
Ներածություն 

Այսօր աշխարհում կա մտավոր կամ ֆիզիկական հաշմանդամություն 

ունեցող մոտ կես միլիարդ մարդ: Այս անձինք հաճախ սահմանափակված են 

ինչպես ֆիզիկական, այնպես էլ սոցիալական արգելքներով, որոնք 

մեկուսացնում են նրանց հասարակությունից և հնարավորություն չեն տալիս 

ակտիվորեն մասնակցելու իրենց երկրի զարգացմանը: 

2005թ.-ին Հայաստանի Հանրապետությունում ընդունվեց «Կրթության 

առանձնահատուկ պայմանների կարիքներ ունեցող անձանց կրթության 

մասին» օրենքը, որը կագավորում է կրթության առանձնահատուկ 

պայմանների կարիք ունեցող անձանց  կրթություն ստանալու իրավական, 

կազմակերպական և ֆինանսական հիմքերը, կրթության կազմակերպման 

ընթացքում մասնակիցների իրավունքներն ու պարտականությունները, 

ինչպես նաև կրթություն իրականացնող հաստատությունների 

նյութատեխնիկական և գիտամեթոդական բազայի ապահովումը: 

Ժամանակավրեպ է քննարկել` արդյոք պետք է ներառումը, արդյոք 

աջակցել ներառական կրթությանը: Անհրաժեշտ է մինչ այժմ համակողմանի 

իրականացված ուսումնասիրությունների հիման վրա վեր հանել Հայաստանի 

Հանրապետությունում առկա խնդիրները՝ առաջարկելով իրատեսական 

լուծումներ` ավելի հստակեցնելով պետական կառույցների 

պատասխանատվությունը և, ամենակարևորը, գնահատելով 

առանձնահատուկ պայմանների կարիք ունեցող անձանց տրված կրթության 

որակը: 

 Ուսումնասիրությունները ցույց են տալիս, որ  ներառական կրթության 

առաջնային խնդիրներից մեկը դեռևս մնում է հաստատությունների 

կառավարիչների և մասնագետների անբավարար պատրաստվածությունը: 

Ուսումնական գործունեությունում ներառական կրթությունն իր ուրույն տեղը 

կգտնի միայն այն ժամանակ, երբ այն դառնա մանկավարժների 

մասնագիտական մտածողության մի մասը: Հարկավոր են հատուկ ջանքեր, որ 

այն իրականություն դառնա: Ներառական կրթության ինտեգրման փորձը ցույց 

է տալիս, որ այն իրականացնող մանկավարժները դժվարությամբ են 

ընկղմվում իրենց մասնագիտական նոր գործառույթների մեջ: 

Մանկավարժների ինտեգրումն ընթանում է մի քանի փուլով՝ սկսած 

բացահայտ կամ թաքնված դիմադրության փուլից, ապա պասիվ և ակտիվ 

գործունեության փուլեր: Մանկավարժների մոտ 75% -ը ծանոթ չէ ներառական 

կրթության հիմնական դրույթներին և սկզբունքներին, կամ բավարարված չէ 

հասանելի տեղեկատվությամբ: 

Այս բոլոր խնդիրները պետք է ավելի անհանգստացնեն մանկավարժի 

որակավորում շնորհող մասնագիտություններ թողարկող բուհերին՝ 

աշխատաշուկայի պահանջներին և մարտահրավերներին դիմակայող 

մասնագետներ պատրաստելու համար:  

Բուհը, կազմակերպելով հանրապետական գիտաժողով ՀՀ Կրթության և 

գիտության, Աշխատանքի և սոցիալական հարցերի նախարարությունների 

հետ համատեղ, նպատակ է հետապնդել բացահայտել նոր խնդիրներ, 

վերանայել եղած մոտեցումները, տալ խնդիրներին համապատասխան 

լուծումներ, ուսումնասիրել առկա փորձը, նպաստել հետաքրքիր փորձի 

ստեղծագործաբար կիրառմանը, կրթական գործընթացի բոլոր սուբյեկտների 

սերտ համագործակցության նոր ձևերի առաջադրմանը և այլն: 

Գիտաժողովի ձեռքբերումներից կլինի նոր խնդիրների բացահայտումը, 

որը ենթադրում է սկսած գործի շարունակականության անհրաժեշտություն: 

 

 

Անահիտ Ֆարմանյան 

Ամիրաղյան Մ. Գ., Մայիլյան Լ.Տ. 

ԱՎԱԳ ՆԱԽԱԴՊՐՈՑԱԿԱՆԻ ԽՈՍՔԻ ԶԱՐԳԱՑՄԱՆ ԾՐԱԳՐԻ 

ՄՇԱԿՄԱՆ ՄԵԹՈԴԱԲԱՆԱԿԱՆ ՀԻՄՔԵՐԸ 

 

Հանգուցային բառեր. խոսքային հմտություն, առաջատար գործունեութ-

յուն, հաղորդակցություն, շարունակական կրթություն: 

Ключевые слова: речевые навыки, ведущая деятельность, коммуникация, 

непрерывное образования. 

Key words: speech skills, leading activity, communication, continuous 

education.  

 

Կարևորելով աճող սերնդի խոսքի զարգացման գործընթացի լիարժեք 

կազմակերպումը նախադպրոցական կրթական հաստատություններում`հոդ-

վածում ներկայացված են այդ գործընթացի կազմակերպման  որոշ 

սկզբունքներ, որոնք կարող են հիմք հանդիսանալ այդ հաստատություններում 

գործող ծրագրերի՝ խոսքի զարգացման բաժնի բարելավման համար՝ 

ապահովելով բոլոր երեխաների խոսքային կարողությունների ձևավորումն ու 

կրթության շարունակական բնույթը: 

 

Մարդկային զարգացման աստիճանն ու որակը կախված է կրթության 

մակարդակից, քանի որ մի կողմից կրթությունն անձի ձևավորման հիմնաքարն 

է և իր հետևից տանում է հասարակության զարգացումը, մյուս կողմից՝ 

հասարակությունն ինքն է իր զարգացմամբ պահանջներ ներկայացնում կրթու-

թյանը, որոնց լուծման համար անհրաժեշտ են նոր մոտեցումներ և 

շեշտադրումներ: Ստեղծված պայմաններում կրթական բոլոր օղակների գլխա-

վոր նպատակը սովորողին ոչ միայն կայուն, հիմնարար գիտելիք հաղորդելն է, 

այլև որոշումներ ընդունելու, ակտիվ հաղորդակցվելու ունակ քաղաքացի 

ձևավորելը: Առաջանում է մատաղ սերնդի` որպես ինքնուրույն մտածող 

անձնավորությունների գրագետ արտահայտվելու, իմաստալից, կապակցված, 

տրամաբանորեն խոսելու կարողության ձևավորման ու զարգացման 

անհրաժեշտություն: Այս նպատակի իրագործումը պահանջում է կրթական 

բոլոր օղակների փոխկապվածություն, փոխհամագործակցություն, երբ յուրա-

քանչյուր հաջորդ օղակ հենվում է նախորդի ձեռքբերումների վրա: Նման 

սահուն անցում կարելի է ապահովել կրթական ծրագրերի 

փոխհամաձայնեցման և միմյանց հաջորդելու պարագայում: Նշված 

մոտեցումը, սակայն, լիարժեք կերպով չի կիրառվում մասնավորապես խոսքի 

զարգացման գործընթացը կազմակերպելիս: Այս տեսանկյունից, կրթական 

ծրագրերը, որոնք պետք է ապահովեն շարունակական կրթություն բոլորի 

համար, ունեն վերանայման և փոխլրացման կարիք: 

Խոսքի ամբողջական զարգացումն ու խոսքային գործունեության լիար-

ժեք կազմակերպումը կրթական հաստատություններում մի կողմից ենթադրում 

է այնպիսի միջոցների, հնարների, մեթոդների գործադրում, որոնք պետք է 

միտված լինեն խոսքի հետագա զարգացմանը՝ որպես շարունակական գործըն-

թացի ապահովման հնարավորություններ օնտոգենետիկական զարգացման 

ընթացքում, մյուս կողմից, վաղ տարիքից սկսած, զարգանում է հասկա-

ցութային համակարգը` կապված մտավոր, բարոյական, գեղագիտական դաս-

տիարակության հետ` ապահովելով խոսքի ոչ միայն առօրեական, այլև 

գիտական հենքը: Նշված դիտարկումները, սակայն, մասամբ են արտացոլված 

գործող կրթական ծրագրերում, քանի որ կրթական հաստատություններում 

խոսքի զարգացման գործընթացն իրականացվում է հատվածաբար` 

չապահովելով խոսքի զարգացման նպատակամետ ու շարունակական 

ընթացքը, հետևաբար ակնհայտ է դառնում հիմնախնդրի վերաբերյալ ոչ բավա-

րար մեթոդաբանության առկայությունը:  

Խոսքի հետագա զարգացման ամբողջ գործընթացը խարսխվում է 

նախադպրոցական փուլի վրա, ուստի անհրաժեշտ է վերանայել նա-

խադպրոցական հաստատություններում գործող կրթական ծրագրերի խոսքի 

զարգացման բաժինը և առաջադրել համարժեք մոտեցումներ հիմնախնդրի 

լուծման համար: 

Անշուշտ, նախադպրոցական կրթական հաստատություններում գործող 

ավագ խմբի կրթական ծրագրի խոսքի զարգացման բաժնում որոշակիացվում 

են խոսքային կարողությունների ու հմտությունների ծավալը, խոսքի 

զարգացման խնդիրների իրականացմանն առաջադրվող պահանջները, 

սակայն վերոհիշյալ տեսանկյունից ծրագիրն ունի վերանայման և 

փոխլրացման կարիք, քանի որ ծրագրի մեթոդաբանական հիմքերը բավարար 

կերպով արտահայտված չեն: Մենք գտնում ենք, որ ծրագրի մեթոդաբանական 

հիմքում պետք է ընկած լինեն հետևյալ մոտեցումները՝ 

 Հաղորդակցական – գործնական, երբ խոսքը հանդես է գալիս որպես լեզվի 

կիրառմամբ գործունեություն` ուղղված հաղորդակցմանը` որպես հաղոր-

դակցման և ճանաչողության միջոց: Այս տեսանկյունից ելնելով` պետք է 

առաջադրել այնպիսի հնարներ, միջոցներ, որոնք ուղղված կլինեն երեխայի 

խոսքարտահայտման զարգացմանը` հենվելով նրա հաղորդակցման ձևերի 

բազմազանության վրա: Նման մոտեցումը հնարավորություն է տալիս 

խոսքի զարգացման գործընթացի կազմակերպման ընթացքում ապահովել 

բոլոր երեխաների մասնակցությունը` թե՛ բնականոն զարգացում ունեցող, 

թե՛ կրթության առանձնահատուկ պայմանների կարիք ունեցող երեխաների: 

 Երեխայի խոսքային կանոնների ներքին համակարգի զարգացման 

օրինաչափության հաշվառում, ինչը հնարավորություն կտա երեխային ոչ 

միայն ընդօրինակել մեծահասակին, այլև կատարել լեզվական երևույթների՝ 

դեռևս անգիտակցական ընդհանրացումներ: Այս առանձնահատկությունը 

դրսևորվում է հաղորդակցման ընթացքում, ուստի կարևորվում է հաղոր-

դակցական իրավիճակների ստեղծմամբ ու առաջադրմամբ նպաստել 

խոսքային ներքին կանոնների համակարգի զարգացմանն ու դրսևորմանը: 

 Խոսքի զարգացման գործընթացի կազմակերպման ամբողջականության 

մոտեցում, որն օգնում է երեխային յուրացնել լեզուն որպես ամբողջական 

համակարգ (թեև դիդակտիկական նպատակներից ելնելով՝ առանձնացվում 

են խոսքի տարբեր խնդիրներ): Հարկ է նշել, որ խոսքի մեկ խնդրի լուծման 

ժամանակ իրականանում են նաև մյուսները: Սակայն խոսքի զարգացման 

գործընթացի կազմակերպման ժամանակ պետք է ուշադրության 

կենտրոնում պահել երեխայի կողմից արտաբերված արտահայտությունը, 

որում ամփոփվում են երեխայի բոլոր ձեռքբերումները` լեզվական համա-

կարգի յուրացման հետ կապված [1, 48-50]: 

 Դրդապատճառային համակարգի հաշվառում, երբ հաշվի են առնվում երե-

խաների հետաքրքրությունները, որոնք էլ խթանում են նրա խոսքային 

ակտիվությունը և նպաստում խոսքային ստեղծագործական կարողություն-

ների զարգացմանը: Շատ հաճախ նախադպրոցական հաստատություն-

ներում երեխաներից պահանջվում է կրկնել դաստիարակի ընթերցած, 

պատմած հեքիաթը, պատմությունը, սակայն հաշվի չի առնվում այն 

հանգամանքը, թե դրանք որքանով են հետաքրքիր երեխաներին:  

Խոսքի զարգացման գործընթացի կազմակերպումը պետք է բխի երե-

խայի` տվյալ պահին դրսևորած հետաքրքրություններից: Այս մոտեցումն առա-

վել նպաստավոր կարող է լինել երեխաների խոսքային կարողությունների 

ձևավորման համար: Խոսքի զարգացումն ամբողջանում է հատկապես 

երեխայի` լեզվի նկատմամբ ունեցած ակտիվությամբ, որն առաջ է գալիս 

երեխայի հաղորդակցման իմացական պահանջմունքից, որի կազմակերպման 

եղանակներն ու ձևերը փոխվում են տարիքային տարբեր փուլերում` կապված 

սոցիալական միջավայրի ընդլայնման, երեխաների գործունեության 

առաջատար տեսակների փոփոխության հետ [2, 42]: Եթե վաղ տարիքում 

երեխայի խոսքային դրսևորումները գործողությունների հուզական 

արտաբերումներ են և կրում են առարկայական նշանակություն` ընթանալով 

առարկայից դեպի բառը, ապա ավագ նախադպրոցական տարիքում խոսքային 

դրսևորումները վերացարկված են` ընթանալով բառից դեպի առարկան, որն 

ուղղակիորեն կապված է երեխայի մտածողության, գիտակցության նշանային 

գործառույթի հետագա զարգացման հետ [3, 78]: Քանի որ օնտոգենեզում խոսքի 

զարգացումն ընթանում է որոշակի փուլերով, ուստի յուրաքանչյուր փուլում 

իրականացվող հաղորդակցման ձևերն ու գործունեության տեսակները պետք է 

հիմք հանդիսանան հաջորդ փուլերին անցնելու համար: Հասակակիցների հետ 

հաղորդակցման ու համագործակցության պայմաններում է, որ ավագ 

նախադպրոցականը ձեռք է բերում խոսքային հմտություններ, որոնք ամփոփ-

վում են լեզվի նորմերի տիրապետման և խոսքային գործունեության 

իրականացման մեջ: Արդյունքում, տեղի է ունենում երեխայի կողմից 

սեփական խոսքի վերահսկում և գնահատում, երբ ավագ նախադպրոցականը, 

ներքին վերահսկման ենթարկելով լեզվանյութը, դառնում է լեզվական համա-

կարգի կրողն ու իրագործողը:  

Այսպիսով, լեզվական կարողությունների զարգացումը ենթադրում է 

վերոհիշյալ մոտեցումների հաշվառում: Դրանք բխում են երեխայի առաջատար 

գործունեության տեսակների ու հաղորդակցման ձևերի առանձնահատկու-

թյուններից: Նպատակամետ կազմակերպելով բոլոր երեխաների խոսքի զար-

գացման գործընթացը՝ առաջնահերթությունը, ըստ էության, պետք է տալ ոչ 

միայն մեծահասակի կողմից տրվող ցուցումներին, այլև երեխայի ինքնաիրա-

ցումը խրախուսող միջոցներին, քանի որ երեխան ինքն է իր զարգացման հնա-

րավորություններով թելադրում մեծահասակին գտնել պատշաճ միջոցներ, 

հնարներ ու մեթոդներ իր իսկ խոսքի զարգացման գործընթացն ինքնակազմա-

կերպելու համար: 

 

Амирагян М. Г., Майлян Л. Т. 

Методологические основы программ по развитиречию речи дошкольника 

 

Օрганизация речи подчеркивает весь процесс развития растущего 

поколения дошкольных образовательных учреждений в процессе организации 

принципов, которые могут служить основой для совершенствования прграмм по 

развитию речи, чтобы обеспечить формирование вербальных способностей и 

непрерывное образование всех детей дощкольного учреждения. 

Amirаghyan M.G., Mayilyan L.T. 

The Methodological Basics for Planning the Speech Developing Curriculum 

for Senior Pre-School Children 

 

Attaching significance to the complete organization for developing speech 

skills of the younger generation at pre-school institutions, the authors suggest several 

principles aimed to assist the process as basics for the speech development at pre-

school institutions. The suggestions are supposed to provide possibilities for 

developing all children’s speech skills and making the education continuous. 

ՀՏԴ 37.013.42 

Աշիկյան Ա. Ա. 

ՍՈՑԻԱԼԱԿԱՆ ՄԱՆԿԱՎԱՐԺԻ ԱՇԽԱՏԱՆՔԻ ԱՌԱՆՁՆԱ-

ՀԱՏԿՈՒԹՅՈՒՆՆԵՐԸ ԶԱՐԳԱՑՄԱՆ ԽԱՆԳԱՐՈՒՄՆԵՐ ՈՒՆԵՑՈՂ 

ԵՐԵԽԱՆԵՐԻ ՍՈՑԻԱԼԱԿԱՆԱՑՄԱՆ ԳՈՐԾԸՆԹԱՑՈՒՄ 

 

Հանգուցային բառեր. կրթության առանձնահատուկ պայմաններ, 

սոցիալական մանկավարժ, հետազոտող, աջակցող, կազմակերպող, 

խորհրդատու, սոցիալականացում, ներառական ուսուցմամբ կրթություն, 

սոցիալ-մշակութային միջավայր: 

Ключевые слова: особые условия образования, социальный педагог, 

исследователь, промоутер, организатор, консультант, социализация, инклюзив-

ное образование, социально-культурная среда. 

Key words: specific conditions for education, social pedagogue, researcher, 

supporter, organiser, consultant, socialization, inclusive education, social-cultural 

environment.  

 

Հոդվածը նվիրված է առանձնահատուկ կարիքներով երեխաների հետ  

տարվող աշխատանքում սոցիալական մանկավարժի աշխատանքի առանձնա-

հատկություններին: Աշխատանքում առանձնակի ընդգծվում են սոցիալական 

մանկավարժ-բազմամասնագիտական թիմ համագործակցության ուղիներն ու 

ձևերը, որտեղ սոցիալական մանկավարժն իրականացնում է հետազոտողի, 

կազմակերպչի դեր: Սոցիալական մանկավարժ-ընտանիք-դպրոց փոխհամա-

գործակցության շրջանակներում սոցիալական մանկավարժը հանդես է գալիս  

որպես օգնող- խորհրդատու: 

 

Մարդու գերակա իրավունքների շարքում կարևորներից է կրթության 

իրավունքը, որի հիմնահարցերը մշտապես եղել և մնում են բոլոր 

քաղաքակիրթ երկրների ու ժողովուրդների ուշադրության կենտրոնում: 

Այսօր էլ անհնար է ունենալ կրթության բարձր որակ և լինել մրցունակ, 

եթե երկրի կրթության համակարգը չի ինտեգրվում միջազգային կրթական 

գործընթացներին և չի ապահովում միջազգային չափանիշներ: Իսկ դրա 

համար անհրաժեշտ է, որ համակարգը զարգանա բարեփոխումների 

ճանապարհով, ինչն այսօր որդեգրել է Հայաստանի Հանրապետության 

կրթության համակարգը: Այդ բարեփոխումները խարսխվում են մարդասիրա-

կան, ժողովրդավարական կրթության արժեքների վրա, ուր առանձնահատուկ 

տեղ են գրավում հատուկ կրթության հիմնահարցերը, մասնավորապես՝ 

ներառական ուսուցմամբ կրթության խնդիրները: Այս համատեքստում 

արդիական են դառնում զարգացման խանգա-րումներ ունեցող երեխաներին 

ցուցաբերվող սոցիալ-մանկավարժական օգնության կազմակերպման 

հարցերը, դրանց լուծման ուղիները: 

Վերջին տարիներին հրատարակված մասնագիտական գրականության 

մեջ բերված տվյալների համաձայն (Վ.Պ. Գուդոնիս, Բ.Պ. Պուզանով, 2007, 

Լ.Ի.Աքսյոնովա, 2008, Ն.Մ.Նազարովա, 2010, Ռ.Ն. Ազարյան, 2013, Լ.Ա. Գոլովիչ, 

2015 և այլք) կրթության առանձնահատուկ պայմանների կարիք ունեցող 

անձինք այն երեխաներն են կամ մեծերը, ովքեր ունեն ֆիզիկական և հոգեկան 

գործընթացների զարգացման առանձնահատկություններ, որոնք խոչընդոտում 

են առանց հատուկ պայմանների ստեղծման կրթության ծրագրի 

յուրացմանը[1,17]: Հատուկ պայմանները ենթադրում են կրթական ծրագրերի, 

ուսուցման նորովի մեթոդների, տեխնիկական բավարար միջոցների 

առկայություն, ինչպես նաև հոգեբանամանկավարժական հատուկ 

ծառայություն, որոնցով էլ  պայմանավորված է զարգացման խանգարումներ 

ունեցող անձանց որակյալ կրթությունը: 

«Կրթության մասին» ՀՀ օրենքում ամրագրված է, որ «Կրթության 

առանձնահատուկ պայմանների կարիք ունեցող երեխաների կրթությունը, 

ծնողների ընտրությամբ, կարող է իրականացվել ինչպես ընդհանուր 

հանրակրթական, այնպես էլ հատուկ դպրոցներում՝ հատուկ ծրագրերով»[2]: 

Դրանով պետականորեն ճանաչվել և ամրագրվել է ներառական ուսուցմամբ 

կրթությունը Հայաստանում: 

Այսօր Հայաստանի Հանրապետությունում ներառական ուսուցմամբ 

կրթություն են իրականացնում բազմաթիվ դպրոցներ, որտեղ հատուկ 

կարիքներ ունեցող երեխաները՝ տարաբնույթ խնդիրներով, իրենց կրթությունն 

են ստանում բնականոն զարգացում ունեցող իրենց տարեկիցների հետ: Բացի 

դպրոցներից՝ մեր երկրում գործում են նաև մի շարք կենտրոններ և հասարա-

կական կազմակերպություններ, որոնք զբաղվում են տարբեր խանգարումներ 

ունեցող երեխաների խնդիրներով, կատարում կարևոր գործառույթ՝ լուծելով 

երեխայի անխաթար սոցիալականացման հիմնախնդիրը («Հույսի կամուրջ», 

«Փրկություն» հաշմանդամ երեխաների և երիտասարդների կենտրոն, «Արբես» 

առողջության կենտրոն, «Վորլդ Վիժն Հայաստան» միջազգային կազմակեր-

պություն, «Հավատ» և «Հայաստանի կույրերի միություն» ՀԿ-ները և այլն): Այ-

սօր ինչպես մասնագետների, այնպես էլ հասարակության գերակշիռ մասի 

կարծիքով կենսագործունեության սահմանափակ հնարավորություններ 

ունեցող երեխաներին մեկուսացնելով առանձին հատուկ ուսումնական 

հաստատություններում՝ զրկում ենք նրանց ճիշտ աշխարհընկալումից, 

սոցիալականացման հնարավորությունից: Երեխաների մեկուսացումը հատուկ 

կրթական հաստատություններում բերում է նրան, որ նրանք զրկվում են մի 

շարք սոցիալական կապերից [5, 31]: Ուստի ներառական ուսուցմամբ 

կրթության քաղաքականության հիմքում երեխայակենտրոն ուսուցումն է, որի 

էությունը ոչ միայն երեխայի սահուն ներառումն է իր նորմալ տարեկիցների 

շրջանում, այլև յուրաքանչյուր երեխայի պահանջմունքների գնահատումն ու 

կրթության գործընթացին երեխայի ակտիվ մասնակցության խրախուսումը: Ի 

վերջո, քաղաքակիրթ աշխարհում արդեն վաղուց ընդունված է, որ սահմանա-

փակ կարողություններով երեխաները պետք է սովորեն, աշխատեն և 

հաղորդակցվեն նորմալ հասակակիցների հետ, հավասար իրավունքներով: 

Հատուկ կրթության իրավական հիմքերը նախատեսում են վերոնշյալ անձանց 

հետաքրքրությունների ուղղությամբ պետական քաղաքականության 

ձևավորում, զարգացման և իրագործման նոր տեխնոլոգիաների ստեղծում: Այս 

հարցում կարևորվում է բազմամասնագիտական խմբի առկայությունը, որի 

կազմում ներգրավված են այնպիսի մասնագետներ, ինչպիսիք են՝ ընդհանուր 

կրթության մանկավարժը, հատուկ կրթության մանկավարժը, հոգեբանը, 

լոգոպեդը, սոցիալական մանկավարժը, որոնց համատեղ գործունեության 

արդյունքում մշակվում է երեխայի ուսուցման անհատական պլան (ԱՈՒՊ)՝ 

ուղղված երեխայի այս կամ այն պահանջմունքի  բավարարմանը: 

Կարևորելով յուրաքանչյուր մասնագետի դերակատարությունը հատուկ 

կարիքներով երեխաների սոցիալականացման գործում՝ կցանկանայինք ա-

ռանձնացնել հատկապես սոցիալական մանկավարժի գործունեության առանձ-

նահատկություններն այս ոլորտում: 

Սոցիալական մանկավարժը մասնագետ է, որն իրականացնում է անձի 

դաստիարակության, կրթության, զարգացման և սոցիալական պաշտպանվա-

ծության միջոցառումների համալիրը, ուսումնասիրում է սովորողների անհա-

տական, հոգեբանամանկավարժական առանձնահատկությունները, բացահայ-

տում սովորողների հետաքրքրությունները, պահանջմունքները, դժվարություն-

ներն ու վարքագծային շեղումները, միջնորդ հանդիսանում սոցիալական տար-

բեր ինստիտուտների միջև՝ ցույց տալով համապատասխան մասնագիտական 

օգնություն և աջակցություն: 

Սոցիալական մանկավարժի աշխատանքի սպեկտորն ուղղված է ոչ 

միայն դժվար, անապահով, վարքային շեղումներ ունեցող երեխաների պա-

հանջմունքների  բացահայտմանն ու խնդիրների կարգավորմանը, այլև նրա 

ուշադրության կենտրոնում են  կրթության առանձնահատուկ պայմանների 

կարիք ունեցող երեխաները: Նրա խնդիրն է ապահովել ինչպես նորմալ, 

այնպես էլ զարգացման խնդիրներ ունեցող երեխաների և հասարակության, 

սոցիալական միջավայրի միջև փոխգործակցության սահմանված ուղիները [4, 

199], բացահայտել սոցիալ-մանկավարժական գործունեության իրականացման 

նոր ուղիներն ու հնարավորությունները, վերլուծել սոցիալական գործոնների 

ազդեցությունները: Այլ խոսքով՝ ստեղծել մանկավարժական այնպիսի 

իրավիճակ, որ երեխան հնարավորինս հեշտ դուրս գա ստեղծված 

իրադրությունից՝ նրա մեջ սերմանելով հավատ ոչ միայն սեփական «ես»-ի 

նկատմամբ, այլև սեր, հարգանք և վստահություն դիմացինի նկատմամբ [3, 61], 

որովհետև միայն փոխվստահության և փոխհամաձայնության պայմաններում 

կարելի է հասնել շոշափելի արդյունքի: 

Այս հարցում նախ կարևորում ենք բազմամասնագիտական թիմ-սոց-

մանկավարժ համագործակցության ձևերն ու ուղիները: Թիմ, որը պատաս-

խանատու է ոչ միայն անհատական ուսումնական պլանների կազմման 

(ԱՈՒՊ), այլև երեխաների հետ ընթացիկ ամենօրյա աշխատանքների իրա-

կանացման համար: Այս համագործակցության շրջանակներում սոցիալական 

մանկավարժը թիմի հետ միասին ձևավորում է տվյալների բազա, որը նրա 

գործունեության հենակետային գործառույթներից է, քանզի փոխազդեցության 

հնարավորություններ է ստեղծում սոցիալական տարբեր կառույցների միջև, 

որոնք կոչված են օգնելու երեխաներին, ուշադրություն դարձնելու երեխաների, 

նրանց ընտանիքների վրա դրանց թողած ազդեցությանը, նպաստելու նոր 

շրջապատի փոխօգնող հարաբերությունների հաստատմանը, համագործակ-

ցության, արդյունավետ փոխգործողությունների ձևավորմանը: Այս փուլում 

սոցմանկավարժը հանդես է գալիս հետազոտողի և կազմակերպողի դերում: 

Սոցիալական մանկավարժի վերոնշյալ գործառույթը կարևորվում է նաև նրա-

նով, որ հնարավորություն է ընձեռվում ստանալ տեղեկություն առկա խնդրի 

մասին ամենատարբեր աղբյուրներից, ապա պարբերաբար փոխազդեցության 

մեջ լինել ինչպես բազմամասնագիտական թիմի, ուսուցիչների, դասղեկի, այն-

պես էլ ծնողների կամ նրանց փոխարինող անձանց  հետ: Տվյալների բազան 

ձևավորվում է դիտարկման արդյունքում, գործունեության բոլոր ձևերում՝ 

ուսումնական, խաղային, աշխատանքային: Դիտարկումը դառնում է ամբողջա-

կան, անկողմնակալ, երբ համադրվում է վերոնշյալ մասնագետների դիտար-

կումների հետ, որի արդյունքում էլ ի հայտ եկած բացահայտումները թույլ են 

տալիս ավելի ստույգ և արդյունավետ եզրահանգումներ անել, կատարել 

առաջընթացի վերլուծություն: 

Կրթադաստիարակչական գործընթացը ԿԱՊԿՈՒ երեխաների հնարա-

վորություններին, պահանջմունքներին և գործունեության իրականացման 

դրդապատճառներին համապատասխանեցնելու գործում ոչ պակաս կարևոր է 

նաև տարբեր սոցիալական ինստիտուտների, մասնավորապես՝ ընտանիքի և 

դպրոցի փոխլրացնող և համագործակցային աշխատանքը: Այս հարցում նույն-

պես կարևոր դերակատարություն ունի սոցիալական մանկավարժը, ով կապող 

օղակ է վերոնշյալ կառույցների միջև: Երեխայի հետազոտման, նրա խնդիրների 

կանխարգելման, լավագույն որակների և հատկությունների բացահայտման ու 

զարգացման հարցում դպրոցի և ընտանիքի համագործակցության շարժառիթ-

ներն այդ կառույցների ընդհանուր հետաքրքրություններն են: Այն օգնում է 

մասնագետներին ու ծնողներին համատեղ ջանքերով ստեղծել երեխայի ինք-

նորոշման, ինքնակառավարման, խոչընդոտների ու դժվարությունների հաղ-

թահարման համար անհրաժեշտ որակների ու հատկությունների ձևավորման 

պայմաններ: Այսպես՝ ուսուցիչ-սոցմանկավարժ համագործակցության շրջա-

նակներում բացահայտվում են կրթության առանձնահատուկ պայմանների կա-

րիք ունեցող երեխաների սոցիալ-մանկավարժական հիմնախնդիրները, օգտա-

գործվում՝ մանկավարժական նոր տեխնոլոգիաներ, որոնք նպաստում են երե-

խայի համարժեք սոցիալականացմանը, հարմարմանն ու վերականգմանը. 

սրանք հիմք են հանդիսանում երեխայի անխաթար ներառմանը հասարակու-

թյուն: Այս հարցում արդեն սոցիալական մանկավարժը հանդես է գալիս աջակ-

ցողի, խորհրդատուի դերում՝ որպես փոխհարաբերությունների հաստատման 

միջոց, սոցիալ-մանկավարժական աջակցության ու օգնության միջոց՝ ուղղված 

թե՛ երեխաներին, թե՛ ծնողներին: 

Մեծ է նաև սոցիալական մանկավարժի դերը ընտանիքներում, ուր նա 

կոչված է ապահովելու երեխայի սոցիալ-մանկավարժական պաշպանությունը 

և բարձրացնելու ծնողների հոգեբանամանկավարժական մշակույթը: Հաշման-

դամ երեխային առաջինը ճանաչողն ու ընդունողը նրա ծնողներն ու ընտանիքի 

մյուս անդամներն են: Այս խնդրում սոցմանկավարժը կարող է օգնել 

ընտանիքին տեղեկությունների հավաքագրման հարցում, առաջարկել 

խնդիրների լուծման նոր ուղիներ և այլն: Նա ապահովում է սահմանափակ 

կարողություններով երեխա ունեցող ընտանիքի և տարբեր սոցիալական 

ինստիտուտների ներդաշնակ համագործակցությունը՝ առաջադրելով 

խնդիրների լուծման նոր ուղիներ ու ձևեր: Այս հարցում  կարևորվում է նաև 

ընտանիքի հետ շփման միջոցների ճիշտ ընտրությունը: Հակառակ 

պարագայում՝ ստեղծվում է հոգեբանական արգելք, որի պատճառով երբեմն 

համարժեք չեն ընդունվում և հասկացվում անգամ նպատակահարմար 

առաջարկները: Հետևաբար երեխաներին, ուսուցիչներին, ծնողներին ու 

սոցմանկավարժին միավորում են ընդհանուր մտահոգություններն ու խնդիր-

ները, որոնց լուծումներն էապես պայմանավորված են դրանց ներգործության և 

համագործակցության բնույթով: 

Այսպիսով, արդի ժամանակաշրջանում կարևորում ենք զարգացման 

տարբեր խանգարումներ ունեցող երեխաների ներառական ուսուցմամբ կրթու-

թյունն իրականացնող սոցիալ-մանկավարժական աջակցություն ցուցաբերող 

կազմակերպությունների և նրանց գործունեության ուղղությունների հստակե-

ցումն ու աշխատանքի բովանդակության մեթոդների, միջոցների կատարելա-

գործումը: Վերջիններս կնպաստեն սվորողին արագ ընդգրկվել ուսումնա-

ռության մեջ, համապատասխան կրթություն ստանալ ըստ կրթական պահանջ-

ների՝ ապահովելով ներառական ուսուցմամբ կրթություն իրականացնող 

դպրոցներում բոլոր երեխաների համատեղ կրթության արդյունավետությունը: 

 

Ашикян А.А. 

Особенности работы социального педагога в процессе социализации 

детей, имеющих нарушения развития 

 

Данная работа посвящена особенностям деятельности социального 

педагога в деле социализации детей с особыми потребностями. В работе 

подчеркнуты как формы и пути сотрудничества социальный педагог-

многопрофильная команда, где соц. педагог играет роль исследователя, 

организатора, так и взаимодополняющая, сотрудническая работа социальный 

педагог-семья-школа. В этом вопросе социальный педагог выступает в роли 

помощника, советника. 

 

Ashikyan A.A. 

The Peculiarities of the Work of the Social Pedagogue in the Socialisation of 

Children with Developmental Disorders 

 

The article analyses the peculiarities of the activities of the social pedagogue in 

the socialization of children with special needs. The author particularly points out the 

ways and methods of co-operation between the social pedagogue and the 

multidisciplinary team, where the social pedagogue holds the part of the researcher 

and organizer. Within the frames of the “social pedagogue – family – school” co-

operation the social pedagogue is regarded as an assistant – consultant. 

Հանգուցային բառեր. վալեոլոգիական դաստիարակություն, առողջութ-

Հոդվածում քննության է ենթարկվում բոլոր սովորողների, այդ թվում 

նաև՝ կրթության առանձնահատուկ պայմանների կարիք ունեցող անձանց վա-

լեոլոգիական դաստիարակության ճիշտ և արդյունավետ կազմակերպումը, 

ինչը կարող է նպաստել ներառական կրթության առաջնահերթ խնդիրների 

արդյունավետ լուծմանը: 

Ներառական կրթության արդյունավետ իրականացումը պահանջում է 

մեծ ջանքեր և նեդրումներ: Ներառական կրթության առաջնահերթ խնդիրներից 

է սովորողների կրթադաստիարակչական աշխատանքներում և մասնագիտա-

կան կրթության ձեռքբերման ընթացքում հնարավոր խոչընդոտների հաղթա-

հարման ուղիների որոնումը [1]: Այս հարցի լուծմանը մեծապես կարող է 

նպաստել բոլոր սովորողների, այդ թվում նաև՝ կրթության առանձնահատուկ 

պայմանների կարիք ունեցող /ԿԱՊԿՈՒ/ անձանց վալեոլոգիական դաստիա-

րակության ճիշտ և արդյունավետ կազմակերպումը, ինչի շնորհիվ ձևավորվում 

է որոշակի վերաբերմունք սեփական և այլ անձանց առողջության նկատմամբ, 

առաջնահերթ կարևորվում է յուրաքանչյուրի ֆիզիկական և մտավոր առանձ-

նահատկություններին համապատասխան կրթություն ստանալու հնարա-

վորութունը: Հոդվածը նվիրված է հենց այս հիմնահարցերի քննությանը: 

Մեր իրականության մեջ ներառական կրթության համակարգն աստի-

ճանաբար ընդգրկում է տարբեր ուսումնական հաստատություններ՝ 

նախակրթարաններ, հանրակրթական դպրոց, միջին մասնագիտական և 

բարձրագույն ուսումնական հաստատություններ: Համաշխարհային արդի 

զարգացումները, շրջակա միջավայրում և   հասարակական 

հարաբերություններում կատարվող աննախադեպ փոփոխությունները 

անմիջական ներգործություն են ունենում մարդու առողջության և 

հասարակական համակեցության վրա` տարատեսակ խնդիրների 

թվում առաջին պլան մղելով կրթության դերի կարևորումն ու որակի 

բարելավումը: 

Ներառական կրթության խնդիրը վերաբերում է ոչ միայն ԿԱՊԿՈՒ, 

այլև զարգացման խանգարումներ չունեցող երեխաներին, քանի որ 

ներառական կրթության պայմաններում հավասարապես կարևորվում են բոլոր 

սովորողների հոգեբանամանկավարժական առանձնահատկությունները, 

պահանջմունքները, ընդունակություններն ու հետաքրքրությունները: 

Ներառական կրթությունը ձգտում է մշակել աշակերտակենտրոն այնպիսի 

մեթոդաբանություն, որը միանշանակ ընդունում է, որ բոլոր երեխաները 

զանազան կրթական պահանջմունքներով օժտված անհատներ են: Այս ոլոր-

տում մշակվում են դասավանդման, ուսումնառության և դաստիարակության 

այնպիսի ճկուն մոտեցումներ, որոնք կբավարարեն յուրաքանչյուր սովորողի 

պահանջմունքները: Ներառական կրթության պահանջները ուսումնառության, 

դասավանդման ու դաստիարակության գործընթացներն առավել 

արդյունավետ հետաքրքիր, ակտիվ դարձնելու հնարավորություններ են ստեղ-

ծում, ինչի արդյունքում կշահեն ոչ միայն հատուկ կարիքներ ունեցողները, այլև 

բոլոր սովորողները: 

Ներառական կրթության մեջ առկա հիմնախնդիրները բազմիցս 

քննարկվել են ամենատարբեր հետազոտողների կողմից [1; 2; 3], սակայն 

բազմաթիվ հարցեր, այդ թվում նաև սովորողների կրթադաստիարակչական 

աշխատանքներում և մասնագիտական կրթության ձեռքբերման ընթացքում 

հնարավոր խոչընդոտների հաղթահարման ուղիներն ու միջոցները դեռևս 

լիարժեքորեն չեն բացահայտվել:  

Որպես ներառական կրթության արդյունավետ իրականացման պայման 

և միջոց՝ առաջարկում ենք, որ  մանկավարժների մասնագիտական կրթական 

ծրագրերում պատշաճ ուշադրություն հատկացվի բոլոր սովորողների, այդ 

թվում նաև՝ ԿԱՊԿՈՒ անձանց վալեոլոգիական դաստիարակության իրակա-

նացման հիմնախնդիրներին: Նախ նշենք, որ հանրակրթության 

իրականացման ամբողջ ժամանակաշրջանում սովորողների առողջության, 

անվտանգության, ապահովության հետ կապված խնդիրների ու հարաբերութ-

յունների բնութագրումն ու դրանց կարգավորումը պետք է իրականացվի 

պետական մակարդակով, ընդ որում, մշտապես պետք է հիշել, որ ասվածը 

հավասարապես վերաբերվում է բոլոր սովորողներին՝ թե´ զարգացման 

խանգարումներ չունեցողներին, թե´ ԿԱՊԿՈՒ երեխաներին: Հարկ ենք 

համարում նշել, որ ՀՀ Հանրակրթության մասին օրենքի 27-րդ հոդվածում, 

որտեղ ներկայացվում են մանկավարժական աշխատողների իրավունքներն ու 

պարտականությունները [4], մանկավաժների պարտականությունների մեջ ոչ 

մի անդրադարձ չկա այն խնդրին, որ նրանք պարտավոր են հետևել և հոգ 

տանել սովորողների ֆիզիկական, հոգեբանական և  բարոյական 

առողջությանը, այդ պարտականությունները, ըստ օրենքի, վերապահվում են 

միայն ծնողներին [4]: Սովորողների դաստիարակության համար 

հավասարապես կարևորվում են ոչ միայն նրանց ֆիզիկական, այլև 

բարոյական և հոգեբանական առողջության ցուցանիշները, որոնք էլ հենց կազ-

մում են վալեոլոգիական դաստիարակության հիմքը: Այս ամենը իրական 

կդառնա միայն այն ժամանակ, երբ կրթության գործընթացն իրա-

կանացնողները տիրապետեն վալեոլոգիական մշակույթին, ինչի շնորհիվ 

մանկավարժական նպատակաուղղված որոշակի ներգործության արդյունքում 

կձևավորվի  վալեոլոգիական վերաբերմունք թե´ սեփական անձի, թե´ այլ 

մարդկանց նկատմամբ: Մանկավարժը պետք է ձգտի երեխայի  

կենսագործունեության ընթացքում ձևավորել իր և այլոց առողջության 

նկատմամբ դրսևորվող հստակ վերաբերմունք, որն արտահայտվում է տարբեր 

իրավիճակներում (որոշակի գիտելիքների, կարողությունների և հմտութ-

յունների վրա հիմնված) պատասխանատու վարքագծի դրսևորմամբ, քանի որ 

վալեոլոգիական դաստիարակության հիմնական նպատակն է սովորողների 

մեջ ձևավորել սեփական և այլոց առողջությունը որպես կարևորագույն արժեք 

գնահատելու որակ և այն պահպանելու համար գիտելիքների, 

կարողությունների ու հմտությունների վրա հիմնված անվտանգ վարքագիծ: 

Ուսումնառության արդյունքում բոլոր սովորողների մոտ պետք է ձևավորվի 

համապատասխան վերաբերմունք, առողջությունը որպես կարևորագույն 

արժեք ընկալելու պատրաստակամություն և այն գնահատելու ունակություն, 

հանրային համակեցության որակներ, առողջ, ապահով և անվտանգ 

վարքագիծ` առողջ կենսակերպ, ապրելաձև: Իսկ վերը նշվածը հավասարապես 

կարևոր է բոլոր սովորողների համար, հատկապես ներառական կրթության 

իրականացման գործընթացում:Վալեոլոգիական դաստիարակությունը 

կնպաստի սովորողների ֆիզիկական, մտավոր, բարոյական, հուզական 

զարգացմանը: Այն հնարավորություն կտա արժեքների համակարգում 

կարևորել առողջությունը, ընտանիքը, առողջ ընտանեկան 

հարաբերությունները, կայունությունը, ինչպես նաև սեռերի միջև 

փոխհարաբերություններում հարգանքը, սերը և հոգածությունը [5]: 

Վալեոլոգիական դաստիարակության միջոցով հնարավոր կլինի նպաստել 

հստակ դիրքորոշումների ձևավորմանը, որոնք իրենց հերթին կօգնեն 

սովորողներին ճիշտ, հաշվեկշռված որոշումներ կայացնել [6, 7]:  

Կարևորելով ներառական կրթության մեջ վալեոլոգիական դաստիարա-

կության դերը՝ հանգել ենք հետևյալին՝ 

 Սովորողների ֆիզիկական,հոգեբանական և բարոյական առողջության 

պահպանության խնդիրների կարևորությունը պետք է հստակորեն  ամրա-

գրվի պետական մակարդակով, 

 Գործող և ապագա մանկավարժների վերապատրաստումների ու մասնագի-

տական կրթության գործընթացներում ուշադրութուն հատկացնել վալեոլո-

գիական դաստիարակության հիմնախնդիրներին՝ կարևորելով  դրանց դերը 

ներառական կրթության ոլորտում, 

 Մանկավարժական բուհի բակալավրիատի կրթական ծրագրերում «Ման-

կավարժության» դասընթացի մեջ պատշաճ ուշադրություն հատկացնել 

ներառական կրթության էությանը,  

 Մանկավարժական մասնագիտությունների բոլոր բաժիններում ավելացնել 

«Մանկավարժական վալեոլոգիա» դասընթացը: 

Геворгян Л.В., Мхитарян А. В. 

Роль валеологического воспитания в осуществлении инклюзивного 

образования 
 

В статье подвергается исследованию правильная и эффективная 

организация валеологического воспитания всех учащихся, в том числе лиц, 

нуждающихся в особенных условиях обучения, которые могут спсобствовать 

эффективному решению первоочередных задач инклюзивного образования. 

 

Gevorgyan L.V.,  Mkhitaryan A.V. 

The Significance of the Valeological Upbringing in the Inclusive Education 
 

In the article the authors analyse the ways of proper and efficient organisation 

of the valeological upbringing for all students, including the children with special 

educational needs, thus trying to solve the most urgent problems of the inclusive 

education. 

ՀՏԴ. 376.112.4 

Գրիգորյան Ն.Պ. 

ԵՐԵԽԱՆԵՐԻ ՏԵՍՈՂՈՒԹՅԱՆ ՊԱՀՊԱՆՄԱՆ ՈՒ ԴՐԱ 

ԽԱՆԳԱՐՈՒՄՆԵՐԻ ԿԱՆԽԱՐԳԵԼՄԱՆ ՄԱՆԿԱՎԱՐԺԱԿԱՆ 

ՀԻՄՆԱՀԱՐՑԸ ԸՆՏԱՆԻՔՆԵՐՈՒՄ 

 

Հանգուցային բառեր. տեսողության պահպանում, տեսողական խան-

գարումներ, նախադպրոցական տարիքի երեխաներ, մանկավարժական պայ-

ման, օֆթալմոլոգիա, աչքի հիվանդություն: 

Ключевые слова: сохранение зрения, нарушения зрения, дети дошколь-

ного возраста, педагогическое условие, офтальмология, болезни глаз. 

Key words: eye-sight protection, visual impairments, pre-school children, 

pedagogical guideline, ophthalmology, ocular diseases. 

 

Հոդվածում դիտարկված են երեխաների տեսողության ու դրա խանգա-

րումների կանխարգելման մանկավարժական պայմանները և հիմնախնդիր-

ները ընտանիքներում, դրանց հաղթահարման հիմնական ուղիները: 

Քննության են առնվել նաև տեսողության պահպանման այն հիմնական 

պահանջները, որոնք ակնկալվում են ծնողներից: Իրականացվել է 

սոցիոլոգիական հարցում, կատարվել է արդյունքների վերլուծություն, ինչն էլ 

վկայում է, որ երեխաների տեսողության խանգարումների պահպանման 

վերաբերյալ ծնողների գիտելիքները դեռևս բավարար չեն: 

 

Երեխաների տեսողության պահպանման և դրա խանգարումների 

կանխարգելման խնդիրը մանկավարժական հիմնահարցերից մեկն է, իսկ դրա 

վերաբերյալ շատ հարցերի լուծումը կօգնի պահպանել աճող սերնդի լավ 

տեսողությունը: 

Այս խնդրի նշանակությունը դիտարկվում է հիմնականում երկու 

տեսանկյունով. 

● գործունեության տարբեր ձևերում երեխաների տեսողական աշխատանքի 

պայմանների ուսումնասիրում. 

● երեխաների տեսողության պահպանման և դրա խանգարումների կանխար-

գելման մանկավարժական պայմանների ստեղծում: 

Երեխաների տեսողության պահպանման և դրա խանգարումների կան-

խարգելման խնդրի բազմակողմանի մոտեցումների վերլուծությունը, 

տեսական մոտեցումների և մանկավարժական պայմանների հստակեցումը 

ցույց է տալիս, որ գիտական մեթոդական գրականության մեջ այն դիտվում է 

տարբեր տեսանկյուններով: Առաջինը համարվում է որպես անբարենպաստ 

պայմանների ուսումնասիրության նպատակ, որի միջոցով տեղի է ունենում 

երեխաների տեսողական աշխատանքը: Նշվածը առաջին հերթին սենյակի, 

խաղանկյան կամ աշխատասեղանի վերին հատվածի լուսավորությունն է, 

ընթերցանության և գրավոր գործընթացների տեխնիկայի խանգարումն է, 

համակարգչով աշխատելու, հեռուստացույց դիտելու կանոնների և ռեժիմի 

անհետևողականությունն է և այլն: Մյուս տեսանկյունը բացատրվում է որպես 

երեխաների տեսողական աշխատանքի հատուկ պայմանների ստեղծման և 

տեսական մոտեցումների մշակման նպատակ` ուղղված տեսողական հոգնա-

ծության կանխարգելմանը, երեխաների հանգստի և տեսողական աշխատանքի 

ճիշտ համակցման պայմանների ստեղծմանը: Այս տեսակետից և՛ նախա-

դպրոցական, և՛ դպրոցական հաստատություններում մանկավարժական 

մոտեցումների ստեղծման ու իրականացման հետևանքով երեխաների տեսո-

ղության պահպանումը և դրա խանգարումների կանխարգելումը  դիտվում են 

որպես մանկավարժական կարևոր խնդիր: 

Հայտնի փաստ է, եթե տեսողական զգայարանի բոլոր բաժիններն աշ-

խատում են ներդաշնակ, առանց բարդությունների, ապա մեզ շրջապատող 

աշխարհը տեսանելի է, հստակ և պարզ: Բայց կարող է սկսվել մի պահ, երբ 

հստակ չեն երևում առարկաների սահմանները, նրանց ուրվագծերը դառնում 

են աղավաղված, գույները խամրում են և այլն: 

Դա նշանակում է, որ առկա է տեսողական զգայարանի աշխատանքի 

խանգարում: 

Կարևոր է նկատել, որ աչքի հիվանդությունը և վատ տեսողությունը ոչ 

միայն նույնը չեն, այլև բացարձակ հակադիր են [4]: Աչքի հիվանդությունն ի 

հայտ է գալիս ինչպես աչքի առանձին օրգանների, այնպես էլ այլ օրգանների 

գործունեության պաթոլոգիկ խանգարման արդյունքում: Վատ տեսողությունը 

այդպիսի պաթոլոգիկ փոփոխությունների հետևանք չի համարվում, իսկ աչքի 

այդ ունակությունը նպաստում է տեսողության ֆիզիոլոգիական բնազդային 

փաստին: Հեռատեսությունը, կարճատեսությունը վատ տեսողություն են, իսկ 

գլաուկոման, կատարակտը և այլն` աչքի հիվանդություն [3]:   

Գոյություն ունի աչքի վրա ազդող լարվածության մի քանի տեսակ. Ֆի-

զիկական (պայմանավորված մկաններով), հոգեկան (պայմանավորված նյար-

դային համակարգով), հուզական (պայմանավորված ֆիզիկական ռիթմի խան-

գարմամբ), տեսողական (պայմանավորված աչքի տեսողական աշխատանքով): 

Երեխաների տեսողության խանգարման ավելի տարածված տեսակներ 

են ակկոմոդացիայի սպազմը, կարճատեսությունը, հեռատեսությունը, աստիգ-

մատիզմը և շլությունը [2, 84]: 

Մասնագետ-հետազոտողների մեծ մասը ակկոմոդացիայի սպազմն 

անվանում են մկանների անսահման լարվածություն, որ նույնիսկ չի էլ անցնում 

այն դեպքում, երբ աչքը չունի դրա կարիքը: Սպազմն ուղեկցվում է հեռուն 

նայելու լարվածությամբ, մոտ տարածությունը դիտելու ընթացքում տեսողու-

թյան իջեցմամբ: Պրոֆեսոր Ա. Ի. Դանիլևսկին և նրա գործընկերները 

ենթադրում են, որ տեսողական մկանի անսահման լարվածությամբ 

տառապում է կարճատեսություն ունեցող դպրոցականներից յուրաքանչյուր 

վեցերորդը: Ռ.Ս. Զիլբերմանի տվյալներով` թույլ կարճատեսության 

հետևանքով առաջացած ակկոմոդացիայի սպազմը հանդիպում է միջինում 

35,2% դեպքերում: 

Երբ երեխայի մեջ զարգանում է ցիլիար մկանների կայուն լարվածու-

թյուն, ապա նա դառնում է գրգռված, արագ հոգնում  է,  իջնում է առաջադի-

մությունը, ունենում է գլխացավեր: Սպազմը շարունակվում է մի քանի ամսից 

մինչև մի քանի տարի` պայմանավորված երեխայի ընդհանուր վիճակով, կյան-

քի և պարապմունքների ռեժիմով:   

Այսօր երեխաների տեսողությունը համարվում է հետազոտության լայն 

ու բազմակողմանի առարկա: Սրանով պայմանավորված` հետազոտողներն 

առաջ են քաշում ընդհանուր օրինաչափություն` հաշվի առնել ավագ նախա-

դպրոցական տարիքի կարճատեսությամբ տառապող երեխաների ոչ միայն 

քանակը, այլև աստիճանը, ինչն էլ երեխաների տեսողության պահպանման 

խնդիրը և նրա խանգարման կանխարգելումը դարձնում է կարևոր: 

Օֆթալմոլոգիայում ընդունված է կարճատեսության բոլոր դեպքերը 

բաժանել երեք խմբի. ըստ իրենց աստիճանի` թեթև՝ մինչև 3,0 D (դիոպրա), 

միջին` մինչև 6,0 D և բարձր (ծանր)` 6-ից բարձր [1]: 

Երեխաների համար լավ տեսողության պահպանումը և դրա խանգա-

րումների կանխարգելումն  ավելի կարևոր է, քանի որ մի կողմից նրանք իրենք 

չեն կարող վերահսկել իրենց գործողությունները, ղեկավարել տեսողական 

աշխատանքի ռեժիմը, մյուս կողմից` այդ երեխաների տեսողական 

համակարգը դեռ վերջնական ձևավորված չէ: Ուստի անհրաժեշտ է 

երեխաների տեսողական աշխատանքի հանդեպ պարբերաբար 

վերահսկողություն սահմանել՝ ստեղծելով բարենպաստ պայմաններ խաղի, 

նկարչության, կառուցողական, հեռուստահաղորդումների դիտման և գոր-

ծունեության այլ տեսակների համար: 

Ելնելով վերոշարադրյալից՝ պարզ է դառնում, որ երեխաների տեսո-

ղության պահպանման և դրա խանգարումների կանխարգելման ամբողջ 

աշխատանքը կլինի պակաս արդյունավետ, եթե դրանով զբաղվեն ոչ բավարար 

չափով իրազեկված ծնողները: Այդ իսկ պատճառով մենք կարևորում ենք 

երեխաների տեսողության պահպանման և դրա խանգարումների 

կանխարգելման հարցերում ծնողների պատկերացումների, զարգացման 

մակարդակի, գիտելիքների, իրազեկվածության աստիճանի ուսումնասիրութ-

յունը: 

Այս հիմնախնդրի առավել հիմնավոր ներկայացման համար մեր կողմից 

մշակվել է հարցաթերթ, որի հիման վրա իրականացվել է հարցում: Սոցիո-

լոգիական հարցումներն իրականացվել են Գյումրի քաղաքում: Հարցմանը 

մասնակցել է 136 ծնող: Արդյունքները հետևյալն են. 

Հարց 1. Ուշադրություն դարձրել եք արդյո՞ք խաղային 

իրավիճակներում Ձեր երեխայի տեսողական ռեակցիաներին, դրանց բնույթին: 
 

Տրամագիր 1. 

 
 

Հարցման արդյունքները վկայում են, որ մասնակիցների 36.5%-ը ուշա-

դրություն չի դարձնում երեխաների տեսողական ռեակցիային, բնույթին՝ 

մտածելով, որ դրա կարիքը չկա, իսկ հարցվածների 21.1%-ը ժամանակ չունի 

բավարար ուշադրություն դարձնելու այդ հիմնահարցին: Այս ամենը վկայում է, 

որ ծնողների շրջանում երեխաների տեսողության պահպանման 

հիմնախնդրին ոչ պատշաճ ուշադրություն է դարձվում. այն երբեմն թողնվում է 

միայն մասնագետներին: 

Ուշագրավ է, որ հետազոտվող ծնողների 72,4%-ը չկարողացավ ամբող-

ջությամբ նշել տեսողական աշխատանքի այն պայմանները, որոնք 

անհրաժեշտ են պահպանել օրվա ընթացքում լավ տեսողության ապահովման 

համար: Նրանք չկարողացան ասել այնպիսի միջոցներ, ինչպիսիք են 

տեսողական աշխատանքի ժամանակ սեղանի մոտ ոչ ճիշտ դիրքի վերացումը, 

4-6 տարեկան երեխաների համար հեռուստահաղորդումներ դիտելու և 

համակարգչով խաղերի թույլատրվող նորմայի սահմանումը և այլն:  

Հարցման մասնակից ծնողների 21,5%-ը դժվարացավ պատասխանել, թե 

անհրաժեշտ է արդյոք նախադպրոցական տարիքում ստուգել տեսողությունը: 

Ծնողների 65,8%-ը, թեև տվեց դրական պատասխան, սակայն չկարողացավ 

նշել, թե քանի անգամ և երբ է ցանկալի ստուգել այդ երեխաների 

տեսողությունը: Փորձարկվողների միայն 13,2%-ը և 4,3%-ը կարողացավ ճիշտ 

պատասխանել այդ կարևոր հարցին: 

Հայտնի է, որ երեխաների վնասակար սովորությունները (գլուխը կողքի 

թեքելը, շեղ հայացքով նայելը, պառկած վիճակում հեռուստացույց կամ 

նկարներ դիտելը և այլն) ամրանալով` հաճախ կարող են դառնալ 

տեսողության վատացման պատճառ: 

Մանկական տարիքում լավ տեսողության պահպանման մյուս կարևոր 

պայմանը հեռուստացույց դիտելու և համակարգչով զբաղվելու ճիշտ ռեժիմն է: 

Այստեղ ևս ծնողների  իրազեկվածության մակարդակը  բարձր չէ: 

Հարցմանը մասնակից ծնողների 9,8%-ը գիտեր երեխաների կողմից 

հեռուստացույց դիտելու կանոններն ու թույլատրվող նորմերի ռեժիմը: Նրանք 

չկարողացան ներկայացնել ժամանակի թույլատրվող չափը, որի դեպքում աչքի 

համար վնասակար չէ հեռուստացույց դիտելը:  

Հարցմանը մասնակից ծնողներն ավելի ցածր իրազեկվածության 

մակարդակ ունեին նախադպրոցականների կողմից համակարգչային խաղերի 

կամ պարապմունքների թույլատրվող ռեժիմի հարցերում: Նրանցից ոչ մեկը 

չկարողացավ ճիշտ պատասխանել, թե օրվա կամ շաբաթվա մեջ որքան 

ժամանակ է թույլատրվում այդ երեխաներին նստել համակարգչի մոտ: 

Տեսողության խանգարման կանխարգելման համար շատ կարևոր է 

երեխաների տեսողական աշխատանքի և հանգստի ճիշտ ռեժիմի սահմանումը: 

Այդ կապակցությամբ հետաքրքիր էր պարզաբանել, թե որքանով են այս հարցի 

մասին իրազեկված ծնողները: 

Հարցման արդյունքների վերլուծությունը ցույց տվեց, որ ծնողների 

53,4%-ը նշեց 4-6 տարեկան երեխաների տեսողական աշխատանքի և հանգստի 

թույլատրվող հակասական ժամանակ: Բոլոր հարցվածների 39,2%-ը 

անթաքույց ընդունեց, որ չի կարող նշել այդ ժամանակը: 

Գիտակցելով, որ երեխաների չափից ավելի տեսողական աշխատանքը 

(նկարչություն, փոքրիկ խորանարդիկների, հեռուստահաղորդումների դիտում 

և այլ) հանգեցնում է տեսողության համակարգի լարվածության, ավելին՝ հարց-

վածները չնշեցին աչքի լարվածությունը հանելու համար հատուկ վարժու-

թյունների կարևորությունը: Ակներև է դառնում, որ հարցմանը մասնակից 

ծնողներից շատերը անհրաժեշտ չափով իրազեկված չեն երեխաների տեսո-

ղության պահպանման և դրա խանգարումների կանխարգելման շատ հարցերի 

մասին: Նրանք լիարժեք պատկերացում չունեն այն պատճառների մասին, 

որոնք առաջ են բերում տեսողության լարվածություն և բավարար չեն 

կողմնորոշվում, թե ինչ պետք է անեն օրվա ընթացքում, որպեսզի երեխաների 

տեսողական աշխատանքի համար ապահովեն նորմալ պայմաններ: 

Այսպիսով, անցկացված սոցիոլոգիական հարցման արդյունքները թույլ 

են տալիս կատարել հետևյալ կարևոր եզրահանգումները՝ 

1.  Հարցման մասնակից ծնողները գիտակցում են երեխաների մոտ տեսողու-

թյան պահպանման և դրա խանգարումների կանխարգելման կարևորու-

թյունը: 

2. Հարցված ծնողների հիմնական մասի մոտ վեր է հանված երեխաների 

տեսողության պահպանման հարցերում իրազեկվածության բավականին 

ցածր մակարդակ: 

Ելնելով վերոնշյալից` կարևոր է դառնում որոշել ծնողների գործնական 

կարողությունները երեխաների տեսողության խանգարումների ուղղությամբ 

անցկացվող միջոցների կազմակերպման և անցկացման ուղղությամբ:   

 

Григорян Н. П. 

Педагогическая задача сохранения зрения и профилактика 

 его нарушения у детей в семье 

 

В статье рассмотрены педагогические условия и задачи сохранения зрения и 

профилактика его нарушения у детей в семье, и основные ориентиры для их 

преодоления. Рассмотрены также основные требования по сохранению зрения, 

предъявляемые к родителям. Осуществлен социологический опрос, анализ 

результатов, которые свидетельствуют о том, что у родителей нет достаточных 

знаний о сохранении зрения и профилактики его нарушения у детей. 

 

Grigoryan N.P. 

The Pedagogical Problem of Children’s Eye-Sight Protection and Prevention  

of Visual Impairments in Families 

 

The article analyses the pedagogical conditions and problems of children’s visual 

impairments in families, the chief ways of their prevention. The author also mentions 

the requirements to the parents for the children’s eye-sight protection. The analysis of 

the results of the sociological survey shows that the parents’ awareness of how to 

protect the children’s eye-sight is far from being satisfactory. 

ՀԱՏՈՒԿ ԿԱՐԻՔՆԵՐ ՈՒՆԵՑՈՂ ԵՐԵԽԱՆԵՐԻ ԾՆՈՂՆԵՐԻ 

ՆԵՐԳՐԱՎՈՒՄԸ ՈՐՊԵՍ ՆԵՐԱՌԱԿԱՆ ԿՐԹՈՒԹՅԱՆ 

ԱՐԴՅՈՒՆԱՎԵՏ ԻՐԱԳՈՐԾՄԱՆ ՀՈԳԵԲԱՆԱՄԱՆԱԿԱՎԱՐԺԱԿԱՆ 

ԿԱՐԵՎՈՐ ՊԱՅՄԱՆ 

 

Հանգուցային բառեր. համագործակցված հարաբերությունների կառու-

ցում, մեկուսացման զգացում, ծնողավարման վարքագիծ, արդյունավետ ծնող-

երեխա-դպրոց համագործակցություն, վստահություն, համատեղ քննարկում-

ներ,  տեսահոլովակների հիման վրա արդյունքների հիմնավորում,  տարեկան  

զարգացման  պլանի համատեղ կազմում: 

Ключевые слова: построение отношений сотрудничества, чувство изоля-

ции, родительское сопровождение, поведение эффективного партнерства роди-

тель-ребенок-школа, доверие, совместные обсуждения, создание совместного 

ежегодного плана развития на основе четких результатов от видео. 

Key words: construction of co-operated relations, sense of isolation, parental 

behavior, productive “parents-children-school” co-operation, trust, joint discussions, 

creation a joint plan for annual development based upon the exact results of the video 

clips.   

 

Հոդվածում ներկայացված են ներառական կրթության մեջ հատուկ 

կարիքներ ունեցող երեխաների ծնողների ներգրավման անհրաժեշտ հոգե-

բանամանկավարժական հիմնավորումները, ծնողներին համագործակցված 

աշխատելուն խթանելու և երեխայակենտրոն համատեղ պլան մշակելու 

առավել արդյունավետ ուղիները: 

  

Հոդվածի արդիականությունը բխում է ներառական համակարգի իրա-

գործման մեխանիզմների արդյունավետության բարձրացման անհրաժեշտու-

թյունից: Ուսումնական գործունեության շարունակականության, հատուկ կա-

րիքներ ունեցող երեխաների խթանման և նրանց նկատմամբ կիրառվող մոտե-

ցումներից առավել արդյունավետի ընտրության հարցերում հսկայական դեր 

են խաղում ծնողները: Հետազոտության հիմնական նպատակը ծնողների ներ-

գրավման առավել արդյունավետ միջոցների առանձնացումն է, որոնք թույլ 

կտան դպրոցի և ծնողների միջև համագործակցված հարաբերությունների 

կառուցումն ու առավել ճկուն իրագործումը:  

Ներառական կրթության իրագործման կենսական գործոն է դպրոցա-

վարման մեջ ծնողների ներառումը [7]: Սա գործնականում այնքան էլ հեշտ չէ. 

ծնողներն հաճախ են պայքարում իրենց երեխաների համար 

համապատասխան ռեսուրսների ձեռքբերման նպատակով: Երբեմն 

վերջիններիս ներգրավումը ԱՈՒՊ-ների ձևավորման մեջ անհնարին է 

դառնում ոչ բավարար ժամանակի պատճառով [4, 38–48]: Որոշ ծնողներ չեն 

ճանաչում իրենց երեխաներին որպես խանգարում կամ հատուկ կարիքներ 

ունեցողների և հիմնականում անվստահություն են ցուցաբերում հասանելի 

ֆորմալ ծառայությունների նկատմամբ: Շատ ծնողներ նաև կարիք ունեն տեղե-

կատվության նույնականացման և իրենց երեխայի կարիքների հետ 

համապատասխանեցման [8, 19-47]: Բազմաթիվ հետազոտությունների 

արդյունքներ հաստատում են, որ հատուկ կարիքներ ունեցող երեխաների 

ծնողները հաճախ են ունենում մեկուսացման զգացում և սթրեսի բարձր 

մակարդակ, որոշ հետազոտություններ էլ հաստատում են դեպրեսիայի աճը: 

Հատուկ կարիքներ ունեցող երեխա ունենալու սթրեսը կարող է ազդել 

ծնողավարման գործառնականացման, ընտանիքի անդամների, մյուս 

երեխաների հարաբերությունների վրա և բացասական հետևանք թողնել ծնո-

ղավարման վարքագծի վրա [2, 84–200]: Ծնողների կողմից արձագանքման 

արագությունը և զգայունակությունն անհրաժեշտ են հատուկ կարիքներ 

ունեցող երեխաների մոտ անվտանգ կապվածություն զարգացնելու համար, 

որը կարող է տուժել որոշ ծնողների սթրեսային լարվածության պատճառով, 

հետևաբար ծնողների սթրեսային, դեպրեսիվ հոգեվիճակները, երեխայի 

կարիքների անադեկվատ նույնականացումը և դրանց նկատմամբ ծնողների 

ունեցած դիրքորոշումների բազմազանությունը պայմանավորում են դպրոցի 

հետ վերջիններիս հարաբերությունների բնույթը, ինչը կարող է որակապես 

տարբեր լինել՝ կախված անհատական պաշտպանական մեխանիզմների 

դրսևորման առանձնահատկություններից և որակներից:  

Դժբախտաբար փոքր թվով հետազոտություններ են անցկացվել ծնողա-

կան ներգրավման հայտնաբերման ուղղությամբ [6, 204-215]: Ուսումնասիրու-

թյունների մի մասը փաստում է, որ դրական հարաբերությունները դպրոցի և 

ծնողների միջև հիմք են հանդիսանում առաջադիմության, հաճախելիության 

բարելավման, սոցիալական կոմպետենտության [9, 283-302] և երկարատև 

նպատակների ու ձգտումների դրսևորման համար [3]:  Մակդոնալդի [6, 204-

215] և նրա գործընկերների վերջին ուսումնասիրությունները ցույց տվեցին, որ 

ամուր դրական հարաբերությունները, ծնողների արդյունավետ ներգրավումը 

հիմք հանդիսացան իմացական, տեսողական խանգարումներով ուսանողների 

մաթեմատիկական առաջադիմության համար: 

Ընտանիքների հետ արդյունավետ փոխազդեցությունը հնարավոր է 

դառնում, երբ դպրոցը կենտրոնանում է ընտանիքի վրա՝  որպես կամքի ուժ 

ունեցող գործընկերոջ [1, 132-140]: Վստահությունը տանում է արդյունավետ 

հաղորդակցման, որն իրական է դարձնում ծնողների կողմից նախապես ձևա-

կերպված ակնկալիքների փոփոխմանը [5,  88]:  

ԱՄՆ-ի «Պերկինս» կույրերի և բազմակի կարիքներով երեխաների 

դպրոցում մեր  անցկացրած իննամսյա դիտարկումների արդյունքները վկայում 

են, որ ԱՈՒՊ-ների կազմումն ու  ծնողների մասնակցությամբ համատեղ պար-

բերական քննարկումները էապես նպաստում են վերջիններիս ներգրավման 

մակարդակի ու դպրոցի հետ համագործակցելու շահագրգռվածության բարձ-

րացմանը: ԱՈՒՊ-ների պարբերական քննարկմանը մասնակցում էին 

տնօրենը, երեխայի հետ աշխատող բազմամասնագիտական խումբը և 

երեխայի ծնողները: Հատուկ կարիքներ ունեցող երեխաների ուսումնական 

առաջընթացն ու ձեռքբերումները կարող են բավականին դանդաղ և փոքր 

քայլերով իրագործվել, օտարի համար երբեմն էլ՝ աննկատ: Սակայն 

բազմամասնագիտական թիմի կողմից  սահմանված ժամանակահատվածում 

առաջադրված նպատակներին հասնելու տեսահոլովակների տեսքով երեխայի 

ուղու ցուցադրումը և զարգացման փոփոխությունների վերաբերյալ առանձին  

մասնագիտական մեկնաբանությունները հիմք էին հանդիսանում հետագա 

նպատակների ու մասնագիտական նոր ուղիների որոնման համար: Իսկ 

ծնողների անմիջական մասնակցությունը հնարավորություն էր տալիս 

յուրաքանչյուր գաղափարի շուրջ  սեփական  տեսակետը ներկայացնելուն: Այս 

ամենը   համագործակցված գործունեության հիմք էր ստեղծում: Այստեղ յուրա-

քանչյուր մասնակից հստակ իր պարտականությունն ու երեխայի զարգացման 

մեջ իր ներդրումն ունի:  

Բազմակի վերբալ նկարագրումների փոխարեն տեսահոլովակների մի-

ջոցով երեխայի առաջխաղացման ցուցադրումն ակնհայտ է, հստակ, առաջ-

ընթաց գրանցող և ավելի համոզիչ: 

Տվյալ մոդելի կիրառությունը ՀՀ ներառական դպրոցներում ծնողների 

հետ առավել արդյունավետ համագործակցային հարաբերությունների հաս-

տատման հնարավորություն կտա, որն էլ կնպաստի հատուկ կարիքներ 

ունեցող երեխաների զարգացման առաջընթացին և ուսումնական 

ձեռքբերումներին:  

Կատարված հետազոտություններն ու տեսական ընդհանրացումները 

թույլ են տալիս եզրակացնել, որ, անկախ ծնողների անհատական առանձնա-

հատկություններից և դիրքորոշումների, մոտեցումների, ընկալման տարբերու-

թյուններից, հատուկ կարիքներ ունեցող երեխաների համար դպրոցի և ըն-

տանիքի համատեղ նպատակների առանձնացումը, խնդիրների մեկնաբանումն 

ու միասնական զարգացման ուղիների սահմանումը ոչ միայն հիմք է տալիս 

համագործակցային հարաբերությունների ձևավորմանը, այլև ծնողներին հույս 

է ներշնչում իրենց երեխայի հեռանկարային զարգացման գործում շահագրգիռ 

մասնագետների  համաձայնեցված գործունեության շնորհիվ, ինչ-որ չափով էլ՝ 

ինքնարդյունավետության և պատասխանատվության զգացում՝ համատեղ 

սահմանված նպատակների մեջ հաջողության հասնելու գործում սեփական 

ներդրումն ունենալու հնարավորությամբ պայմանավորված: 

 
Егиазарян С.Э.   

Интеграция родителей детей с особыми нуждами как необходимое 
психолого-педагогическое условие для продуктивного осуществления 

инклюзивного образования 
 

В статье представлены необходимые психолого-педагогические основы 

для интеграции родителей детей с особыми нуждами в инклюзивном 

образовании, как мотивировать родителям работать в тесном взаимодействии и 

сделать вместе наиболее продуктивный  для ребенка центрированный план 

развития. 

 

Yeghiazaryan S.E. 

The Parents’ Involvement as an Essential Psycho-Pedagogical Condition  

for the Inclusive Education of Children with Special Educational Needs 

 

The article presents the most reasonable motivations of the urgency to involve 

the parents into the inclusive education of children with special needs for education, 

trying to encourage the parents to co-operate with the educators and work out a 

child-centered plan for the more productive results. 

ԾԱՌԱՅՈՒԹՅՈՒՆՆԵՐ 



Հանգուցային բառեր. ցերեկային խնամքի կենտրոններ, համայնքահեն 

վերականգնում, ներառում: 

Ключевые слова: социальний центр дневного пребывания, реабилитация 

на уровне общины, инклюзивное образование. 

Key words: day-care centers, community-based rehabilitation, inclusion. 
 

Բոլորի համար կրթություն ապահովելու հանրության ձգտումը շարու-

նակաբար առաջադրել է մարտահրավերներ «Հայկական Կարիտաս» բարեսի-

րական հասարակական կազմակերպությանը (ԲՀԿ), որն իր տարատեսակ 

սոցիալական, կրթական, առողջապահական աջակցության ձեռնարկներում 

ուղղակի միջամտություններ է իրականացրել ի շահ ներառման: 

Հոդվածում քննարկվում է «Հայկական Կարիտաս» ԲՀԿ-ի ցերեկային 

խնամքի կենտրոններերի ու ծրագրի աջակցող նշանակությունը ներառական 

կրթության համակարգում: 
 

http://www.nesse.fr/nesse/activities/reports/activities/reports/disability-special-needs-1
http://www.nesse.fr/nesse/activities/reports/activities/reports/disability-special-needs-1
mailto:satenik-86@mail.ru
https://www.google.am/url?sa=t&rct=j&q=&esrc=s&source=web&cd=1&cad=rja&uact=8&ved=0ahUKEwivyNvmka7QAhUH3SwKHQpgCocQFggXMAA&url=http%3A%2F%2Fwww.who.int%2Firis%2Fbitstream%2F10665%2F44405%2F31%2F9789241548052_health_rus.pdf&usg=AFQjCNFg8ve7AKbgjPx1RWRMTIzWhI7Hkg
https://www.google.am/url?sa=t&rct=j&q=&esrc=s&source=web&cd=1&cad=rja&uact=8&ved=0ahUKEwivyNvmka7QAhUH3SwKHQpgCocQFggXMAA&url=http%3A%2F%2Fwww.who.int%2Firis%2Fbitstream%2F10665%2F44405%2F31%2F9789241548052_health_rus.pdf&usg=AFQjCNFg8ve7AKbgjPx1RWRMTIzWhI7Hkg

Բոլորի համար կրթություն ապահովելու հանրության ձգտումը [1] շա-

րունակաբար առաջադրել է մարտահրավերներ «Հայկական Կարիտաս» բարե-

սիրական հասարակական կազմակերպությանը (ԲՀԿ), որն իր տարատեսակ 

սոցիալական, կրթական, առողջապահական աջակցության ձեռնարկներում 

ուղղակի միջամտություններ է իրականացրել ի շահ ներառման: 

«Փոքրիկ իշխան», «Էմիլի Արեգակ»  ցերեկային խնամքի կենտրոնները և 

ներառական կրթությանն ուղղված ծրագրերը [2] այդ նախաձեռնությունների 

շարքից են,որոնք 2006 թվականից հանրապետության տարբեր մարզերում 

կյանքի դժվարին իրավիճակում հայտնված երեխաներին համակողմանի 

աջակցություն տրամադրող ցերեկային խնամքի և տարատեսակ աջակցութ-

յուններ տրամադրող ծառայություններ են: Այս ծառայությունները սպասար-

կում են հարյուրավոր երեխաների ու երիտասարդների, որոնցից շատերն 

ընդգրկված են ներառական կրթության համակարգում: 

Համայնքահեն վերականգնման [3] տեսնակյունից, ինչը  ենթադրում է 

ներառման գործընթաց իրականացնող համայնքի ռեսուրս հնարավորություն-

ների ամբողջական հաշվառում և կիրառում, «Փոքրիկ իշխան», «Էմիլի 

Արեգակ» ցերեկային խնամքի կենտրոնների /ՑԽԿ/ ու ներառմանն աջակցող 

ծրագրերի դերը  ներառական կրթության գործընթացներում նշանակալի է և 

առանձնահատուկ:  

Որդեգրելով հատուկ պաշտպանության կարիք ունեցող ու կյանքի 

դժվարին իրավիճակում գտնվող երեխաների սոցիալական ներառումն ապա-

հովելու և կրթության ոլորտում ներառման համակարգված քաղաքականու-

թյանն աջակցելու դիրքորոշումը՝ այս կենտրոնները մեծ ներդրում ունեն ՀՀ 

տարբեր համայնքների երեխաների պաշտպանության և ներառման գործըն-

թացներում: Այս ծառայությունները, ըստ 2016 թվականի տվյալների, սպասար-

կում են 208 շահառու երեխայի, որոնցից 47-ը (կամ ընդհանուր թվի 23%)  

ընդգրկված են ներառական կրթության համակարգում /տե'ս գրաֆիկ 1/: 

Գրաֆիկ 1. ՑԽԿ-ների շահառու երեխաների՝ ներառական կրթության 

համակարգում ընդգրկվածության պատկերը: 

 
Հաշվի առնելով այն փաստը, որ ՀՀ-ում 2015 թվականի հաշվառմամբ 

ներառական կրթության համակարգում սովորում են 4708 կրթության առանձ-

նահատուկ պայմանների կարիք ունեցող  երեխաներ՝ այս ցուցանիշները 

բավականին խոսուն են հատկապես ներառական կրթության 

քաղաքականություն իրականացնողների համար [4]: 

Երեխաների սոցիալական պաշտպանության և ներառական կրթության 

համակարգերը երեխայի ներառմանն աջակցելու նույնական շահերն ունեն: 

Դրանք վերաբերում են ինչպես երեխայի կրթության իրավունքն իրացնելուն, 

այնպես էլ ծառայությունների տիրույթն ընդլայնելուն և ներառական գործըն-

թացներում նրանց դերակատարությունն ավելացնելուն: Կարևոր է նաև 

ներառման գործընթացն իրականցնող համայնքների ակտիվ ներգրավվածութ-

յունը, ինչը կապահովի երեխաների սոցիալական պաշտպանության և 

ներառման հարցում բոլոր շահագրգիռ կողմերի միասնական մոտեցումն ու 

փոխհամագործակցությունը:   

Ըստ այդմ՝ նրանց գործողությունները  կարող են պայմանավորվել նաև 

արդյունավետ համագործակցությամբ, քանի որ ցերեկային խնամքի կենտ-

րոնները համայնքային  վերականգնմանն ու ներառմանն աջակցող այնպիսի 

ծառայություններ են որոնք՝ 

• Տիրապետում են մասնագիտական լուրջ ռեսուրս- հնարավորությունների, 

• Նյութական աջակցության տրամադրող կայուն համայնքային ծառայու-

թյուններ են, 

• Տիրապետում են սոցիալական հիմնախնդիրների հաղթահարմանն ուղղված 

քարոզչական կարողությունների, 

• Իրականացնում են շահերի պաշտպանության գործընթացներ, 

• Կառավարում են համագործակցության  ցանցեր կամ կայուն ակտիվություն 

ունեն տվյալ ցանցերում: 

Նշված կարողությունները կայուն հիմք են դառնում՝ աջակցելու հա-

մայնքահեն վերականգնմանը և ներառման կազմակերպմանը ոչ միայն կրթու-

թյան, այլև առողջապահության ու սոցիալական պաշտպանության ոլորտ-

ներում: 

 

Геворгян А.Л., Заргарян Е.В. 

Центры  дневного ухода и  проекты  БОО “АРМЯНСКИЙ КАРИТАС” как 

службы содействующие инклюзивному образованию 

 

Стремление социума к обеспечению образования для всех постоянно  

создает новые  вызовы для БОО “Армянский Каритас”, которые в своих 

содействующих социальных, образовательных, здоровоохранительных проектах 

осуществляли прямое вмешательство в пользу инклюзивного образования. 

В статье обсуждается ценное внедрение и развивающее вмешательство   

центров дневного ухода БОО “Армянский Каритас” в систем инклюзивного 

образования. 





Gevorgyan A.L., Zargaryan E.V. 

The Day-Care Centers and Programs of the Benevolent NGO  

“Armenian Caritas” as Inclusion Support Services 

 

The demand for universal education has always been a challenge to the 

society. The benevolent NGO “Armenian Caritas” has continually been supporting the 

inclusive education via its social, educational, healthcare programs and brochures.  

In the article the authors observe the significance of the day-care centers and 

supporting programs of the benevolent NGO “Armenian Caritas” in the system of 

inclusive education. 

 

Գ Ր Ա Կ Ա Ն Ո Ւ Թ Յ Ո Ւ Ն  

 

1. Սալամանկայի հռչակագիր և գործողությունների շրջանակ հատուկ կարիքի 

կրթության մասին, Միավորված ազգերի կրթության, գիտության և 

մշակույթի հարցերով կազմակերպություն, Իսպանիայի կրթության և 

բերմանը, լոգոպեդական աշխատանքի շարունակականության ապահովմանը, 

իսկ լոգոպեդներն ուղղորդում են ուսուցիչներին նման աշակերտների ուսու-

ցումը ճիշտ կազմակերպելու հարցերում: 

Խոսքի խանգարումները հաճախ են դառնում աշակերտների ուսում-

նական դժվարությունների պատճառ: Հետևապես խոսքի խանգարում ունեցող 

երեխաների ուսուցման հաջողությունը մեծապես կախված է նրանց համար 

կազմակերպվող լոգոպեդական աշխատանքի արդյունավետությունից [1]: 

Ինչպես փաստում է մասնագիտական գրականության վերլուծությունը, 

լոգոպեդական աշխատանքի արդյունավետության համար կարևոր է ուսուցի-

չների ակտիվ մասնակցությունն այդ գործընթացին [1]: Հետևաբար 

անհրաժեշտ է, որ  լոգոպեդները հստակ գիտակցեն իրենց աշխատանքին 

ուսուցչի մասնակցության կարևորությունը: Ուսուցիչներն էլ, իրենց հերթին, 

պետք է տեղյակ լինեն, որ խոսքի խանգարում ունեցող երեխաների ուսուցման 

հաջողությունը, հետևապես նաև իրենց աշխատանքն այս աշակերտների հետ 

մեծապես կախված է լոգոպեդական աշխատանքի արդյունավետությունից [2]: 

Այսպիսով, լոգոպեդ-ուսուցիչ համագործակցության  հաջողության 

գրավականը դրա երկկողմանի կարևորումն է, որի դեպքում ապահովված 

կլինի լոգոպեդական աշխատանքի արդյունավետության կարևորագույն 

նախապայմաններից մեկը՝ ուսուցչի և լոգոպեդի կողմից աշակերտին 

ներկայացվող պահանջների միասնականությունը:  

Որպեսզի ուսուցիչները համագործակցեն լոգոպեդի հետ, պետք է 

բավարար չափով իրազեկ լինեն, թե խոսքի ինչպիսի խանգարումներ կան, 

ինչպիսի բացասական ներգործություն դրանք կարող են ունենալ աշակերտի 

ուսումնական առաջադիմության վրա, կարևորեն լոգոպեդական աշխատանքի 

դերը ինչպես  աշակերտների, այնպես էլ դպրոցի ողջ ուսումնական 

գործընթացի համար և հստակ պատկերացնեն, որ իրենք պետք է հանդես գան 

որպես լոգոպեդական գործընթացի մասնակից, այլ ոչ թե՝ այդ գործընթացից 

դուրս օղակ: Նշանակում է՝ լոգոպեդները պետք է նրանց համար պարբերաբար 

կազմակերպեն քննարկումներ խոսքի խանգարումների և լոգոպեդական 

աշխատանքում նրանց մասնակցության վերաբերյալ: Խիստ կարևոր է, որ 

լոգոպեդը համագործակցի ոչ միայն դասվարների և դասղեկների, այլև առար-

կայական ուսուցիչների  հետ [3]:  

Այսպիսով, լոգոպեդ-ուսուցիչ համագործակցությունը արդի լոգոպե-

դիայի կարևոր գործնական հարցերից է, որի բարելավմանն էլ միտված է սույն 

աշխատանքը՝ հիմնված սեփական աշխատանքային փորձի վերլուծության 

վրա: 

Գործնական աշխատանքը վկայում է, որ ուսուցիչները մեծապես աջակ-

ցում են. 

 խոսքի խանգարում ունեցող երեխաների վաղ հայտնաբերման գործըն-

թացին.  

 աշակերտների ծնողների հետ լոգոպեդի համագործակցությանը.  

  լոգոպեդական պարապմունքներին երեխաների կանոնավոր հաճախելուն.  

 աշխատասենյակից դուրս լոգոպեդական աշխատանքի շարունակակա-

նության ապահովմանը.  

 խոսքի խանգարում ունեցող երեխաների գնահատման գործընթացին:  

Ուսուցիչների աջակցությունը խոսքի խանգարում ունեցող երեխաների 

վաղ հայտնաբերման գործընթացին: Գործնական աշխատանքը վկայում է, որ 

ուսուցիչները հաճախ մեծապես օգնում են լոգոպեդական հետազոտական 

աշխատանքի իրականացմանը: Օրինակ, երբ լոգոպեդը որևէ աշակերտի 

դիտարկում է դասի ընթացքում նրա ունեցած դժվարությունները բացահայտե-

լու նպատակով, ուսուցիչը կարող է առավել նպատակուղղված կերպով երե-

խային ընդգրկել ուսումնական գործընթացի մեջ:  

Խոսքի խանգարում ունեցող առաջին դասարանցիների վաղ հայտնա-

բերման նպատակով մեր կողմից մշակվել է «Առաջին դասարանում սովորող 

աշակերտին լոգոպեդական հետազոտման  ուղղորդելու չափորոշիչներ» փաս-

տաթուղթը, որը գործում է «Երևանի Անանիա Շիրակացու անվան ճեմարան» 

կրթահամալիրում: Այս փաստաթղթում ներկայացված են ցուցանիշներ, որոնք 

կարող են վկայել երեխայի բանավոր կամ գրավոր խոսքի խանգարման մասին: 

Փաստաթուղթը տրվում է առաջին դասարանում դասավանդող ուսուցիչներին, 

որպեսզի նրանք որևէ երեխայի մոտ այդ ցուցանիշներից նույնիսկ մեկը 

հայտնաբերելու դեպքում տվյալ երեխային ուղղորդեն լոգոպեդական հետա-

զոտման՝ գրավոր ձևակերպելով համապատասխան հայտ: Փաստաթղթում 

մասնավորապես նշված է. «լոգոպեդական ծառայությանը հարկավոր է դիմել, 

եթե առաջին դասարանում սովորող աշակերտը  չի կարողանում կամ դժվա-

րանում է վանկատել բառերը, վանկերով բառեր կազմել, որոշել բառի առաջին, 

վերջին հնչյունը, ասել տրված հնչյունով սկսվող (ավարտվող) բառեր, որոշել 

հնչյունի տեղը բառում, հեգել բառերը, տրված հնչյուններով բառ կազմել և 

այլն»: Վերոնշյալ ցուցանիշները երեխայի մոտ կարող են դրսևորվել մայրենիի 

ուսուցման նույնիսկ նախաայբբենական շրջանում, երբ երեխան դեռևս 

տառաճանաչ չէ: Դա նշանակում է, որ եթե երեխան չի կարողանում, օրինակ, 

հեգել բառերը, որոշել բառի մեջ հնչյունի առկայությունը, ապա նրա մոտ 

հնարավոր է, որ դրսևորվեն գրավոր խոսքի խանգարումներ, երբ նա սկսի 



Հ Ա Ն Ր Ա Պ Ե Տ Ա Կ Ա Ն  Գ Ի Տ Ա Ժ Ո Ղ Ո Վ Ի   Ն Յ Ո Ւ Թ Ե Ր Ի    Ժ Ո Ղ Ո Վ Ա Ծ Ո Ւ  

Ն Ե Ր Ա Ռ Ա Կ Ա Ն  Կ Ր Թ Ո Ւ Թ Յ Ա Ն  Հ Ի Մ Ն Ա Խ Ն Դ Ի Ր Ն Ե Ր Ը   

Գ Պ Մ Ի ,  2 0 1 6 Թ . ,  Հ Ո Կ Տ Ե Մ Բ Ե Ր Ի  1 4  

 

41 
 

կարդալ և գրել: Խնդրի վաղ բացահայտումը հնարավորություն է տալիս 

ժամանակին սկսել լոգոպեդական աշխատանքը ուսումնական ունակություն-

ների յուրահատուկ խանգարումների առաջացումը կանխարգելելու նպա-

տակով:  

 Աշակերտների ծնողների հետ լոգոպեդի համագործակցությանը ուսու-

ցիչների աջակցությունը: Ուսուցիչներն օգնում են  ծնողների հետ աշխատանքի 

կազմակերպչական հարցերում: Բացի դրանից՝ նրանք նպաստում են ծնողների 

և լոգոպեդի միջև վստահության դաշտի ձևավորմանը: Այս առումով կարևոր է 

նշել, որ երեխայի խոսքի խանգարման վերաբերյալ քննարկումները ծնողների  

հետ պետք է կատարի լոգոպեդը, այլ ոչ թե ուսուցիչը:  

Լոգոպեդական պարապմունքների երեխաների կանոնավոր հաճախե-

լուն ուսուցիչների աջակցությունը: Ուսուցիչներն օգնում են լոգոպեդական 

պարապմունքների գրաֆիկի կարգավորմանը, ըստ դասացուցակի, այդ պա-

րապմունքներին երեխաների կանոնավոր հաճախելուն: Կարևոր է, որ ուսու-

ցիչները արտադասարանական միջոցառումները պլանավորեն  ոչ լոգոպե-

դական պարապմունքների ժամանակահատվածում: 

Ուսուցիչների աջակցությունը աշխատասենյակից դուրս լոգոպեդական 

աշխատանքի շարունակականության ապահովման գործընթացին: Լոգոպեդի 

կողմից երեխային տրվող հրահանգների կատարմանը  հետևելը դասերի ըն-

թացքում (կարդալու, գրելու, պատմելու, մաթեմատիկական խնդիրներ և վար-

ժություններ լուծելու, զրուցելու ընթացքում և այլն) նկատելիորեն բարելավում է 

աշխատանքի ընթացքը և կրճատում դրա տևողությունը:  Կարևոր է, որ ուսու-

ցիչները նաև հետևեն լոգոպեդի կողմից տրված մեթոդական     

խորհուրդներին՝ ուղղված երեխայի ունեցած դժվարությունների 

հաղթահարմանը՝ հանձնարարությունների բնույթը, ծավալը, բարդության 

մակարդակը և ստուգման ձևերը համապատասխանեցնելով երեխայի 

կրթական կարիքներին: 

Ուսուցիչների աջակցությունը խոսքի խանգարում ունեցող երեխաների 

գնահատման գործընթացին: Կարևոր է ուսուցիչներին տեղեկացնել, որ խոսքի 

խանգարում ունեցող երեխաների դեպքում նպատակահարմար է կատարել 

որակական գնահատում՝ համեմատական աճի սկզբունքի հիման վրա՝ հաշվի 

առնելով նրանց ուսումնական առաջխաղացումները: Գրավոր խոսքի խանգա-

րում ունեցող սաների գրավոր աշխատանքների գնահատման նպատակով մեր 

կողմից մշակվել է «Գրավոր  խոսքի  խանգարում  ունեցող   աշակերտների 

գրավոր աշխատանքների   գնահատման  կարգը»  փաստաթուղթը, որում 

նշված է. «Նկատի ունենալով, որ գրավոր խոսքի խանգարում ունեցող  

աշակերտների՝ գրավոր աշխատանքներում («Մայրենի», «Օտար լեզու», որոշ 

դեպքերում նաև՝ «Մաթեմատիկա» առարկաների), անխուսափելի են նշված 

խնդրով պայմանավորված սխալները. այս սաների գրավոր աշխատանքների 

գնահատումը կատարել անհատական կարգով՝ հաշվի չառնելով յուրահատուկ 

բնույթի սխալները (տառերի և վանկերի բացթողումներ, ավելացումներ, 

տեղափոխություններ, հնչյուն-տառերի շփոթումներ և այլն): Երեխայի գրավոր 

աշխատանքները, բացի ուսուցչից, ստուգում է նաև լոգոպեդը` 

առանձնացնելով յուրահատուկ բնույթի սխալները, որոնք ուսուցիչը հաշվի չի 

առնում գնահատման ժամանակ: Եթե գրավոր խոսքի խանգարումը  արտա-

հայտված է ծանր աստիճանով և վերոնշյալ կարգով գնահատման ենթակա չէ, 

ապա լոգոպեդական աշխատանքի առաջին օրվանից սկսած` երկու ամիս 

շարունակ այս երեխաները մայրենի և օտար լեզուների գրավոր աշխատանք-

ների համար թվանշան չեն ստանում: Թվանշանի փոխարեն ուսուցիչը գրում է  

«ստուգված»՝ բնութագրելով երեխայի աշխատանքը: Կարգը գործում է մինչև 

երեխայի հետ իրականացվող լոգոպեդական աշխատանքի ավարտը»: Սույն 

կարգը, սկսած 2003 թվականից, գործում է «Երևանի Անանիա Շիրակացու 

անվան ճեմարան» կրթահամալիրում: Գնահատման այսպիսի մոտեցումը թույլ 

է տալիս խուսափել երեխայի մեջ ցածր ինքնագնահատականի, սեփական 

ուժերի հանդեպ անվստահության, ուսման նկատմամբ բացասական 

վերաբերմունքի ձևավորումից [4]: 

Ամփոփելով վերոնշյալը՝ կարելի է ասել, որ լոգոպեդի և ուսուցիչների 

համագործակցությունը պետք է լինի ուղղորդված և  համակարգված: Մասնա-

գետները պետք պարբերաբար միասին քննարկեն իրենց աշխատանքի 

ընթացքը և ձեռքբերումները, առկա խնդիրները համատեղ հաղթահարելու 

ճանապարհներ որոնեն, մշակեն և կիրառեն համատեղ աշխատանքի կոնկրետ 

ձևեր՝ ապահովելով թիմային աշխատանք: Համագործակցության այսպիսի մո-

տեցումների կիրառումը երեխայի ունեցած դժվարությունների հաղթա-

հարմանը միտված աշխատանքի արդյունավետության գրավականն է: 

 

Тадевосян Э.Р. 

Сотрудничество логопеда и учителей, как важное составляющее  

учебного процесса  
 

Для полноценной организации учебы детей, имеющих нарушение речи, 

важно сотрудничество логопеда с учителями. Учителя способствуют раннему 

выявлению у детей нарушение речи, обеспечению непрерывности логопеди-

ческой работы, с другой стороны, логопеды направляют учителей в выборе 

правильных  методических подходов в вопросах обучения этих учеников.  

 

Tadevosyan E.R. 

The Co-Operation “Speech Therapist –Teachers” as an Important  

Component of Education 
 

 

The co-operation “Speech Therapist – Teacher” is extremely important for the 

perfect work with children having deviations in speech. The teachers help the early 

discovery of speech deviations among such pupils, providing the continuous work of 

the speech therapist, and the speech therapists in their turn direct the teachers in 

their teaching such children, arranging the proper educational process. 

Թորոսյան Գ. Հ․, Ավետյան Ռ.Ա., Գալոյան Ա.Մ.,  

Հովհաննիսյան Ն.Ռ․, Պետրոսյան Մ. Զ․, Քոչարյան Հ.Ն. 

ՔԻՄԻԱՆ ՆԵՐԱՌԱԿԱՆ ԿՐԹՈՒԹՅԱՆ 

ՇՐՋԱՆԱԿՆԵՐՈՒՄ 

 

Հանգուցային  բառեր. ներառական կրթություն, քիմիա, ՀԱՊՀ ՔԿ և ԲՏ 

ամբիոն, ԿԱՊԿՈՒ, լսողական խախտում, ինտեգրում, օժանդակ մասնագետ, 

համակարգչային ներկայացում, երկլեզու  ուսուցում: 

Ключевые слова: инклюзивное образование, химия, кафедра Хим-био- и 

экологических технологий ГИУА, слуховые расстройства, интеграция, сурдо-

переводчик, компьютерная презентация, двуязычное образование. 

Key words: inclusive education, chemistry, Chair of Chemistry and Biology 

and Ecological Technologies of the ASPU, children with special educational needs, 

hearing impairment, integration, sign language interpreter, computer presentation, 

bilingual teaching.  

 

ՀԱՊՀ ՔԿ և ԲՏ ամբիոնը ՀՀ հանրակրթության բնագավառում ներառա-

կանության ապահովման համար հանդես է գալիս բուհական ուսումնական 

գործընթացներում ԿԱՊԿՈՒ ուսանողներին առավել ներգրավելու առաջար-

կությամբ: Սույն հոդվածում քննարկվում է ԿԱՊԿՈՒ ուսանողների քիմիական 

կրթություն ստանալու հնարավորությունը՝ դիտարկելով թույլ լսող կամ չլսող 

ուսանողների ուսումնառությունը ՀԱՊՀ-ում: Նպատակահարմար է նման պա-

տանիների  հետ  աշխատանքը սկսել օժանդակ մասնագետի 

մասնակցությամբ։ 

 

Ներկայումս արվում է հնարավորը՝ վերականգնելու քիմիայի,  քիմիա-

կան գիտության և տեխնոլոգիաների երբեմնի բարձր հեղինակությունը։ 

Նման մոտեցումներ պետք է ներդրվեն նաև ներառական  կրթության 

(ՆԿ) ապահովման շրջանակներում հասարակության կարևոր մաս կազմող 

կրթության առանձնահատուկ պայմանների կարիք ունեցողների (ԿԱՊԿՈՒ) 

համար [1]։  

Սույն աշխատանքի իրականացման համար կարևորվում է նաև այն 

փաստը, որ նման մարդկանց թիվը 2001-2015 թվականներին աճել է 1,5-2 

անգամ: Այժմ լսողական բարդույթով տառապում է  հազար նորածնից մեկը:  

 ՀԱՊՀ-ի քիմիա-կենսա- և բնապահպանական տեխնոլոգիաների (ՔԿ և 

ԲՏ) ամբիոնի աշխատակիցների տեսական գիտելիքների և դպրոցականների 

հետ աշխատելու մանկավարժական հարուստ փորձի համակցումը կարող է 

տալ անհրաժեշտ դրական արդյունք ՆԿ ծրագրերի իրականացման գործում։ 

ՆԿ-ն գործում է ՀՀ որոշ դպրոցներում, որտեղ, ըստ փաստաթղթային 

ամփոփումների, գրանցվել են որոշ հաջողություններ և, իհարկե, առկա են նաև 

մի շարք հիմնախնդիրներ: Մեր երկրի  հանրակրթության  բնագավառում 

նախատեսված է ՆԿ-ն ներդնել  մինչև 2025 թվականը: Այս առումով 

անհրաժեշտ է կարևորել կրթության բնագավառում ՆԿ-ի 

աստիճանակարգության  և  շարունակականության  ապահովումը:  

Ամբիոնը   հայտնում   է   իր   պատրաստակամությունը՝   համապա-

տասխան պատկան մարմինների հետ իրականացնելու հետևյալ ծրագրերը. 

1. ստեղծել առանձնահատուկ համակարգչային լսարանային և լաբորատոր 

հարմարեցվածություն, ուսումնամեթոդական և սանիտարակենցաղային 

միջոցների ամբողջություն. 

2. կրթական ծրագրերի դասավանդումը ապահովող դասախոսների վերա-

պատրաստում՝ օրենքով սահմանված կարգով բուհին ՆԿ կարգավիճակ 

շնորհելուց առաջ. 

3. ԿԱՊԿՈՒ ուսանողների հետ սկզբնական աշխատանքներն իրականացնել 

համապատասխան օժանդակ մասնագետի ներկայությամբ.  

4. մշակել ՆԿ համակարգի բարեփոխումների հետ կապված ցանկացած 

նախաձեռնություն հասարակայնորեն  բաց  և  թափանցիկ  մթնոլորտում:   

      Նշված խնդիրները լուծելու համար պետք է ներառել ՆԿ-ի հետևյալ 

կարևորագույն սկզբունքները [2]. 

 մարդու արժանիքը կախված չէ նրա ընդունակություններից և 

նվաճումներից. 

 յուրաքանչյուր մարդ կարող է զգալ և մտածել. 

 իրական կրթությունը կարող է իրականացվել միայն իրական փոխհարա-

բերություների համատեքստում. 

 բոլորը կարիք ունեն հասակակիցների հետ շփման, ընկերության և սա-

տարման. 

 բազմազանությունն ուժգնացնում է մարդկային կյանքի բոլոր կողմերը: 

Մեր հասարակության համար կարևորվում է առողջ երեխա- պատա-

նիներին կրթելը, հրահանգելը, նույնիսկ պահանջելը, որպեսզի իրենց ոչ սովո-

րական հասակակիցների նկատմամբ լինեն հանդուրժող, չցուցաբերենլ 

(ցավոք, սովորական դարձող) ծաղրական և անհոգի վերաբերմունք: 

Միաժամանակ, ելնելով ՆԿ համաեվրոպական մոտեցումներից, նվա-

զեցնել նման անձանց՝ հասարակությունից առանձնացնելու աստիճանը` նրանց 

ընդգրկելով սովորական, բոլորի համար նախատեսված  ուսումնական հաստա-

տություններ: 

Քիմիական կրթությունը դիտելով որպես բարդ օբյեկտ, որը բազմակերպ 

հարաբերությունների մեջ է շրջակա միջավայրի հետ, ամբիոնի պրոֆեսորա-

դասախոսական անձնակազմը ի զորու է արագ արձագանքել 

մանկավարժական կրթության բարեփոխման խնդիրներին [3]:  

Քիմիայի հիմքում իր լեզուն է` քիմիայի լեզուն, որի այբուբենը տարրերի 

պարբերական համակարգն է, ուր տարրերը դասավորված են հիմնարար 

օրենքներին համապատասխան:  

Հայտնի է, որ սովորական, ոչ պաշտոնական շփման իրավիճակում խուլ 

և թույլ լսող շատ ուսանողներ օգտվում են խոսակցական ժեստային լեզվից, 

որը լիարժեք համակարգ է իր բառապա-շարով, ուղղագրությամբ և շարահյու-

սությամբ: Պաշտոնական  շփման,  այդ թվում՝ քիմիայի տարբեր տիպի 

պարապմունքների (դասախոսություն, գործնական և լաբորատոր) ժամանակ  

նույնպես կարելի է կիրառել պատճենող ժեստային լեզուն:  

Լսողական խախտումներով ուսանողների համար ուսումնական 

նյութն անհրաժեշտ է ներկայացնել առավել տեսողական ձևերով, պետք է 

հաշվի առնել նրանց հոգեբնախոսական, լսախոսքային և ճանաչողական 

հնարավորությունները: Ասվածը պայմանավորում է դասավանդման 

առանձնահատկությունները` կրթության շտկող ուղղվածություն, խուլ և թույլ 

լսող ուսանողների թարգմանության և հատուկ միջոցների կիրառում, քիմիայի 

դասավանդման հատուկ մեթոդների ընտրություն [4]: 

Ուսումնական նյութի յուրացման ժամանակ ուսանողները գործնակա-

նորեն չեն դիմում մտածողության հատուկ միջոցների, այլ, որպես կանոն, գի-

տելիքների որոշակի ծավալ հիշում են՝ առանց անհրաժեշտ տրամաբանական 

մշակման: Նման մոտեցումը թույլ է տալիս ձևավորել տրամաբանական կարո-

ղություններ [5]: 

Խուլ և թույլ լսող ուսանողների համար քիմիայի ուսումնառության ժա-

մանակ անհրաժեշտ է կիրառել երկլեզու մոտեցում, ինչը ենթադրում է որպես 

կրթական գործընթացի հավասարազոր և համարժեք միջոցներ՝ բանավոր և 

գրավոր խոսքում հայերեն խոսակցական լեզվի (և քիմիայի խոսակցական 

լեզվի) և հայերեն ժեստային լեզվի կիրառում:  

Քիմիայի ուսուցման ՆԿ կազմակերպումը կարելի է իրականացնել 

բարձրագույն կրթահամալիրում բոլորի համար հավասար հնա-

րավորությունների ստեղծման միջոցով՝ որակյալ կրթության մատուցմամբ: 

Կրթության պետական լիազոր մարմինը պետք է վերանայի ՆԿ իրականացման 

կարգը՝ բացառելով  որևէ տարբերակված մոտեցման կիրառումն ուսուցման 

գործընթացում և դրանից դուրս: 

 

Торосян Г.О., Аветян Р.А., Галоян А.М., Оганисян Н.Р.,  

Петросян М.З., Кочарян А.Н. 

Химия в рамках инклюзивного образования 
 

Кафедра  хим-, био- и экологических технологий НПУА для обеспечения 

инклюзивности предлагает включение студентов с особыми образовательными 

потребностями (ООП) в систему высшего образования . В настоящей статье 

рассматривается возможность получения химического образования студентов 

ООП,на примере  слабослышащих и глухих студентов обучающихся на кафедре 

хим-био- и экологических технологий Национального политехнического 

университета Армении.  

Учитывая тот факт, что химия имеет свой язык, где в качестве алфавита 

выступает периодическая система элементов,  предполагается на первом этапе 

обучения углубить знания учащихся  в восприятии этого алфавита. Поэтому 

особую важность преобретает  начало преподавания предмета совместно с 

сурдопереводчиками. 

 

 

Torosyan G.H., Avetyan R.A., Galoyan A.M., Hovhannisyan N.R.,  

Petrosyan M.Z., Kocharyan H.N. 

Chemistry in the Sphere of Inclusive Education 
 

To provide inclusiveness in the sphere of general education in the Republic of 

Armenia, the Chair of Chemistry and Biology and Ecological Technologies of the 

National Polytechnic University of Armenia (NPUA) suggests involving the students 

in the higher school educational process. In the given article the authors discuss the 

possibility of getting higher education in Chemistry for deaf students and those with 

auditory problems. It is quite reasonable to work with such students with the help of 

the sign language interpreters. 

Հանգուցային բառեր. ներառական կրթություն, լոգոպեդ, դասվար, հա-

մագործակցություն, խոսքային խանգարումներ։ 

երբ կիսվում են մոտեցումներով, օգնում են միմյանց, քննարկում խնդիրները և 

միասին լուծումներ գտնում։  

Հիմնվելով աշխատանքային փորձի և կատարված ուսումնասիրու-

թյունների վրա՝ հոդվածում հիմնավոր կերպով բացահայտվում են 

ուսումնական գործունեության ընթացքում լոգոպեդ-դասվար համատեղ 

աշխատանքի ուղղություններն ու փուլերը, հիմնավորվում՝ դրանց 

կարևորությունն ու արդյունավետությունը։ 

 

Կրթությունը ոչ միայն որոշակի մակարդակի գիտելիքներ ստանալու 

միջոց է, այլև սոցիալական և անհատական զարգացման վճռորոշ գործոն է և 

մարդու համակողմանի զարգացմանը նպաստող  հիմնական միջոցներից մեկը: 

Այս համատեքստում առավել է արժևորվում կրթության առանձնահատուկ 

պայմանների կարիք ունեցող երեխաների կրթության կազմակերպումը:  Ներա-

ռական կրթության զարգացումը պահանջում է կրթության ողջ համակարգին 

վերաբերող փոփոխությունների լայն տեսանկյուն [1]:  

Հայտնի է, որ զարգացման տարբեր խանգարումներ ունեցող 

երեխաների ճնշող մեծամասնությանը բնորոշ են նաև խոսքի տարաբնույթ 

խանգարումներ, ինչն էլ բացասաբար է անդրադառնում երեխայի ընդհանուր 

զարգացման վրա` սահմանափակելով խոսքային հաղորդակցման 

հնարավորությունները: Այն հանգեցնում է տարբեր խնդիրների կոգնիտիվ 

ոլորտում, խաղային և ուսումնական գործունեության մեջ: Անշուշտ, այն իր 

բացասական ազդեցությունն է ունենում նաև նրանց սոցիալական 

հարմարվողականության վրա: Խոսքային խանգարումների կանխարգելման ու 

ժամանակին իրականացվող շտկման հարցերի հանդեպ հետաքրքրության 

կտրուկ բարձրացումը պայմանավորված է մարդու կյանքում խոսքի 

անփոխարինելի նշանակությամբ: Այն նպաստում է մարդու հոգեկան ոլորտի 

զարգացմանը, ապահովում է ուսուցման և գիտելիքների ձեռքբերման 

գործընթացը, ազդում՝ անձի ձևավորման և զարգացման վրա [2]: 

Խոսքի յուրացման դժվարություններն ու տարաբնույթ խանգարումներն 

իրենց հերթին խոչընդոտում են երեխայի ուսուցման գործընթացը և անձի 

ամբողջական ձևավորումն ու զարգացումը: ժամանակին և բավարար մակար-

դակով խոսքին չտիրապետող յուրաքանչյուր երեխա ունենում է բազմաթիվ 

դժվարություններ ամբողջ ուսումնական գործընթացում [3]: 

Իր հերթին, ցանկացած այդպիսի դժվարություն առաջացնում է 

անվստահություն, հիասթափություն, ուսուցման նկատմամբ բացասական 

վերաբերմունքի դրսևորում, ինչն էլ կարող է նպաստել երեխայի 

մեկուսացմանը և բացասական ռեակցիաների ձևավորմանը [4]:  

Որպեսզի դպրոցի լոգոպեդի աշխատանքը լինի առավել արդյունավետ, 

հարկավոր է սերտ համագործակցություն տարրական դասարանների ուսուցչի 

հետ: Նրանք երկուսն էլ ունեն մեկ ընհանուր նպատակ. աշակերտներին  տալ  

որակյալ կրթություն: Դրա համար ուսուցչին պետք է, որ յուրաքանչյուր 

սովորող ունենա ընդհանուր (նաև՝ խոսքային) զարգացածության  բավական 

բարձր մակարդակ: Լոգոպեդի խնդիրն է՝ վերացնել խոսքային խանգարում-

ները, զարգացնել երեխայի բանավոր և գրավոր խոսքը՝ հասցնելով այնպիսի 

մակարդակի, որը թույլ կտա հաջողությամբ սովորել դպրոցում: Իր հերթին  

ուսուցիչը, հենվելով երեխայի կողմից յուրացված կարողությունների և 

հմտությունների վրա, շարունակում է երեխայի խոսքային զարգացումը, 

այսինքն՝ տեղի է ունենում լոգոպեդական աշխատանքի և կրթադաստիարակ-

չական գործընթացի ինտեգրացում: 

Լոգոպեդական աշխատանքի կազմակերպման կարևորագույն փուլը 

դիտարկումն է, որը դառնում է ավելի ամբողջական և անկողմնակալ, երբ հա-

մադրվում է դասվարի  դիտարկումների հետ, որոնց արդյունքում հնարավոր է  

դառնում ավելի ստույգ և արդյունավետ եզրահանգումների գալ: 

Ներառական կրթություն իրականացնող դպրոցներում կազմակերպվող 

լոգոպեդական դիտարկումը պետք է լինի նպատակաուղղված և 

պլանավորված: 

Ուսումնական գործընթացի տարբեր փուլերում պետք է պարբերաբար 

դիտարկել աշակերտին, որը թույլ կտա կատարել լոգոպեդական աշխատանքի 

առաջընթացի վերլուծություն: Երեխայի խոսքային խնդիրների ամբողջական 

գնահատման գործընթացն իրականացվում է ինչպես նրա ուժեղ կողմերի և 

սահմանափակումների վերհանման, այնպես էլ միջավայրի պայմանների ու-

սումնասիրության և կրթական գործընթաց ներգրավվելու խոչընդոտների վեր-

լուծության միջոցով: Այս գործընթացում գնահատվում են երեխայի 

ֆիզիկական, մտավոր, վարքային, խոսքային, կրթական և հոգեբանական 

առանձնահատկությունները, նաև ուսումնասիրվում են միջավայրային 

պայմանները, դրանց ազդեցությունը:  

Դիտարկումից և ախտորոշիչ ախատանքներից հետո, լոգոպեդը դաս-

վարին ծանոթացնում է ախտորոշման արդյունքների հետ, բացահայտում է  

խոսքային զարգացման և խոսքային  խանգարումների  

առանձնահատկությունները,  խոսքային խանգարումով երեխաների ներուժը, 

զարգացման  հնարավորությունները։ Այս փուլում դասվարը ծանոթանում է 

շտկողական աշխատանքներին, որոնք ուղղված են ծրագրով նախատեսված 

թեմաների ուսուցմանն ու յուրացմանը։ Դասվարն իր հերթին լոգոպեդին է 

ներկայացնում այն աշակերտներին, որոնք ունեն այս կամ այն խոսքային կամ 

հաղորդակցական ֆունկցիայի խանգարումներ։  

Այս փուլում պլանավորվում է նաև լոգոպեդ-ծնող-դասվար փոխգործու-

նեության ձևավորումը, որի ընթացքում լոգոպեդը կազմում է 

պարապմունքների ժամանակացույց՝ համաձայնեցնելով այն ծնողի և 

դասվարի հետ։ Վերջինս օրվա մեծ մասն անցկացնում է երեխայի հետ, 

կազմակերպում է երեխայի հաճախումները և հետևողական  լինում դրանց 

կատարմանը։ 

Պարբերաբար անցկացվում են զրույց-խորհրդատվություններ դաս-

վարների և ծնողների հետ՝ ուղղված խոսքային խանգարումներով երեխաների 

համար առավել հարմարավետ պայմանների ստեղծմանը, որպեսզի շտկո-

ղական աշխատանքները դարձնեն առավել արդյունավետ։  

Հաջորդ փուլի նպատակն է վերացնել խոսքային խանգարումները, զար-

գացնել գրավոր և բանավոր խոսքը՝ այն հասցնելով այնպիսի մակարդակի, 

որով նա կկարողանա հաջողությամբ սովորել դպրոցում: 

Այս փուլի տևողությունը կախված է խոսքային խանգարումների արտա-

հայտվածության աստիճանից և բնույթից, ինչպես նաև շտկողական աշխա-

տանքների դինամիկայից:  

Լոգոպեդական պարապմունքների ժամանակ աշակերտները յուրաց-

նում են նոր խոսքային հմտություններ և կարողություններ, որոնք առավել 

կատարելագործվում են ուսումնառության ընթացքում: Օրինակ՝ ուսուցիչը 

տվյալ հնչյունները ավտոմատացնելու հիանալի հնարավորություն ունի: 

Լոգոպեդը և ուսուցիչը խոսքային խանգարումներ ունեցող երեխաներին 

պետք է ներկայացնեն նույն պահանջները։ 

Դասվարի և լոգոպեդի փոխգործունեությունը իրականացվում է նաև 

ընդհանուր մեթոդական միավորումների, խորհրդատվությունների ժամանակ, 

որտեղ քննարկվում են տարբեր կազմակերպչական հարցեր: Լոգոպեդը զե-

կույցով է հանդես գալիս, անցկացնում է բանավեճեր մանկավարժներին հետա-

քրքրող թեմաներով: 

Ամփոփիչ փուլի նպատակն է արդյունքների, շտկողական ուսումնա-

դաստիարակչական աշխատանքների, ձեռք բերած կարողությունների և 

հմտությունների  գնահատումը և  հետագա գործունեության որոշումը։ 

Համատեղ աշխատանքի արդյունքում կարելի է տեսնել կատարված 

աշխատանքի արդյունավետությունը, որը հիմնավորվում է դասի ընթացքում 

ուսուցչի դիտարկումների, լոգոպեդի կողմից անցկացրած դասալսումների, 

հանրային ելույթների (թեմատիկ հանդեսների, ցերեկույթների), ինչպես նաև 

աշխատանքային տետրերի վերլուծությամբ։ 

Ամփոփելով ասվածը՝ պետք է նշել, որ չափազանց կարևոր է լոգոպեդի 

և դասվարի համագործակցությունը, քանի որ լոգոպեդի շնորհիվ են 

հաղթահարվում հաղորդակցումը խոչընդոտող այն արգելքները, որոնք թույլ են 

տալի դասապրոցեսը դարձնել առավել հետաքրքիր, արդյունավետ և 

բազմաբովանդակ: 

 

 

Хачатрян М. Н. 

Направления совместной работы  учителя начальных классов и логопеда 

с детьми  с расстройствами речи 

 

Действуя в одиночку, невозможно достичь совершенства. Исходя из 

этого, максимальные результаты обеспечивает сотрудничество, особенно, когда 

делятся подходами, помогают друг другу, обсуждают проблемы и находят 

совместные решения. 

Основываясь на профессиональном опыте и проведенных исследованиях,  

в статье основательно раскрыты направления и этапы совместной работы 

логопеда и учителя начальных классов в образовательном процессе, обоснованы  

их важность и эффективность. 

 

Khachatryan M.N. 

The Ways of Coordinated Work of the Primary School Teachers and  

Speech Therapist Dealing with Children with Speech Disorders 

 

No one can gain perfection acting lonely, that’s why one should seek co-

operation to achieve a better result, especially when sharing approaches and ways for 

helping each other, discussing problems and solving them.  

Basing upon the own experiences and researches, the author brings reasonable 

motivations for the co-operation “teacher-speech therapist” during the process of 

education, highlighting the ways and stages, as well as  the significance and efficiency 

of the co-operation. 

ՀՏԴ  81. 373   

Խաչատրյան Ս. Գ. 

ՆԵՐԱՌԱԿԱՆ ԿՐԹՈՒԹՅԱՆ ՆԵՐԴՐՄԱՆ ՍԿԶԲՈՒՆՔՆԵՐԻ 

ԳՈՐԾՆԱԿԱՆ ԻՐԱԿԱՆԱՑՈՒՄԸ ՀՀ-ՈՒՄ 

 

Հանգուցային բառեր. ներառական կրթություն, ինտեգրում, ԿԱՊԿՈւ 

երեխաներ, ներդրում, ուսուցիչ,  ծնող, համայնք, միջավայր,  իրավունք, ԱՈՒՊ:  

Ключевые слова: инклюзивное образование, интеграция, дети НУСО, 

реализации, учитель, родитель, сообщество, окружающая среда, права, ИПО 

Key words: inclusive education, integration, children with special educational 

needs, application, educator/ teacher, parent, community, environment, right, IEP 

(Individual Educational Plan). 

 

Սույն հոդվածով աշխատել ենք օգտակար լինել ԿԱՊԿՈՒ երեխաների 

հետ պարապող  ուսուցիչներին՝ նրանց  ուսուցումն ավելի նպատակային ու 

արդյունավետ  դարձնելու գործում: Մեր աշխատանքի ընթացքում պարզեցինք, 

թե ինչ են իրենցից ներկայացնում ներառական կրթությունը և ԿԱՊԿՈւ 

երեխաների կրթության կազմակերպման ու ներառման հնարավոր ուղիները:  

 

2005 թվականի սեպտեմբերի 1-ին ուժի մեջ մտավ «Կրթության առանձ-

նահատուկ պայմանների կարիք ունեցող անձանց  կրթության մասին» ՀՀ 

օրենքը: 2014 թվականի դեկտեմբերի 1-ին Հայաստանի Հանրապետության 

«Հանրակրթության մասին ՀՀ օրենքում լրացումներ և փոփոխություններ կա-

տարելու մասին» օրենքի ընդունումով Հայաստանի Հանրապետությունն ամ-

րագրեց համընդհանուր ներառական կրթության անցման քաղաքականութ-

յունը: Օրենքի 4-րդ հոդվածի 2.1. մասի համաձայն` «Հայաստանի Հանրապե-

տությունը համընդհանուր ներառական կրթությունը հռչակում է որպես 

յուրաքանչյուր երեխայի կրթության իրավունքի ապահովման երաշխիք»:  

Ներառական կրթությունն այժմ համարվում է յուրաքանչյուր երեխայի 

կարողությունների լիարժեք բացահայտման միջոցով որակյալ կրթական 

ծառայությունների մատուցման գործընթացների ամբողջություն: 

«Յուրաքանչյուր, այդ թվում՝ ԿԱՊԿՈՒ երեխայի կրթության իրավունքի 

իրացման գործընթացն այժմ խարսխվում է կրթության մատչելիության, հավա-

սար մասնակցության հնարավորության և որակի ապահովման սկզբունքների 

վրա:[1] 

«Աշխարհի բոլոր երեխաներն ու երիտասարդներն իրենց անհատական 

ուժեղ և թույլ կողմերով, իրենց հույսերով և ակնկալիքներով ունեն կրթության 

իրավունք: Դա մեր կրթության համակարգը չէ, որ ունի իրավունք երեխաների 

որոշակի խմբերի նկատմամբ: Հետևաբար, երկրի դպրոցական համակարգի 

պարտականությունն է՝ հարմարվել բոլոր երեխաների կարիքների բավարար-

մանը»:[2] 

Ներառման սկզբունքի ճիշտ կիրառումը ապահովում է՝ 

 Նվիրվածությունը ներառական կրթության սկզբունքներին: 

 Ներառական կրթությունը մարդու իրավուքների հարթակին դնելը: 

 Ծնողների իրազեկումը, որպեսզի նրանք ավելի հիմնավորված որոշում 

կայացնեն: 

 Երեխաների կարծիքները հաշվի առնելը: 

 Ներառական կրթության հարցերին դպրոցի ուսուցիչներին, տնօրեններին, 

այլ պաշտոնյաններին իրազեկելը: 

 Հաշմանդամ երեխաների կրթության հարցը չանտեսելը: 

 Ներառական  կրթության զարգացմանը կարելի է աջակցել գործնական 

տարբեր եղանակներով. դրական վերաբերմունքով, ներառական ուսումնական 

միջավայր ստեղծելով, վաղ միջամտությանը նպաստելով, դրական դերային 

մոդելներ պրոպագանդելով, համապատասխան քաղաքականության մշակ-

մանն աջակցելով և այլն: 

Փոփոխություններ համակարգում և դպրոցում. ի՞նչ  է անհրաժեշտ:   

Հիմնական տեղեկատվության հավաքում, ներառական քաղաքականու-

թյան մշակում, պատասխանատվության ստանձնում, ուսումնական 

միջավայրի ապահովում, ճկուն ուսումնական պլանի  առկայություն, 

համընդհանուր դպրոցական մոտեցում, լրացուցիչ ֆինանսավորում: 

«Անհրաժեշտ է օրենսդրորեն սահմանել բազմամասնագիտական թիմի կազմը 

և գործառույթները: Թիմում պետք է ընդգրկված լինեն առնվազն հատուկ 

մանկավարժ, սոցիալական աշխատող, հոգեբան և լոգոպեդ մասնագետները: 

Այս կազմը և պայմանների գործառույթները պետք է պարտադիր լինեն ներա-

ռական կրթության բոլոր դպրոցների համար՝ անկախ ԿԱՊԿՈւ երեխաների 

քանակից և կարիքների բնույթից»  [3, 56]: 

Փոփոխություններ դպրոցների կառավարման գործընթացում: 

Խրախուսել լավ աշխատող ուսուցիչներին, հայտնաբերել դպրոց 

չհաճախող երեխաներին, նպաստել համագործակցությանը: 

Մանկավարժների մասնակցություն: Ուսուցիչների նախապատրաստում: 

«Հատուկ ուշադրության պետք է արժանանան առարկայական ուսու-

ցիչները: Անհրաժեշտ է մշակել կարիքի գնահատման և հետադարձ կապի 

ապահովման մեխանիզմներ, որոնք պետք է պարտադիր գործեն պետական 

կառույցների կողմից կազմակերպվող բոլոր վերապատրաստումների համար» 

[3, 13]: 

Ուսուցիչները պետք է հիմնական գիտելիքներ ստանան հատուկ 

կարիքներով երեխաների մասին, որպեսզի նրանց վերաբերմունքը և 

աշխատանքի մեթոդները չխանգարեն ԿԱՊԿՈւ երեխաներին ուսումնական 

պլանի նկատմամբ հավասար մատչելիություն ապահովելուն: Նման 

ուսուցումը պետք է լինի մշտական կարճ դասընթացների  ձևով և անցկացվի 

տեղական կրթական միջավայրում՝ դպրոցում:  

Դասավանդման մեթոդիկա: Ուսուցման պարզ վերարտադրողական 

մեթոդներին սովոր ուսուցիչների համար գուցե դժվար լինի զուգակցել աշխա-

տանքի իրենց ոճն այն  բանի հետ, ինչը առաջին հերթին ենթադրում է դեպի 

երեխան կողմնորոշված առավել ակտիվ մեթոդների գործադրում: 

«Հետազոտությունները ցույց են տալիս, որ վերափոխելով նյութի մատուցման 

ձևերը՝ դասավանդողները կարող են ստեղծել մի միջավայր, որում  

գիտելիքների մտապահումը զգալիորեն կաճի: Նման իրադրությունները պա-

հանջում են  նաև աշակերտների մասնակցություն, ինչը կբերի ակտիվ 

ուսումնառության իրագործման»[ 4, 199]: 

Ներառական կրթական միջավայր ձևավորելու լավագույն գրավականը 

համագործակցային միջավայրի ստեղծումն է ինչպես դասարանում, այնպես էլ 

դասարանից դուրս, երբ կրթական գործընթացը կազմակերպվում և իրակա-

նացվում է ոչ միայն տվյալ ուսումնական առարկան դասավանդող ուսուցչի, 

այլև դասարանի բոլոր աշակերտների, անհրաժեշտության դեպքում` նրանց 

ծնողների, հատուկ մանկավարժների, հոգեբանների ներգրավմամբ: Փոխօգնու-

թյան սկզբունքի վրա հիմնված խմբային ուսուցման մեթոդների ճիշտ և նպա-

տակային գործադրումը հնարավորություն է ընձեռում ապահովել ոչ միայն 

համագործակցային ուսումնական միջավայր, այլև բարձրացնում է մատուցվող 

ուսումնական նյութի ընկալման մակարդակը, աշակերտների միջև ձևավորում 

գործնական-ուսումնական և ընկերական օբյեկտիվ, կառուցողական հարաբե-

րություններ, ծավալվում է ակտիվ ուսումնառություն: Աշակերտները ճիշտ են 

գնահատում ոչ միայն սեփական կարողություններն ու արժանիքները, այլև՝ 

համադասարանցիների: 

Շփումը դասասենյակում: Ճիշտ շփումը և ակտիվ հաղորդակցումը շատ 

կարևոր են ինչպես ուսուցման և դասավանդման, այնպես էլ երեխաների՝ միմ-

յանց հետ հարաբերվելու ընթացքում: Այս հարցում մեծ է ուսուցչի դերը: Նա 

պետք է կարողանա խոսել պարզ, հասկանալի լեզվով, հետևողական խոսքով, 

օգտագործի շփման՝ ողջույնի և խրախուսական, այլ ոչ թե վերահսկողական 

հնարքներ:  

Կանոնավոր ընդմիջումներ: Զարգացման խանգարումներով և հապա-

ղումով երեխաների մեծ մասի աշխատանքը պետք է լինի կառուցվածքային և 

միաժամանակ ճկուն: Դրա համար անհրաժեշտ է կանոնավոր ընդմիջումներ 

անել, որոնք օգտակար կլինեն ուսուցման ընկալման և վարքագծի խնդիրներ 

ունեցող, ինչպես նաև խրոնիկական ցավերից տառապող երեխաների համար: 

Դա կօգնի նրանց պահպանել կենտրոնացվածությունը, որի շնորհիվ նրանք բո-

լորի հետ հավասար ծավալով կրթություն ստանալու հնարավորություն կու-

նենան: 

Լսել և ականջ դնել:  Այն երեխաների համար, ովքեր ունեն լսողական 

խնդիրներ,  ներառումը բարձրացնելու նպատակով պետք է  նստեցնել շրջա-

նաձև, որպեսզի կարողանան տեսնել ուսուցչի և միմյանց  դեմքերը: Դա կօգնի 

նրանց լսել և հասկանալ: Երեխաների ուշադրությունը գրավել նախքան խոսել 

սկսելը, կողմնակի աղմուկը հասցնել նվազագույնի, լսողական խնդիրներով 

երեխաներին նստեցնել իրենց ընկերների հետ, որոնք նրանց փոխարեն գրա-

ռումներ կանեն, իսկ նրանք կկենտրոնանան շրթունքներով կարդալու վրա: 

Երեխաների մասնակցությունը:  Երեխաները, որպես կանոն, ավելի 

հանդուրժող են հաշմանդամության նկատմամբ, քան իրենց ուսուցիչներն ու 

ծնողները: «Երեխան երեխային» սկզբունքով մոտեցումը  շատ արդյունավետ 

միջոց է  երեխաների մասնակցու-թյունն ապահովելու համար:  Երեխաները 

շատ ակտիվ են լինում իրենց համայնքում  հաշմանդամության նկատմամբ 

բացասական վերաբերմունքը հաղթահարելու գործում՝ հայտնաբերելով դպրո-

ցից դուրս մնացած երեխաներին, օգնելով հատուկ կրթական պայմանների կա-

րիք ունեցող երեխաներին հասնելու դպրոց, խուլ երեխաների համար դասերի 

ընթացքում գրառումներ անելով, կարիք ունեցող երեխաներին տանը ուսուցա-

նելով և այլն: 

Համայնքի մասնակցությունը:  Համայնքի բազմաթիվ անդամ-ները՝ 

ավագանին, հոգևորականությունը, ծնողները, հատուկ պայմանների կարիք 

ունեցող մեծահասակները և իրենք՝ երեխաները, կարող են իրենց ներդրումն 

ունենալ  ներառական կրթության զարգացման մեջ: Առկա մարդկային և 

նյութական ռեսուրսների օգտագործումը օգնում է զարգացնելու կապերը 

դպրոցների, ընտանիքների, համայնքների միջև, ինչպես նաև համայնքի 

անդամներին դարձնում է ներառական կրթության ծրագրերի տեր; 

Ծնողների ընդգրկում: Մեծ մասամբ հատուկ պայմանների կարիք ունե-

ցող երեխաների ծնողները կրթություն ստանալու իրենց իրավունքի լավագույն 

պաշտպաններն են: Նրանք արժանի են աջակցության իրենց նպատակներին 

հասնելու համար: Սակայն շատ ծնողներ անտեղյակ են, որ հատուկ պայման-

ների կարիք ունեցող իրենց երեխաներն իրավունք ունեն ըստ բնակության վայ-

րի դպրոց հաճախելու [5]:  Նման ծնողներին պետք է օգնել զանազան կազմա-

կերպությունների և համայնքի մյուս խմբերի հետ համատեղ աշխատանքում՝ 

իրավունքների պաշտպանության հարցերում: Դպրոցի մանկավարժների, մյուս 

աշխատողների և ծնողների մշտական շփումներն ու լավ հարաբերությունները 

խթանում են սովորողի կրթական առաջընթացը, ուրեմն անհրաժեշտ է խթանել 

ծնող-դպրոց, ծնող-ուսուցիչ, ծնող-մասնագետ համագործակցությունը: 

Ծնողների մասնակցությունից բացի՝ կարևոր է նաև պետական վերա-

հսկողությունը հատկապես չափորոշիչների վերահսկման և լրամշակման հար-

ցերում, իսկ համայնքները շահագրգռություն պետք է ցուցաբերեն  

կրթակարգով և չափորոշիչով նախատեսված ուսուցման բովանդակության, 

ուսումնական միջավայրի ապահովման հարցում: Չափորոշիչները [6, 7] նպա-

տակաուղղված են անհատական ուսուցման ապահովմանը:  

Ուսուցիչը, ուսումնասիրելով սովորողների կարողություն-ները, ուժեղ 

կողմերը, կազմում է տվյալ առարկայի ուսուցման տարեկան պլանը: Ուսուցչի 

կողմից մշակվող որևէ առարկայի թեմատիկ պլաններում առավել մանրամասն 

են ներկայացվում գիտելիքի, կարողությունների, հմտությունների ու 

արժեքների հիման վրա սովորողի ձեռք բերած նվաճումները: 

Անհատական ուսուցման պլան /ԱՈՒՊ/-ը  հանրակրթության 

պետական և առարկայական չափորոշիչների, ծրագրերի և երեխայի 

կրթության առանձնահատուկ պայմանների կարիքի հիման վրա կազմված 

փաստաթուղթ է, որը սահմանում է սովորողի կրթության կազմակերպման 

տարեկան նպատակը, խնդիրները և դրանց հասնելու գործողությունները:  

«ԱՈւՊ-ը կազմվում է ներառական կրթությանն աջակցող  բազմամաս-

նագիտական խմբի կողմից՝ ուսուցիչ, հատուկ մանկավարժ, սոցիալական 

աշխատող, ծնող, հոգեբան» [ՀՀ ԿԳ նախարարի «06» 08. 2010թ. N 1281-Ն 

հրամանի 9-րդ կետ]: 

ԱՈՒՊ-ում սահմանված  նպատակները պետք է լինեն իրատեսական, 

չափելի: Որքան իրատեսական են սահմանված նպատակները, այնքան դրանց 

հաղթահարումը հեշտ է և հասանելի:  

Այսպիսով,  աշխատանքի ընթացքում համոզվեցինք, որ բոլոր ԿԱՊԿՈւ 

երեխաները  կարող են  ներառվել և իրենց կրթությունը կազմակերպել հանրա-

կրթական դպրոցներում: Չի կարելի ստեղծել ներառական կրթության համընդ-

հանուր գաղափար, որը կարելի լինի առանց որևէ փոփոխության ներմուծել 

յուրաքանչյուր հասա-րակություն, սակայն կան որոշ հիմնական սկզբունքներ, 

որոնք պետք է հաշվի առնել  ցանկացած միջավայրում: Դրանցից են.   

 բոլոր երեխաները պետք է սովորեն՝ անկախ նրանց ունեցած կարիքներից 

կամ դժվարություններից.  

 ներառական կրթությունը ենթադրում է բոլոր սովորողների կրթական կա-

րիքների հավասար գնահատում.  

 ուսուցման պլաններն ու նպատակները հարմարեցնել սովորողների ընդու-

նակություններին ու  պահանջմունքներին.  

 դպրոցների ու համայնքների միջև փոխշահավետ հարաբե-րությունների 

հաստատում. 

 երեխաները պետք է հաճախեն բնակավայրին մոտ գտնվող դպրոց.  

 նոր, դեպի երեխան կողմնորոշող մեթոդների կիրառում.  

 բոլորը մասնակցում են միջդպրոցական միջոցառումներին՝ մրցույթների, 

ցերեկույթների, էքսկուրսիաների և այլն.  

 կանխվում է խտրականությունը՝ սատարելով նրանց բոլորին: 

Хачатрян С. Г. 
Практическое осуществление принципов инвестиции инклюзивного 

образования в РА 
 

В этой статье мы постарались быть полезными для учителей, обучающих 

детей, которые нуждаются в условиях специального образования, сделать их 

обучение более целенаправленным и эффективным. За время нашей работы мы 

выяснили, что из себя представляет инклюзивное образование и возможные пути 

организации  нуждающимся в условиях специального детского образования и 

включения.  

 

Khachatryan S.G. 
The Practical Implementation of the Principles of Application  

of the Inclusive Education in Armenia 
 

In this article we make efforts to assist those pedagogues who work with 

children with special educational needs, aiming to make their work more focused and 

productive. During our research we have found out what inclusive education is and 

which are the most optimal ways of teaching children with special educational needs. 

Շիրակի Մ. Նալբանդյանի անվան պետական համալսարան 

ՄԵԹՈԴԱԲԱՆԱԿԱՆ ԱԿՆԱՐԿ 

 

Հանգուցային բառեր. ներառական կրթություն, բազմամասնագիտական 

թիմ, կրթական կարիքներ, շարունակական ներառական կրթություն, կրթական 

պայմաններ, կառուցվածքային-ֆունկցիոնալ պայմաններ, հարմարվողական-

ինտեգրված պայմաններ, հոգեբանամանկավարժական պայմաններ, սահմա-

նափակ կարողություններ, սոցիալ-մանկավարժական աջակցություն: 

Ключевые слова: инклюзивное образование, многопрофильная команда, 

образовательные потребности, непрерывное инклюзивное образование, условия 

обучения, структурно-функциональные условия, адаптивно-интеграционные ус-

ловия, психолого-педагогические условия, ограниченные возможности, социально-

педагогическая поддержка. 

Key words: inclusive education, multi-disciplinary team, educational needs 

continuous inclusive education, structural-functional conditions, adaptive integrated 

guidelines, psycho-pedagogical conditions, restricted (arrested) abilities, social-

pedagogical support. 

 

Ներառական կրթության համակարգի հետագա կատարելագործման 

անհրաժեշտությամբ  պայմանավորված՝ խնդիր է դրվում նախադպրոցական 

հաստատություններում կազմակերպել բազմամասնագիտական թիմեր` 

երեխաների կարիքների վաղ բացահայտման, խնդիրների մեղմացման կամ 

լուծման, ինչպես նաև հանրակրթության նախապատրաստման հոգեբանական 

նպաստավոր պայմաններ ստեղծելու համար: 

Բազմամասնագիտական թիմի գործունեությունը իրականացվում է 

որոշակի սկզբունքներով, որոնք մեթոդաբանական հիմք կարող են ծառայել 

նախադպրոցականների հետ արդյունավետ գործունեություն ծավալելու 

համար: 

 

Կրթության տարբեր աստիճաններում ներառական կրթության կազմա-

կերպումը՝ իր բովանդակությամբ, կազմակերպման սկզբունքներով, 

հոգեբանամանկավարժական պայմաններով և իրականացման միջոցներով ոչ 

միայն բարդ է, իրականացման տեսանկյունով տարողունակ, այլև կարիք ունի 

մեթոդաբանական հենքով գիտատեսական  լուրջ վերլուծության[1, 2]։ Ուսուցչի 

գործնական աշխատանքում ներառական կրթության կազմակերպման 

հիմնական դժվարությունը առաջին հերթին կապվում է կրթության 

համակարգում ներառված անձի անհատականության և նրա կրթական 

կարիքների լիարժեք ուսումնասիրման հետ[3]։ Ներառված անձի մտավոր 

ներուժի, հուզակամային և վարքային առանձնահատկությունների 

հատվածային ուսումնասիրությունը հանգեցնում է նրան, որ ամեն անգամ 

տվյալ հաստատությունը փորձում է սեփական ուժերով իրականացնել 

ներառված երեխայի ուսումնադաստիարակչական գործընթացները, իհարկե, 

բազմամասնագիտական թիմի գործունեության շրջանակում[4]։ Հանրակրթա-

կան ոլորտում ներառված անձի կրթության կազմակերպումը տվյալ 

հաստատության մեջ կարծես թե  նոր խնդիր է՝ իր տարաբնույթ 

դժվարություններով, քանի որ մինչև տվյալ ուսումնական հաստատություն 

հաճախելը երեխան նախադպրոցական հաստատությունում կամ տնային 

պայմաններում բավարար չափով չի ուսումնասիրվել, որպեսզի գոնե 

սկզբնական շրջանում հոգեախտորոշման տվյալները (դիտարկման քարտերը) 

հուսալի հիմք հանդիսանան դպրոցի համար, մինչև ուսումնադաստիարակ-

չական աշխատանքների կազմակերպման հաջորդ քայլերին անցնելը։ Նմանա-

տիպ հարց կարող է ծագել նաև այն ժամանակ, երբ ներառված սովորողը 

հանրակրթական դպրոցից հետո ընդունվում է բարձրագույն կամ միջին 

մասնագիտական հաստատություն։ Ներառական կրթության շարունակա-

կանության ապահովման և ընդհանուր մասնագիտական կրթության համա-

կարգում  առանձին բաղադրիչների ինտեգրման համար առանձնացնում ենք 

մի քանի սկզբունքներ՝  

1. Ներառական կրթության շարունակականության ապահովում 

նպատակային թիրախների փոփոխության պայմաններում։ 

2. Ներառական կրթության ամբողջական համակարգի դիտարկում՝ սկսած 

մանկապարտեզից  մինչև մասնագիտական կրթական հաստատություն։   

3. Կրթության հատուկ կարիքների բացահայտման հնարավորություն՝ սկսած 

վաղ նախադպրոցական տարիքից։ 

4. Ներառված երեխայի կրթական կարիքների լիարժեք բացահայտում բժշկա-

կան, հոգեբանական, մանկավարժական հետազոտությունների հիման վրա։ 

5. Գիտելիքների և հմտությունների ձևավորում և զարգացում համագործակ-

ցային ուսուցման վաղ հոգեախշտորոշման և ներառված երեխայի հոգե-

բանական դիմանկարի մանրամասն ուսումնասիրության պայմաններում։ 

6. Ներառված անձի գործողությունների զարգացման հիերարխիան կառուցել 

այն հաշվով, որպեսզի տրամաբանության հաջորդականությունը համապա-

տասխանի առարկայական, ըմբռնողական, խոսքային և մտավոր գործո-

ղությունների ձևավորման սխեմային։ 

7. Ներառված երեխայի ուսումնական գործունեության արդյունքները գրանցել՝ 

ըստ ձեռք բերված գործողությունների հիմնական բնութագրումների։ 

Շարունակական ներառական կրթությունը առանձնահատուկ պայման-

ների կարիք ունեցող երեխաների, երիտասարդների և նրանց ընտանիքների 

համար չափազանց կարևոր նշանակություն ունի, քանի որ այն թույլ է տալիս 

ունենալ կրթական կանխատեսելի ռազմավարություն, հարմարեցման և ինտե-

գրման ձևերի, մեթոդների, տեխնոլոգիաների շարունակականություն, ինչպես 

նաև հնարավորություն է ընձեռում ընտրել հաշմանդամ երեխայի ուսուցման և 

դաստիարակության օպտիմալ տարբերակը[5]։ Ներառված անձանց մատչելի և 

որակյալ շարունակական կրթության համակարգի ստեղծումը հնարավոր է 

երեք խումբ պայմանների իրականացման դեպքում՝ 

1. Կառուցվածքային- ֆունկցիոնալ, 

2. Հարմարվողական- ինտեգրված, 

3. Հոգեբանամանկավարժական: 

Կառուցվածքային- ֆունկցիոնալ պայմանները բնութագրվում են 

սոցիալական և կրթական միջավայրի արդիականացմամբ, ինչպես նաև 

ինտեգրված ուսումնավերականգնողական գործընթացի կառուցմամբ: 

Պայմանների այս խմբի մեջ են մտնում՝  

 Կրթական յուրաքանչյուր հաստատությունում հաշմանդամություն ունեցող 

երեխաների և երիտասարդների սոցիալ- հոգեբանական աջակցության 

ներդրումը՝  հաշվի առնելով  տվյալ հաստատության կողմից նյութատեխնի-

կական, կադրային, ուսումնամեթոդական, բժշկական-վերականգնողական  

և ռեսուրսների ապահովումը, 

 Ուսումնավերականգնողական կառուցվածքային ստորաբաժանումների՝ 

(ծառայությունները, կենտրոնները և այլն) ներառված անձանց  գործա-

ռույթների արդյունավետ իրականացումը՝ փոխելով այդ ոլորտում երեխա-

ների և երիտասարդների հետ տարվող աշխատանքի ավանդական բնույթը, 

 Ուսումնական հաստատությունների՝ տեղական ինքնակառավարման մար-

մինների, համայնքների  հետ սոցիալական համագործակցության մեխա-

նիզմների իրականացումը, որն ուղղված է հաշմանդամություն ունեցող 

երեխաների և երիտասարդների՝ ներառական կրթության տարածաշրջա-

նային ծրագրերի ստեղծմանն ու իրականացմանը: 

Հարմարվողական-ինտեգրված պայմաններն  ուղղված են շարունակա-

կան ներառական կրթության ոլորտում կրթության առանձնահատուկ պայման-

ների կարիք ունեցող երեխաների և երիտասարդների  իրավունքների և հնա-

րավորությունների ընդլայնմանը, ինչպես նաև այս ոլորտը սոցիալ-մշակու-

թային և կրթական  միջավայրում ընդգրկելը: Սրանց մեջ մտնում են՝ 

 Ուսումնական հաստատությունների ճարտարապետական- միջավայրային 

ենթակառույցների բարելավումը, 

 Կրթության առանձնահատուկ պայմանների կարիք ունեցող երեխաների և 

երիտասարդների  սոցիալական հարաբերությունների զարգացումը, որն 

ուղղված է նրանց ընդգրկմանը հասակակիցների կոլեկտիվ, առօրյա  

կյանքին  ակտիվ մասնակցությանը, 

 Կրթական ծրագրերի հարմարեցումն ու արդիականացումը,  անհատական 

այլընտրանքային ծրագրերի ներդրումը: 

Հոգեբանամանկավարժական պայմանների բովանդակությունն են կազ-

մում կրթության առանձնահատուկ պայմանների կարիք ունեցող երեխաների և 

երիտասարդների  ներառական շարունակական կրթության գործընթացի կազ-

մակերպման առանձնահատկությունները, ինչպես նաև այդպիսի մարդկանց 

հետ աշխատող մանկավարժական անձնակազմի մեթոդական պատրաստվա-

ծությունը: Պայմանների այս խումբը ներառում է՝ 

 Ուսումնական բեռնվածության համապատասխանեցումը կրթության ա-

ռանձնահատուկ պայմանների կարիք ունեցող երեխաների և երիտասարդ-

ների հնարավորությունների, կարողությունների, հոգեֆիզիոլոգիական վի-

ճակի հետ, 

 Սահմանափակ կարողություններով սովորողների և ուսանողների սոցիալ-

մանկավարժական աջակցության մեթոդիկաների և տեխնոլոգիաների ներ-

դրման ապահովումը, որը հնարավորություն է տալիս բարելավել ներառա-

կան դասարանների և ակադեմիական խմբերի ուսումնա-

դաստիարակչական գործընթացը, 

 Բարձրացնել դասավանդողների  և վարչական անձնակազմի պրոֆեսիոնա-

լիզմը (արհեստավարժություն), որն ուղղված է կրթության առանձնա-

հատուկ պայմանների կարիք ունեցող երեխաների և երիտասարդների 

շարունակական ներառական կրթության գործընթացի բարելավմանը: 

Այսպիսով, ներառական անձանց շարունակական ներառական միաս-

նական կրթական համակարգի զարգացման համար անհրաժեշտ է ստեղծել 

համապատասխան պայմաններ՝ համաձայն հատուկ կարիքներ ունեցող ան-

ձանց իրավունքների մասին կոնվենցիայի (Հայաստանի Հանրապետությունում 

ուժի մեջ է մտել 2010թ. հոկտեմբերի 22-ին) [6], ինչպես նաև  նրանց պահանջ-

մունքների, հնարավորություների և հոգեֆիզիոլոգիական ցուցանիշների հաշ-

Կաֆյան Է. Մ. 

ՆԱԽԱԴՊՐՈՑԱԿԱՆ ՀԱՍՏԱՏՈՒԹՅՈՒՆՆԵՐՈՒՄ ՆԵՐԱՌԱԿԱՆ 

ԿՐԹՈՒԹՅԱՆ ԻՐԱԿԱՆԱՑՄԱՆ ՀԱՐՑԻ ՄԱՍԻՆ 

 

Հանգուցային բառեր. ներառական ուսուցում իրականացնող մանկա-

պարտեզ, հատուկ կարիքներ ունեցող երեխաներ, սոցիալական հարմարեցում, 

աշխատանքի սկզբունքներ, մանկավարժական պայմաններ:  

Ключевые слова: дошкольное инклюзивное учреждение,   дети с особыми 

потребностями,   социальная адаптация, принципы работы, педагогические 

условия. 

Key words: nursery-school with inclusive education, children with special 

needs, social adaptation, principles of work, pedagogical conditions. 

 

Հոդվածում հիմնավորվում է առանձնահատուկ պահանջմունքներ ունե-

ցող երեխաների վաղ զարգացման միջամտության կարևորությունը: Մասնա-

վորապես ընդգծվում է ներառական կրթություն կազմակերպելու անհրաժեշ-

տությունը, ներկայացվում են նշված գործընթացի կազմակերպման 

անհրաժեշտ պայմանները և սկզբունքները, որոնք կնպաստեն հատուկ 

կարիքներ ունեցող երեխայի ինքնուրույնությանը և հասարակության մեջ 

բարեհաջող հարմարեցման հնարավորություններին:   

 

Հատուկ կարիքներ ունեցող երեխաներն իրենց կարգավիճակի պատ-

ճառով ամենուր ենթարկվում են կրթական և սոցիալական խտրականություն-

ների: Այս երեխաները մեկուսանում են իրենց հասակակիցներից` զրկվելով 

նրանց հետ շփման հնարավորությունից[ 1 ]: 

Այդ պատճառով հատուկ կարիքներ ունեցող երեխան ի սկզբանե դուրս 

է մնում իր համայնքից, կրթական համակարգից և ի վերջո` 

հասարակությունից:   

Այս երեխաները խոցելի են` ֆիզիկական և հոգեբանական բռնութ-

յունների և իրենց իրավունքների ոտնահարման առումով:  

 Մանկապարտեզի գլխավոր խնդիրը պետք է լինի երեխայի սոցիա-

լական զարգացումը: Մանկապարտեզի առաջնային խնդիրներից են ոչ թե 

երեխային կարդալու, գրելու, հաշվելու կարողություններ սովորեցնելը, այլև 

խմբում համագործակցելու կարողություն, հաղորդակցվելու կարողություն 

զարգացնելը: Սակայն ասվածը չի նշանակում, որ մանկապարտեզը երեխային 

կարդալու, գրելու, հաշվելու  հնարավորություն չի տալիս:[3] 

Ակնհայտ է, որ հատուկ կարիք ունեցող երեխաների զարգացմանն 

ուղղված մասնագիտական աշխատանքների վաղ կազմակերպումը  թույլ կտա 

ձևավորել անհրաժեշտ հիմնավոր հմտություններ ապագա անձի անհատա-

կանության և նրա կարողությունների լիարժեք  զարգացման համար:  

Ուստի շատ կարևոր է զարգացման շրջանում ոչ միայն երեխայի 

ընդհանուր վիճակի բարելավումը, այլև նրան առօրյա կյանքում անհրաժեշտ 

որոշակի գիտելիքներ, գործնական կարողություններ և հմտություններ հաղոր-

դելը: Այս աշխատանքը կազմակերպելիս և անցկացնելիս պետք է հաշվի առնվի 

հատուկ մանկավարժական և կրթական գործընթացների կառուցվածքի հիմնա-

կան հետևյալ սկզբունքները` 

 հատուկ կարիք ունեցող երեխաների ընդհանուր յուրահատուկ և անհա-

տական առանձնահատկությունների հաշվառում. 

 երեխաների ճանաչողական կարողությունների, դաստիարակության և 

ուսուցման բովանդակության զարգացնող պահանջների համապատասխա-

նության պահպանում. 

 տարբերակված մոտեցման պահպանում` կախված երեխայի զարգացման 

հոգեֆիզիկական մակարդակից՝ ներառյալ տարվող աշխատանքի հատուկ 

ձևերի ու մեթոդների կիրառումը. 

 դաստիարակության պայմանների ստեղծում (խաղեր, պարապմունքներ, 

ուսումնական գործունեություն և այլն)` հաշվի առնելով հատուկ կարիք 

ունեցող երեխաների հետաքրքությունները, ընդունակություններն ու 

պահանջները [3]: 

Ներառական ուսուցում իրականացնող մանկապարտեզը նոր տիպի 

կրթական հաստատություն է, որն իր առջև դնում է յուրաքանչյուր երեխայի 

կողմից սոցիալական փորձի (ներուժի)  առավելագույնս կուտակման խնդիր-

ները, որոնց ձեռքբերումը հետագայում որոշում է շրջապատող աշխարհի հար-

մարումը: Մասնագետները ներառական ուսուցում իրականացնող մանկա-

պարտեզում ներկայանում են որպես միասնական, համակարգված ներգոր-

ծություն, որը ձեռք է բերվում տարբեր ուղղություններով աշխատող 

մասնագետների միասնական ջանքերով [2]: 

Ներառական ուսուցում իրականացնող մանկապարտեզի աշխատանքի 

ընդհանուր սկզբունքները օգնում են մանկապարտեզ հաճախող երեխաներին 

հարմարվել շրջապատող բարդ աշխարհին, առավելագույնս բացահայտել 

սեփական հնարավորություններն ու կարողությունները, անհրաժեշտության 

դեպքում ստանալ բազմակողմանի աջակցություն:  

 Ներառական ուսուցում իրականացնող մանկապարտեզում անհրա-

ժեշտ է նախատեսել որոշակի պայմաններ, որոնք կնպաստեն հատուկ կարիք 

ունեցող երեխայի ներառմանը և հնարավոր ինքնուրունությանը: Դրանք են` 

1. Միջավայրի պարբերաբար գնահատում աշխատակազմի, մասնա-

գետների, ծնողների հետ միասին (ներքին կահավորումը, համապատասախան 

սարքվորումները): Ձեռք բերել նյութեր, հարմարեցնել. այն, ինչն անհրաժեշտ է 

հատուկ կարիքներ ունեցող երեխաների տվյալ խմբին: Օրինակ` հատուկ 

աթոռներ, հատակին նստելու տարբեր հարմարանքներ, գորգածածկ տարածք-

ներ, լայն միջանցքներ և այլն: Տարբեր մանկապարտեզներում, դասասենյակնե-

րում, միջավայրի հարմարությունը պետք է համապատասխանի այն հատուկ 

կարիքներին, որոնք ունեն այդտեղ հաճախող երեխաները:  

2. Վերապատրաստման դասընթացների կազմակերպում` մանկապար-

տեզի անձնակազմի համար հետևյալ նպատակներով. 

  հատուկ կարիքներ ունեցող երեխաների հետ արդյունավետ աշխատանքի 

համար (լավ ճանաչել, իմանալ հատուկ կարիքներ ունեցող երեխաների 

զարգացման, վարքի, խնամքի առանձնահատկությունները) համապատաս-

խան գիտելիքների և հմտությունների ձեռքբերման համար. 

 արտակարգ իրավիճակներում (դժբախտ պատահար, ինքնավնասման 

միջադեպեր, նոպաների և այլն) արագ կողմնորոշվելու համար. 

 համապատասխան խնամք կազմակերպելու համար:  

3. Ուսումնական գործընթացը հարմարացնել հատուկ կարիքներ ունե-

ցող երեխաներին, վերանայել ուսումնական ծրագրերը: 

4. Անհրաժեշտ փոփոխություններ կատարել մանկապարտեզի ընդհա-

նուր ռեժիմում: 

Մասնագիտական թիմի աշխատանքներին ակտիվորեն մասնակից է 

նաև երեխայի ընտանիքը: Այստեղ շեշտը դրվում է երեխայի զարգացման գոր-

ծում վաղ միջամտության վրա, այսինքն՝ որքան վաղ սկսեն աշխատանքները 

երեխայի հետ, այնքան լիարժեք երեխան կարող է օգտագործել իր ողջ պոտեն-

ցիալը: Ուսուցման այս մեթոդի նպատակն է նպաստել հատուկ կարիքներ 

ունեցող երեխային ապրել բնականոն կյանքով, կարողանալ մասնակցել իր 

ընտանիքի և հասարակության կյանքին:  

Այսպիսով, կարող ենք եզրակացնել, որ մանկապարտեզը երեխային 

սոցիալապես նախապատրաստում է դպրոցին: Եվ դա վերաբերվում է բոլոր 

երեխաներին: Այն երեխան, որը ինքնուրույն, համերաշխ համագործակցելով 

շփվում է այլ երեխաների հետ, ավելի հեշտ է հարմարվում դպրոցական 

պայմաններին, քան այն երեխան, որը դուրս է գալիս ընտանեկան «տաքուկ» 

միջավայրից և հայտնվում բոլորովին անծանոթ միջավայրում:  

Ներառումը շեշտում է հնարավորության դեպքում (ֆիզիկական, սոցիա-

լական կամ հուզական) հաշմանդամություն ունեցող անձանց հանրակրթական 

համակարգին մասնակցության  հավասար հնարավորություններ  տրամադ-

րելը` միաժամանակ պահպանելով հատուկ օժանդակության անձնական ընտ-

րության հնարավորությունը:  

Ներառման արդյունավետությունը կախված է մանկավարժական որո-

շակի պայմաններից և ենթադրում է հետևյալ կետերի իրականացում [ 3 ]. 

 ներառական կրթություն իրականացնող  մանկապարտեզ կամ դպրոց դիմող 

բոլոր երեխաների նախնական  ախտորոշում. 

 նախնական աջակցություն (մանկավարժական, հոգեբանական կամ սոցիա-

լական) այն դեպքում, երբ  անհրաժեշտ են երեխային հասարակություն նե-

րառելու, կայանալու իրական հնարավորություններ. 

 անհրաժեշտության դեպքում ուղեկցել ախտորոշիչ, զարգացնող աշխա-

տանքներով. 

 ապահովել երեխային խումբ մտնելու, ներդաշնակ հարաբերություններ 

ստեղծելու հնարավորությամբ: 

Մանկավարժական ևս մեկ պայման է ընտանիքի և ծնողների ակտիվ 

մասնակցությունը ներառման միջոցառումներին: Իրազեկ, շահագրգիռ, վստա-

հելի և պատրաստված ընտանիքի անդամներն ու համայնքները կարող են 

կարևոր ռեսուրս հանդիսանալ:    

Միայն այս պայմանների իրականացման դեպքում է ներառական 

կրթությունը  հնարավոր, և միայն այս դեպքում ի հայտ կգա սպասված 

արդյունքը: 

 

Кафьян Э. М. 

К вопросу реализации инклюзивного  образования  

в дошкольных учреждениях  

 

В статье обосновывается важность вмешательства раннего развития детей, 

имеющих особые потребности.  В частности подчеркивается необходимость 

организации инклюзивного образования, представлены необходимые условия и 

принципы организации данного процесса, которые будут способствовать 

развитию у ребенка со специальными нуждами самостоятельности и 

возможности успешной адаптации в  социуме. 

 

Kafyan E.M. 

On the Problem of Implementation of the Inclusive Education  

at Pre-School Institutions 

 

The importance of the early interference with the development of the 

disabled children is discussed and motivated in the article. Special attention is paid to 

the urgency of the inclusive education as well as its essential conditions and principles 

are highlighted by the author, which are supposed to contribute to the self-

dependence and positive adaptation of the children with disabilities in the society. 

Հանգուցային բառեր. հոգեբանական աջակցություն, հոգեբանական 

լուսավորում, ներառական կրթություն: 

Ключевые слова: психологическая поддержка, психологическое просве-

щение, инклюзивное образование. 

Key words: psychological support, psychological information/ education, 

Կրթական համակարգում տեղի ունեցող փոփոխությունները նոր պա-

հանջներ են ներկայացնում մանկավարժի անձին, ով պետք է կարողանա 

աշխատանքի նոր մեթոդներ կիրառել դասարանում սովորող ներառված 

երեխաների հետ աշխատելիս: Այդ պատճառով արդիական է դառնում 

մանկավարժական կոլեկտիվի, առողջ սովորողների, նրանց ծնողների 

հոգեբանական  աջակցության և հոգեբանական լուսավորման խնդիրը, ինչը 

հնարավորություն կտա հոգեֆիզիոլոգիական շեղումներով երեխաներին 

ավելի արդյունավետ կերպով ինտեգրել հասարակություն: 

 

Կրթությունն իր զարգացման ժամանակակից փուլում կողմնորոշված է 

դեպի այն բոլոր պայմանների ստեղծումը, որոնք ապահովում են  

յուրաքանչյուր երեխայի անձի բազմակողմանի զարգացումը և կյանքում նրա 

ինքնաիրականացումը: Այս նպատակին է միտված նաև ներառական 

կրթությունը, որը հնարավորություն է տալիս հոգեֆիզիոլոգիական 

շեղումներով երեխաներին ինտեգրվել հասարակություն: Սակայն այդ 

ինտեգրումն ուղեկցվում է բազմաթիվ խնդիրներով, որոնց լուծումը 

մարտահրավերներ է ներկայացնում ողջ հասարակությանը: Ներկայումս 

արդիական է մանկավարժական կոլեկտիվի, առողջ սովորողների, նրանց 

ծնողների հոգեբանական աջակցության և հոգեբանական լուսավորման խնդի-

րը, ինչը հնարավորություն կտա հոգեֆիզիոլոգիական շեղումներով 

երեխաներին առավել արդյունավետ ինտեգրել հասարակություն: 

Ներառական կրթության հիմնական նպատակը հոգեֆիզիոլոգիական 

շեղումներով երեխաների հնարավոր սոցիալականացումն է: Այս գործընթացը 

ենթադրում է այսպիսի երեխաների ոչ միայն ներառում հասարակություն, այլև  

նրանց ընդունման համար հասարակության նախապատրաստում: 

Երեխաների ներառման հաջողությունը կախված է ոչ միայն նրանց հոգեկան 

խանգարումների կամ ֆիզիկական արատների բնույթից և աստիճանից, 

կիրառվող ուսումնական ծրագրերից և տեխնոլոգիաներից, այլև այդ երեխա-

ների հետ սոցիալական շրջապատի վերաբերմունքից: Ներառական 

կրթությանը նվիրված փոքրաթիվ աշխատությունները վկայում են [1;4;5], որ ոչ 

միայն հասարակությունը, այլև կրթության ոլորտի աշխատողները, ընդհանուր 

առմամբ, բացասաբար են վերաբերվում շեղումներ ունեցող երեխաների 

ինտեգրմանը սովորական դպրոցներ: 

Ընդհանուր դպրոցների մանկավարժները հոգեֆիզիոլոգիական շեղում-

ներ ունեցող երեխաներին առավել բացասական վերաբերմունք են ցուցաբե-

րում, քան հատուկ մասնագետները՝ բժիշկները, հոգեբանները, հատուկ ման-

կավարժները, սոցիալական աշխատողները և այլն: Հետազոտություների 

արդյունքում պարզվել է, որ առողջների վերաբերմունքը հաշմանդամների 

նկատմամբ բնութագրվում է որպես բացահայտ անբարենպաստ և կրում է 

գերակա բնույթ: Որոշ հետազոտություններում նկատվում է առողջ մարդկանց 

կողմից հարաբերությունների ամբիվալենտ բնույթ, մի կողմից՝ տհաճություն և 

նույնիսկ թշնամություն, իսկ մյուս կողմից՝ համակրանք ու կարեկցանք: 

Վերջիններս փաստում են հասարակության վերաբերմունքի փոփոխության 

հնարավորությունը [2, 3, 5]: 

Խնդրի շրջանակներում մեր կողմից ևս կատարվել են ներառական 

դպրոցների ուսուցիչների, առողջ աշակերտների և նրանց ծնողների հար-

ցումներ՝ ներառական կրթության, դրա կազմակերպման, հոգեֆիզիոլոգիական 

շեղումներ ունեցող երեխաների նկատմամբ իրենց ունեցած վերաբերմունքի 

մասին: Արդյունքները ցույց են տվել, որ հարցվածների 8 %-ը՝ բացասաբար, 

իսկ  31 %-ը անտարբերությամբ է վերաբերվում հոգեֆիզիոլոգիական շեղում-

ներ ունեցող երեխաներին: Հարցվածների 23 %-ը բացասաբար է վերաբերվում 

իր երեխայի (ծնողի դեպքում) կամ իր դասարանում (ուսուցչի դեպքում) 

այդպիսի երեխաների հետ ուսումնական գործընթացի անցկացմանը, սակայն 

կոնկրետ ներառական կրթությանը դեմ չեն և անհրաժեշտ են համարում 

օգնության կազմակերպումը այս երեխաներին հասարակություն ինտեգրելու 

համար: Մեր հարցումները ցույց տվեցին՝ 

 Ներառական դպրոցներում  առողջ երեխաների և նրանց ծնողների 

վերաբերմունքը հաշմանդամ երեխաների նկատմամբ ավելի 

հանդուրժողական է, քան հոգեկան խնդիրներ ունեցող երեխաների 

նկատմամբ: 

 Միջին և  բարձր դասարաններում առողջ երեխաներն ավելի բարյացակամ 

են ներառված երեխաների նկատմամբ, ուշադիր են, հաճախ են իրենց օգնու-

թյունն առաջարկում: Ընդհանուր առմամբ մեծանում է նրանց դրական վե-

րաբերմունքը ներառված երեխաների նկատմամբ: 

 Երիտասարդ ուսուցիչները ներառված երեխաների նկատմամբ ավելի բար-

յացակամ են, քան տարեց ուսուցիչները: Սա բացատրվում է նրանով, որ 

երիտասարդ սերունդը հոգեֆիզիոլոգիական շեղումներով անձանց նկատ-

մամբ ավելի հանդուրժող մթնոլորտում է մեծացել, քան նրանց տարեց 

գործընկերները: Բացի դրանից՝ դա կարող է պայմանավորված լինել հասուն 

տարիքի ուսուցիչների մասնագիտական դեֆորմացիաներով և հոգեկան 

այրման երևույթով: 

 Հասուն տարիքի ուսուցիչներն այն կարծիքի են, որ հոգեֆիզիոլոգիական 

շեղումներով երեխաների համար հատուկ դպրոցներում կամ 

առանձնացված դասարաններում սովորելն ավելի ճիշտ է, քանի որ նրանք 

չեն խանգարի առողջ երեխաների ուսումնական գործընթացը:  

 Ներառված երեխաների նկատմամբ բացասական վերաբերմունքը պայմա-

նավորված է այդ երեխաների մասին ինֆորմացիայի պակասով: 

Անցկացված հարցումները ցույց տվեցին, որ հասարակության վերաբեր-

մունքը ֆիզիկական և հոգեկան խնդիրներ ունեցող երեխաների սոցիալական 

ինտեգրման հարցում, ընդհանուր առմամբ, դրական կողմնորոշման միտում 

ունի: Ուսուցիչների, հասակակիցների դրական վերաբերմունքը ներառված 

երեխաների նկատմամբ, նրանց հասկանալը և ընդունելը ուղղակի ազդե-

ցություն է թողնում նրանց մտավոր, հուզական և սոցիալական զարգացման 

վրա, ինչը նրանց սոցիալական և մանկավարժական ինտեգրացիայի կարևոր 

պահն է: 

Ներառման նկատմամբ դրական վերաբերմունքը ոչ միայն հուսադրում 

է, այլև առաջին հերթին վկայում է ողջ բնակչության բժշկահոգեբանական, հո-

գեբանամանկավարժական և սոցիալ-հոգեբանական լուսավորման կարևորու-

թյան մասին, երկրորդ՝ ծնողների, առողջ երեխաների և ողջ մանկավարժական 

կոլեկտիվի հատուկ ուսուցման կազմակերպման մասին, ինչը թույլ կտա փոխել 

նրանց սոցիալական բացասական դիրքորոշումը և կարծրատիպերը զարգաց-

ման կամ հոգեկան խնդիրներ ունեցող երեխաների նկատմամբ: 

Որպես այս խնդիրների լուծման կարևոր պայման մենք համարում ենք 

ծնողների, ուսուցիչների, առողջ երեխաների հոգեբանական լուսավորումը և 

հոգեբանական աջակցությունը: Ներառական դպրոցի հոգեբանի աշխատան-

քային պարտականությունների մեջ  պետք է մտնի ծնողներին, մանկավարժնե-

րին հոգեբանական գիտելիքներով ու կարողություններով զինելը: Այսպիսի 

աշխատանքի ձևեր կարող են լինել վերապատրաստման դասընթացները, 

քննարկումները, կոնֆերանսները, կլոր սեղանները, թրեյնինգները, խորհրդա-

տվությունները՝ կարծրատիպային /ստերեոտիպ/ պատկերացումների, բացա-

սական դիրքորոշումների փոփոխման, կոմունիկատիվ հմտությունների ձևա-

վորման, մասնագիտական դեֆորմացիաների հաղթահարման նպատակով: Հո-

գեբանական աջակցության կարևոր խնդիրն է բարյացակամության մթնոլորտի 

ստեղծումը դասարանում, ներառված երեխա–ուսուցիչ-առողջ երեխա-ծնող 

հարաբերությունների հաստատումը, երկկողմ սոցիալ-հոգեբանական 

հարմարման պայմանների ստեղծումը, ուսուցիչների մասնագիտական 

դեֆորմացիաների հաղթահարումը և հոգեկան այրման կանխարգելումը, 

hոգեբանամանկավարժական համարժեքության /կոմպետենտության/ 

զարգացումը:  

Հատուկ կազմակերպված  հաղորդակցումը ոչ միայն կնպաստի ներառ-

ված երեխաների հոգեկան զարգացմանը, այլև առողջ երեխաների բարոյական 

աճին: 

Բնակչության հոգեբանական լուսավորումը, տեղեկացվածության 

բարձրացումը, նոր հետաքրքիր ծրագրերի մշակումը թույլ կտան բարձրացնել 

հանդուրժողականության մակարդակը ներառված երեխաների նկատմամբ, 

ինչը կօգնի նրանց դուրս գալ մեկուսացումից, դառնալ հասարակության 

լիարժեք անդամներ և իրենց ներդրումն ունենալ հասարակության զարգացման 

գործում: 

Князян А.М. 

Роль психологической поддержки и психологического просвещения в 

инклюзивном образовании 

 

Изменения в системе образования предьявляют новые требования к 

личности педагога, который должен применять новые методы работы с 

инклюзивными детьми в обычном классе. Поэтому роль психологической 

поддержки и психологического просвещения преподавательского состава, 

здоровых учащихся, родителей, социальных работников становится актуальной, 

что позволяет им более эффективно интегрировать в общество детей с 

отклонениям в развитии. 

 

 

Knyazyan H.M. 

The Role of the Psychological Support and Information in Inclusive Education 

 

The changes taking place in the education system put forward new 

requirements to the teacher/ educator who is supposed be able to manipulate new 

methods of teaching in groups with inclusive children. For this reason the problem of 

psychological support and psychological information of the teaching staff, healthy 

children and their parents becomes urgent, thus making it possible for children with 

psycho-physiological deviations to get integrated in the society. 

 

 

Գ Ր Ա Կ Ա Ն Ո Ւ Թ Յ Ո Ւ Ն  

 

1. Ավագյան Ա.Վ., Ներառական կրթության արդի հիմնախնդիրները Հայաս-

տանում, ՀՊՄՀ, Հատուկ կրթության հիմնախնդիրներ, Գիտամեթոդական 

հանդես, N 1, Ե., 2014, Էջ 38-42: 

2. Михайлова H. H., Общность как принцип и результат инклюзивного 

образования // Инклюзивное образование: методология, практика, технология: 

матер, междунар. науч. Конф, М., МГППУ, 2011, с.18-20. 

3. Слепович Е.С., Специальная психология, Минск, Выш. Шк., 2012, 511с. 

4. Соловьев Н. Н., Социально-психологические факторы интеграции в общество 

детей с ограниченными возможностями здоровья: Дис. канд. псих. наук. СПб, 

2003, 206 с. 



Հ Ա Ն Ր Ա Պ Ե Տ Ա Կ Ա Ն  Գ Ի Տ Ա Ժ Ո Ղ Ո Վ Ի   Ն Յ Ո Ւ Թ Ե Ր Ի    Ժ Ո Ղ Ո Վ Ա Ծ Ո Ւ  

Ն Ե Ր Ա Ռ Ա Կ Ա Ն  Կ Ր Թ Ո Ւ Թ Յ Ա Ն  Հ Ի Մ Ն Ա Խ Ն Դ Ի Ր Ն Ե Ր Ը   

Գ Պ Մ Ի ,  2 0 1 6 Թ . ,  Հ Ո Կ Տ Ե Մ Բ Ե Ր Ի  1 4  

 

75 
 

5. Шипицына Л.М., «Необучаемый» ребенок в семье и обществе. Социализация 

детей с нарушением интеллекта, СПб., ″Речь˝, 2005,  477 с. 

 

 

Տեղեկություններ հեղինակի մասին 

Կնյազյան Հայկուհի Մաէնլեստի - հ.գ.թ., դոցենտ 

Շիրակի Մ. Նալբանդյանի անվան պետական համալսարան 

Էլ. հասցե՝ Haykuhi.petrosyan2012@mail.ru 

 

 

 

 

ՀԴՏ 37.031.1 

Ադամյան Ն. Հ., Հակոբյան Լ. Հ. 

ՍՈՑԻԱԼԱԿԱՆ ԻՆՏԵԼԵԿՏԻ ԴԵՐԸ ԵՎ 

ԱՌԱՆՁՆԱՀԱՏԿՈՒԹՅՈՒՆՆԵՐԸ ԶԱՐԳԱՑՄԱՆ ՏԱՐԲԵՐ 

ՇԵՂՈՒՄՆԵՐՈՎ ԿՐՏՍԵՐ ԴՊՐՈՑԱԿԱՆ ՏԱՐԻՔԻ ԵՐԵԽԱՆԵՐԻ 

ԿԵՆՍԱԳՈՐԾՈՒՆԵՈՒԹՅԱՆ ՄԵՋ 

 

Հանգուցային բառեր. սոցիալական ինտելեկտ, կրտսեր դպրոցական 

տարիքի երեխաներ, զարգացման հապաղմամբ երեխաներ, խոսքային թերզար-

գացած երեխաներ, մտավոր հետամնաց երեխաներ, հոգեկան հապաղմամբ 

երեխաներ: 

Ключевые слова: социальный интеллект, дети младшего школьного 

возраста, дети с отклонениями в развитии, дети с общим недоразвитием речи, 

дети с задержкой психического развития, дети с нарушением интеллекта. 

Key words: social intelligence, junior schoolchildren, children with retarded 

development, children with speech underdevelopment, mentally retarded children, 

children with psychic delay.   

 

Հոդվածում դիտարկված և վերլուծված են կրտսեր դպրոցական տարիքի 

երեխաների սոցիալական ինտելեկտի դերը այնպիսի շեղումների դեպքում, 

ինչպիսիք են ընդհանուր խոսքային թերզարգացածությունը, հոգեկան հապա-

ղումը, մտավոր հետամնացությունը: Վեր է հանված սոցիալական ինտելեկտի 

զարգացման մակարդակի կախվածությունը տարիքից և զարգացման շեղման 

տեսակից: 

Սոցիալական ինտելեկտի հիմնախնդիրն առաջին անգամ սկսել է  

ուսումնասիրվել  արտասահմանյան  հոգեբանության   մեջ  ([2], [3] և այլք): 

Հայրենական գիտության մեջ այս  հիմնախնդիրը  սկսել է  ուսումնասիրվել  

ավելի ուշ՝ զարգացման հոգեբանության շրջանակներում: Այսպես, Օ. Բ. 

Չեսնոկովան, Ե.Վ. Սուբոտսկին և Յու. Վ. Մարտիրոսովան  ուսումնասիրում 

էին սոցիալական ինտելեկտն անձի տարիքային հոգեբանական զարգացման 

մեջ, պարզաբանում յուրաքանչյուր տարիքին  բնորոշ  սոցիալական 

ինտելեկտի ձևը, վերափոխումները, որոնց այն ենթարկվում է  հաջորդող  

տարիքային խմբերում [5]:  

Սոցիալական ինտելեկտը կարծես «միջնորդ» է զարգացման շեղում-

ներով երեխաների համար, քանի որ երեխան, անկախ իր ակադեմիական 

ինտելեկտի  մակարդակից,  պետք  է  յուրացնի  մշակութային նորմերը, դառնա 

մշակույթի  սուբյեկտ [1], իսկ  դա  հնարավոր է միայն սոցիալական  ինտելեկ-

տի  զարգացման  բավարար  մակարդակի  դեպքում,  որն էլ   թույլ կտա  արձա-

գանքել  մշակութային նորմերով կանոնակարգվող  սոցիալական իրավիճակ-

ներին:  

Սույն հոդվածում մենք հաշվի ենք առել սոցիալական ինտելեկտի դերն 

ու առանձնահատկությունները տարբեր տարիքային խմբերի և զարգացման 

շեղումներով կրտսեր դպրոցական տարիքի երեխաների  մոտ: Մենք  

ենթադրում ենք, որ  երեխաների և' տարիքը, և' զարգացման տարբեր 

շեղումները էական գործոններ են նրանց սոցիալական  ինտելեկտի  

զարգացման  գործում:   

Մեր հետազոտության նպատակն է կրտսեր դպրոցական տարիքի երե-

խաների սոցիալական ինտելեկտի զարգացման մակարդակի այնպիսի շեղում-

ների հայտնաբերումը, ինչպիսիք են խոսքի ընդհանուր թերզարգացա-

ծությունը, հոգեկան զարգացման հապաղումը  և մտավոր  խանգարումը:   

Հետազոտությանը մասնակցել են Հայաստանի տարբեր մարզերում ապ-

րող 6-9 տարեկան 106 երեխա, որոնք ուսանում են տարբեր հաստատություն-

ներում: Նրանցից 30-ի մոտ առկա էր խոսքի թերզարգացածության երրորդ 

աստիճան, 33-ը ունեին հոգեկան զարգացման հապաղում, իսկ 43-ը՝ թեթև 

մտավոր հետամնացություն: 

Հետազոտության ընթացքում մենք կիրառել ենք «Հուզական վիճակների 

հայտորոշում» մեթոդը [4]: 

  «Հուզական վիճակների  հայտորոշում»  մեթոդը  բաժանվում է երկու 

մասի  ու նպատակ ունի  ուսումնասիրել  դիմացինի  հուզական վիճակը  ընկա-

լելու  և վերլուծելու  ունակությունը` հիմնվելով կատարված դիտումների  վրա: 

Առաջին հատվածում երեխային առաջարկվում է դիմանկարների վրա որոշել 

ուրախության, տխրության, բարկության,  վախի, զարմանքի և հանգստության 

(անտարբերության) հուզական վիճակները: Երկրորդ փուլում  երեխային հա-

ջորդաբար ցույց են տրվում  սյուժետային տասներկու նկար, ընթերցվում 

դրանց վրա հիմնված ոչ մեծ պատմվածքներ (վեց վիճակներից յուրաքանչյուրի 

համար երկուական նկար) և  առաջարկվում է որոշել  տվյալ  հերոսի  

հուզական  վիճակը, ընտրել նրա համար  զգացմունքի  համապատասխան 

դիմանկարը:  

 Հետազոտության ընթացքում երեխային հաջորդաբար ներկայացվում 

են դպրոցական կոնֆլիկտային իրավիճակների պատկերներով վեց նկար, 

այնուհետև երեխային  խնդրում են  որոշել՝ արդյոք  կերպարը  ճիշտ է  

արձագանքում իրավիճակին և իրականում  ինչ  զգացողություն  նա պետք է  

ունենա:  

Հետազոտության արդյունքների մշակման համար մենք կիրառել ենք 

երկգործոն դիսպերսիոն  վերլուծություն (F – Ֆիշերի չափորոշիչն է),  որը թույլ 

է տալիս ստուգել միանգամից երկու գործոնների  ազդեցությունը:  Մենք 

կիրառել ենք 4X3 երկգործոն պլանը.  տարիքը  ներկայացված է չորս  խմբով (6, 

7, 8, 9  տարեկան), իսկ հոգեկան զարգացման խանգարման գործոնը` երեք 

տեսակով (խոսքի ընդհանուր թերզարգացումով, հոգեկան զարգացման հապա-

ղումով  և ինտելեկտի խանգարումով երեխաներ):  Որպես  փոփոխականի  

կախյալ հանդես են եկել սոցիալական ինտելեկտի ցուցանիշները: Հետազո-

տության արդյունքների  վիճակագրական վերամշակումն իրականացվել է 

«SPSSv10.0 for Windows»  վիճակագրական փաթեթով:   

Դիսպերսիոն  վերլուծության  տվյալները  թույլ են տալիս հայտնաբերել  

«Տարիք» և «Զարգացման մեջ շեղման տեսակ» գործոնների ազդեցության  

էական  ազդեցությունները զարգացման մեջ շեղումներով երեխաների 

սոցիալական  ինտելեկտի  որոշ ցուցանիշների  վրա:  

Դիտարկենք «Տարիք» գործոնի ազդեցությունը սոցիալական ինտելեկտի  

ցուցանիշների վրա, ավելի կոնկրետ՝ շփման գործընկերոջ հուզական վիճակ-

ների ճանաչման ունակության, ուրիշների արարքները մեկնաբանելու և գնա-

հատելու, իրավիճակի կանխատեսման ունակության, դպրոցում սովորող 

կրտսեր դպրոցականների հուզական վիճակներում կողմնորոշվելու և այդ 

վիճակները մեկնաբանելու կարողության վրա: Անհրաժեշտ է նշել, որ «Տարիք» 

և «Զարգացման մեջ շեղման տեսակ» գործոնների փոխազդեցություն չի 

հայտնաբերվել (նկ. 1): Աղյուսակում ներկայացված են կախյալ  

փոփոխականների (սոցիալական ինտելեկտի  ցուցանիշների) միջինները 

(ստանդարտ շեղումներով), որոնց վրա ազդեցություն է  գործում «Տարիք» 

գործոնը:  

 

 

 

 

 
 

Աղյուսակ 1.  «Տարիք» գործոնի ազդեցությունը «Հուզական վիճակների  ճանաչում»  

ցուցանիշի վրա (ANOVA երկգործոն դիսպերսիոն) 

 

Լրացում. «Հուզական վիճակների ճանաչում» ցուցանիշի համար «Տա-

րիք» գործոնի հիմնական ազդեցությունն է F = 5,95; p < 0,01: 

Վերլուծենք  հետազոտության արդյունքում ստացված վիճակագրական 

տվյալները: Երկգործոն դիսպերսիոն վերլուծության գործընթացում  հայտնա-

բերվել է, որ  զարգացման  մեջ  շեղումներով երեխաները  տարբերվում են  հու-

զական  վիճակները  ճանաչելու  զարգացման մակարդակով  ինչպես  տարիքից 

կախված (F=5,95, p< 0,01),  այնպես էլ զարգացման շեղման տեսակից կախված  

(F=35,75, p< 0,01): Այս միտումը  հայտնաբերվում է  ինչպես  հուզական  վիճակ-

ների պատկերով  նկարների վերլուծության ժամանակ, այնպես էլ  սյուժե-

տային   նկարների վերլուծության ժամանակ, որոնց վրա ներկայացված են այդ  

հուզական  վիճակները  առաջացնող  տարբեր սոցիալական  իրավիճակներ:  

Որակական վերլուծությունը մեզ թույլ տվեց հայտնաբերել երեխաների  

սոցիալական ինտելեկտի մոդալ առանձնահատուկ  յուրահատկությունները` 

կախված զարգացման շեղման տեսակից:  

Մեթոդի կիրառման արդյունքում հանգեցինքն հետևյալին.  

 խոսքի ընդհանուր թերզարգացումով երեխաները երկրորդ մասի գրեթե  բո-

լոր  առաջադրանքները  կատարում են, սակայն  դրա համար  նրանց երբեմն 

անհրաժեշտ է հենակետային նկար, այսինքն՝ հույզի  ոչ  ճիշտ  անվանման 

պարագայում  նրանք  կարող են  կերպարի համար  ճիշտ ընտրել դիմախա-

ղով  դիմանկար,  որն արտահայտում է տվյալ հույզը: Բացի դրանից՝  տվյալ 

խմբի  երեխաները հակված են բացատրելու  այն պատճառները, որոնք 

տվյալ իրավիճակի կերպարի մոտ  առաջացրել են  այս կամ այն հուզական 

վիճակը.  

 հոգեկան զարգացման հապաղմամբ երեխաները, ինչպես և դիմանկարների 

դեպքում, ավելի լավ են  տարբերակում այնպիսի հուզական վիճակները, 

ինչպիսիք են ուրախությունը, տխրությունը և բարկությունը, ավելի վատ` 

Տարիք 
Mean Std. 

Deviation 

Mean Std. 

Deviation 

6 12,64 8,22 

7 15,85 8,69 

8 19,82 7,74 

9 20,89 5,16 

վախը, զարմանքը և հանգստությունը, սակայն բավականաչափ լավ են 

համադրում դիմանկարները սյուժետային նկարների կերպարների 

հուզական վիճակների հետ: Ընդհանուր առմամբ, տվյալ խմբի երեխաների 

համար երկրորդ մասի առաջադրանքների կատարման արդյունքները առա-

ջին մասի  համեմատ  ավելի վատ են. 

 մտավոր խանգարումներով երեխաները նախկինի նման որոշում են ուրա-

խության, տխրության, բարկության վիճակները` ճիշտ չանվանելով դրանք: 

Որպես կանոն, տվյալ խմբի երեխաները մնացած հույզերը չեն տարբերա-

կում՝ սահմանելով դրանք որպես  «լավ տրամադրություն» կամ «վատ տրա-

մադրություն»՝ անվանելով  «էքսպրեսիան» «հույզի» փոխարեն («ժպիտ» և 

այլն):  

Այսպիսով, երկգործոն դիսպերսիոն վերլուծությունը հաստատեց մեր 

հետազոտության վարկածն այն մասին, որ երեխաների տարիքը ու 

զարգացման մեջ շեղման տեսակը էական գործոններ են նրանց սոցիալական 

ինտելեկտի զարգացման գործում: Ապացուցվեց «Տարիք» գործոնի ազդեցութ-

յունը սոցիալական ինտելեկտի զարգացման ցուցանիշների վրա: Եվ որպես 

այդպիսի ցուցանիշներ առանձնացվել են «ընկերոջ հուզական վիճակների 

ճանաչման ունակությունը», «դպրոցում սովորողների հուզական վիճակներում 

կողմնորոշվելու և այդ վիճակները մեկնաբանելու կարողությունը»: 

 

Адамян Н.А., Акобян Л.А. 

Роль и особенности социального интеллекта в жизнедеятельности детей  

младшего школьного возраста с  различными отклонениями в развитии 

 

В статье обобщены результаты изучения социального интеллекта у детей 

младшего школьного возраста с такими отклонениями в развитии, как общее 

недоразвитие речи, задержка психического развития, нарушение интеллекта. 

Выявлена зависимость уровня развития социального интеллекта от возраста и 

вида отклоняющегося развития.  

Adamyan N.H., Hakobyan L.H. 

The Peculiarities and Significance of the Social Intelligence in the Life of 

Junior Schoolchildren with Various Deviations in Development 

 

The authors observe and analyze the significance of the social intelligence of 

junior schoolchildren with such deviations as the underdevelopment of the overall 

speech, psychic delay, mental retardation. The dependence of the development of the 

social intelligence upon the person’s age and the type of the deviation is highlighted 

in the article.  

ՀՏԴ -376 

Հարությունյան Թ. Ս., Յայլոյան Ա. Վ. 

ՄՏԱՎՈՐ ՀԵՏԱՄՆԱՑ ԵՐԵԽԱՆԵՐԻ ԳԵՂԱԳԻՏԱԿԱՆ 

ԴԱՍՏԻԱՐԱԿՈՒԹՅԱՆ ԳՈՐԾԸՆԹԱՑԻ ԿԱՌԱՎԱՐՄԱՆ 

ԱՌԱՆՁՆԱՀԱՏԿՈՒԹՅՈՒՆՆԵՐԸ 

 

Հանգուցային բառեր. մտավոր հետամնաց երեխաներ, գեղագիտական 

դաստիարակության գործընթացի կառավարում, մտավոր հետամնաց երեխա-

ների ինտեգրում։  

Ключевые слова: умственно отсталые дети, управление процесса этстети-

ческого воспитания, интеграция умственно отсталых детей. 

Key words: mentally retarded children, supervision of the aesthetic education, 

and integration of mentally retarded children. 

 

Մինչ այժմ մանկավարժական գիտական գրականության մեջ մտավոր 

հետամնաց երեխաների գեղագիտական դաստիարակության գործընթացի 

հիմնախնդրին հատուկ ուշադրություն չի դարձվել, ուստի որոշեցինք հատուկ 

ուսումնասիրել այս խնդիրը և անել մի շարք առաջարկություններ։ 

 

Վերջին շրջանում մտավոր հետամնաց երեխաների կրթության և դաս-

տիարակության խնդիրներն էլ ավելի են կարևորվում, որովհետև անհրաժեշ-

տություն և հիմնավոր պահանջ է դառնում նրանց ինտեգրումը հասարակու-

թյունը։ Մանկավարժական կառավարումն  իրականացվում է հենց սովորողնե-

րի ուսուցման և դաստիարակության գործընթացում, այդ թվում նաև՝ մտավոր 

հետամնաց երեխաների, որտեղ խրախուսվում են երեխաների ինքնուրույն 

գործունեությունը, ակտիվությունը, նախաձեռնությունը[2, 25]։ 

Մեր ուսումնասիրության նպատակն է մտավոր հետամնաց երեխաների 

գեղագիտական դաստիարակության գործընթացի կառավարումը, որը բավա-

կանին բարդ խնդիր է ու մեծ ջանքեր է պահանջում և՛ ծնողներից, և՛ ուսուցիչ-

ներից։  Կարևոր է, որ նրանց պահանջները, մոտեցումները լինեն միասնական, 

իսկ նրանց գործունեությունը կրի համագործակցային բնույթ։ Այս խնդիրը, ըստ 

մեզ, ուսումնասիրության հատուկ առարկա չի եղել, բայց այսօր  այն շատ 

արդիական է,  ունի մեծ հնչեղություն և նշանակություն, ինչը բխում է 

հասարակության, ժամանակակից  հանրակրթական  դպրոցի պահանջներից 

ու շահերից։ 

     Մտավոր հետամնաց երեխաների գեղագիտական դաստիարակութ-

յան գործընթացի կառավարումը պահանջում է արդյունավետ աշխատանք և 

նորովի մոտեցումներ, ուղիներ։ Նախանշենք այդ ուղիները՝ 

1. Ուսումնասիրել այդ աշխատանքներում եղած առաջավոր փորձը, ընդհան-

րացնել և հարստացնել նոր կողմերով։ 

2. Համալիր մոտեցում ցուցաբերել գեղագիտական դաստիարակության գործ-

ընթացի նկատմամբ, որը ենթադրում է սկզբունքների, մեթոդների, 

հնարների միասնություն՝ հաշվի առնելով սովորողների տարիքային, 

հոգեբանական, անհատական առանձնահատկությունները։ 

3. Ստեղծել առողջ բարոյահոգեբանական, հանդուրժողական, փոխադարձ օգ-

նության մթնոլորտ, որը կնպաստի մտավոր հետամնաց երեխաների գեղա-

գիտական դաստիարակության գործընթացի արդյունավետ 

իրականացմանը և կառավարմանը։ 

Մտավոր հետամնաց երեխաների հետ աշխատելիս առաջին հերթին 

պետք է նրանց մեջ հետաքրքրություն առաջացնել բնության, գեղեցիկի նկատ-

մամբ, նաև ցուցադրել բնության մասին նկարներ, ընթերցել գրական փոքրիկ 

նյութեր բնության գեղեցկությունների՝ կանաչազարդ անտառի, քչքչան 

առվակի, դայլայլող թռչունների և փոքրիկ կենդանիների մասին, այնուհետև 

կազմակերպել այց-էքսկուրսիաներ մոտակա պուրակ, այգի անտառ։                

Մտավոր հետամնաց երեխաների գեղագիտական դաստիարակության 

գործում կարևոր է նաև նրանց գեղագիտական գործունեությունը և ինքնագոր-

ծունեությունը (նկարել, երգել, պարել, ծեփել, ասմունքել,  դերային խաղեր 

կազմակերպել, խաղալ) այսինքն՝ ստեղծագործական գեղարվեստական 

գործունեություն, որը տանում է նրանց ինտեգրմանը, միջավայրին ու 

ընկերներին հարմարվելուն, համատեղ գործունեություն ծավալելուն և 

համագործակցությանը։ Տեղին է ակադեմիկոս Բ. Մ. Լիխաչովի այն միտքը, որ 

գեղարվեստական ինքնագործունեությունը սովորողի անձի հաստատման և 

ինքնահաստատման, կյանքի փորձի կուտակման և ընդունակությունների 

զարգացման միջոց է։ Ելնելով մեր փորձից՝ համաձայն ենք այդ տեսակետին:    

Գեղագիտական ստեղծագործական գործունեության ընթացքում ակտի-

վանում են մտավոր հետամնաց երեխաների զգայարանները, ձևավորվում են 

զգացմունքները, հետաքրքրություն են ցուցաբերում արվեստի տարբեր 

ճյուղերի նկատմամբ [5,71]։ Այդ երեխաներին  կարելի է հանձնարարել նկարել 

հայկական ժողովրդական հեքիաթների հերոսներին, յուրովի նկարազարդել 

այդ հեքիաթները։ Օգտակար են նաև գրական փոքրիկ երկերի՝ առակների 

բեմադրությունները, երգերի կատարումները և այլն։ 

Խաղը պետք է բոլոր տարիքի մարդկանց, այն միավորում է երե-

խաներին, նաև հաղորդակցման ձև է և գործունեություն,  առավել ևս 

նախադպրոցական ու դպրոցական հասակի երեխաների և մտավոր 

հետամնաց  երեխաների համար։ Նման լավագույն փորձ կուտակվել է Գյումրու 

№7 հիմնական դպրոցում և նույն դպրոցի ներառական մանկապարտեզում։  

Ուշագրավ են Երևանի Նոր Նորքի 7-րդ զանգվածի «Սոցիալական կենտրո-

նում» իրականացված աշխատանքները, որտեղ նաև իրենց մանկավարժական 

պրակտիկան են անցկացնում ԵՊՀ-ի տարբեր ֆակուլտետների (ռոմանո-

գերմանական, մաթեմատիկայի) ուսանողները։ Նրանք ոչ միայն օգնում են երե-

խաներին դասապատրաստման աշխատանքներում (անգլերեն, մաթեմա-

տիկա), այլև կազմակերպում են նրանց նկարների ցուցահանդես, տարբեր 

տիպի խմբակային խաղեր, սպորտային մրցույթներ, որոնք նպաստում են 

նրանց ընդունակությունների զարգացմանը։ 

Պրոֆեսոր Լ. Ներսիսյանը անձի գեղարվեստական զարգացման առու-

մով, առանձնացնում է մի շարք փուլեր: 

Այս փուլերը կարևոր են բոլորի համար՝ անկախ սոցիալական զարգաց-

ման մակարդակից և սերտորեն կապված են իրար։ Մտավոր հետամնաց երե-

խաների գեղագիտական դաստիարակության համար կարևոր գործոն է երա-

ժշտությունը [1,62]՝ մանկական երգերը, ժողովրդական մեղեդիները, ինչպես 

նաև դասական երգահանների մանկական գործերի ունկնդրումը, վերար-

տադրումը։ 

Նշենք Գյումրու №7 հիմնական դպրոցի ներառական փորձը։ Այստեղ 

գործում է երգչախումբ, հաջողությամբ են ընթանում երգ-երաժշտության դա-

սերը, որոնց հաճույքով են մասնակցում մտավոր հետամնաց երեխաները։ 

Ուշագրավ են նաև դպրոցում իրականացվող տիկնիկային թատերական ներ-

կայացումները, որոնք իրականացնում են աշակերտները. նրանք են պատրաս-

տոմւ տիկնիկները,  կարում՝ նրանց հագուստները: 

Իհարկե, դպրոցում դասավանդվող բոլոր առարկաներն էլ ունեն գեղա-

գիտական դաստիարակչական տարրեր, միայն պետք է ուսուցիչները կարողա-

նան դրանք ներկայացնել աշակերտներին։ Այդպիսիք են գեղագիտական խմբի 

առարկաները՝ գրականությունը, կերպարվեստը, երգ-երաժշտությունը, ֆիզ-

կուլտուրան, տեխնոլոգիան: Վերջինս զարգացնում  է ոչ միայն երեխաների 

միտքը, ձեռքը, այլև սեր է արթնացնում դեպի ժողովրդական արվեստները 

[4,39]։ Հատկանշական է, որ Գյումրու №7 դպրոցում գործում են նաև արհեստա-

գործական խմբակները, որոնց որոշ մասնակցություն են ցուցաբերում նաև 

մտավոր հետամնաց աշակերտները։ Նրանք մասնակցում են դպրոցի 

վերանորոգման աշխատանքներին, դասասենյակների, դպրոցական գույքի 

նորոգմանը և ձեռք են բերում աշխատանքային որոշակի  հմտություններ։ 

Նրանք մասնակցում են նաև արտադպրոցական կյանքին՝ շաբաթօրյակներին, 

ծառատունկերին, էքսկուրսիաներին։ 

 Ամփոփելով՝ կարող ենք ասել, որ մտավոր հետամնաց երեխաների գե-

ղագիտական դաստիարակության գործընթացի կառավարման աշխատանք-

ներն էլ ավելի արդյունավետ կազմակերպելու և իրականացնելու համար ան-

հրաժեշտ է այդ ուղղությամբ խոր և համակողմանի ուսումնասիրություններ 

կատարել, հրատարակել գրքեր և հոդվածներ, այդ ուղղաթյամբ տանել համա-

կարգված, նպատակաուղղված աշխատանքներ, որոնք օգտակար կլինեն մաս-

նագետներին, ուսուցիչներին և  ծնողներին։ 

До сих пор в педагогической научной литературе не обращали особого 

внимания на проблему эстетического воспитания умственно отсталых детей. 

Поэтому мы решили специально изучить этот вопрос и сделать некоторые 

предложения. 

Up to now in the scientific pedagogy no proper attention has been paid to the 

aesthetic education of the mentally retarded children, so we decided to study this 

problem and make several suggestions. 

ՀՏԴ 373.1 

Հարությունյան Հ.Հ. 

ԵՐԱԺՇՏՈՒԹՅԱՆ ԴԵՐԸ ՆԵՐԱՌԱԿԱՆ ԿՐԹՈՒԹՅԱՆ ՄԵՋ 

 

Հանգուցային  բառեր. արվեստ, երաժշտություն, երգ, պար, 

ինքնաճանաչում, հաղորդակցություն, արվեստաբուժություն:  

Ключевые слова: искусство, музыка, песня, танец, самопознание, комму-

никация, арттерапия 

Key words: art, music, singing/ song, dancing/ dance, self-estimation, 

communication, art-therapy. 

 

Հոդվածը վերաբերում է ինչպես նախակրթարանում, այնպես էլ դպրո-

ցում ներառական կրթության ընդհանուր մեթոդաբանությանը այն համոզմամբ, 

որ երեխաների անձնային զարգացման տարբեր խախտումները կարելի է 

համապատասխանեցնել արվեստաբուժության, հատկապես 

երաժշտաբուժության ընձեռած եզակի հնարավորությունների զգույշ և 

անհատականացված կիրառմանը: 

 

Ներառական կրթության հիմքում դրված է երեխաների հանդեպ որևէ 

անարդարություն բացառելու գաղափարը, ապահովում է հավասար վերաբեր-

մունք ցանկացած մարդու նկատմամբ, ստեղծում է յուրահատուկ պայմաններ 

այն բոլոր երեխաների համար, ովքեր ունեն հանրակրթության պահանջ: Այս 

համակարգն իր տեսադաշտում է պահում յուրաքանչյուր երեխայի անհատա-

կան պահանջների համալիրը և գործում է անհատական դժվարությունների 

հաղթահարման ուղղությամբ: 

Միևնույն ժամանակ, սակյան, «չի կարելի ստեղծել ներառական կրթու-

թյան համընդհանուր կաղապար, որը կարելի լինի առանց որևէ փոփոխության 

ներմուծել յուրաքանչուր հասարակություն: Ամեն մի հանրություն ինքը պետք է 

մշակի և իրագործի սեփական գաղափարները» [1, 1]: 

Հաճախ երեխայի ֆիզիկական թերությունները հանգեցնում են հոգեկան 

թերությունների, և երեխան դառնում է ներփակ ու ագրեսիվ, քանի որ չի կարո-

ղանում արտահայտել այն, ինչ զգում է: Մասնագիտական բազմաթիվ դիտար-

կումներում նկատում ենք, որ մանկավարժների կողմից այս երեխաների մոտ 

երաժշտական հետաքրքրության ակտիվացումը առաջնային միտումներից 

մեկն է: Մեծ մանկավարժները համարել են, որ երաժշտական դաստիարա-

կությունը ոչ թե երաժշտի դաստիարակությունն է, այլ նախ և առաջ մարդու 

դաստիարակությունը: 

Մեր հոդվածը վերաբերում է ինչպես նախակրթարանում, այնպես էլ 

դպրոցում ներառական կրթության ընդհանուր մեթոդաբանությանը այն 

համոզմամբ, որ երեխաների անձնային զարգացման տարբեր խախտումները 

կարելի է համապատասխանեցնել արվեստաբուժության և հատկապես 

երաժշտաբուժության առաջարկած եզակի հնարավորությունների զգույշ և 

անհատականացված կիրառմանը: 

Ինչպես հայտնի է, արվեստաբուժությունը՝ արտթերապիան, մի ոլորտ է, 

որն օգտագործում է արվեստի ոչ վերբալ լեզուն՝ անհատի զարգացմանն օժան-

դակելու նպատակով: Սա նաև մեթոդ է՝ ուղղված մարդու ներքին (հաճախ 

թաքնված) էներգիայի խթանմանը՝ ստեղծագործական իմաստավորման, փոր-

ձերի, անհատական աճի, էմոցիոնալ-զգայական ոլորտների ակտիվացման 

միջոցներով: Արվեստաբուժությունը հնարավորություն  է ընձեռում կիրառել 

հոգեթերապևտիկ աշխատանքի ճկուն ձևեր, որոնք հաջողությամբ կիրառվում 

են բժշկության, մանկավարժության, հոգեբանության մեջ: 

Դեռ հնուց են փիլիսոփաները և մանկավարժները օգտագործել ար-

վեստի տարբեր ձևերը մարմինը և հոգին բուժելու նպատակով: Հատուկ 

հետազոտությունները բացահայտել են արվեստաբուժության դրական 

ազդեցությունը երեխայի օրգանիզմի տարբեր՝ սրտանոթային, շարժողական, 

շնչառական, նյարդային համակարգերի վրա: 

Վերջերս արվեստաբուժությունը առավել հաճախ ընդգրկվում է էմո-

ցիոնալ խանգարումներ ունեցող երեխաների հետ տարվող շտկող-զարգացնող 

աշխատանքներում և տալիս է դրական արդյունքներ: Արվեստաբուժութունը 

իրականացվում է տարբեր ձևերի՝ թատերաբուժության, նկարչաբուժության, 

պարաբուժության, գրքաբուժության, հեքիաթաբուժության և այլ ուղղություն-

ների յուրահատկությունների ճշգրիտ կիրառմամբ [2, 34]:  

Մեր դիտարկմամբ՝ երաժշտաբուժությունն առավել լայն ընդգրկում ու-

նի տարաբնույթ սահմանափակումներով երեխաների հետ տարվող աշ-

խատանքներում: Երաժշտությունն ի զորու է ստեղծել ընդհանուր տրա-

մադրություն, ընդ որում, կախված ունկնդրի անհատական երաժշտական 

ընկալումներից, ինտելեկտուալ առանձնահատկություններից, հնչող կերպար-

ների հուզական գունավորումը լիովին տարբեր է զանազան խանգարում ունե-

ցող երեխաների մոտ: 

Նշենք առաջնահերթությունները. 

 Երաժշտությունը ժամանակակից անչափահասի կյանքում կարող է յուրա-

հատուկ դեր խաղալ՝ ստեղծելով նրա համար կենսական բարենպաստ ֆոն: 

Երաժշտությունը սոսկ ժամանց չէ, այն մասնակցում է երեխայի կյանքին, 

օգնում է նրա բարոյական որակների կայացմանը: 

 Երաժշտության հանդեպ հակումը կարևոր է շփման առումով, որը շատ 

հանգիստ է տրվում և իրականանում, իսկ շփումը՝ հաղորդակցումը անչա-

փահաս տարիքում, բարենպաստ ներգործության կարևորագույն դրսևո-

րումներից մեկն է: 

 Հնագույն ժամանակներից ի վեր հայտնի է երաժշտության բարենպաստ 

ներգործությունը մարդու ինքնազգացողության վրա: 

 Ինչպես ցանկացած արվեստի ուսուցման մեջ, երաժշտական պարապմունքի 

կառուցվածքը ևս բավական ճկուն է, ինչը թույլ է տալիս աշխատանքը 

կազմակերպել երաժշտական արտահայտչամիջոցների և շտկման 

հնարների փոխկապակցվածության հիմքի վրա՝ ունենալով մեկ 

գերնպատակ. Խնդիրներ ունեցող անչափահասի մեջ ձևավորել ընդհանուր 

երաժշտական մշակույթ, երաժշտական ճաշակ [3, 20]: 

Ինչպես հայտնի է, երաժշտական կրթության վիճակը մեր հանրակրթա-

կան դպրոցներում կրում է բավական  ձևական բնույթ: Այն առավել անմխիթար 

վիճակում է հատկապես սահմանափակ կարողություններով երեխաների 

կրթության ոլորտում: Այստեղ երաժշտական կրթության մեթոդաբանությունն 

ու տեխնիկական կազմակերպումը դեռ առջևում է: Հետևաբար, 

նախակրթարաններում ու հանրակրթական դպրոցներոում դասավանդման 

տարբեր մեթոդական ուղեցույցների մշակման և հրատարակման անհրաժեշ-

տություն կա: 

Նշենք, որ այսօր համաշխարհային պրակտիկայում կուտակված է ահ-

ռելի մեծ գրականություն /ցավոք, ոչ հայալեզու/, որը մանկավարժին առաջար-

կում է սահմանափակ կարողություններով երեխաների հետ տարվող ինովա-

ցիոն գործունեության բավական հետաքրքիր ու բազմազան մեխանիզմներ: 

Դրանք փիլիսոփաների, հոգեբանների, արվեստաբանների, մանկավարժների 

դասական ներկայացուցիչների՝ Վիգոդսկու, Կաբալևսկու, Տոլստոյի, Գիպիու-

սի, Կառլ Օրֆի հիմնադրույթների վրա կառուցված նորագույն մշակումներ են, 

որոնք հնարավորություն են տալիս ազատ կողմնորոշվել շտկող-զարգացնող 

ուսուցման ոլորտում: 

Երաժշտական դաստիարակության համակարգում առաջին օղակը, 

երաժշտության ունկնդրումն է: Այն զարգացնում է հետաքրքրություն, սեր, 

ընդլայնում է սովորողների երաժշտական ընկալունակությունը, դաստիարա-

կում երաժշտական ճաշակի սերմեր: 

Երաժշտական ստեղծագործությունը պետք է սովորեցնել ընկալել դեռևս 

նախակրթարանից, որտեղ երաժշտությունը պետք է հնչի օրվա տարբեր ժա-

մերին՝ լուծելով զանազան գեղագիտական խնդիրներ: 

Ուսումնասիրելով ժամանակակից կյանքի շատ կողմեր՝ դժվար չէ 

նկատել, որ, չնայած գիտության մեջ առկա հսկայական առաջընթացին, երաժշ-

տության հոգեբանական ազդեցության հայեցակարգերն այնքան էլ զարգացած 

չեն, հակառակը՝ գերակշռում են ոչ լիարժեք գեղարվեստական որակներ ունե-

ցող ստեղծագործությունների անիմաստ տարածումն ու ընդհանրացումը: 

Թվում է՝ տեղի է ունենում մարդկանց մեխանիկական առաջընթաց, ինչն էլ 

խանգարում է անձի՝ անհատի առաջընթացին [4, 120]: 

Մեծ է երաժշտության՝ մարդու վրա թողած հոգեբանական-վերականգ-

նողական ազդեցությունը: Հետևաբար՝ հոգու կատարելության հասնելու լավա-

գույն միջոցներից մեկը երաժշտական ստեղծագործության թե՛ ընկալումն է, թե՛ 

կատարումը: Վերջինս հատուկ մեթոդաբանության կիրառմամբ պետք է 

դառնա  կարևորագույն միջոց ներառական կրթական ծրագրերում: 

Арутюнян А.Г. 

Роль музыки в инклюзивном образовании 

 

Статья посвящена общей методологии инклюзивного образования как в 

детском дошкольном учреждении, так и в школе, с учетом того, что необходимо 

внедрять адаптированные образовательные программы с арттерапией и музы-

котерапией, для учащихся с ограниченными возможностями сугубо инди-

видуально и крайне осторожно.  
 

 

Harutyunyan H.H. 

The Significance of Music in the Inclusive Education 

 

The article touches upon the inclusive education methodology both at pre-school 

institutions and at schools, pointing out that various types of deviations in children’s 

development can be complied in art-therapy, especially in music, suggesting their specific 

and proper application. 

Հարությունյան Մ.Ռ. 

ԱՀԿ ՖՈՒՆԿՑԻԱՅԻ ՄԻՋԱԶԳԱՅԻՆ ԴԱՍԱԿԱՐԳՈՒՄԸ ՈՐՊԵՍ 

ՀԱՇՄԱՆԴԱՄՈՒԹՅՈՒՆ ՈՒՆԵՑՈՂ ԱՆՁԱՆՑ ՆԵՐԱՌՄԱՆ ՄՈԴԵԼ 

       

Հանգուցային բառեր. հաշմանդամություն ունեցող անձ, Ֆունկցիայի 

Միջազգային Դասակարգում, ներառում, ծառայությունների մատուցում: 

Ключевые слова: лицо с инвалидностью, Международная Классификация 

ԱՀԿ Ֆունկցիայի Միջազգային Դասակարգումը շեշտը դնում է անհատի 

ուժեղ կողմերի, պահպանված կարողությունների վրա՝ նպաստելով հասարա-

կական կյանքում (ներառյալ՝ աշխատանքային գործունեության մեջ) նրա առա-

վել ակտիվ մասնակցությանը: Այն հնարավորություն է տալիս անձի 

կարիքների գնահատման և դրանց բավարարմանն ուղղված բազմաբնույթ 

ծառայությունների մատուցման ուղղությամբ վարվող քաղաքականության մեջ 

ցուցաբերել միասնական և համակարգված համակողմանի մոտեցում: 

 

Մարդկության զարգացման ընթացքում հաշմանդամություն ունեցող 

անձանց իրավունքների ձևավորումն ու սահմանումն անցել է երկար ճանա-

պարհ. խղճահարությունից մինչև սոցիալական բազմաթիվ ծառայություններ 

մատուցելը [6]: Առաջադեմ շատ երկրներ հաշմանդամների հիմնահարցերին 

առնչվող քաղաքականությունն իրականացնում են հաշմանդամության սոցիա-

լական մոդելի միջոցով և դրան ներհատուկ գործիքներով` ապահովելով հաշ-

մանդամություն ունեցող անձանց համար հավասար իրավունքներ և մատչելի 

պայմաններ [6]: 

2016թ. հունվարի 1-ի դրությամբ ՀՀ հաշմանդամների հաշվառման հան-

րապետական շտեմարանում հաշվառված է հաշմանդամություն ունեցող 

200.177 անձ, որոնցից I խումբ` 10.268 (5,1%), II խումբ` 80.328 (40,1%), III 

խումբ` 101.780 (50,9%), հաշմանդամ երեխա` 7.801 (3,9%) [7]: 

Հաշմանդամություն ունեցող անձանց համար հավասար և մատչելի 

պայմաններ ապահովելու համար կարևոր նախապայման է 

հաշմանդամության սահմանման գործընթացում սոցիալական մոդելի 

ներդրումը: ՀՀ կառավարության կողմից 2014թ. հունվարի 1-ի թիվ 1 արձա-

նագրային որոշմամբ «Անձի բազմակողմանի գնահատման` առողջապահու-

թյան համաշխարհային կազմակերպության ֆունկցիաների միջազգային 

դասակարգման սկզբունքների վրա հիմնված հաշմանդամության սահմանման 

մոդելի ներդրման»  հայեցակարգի հաստատումից հետո ՀՀ ԱՍՀՆ-ում ձևավոր-

ված աշխատանքային խումբը նախաձեռնեց և մշակեց ԱՀԿ ՖՄԴ հիման վրա 

հաշմանդամության սահմանման համար չափորոշիչներ և տեղեկատվության 

հավաքագրման գործիքներ, հրահանգներ: Ֆունկցիայի միջազգային դասակար-

գումը (ՖՄԴ) այս կառուցվածքում կոչված է ապահովելու տարբեր ոլորտներում 

հաշմանդամություն ունեցող անձանց համար ծառայությունների մատուցման 

հարցում ցուցաբերվող միասնական, համակարգված և համակողմանի մոտե-

ցումը  [6]: 

Առողջապահության համաշխարհային կազմակերպության (ԱՀԿ) կող-

մից մշակված է ՖՄԴ-ն, որը հնարավորություն է տալիս օգտագործել միասնա-

կան լեզու, ճկուն ձևով տարբեր ոլորտներում և գիտության տարբեր ճյուղերում 

առողջության և առողջապահության վերաբերյալ համաշխարհային մակարդա-

կով տեղեկություններ փոխանակել (ICF, 2001)։  

ՀՀ-ում հաշմանդամություն ունեցող անձանց համար հավասար և 

մատչելի պայմաններ ապահովելու համար կարևոր նախապայման է հաշման-

դամության սահմանման գործընթացում սոցիալական մոդելի ներդրումը: 

Հաշմանդամության սահմանման հիմքում չպետք է դնել միայն 

հիվանդությունը, ինչը և չի ապահովում անձի կարիքների բազմակողմանի 

գնահատումը. նույն ախտորոշմամբ տարբեր անձիք կարող են տարբեր 

խնդիրներ ունենալ և տարբեր աստիճանի մասնակցություն հասարակական 

կյանքում` պայմանավորված անհատական և միջավայրային գործոններով: 

Կախված անձի և միջավայրի փոխհարաբերություններից՝ հաշմանդամության 

հանգամանքը կարող է տարբեր կերպ ազդել մարդու գործունեության վրա:  

Այսպիսով, անձի բազմակողմանի գնահատման արդյունքում, նրա ան-

հատական կարողություններին և կարիքներին համարժեք, անհրաժեշտ է 

տրամադրել համապատասխան սոցիալական ծառայություններ` նրա 

մասնակցությունը և սոցիալական ներառումն  ապահովելու համար, ինչը և 

կհանդիսանա առողջ գրավական հաշմանդամություն ունեցող անձանց 

հասարակության մեջ լիարժեք ներառման համար: 

Գործող օրենսդրության համաձայն, հաշմանդամության սահմանումն 

առավելապես պայմանավորված է հիվանդության, վնասվածքների կամ խեղ-

ման  հետևանքով առաջացած ֆունկցիայի կայուն խանգարմամբ, որը բերում է 

կենuագործունեության տեuակներից որևէ մեկի uահմանափակման կամ դրանց 

զուգորդման [3]։ Այդ սահմանումն առանցքային բաղադրիչ է համարում ոչ թե 

անձի գործունեությունը և մասնակցությունը հասարակական կյանքին, այլ 

առողջության խաթարումը և սոցիալական պաշտպանության անհրաժեշտու-

թյունը, ինչը յուրաքանչյուր հաշմանդամություն ունեցող անձի համար 

նպատակային սոցիալական քաղաքականության, վերականգման և 

մասնակցության ապահովման համար անհրաժեշտ միջոցառումների 

մշակման տեսանկյունից չի կարող լիարժեք և բավարար տեղեկություններ 

հաղորդել [1]: 

Ուշագրավ է նաև այն հանգամանքը, որ գործող իրավական ակտերը և 

դրանցում ամրագրված մոտեցումները  չեն ապահովում անհրաժեշտ հիմք 

հաշմանդամության սահմանման գործընթացը արդյունավետ և օբյեկտիվ 

կազմակերպելու համար։  Գործող չափորոշիչները հաշվի չեն առնում 

սոցիալական և միջավայրային գործոնների ազդեցության դերը 

հաշմանդամության հանգամանքի վրա, մինչդեռ անհատի մասնակցությունը 

հասարակական կյանքին պայմանավորված է ոչ այնքան նրա առողջական 

վիճակով, որքան նրան շրջապատող բոլոր այն հանգամանքներով, որոնք դրա-

կան կամ բացասական ազդեցություն են ունենում նրա գործունեության վրա: 

Չնայած այն հանգամանքին, որ սոցիալական պաշտպանության ոլորտում 

հաշմանդամություն ունեցող անձանց հիմնախնդիրների կարգավորմանն 

ուղղված բազմաթիվ ծրագրերի համար պետական բյուջեից հատկացվում են 

զգալի միջոցներ, սակայն  չկան դրանց արդյունավետությունը չափելու հստակ 

մեխանիզմներ: Ի վնաս գործող կարգերի է խոսում նաև այն փաստը, որ 

ներկայումս սոցիալական ծառայություններ ստանալը պայմանավորված է 

հաշմանդամության կարգավիճակով. անկախ հաշմանդամության ծանրության 

աստիճանից և անձի անհատական կարիքներից՝ այն հիմք է հանդիսանում 

ինչպես կենսաթոշակ ստանալու, այնպես էլ արտոնություններից օգտվելու 

համար, ինչը հաճախ չի ապահովում սոցիալական պաշտպանության տեսակ-

ներից օգտվելու հասցեականությունը:  

Յուրաքանչյուր տարի բժշկասոցիալական փորձաքննության է ենթարկ-

վում շուրջ 74500 մարդ և նրանց 4%-ը՝ մոտավորապես 3000 մարդ, համաձայն 

գործող չափանիշների, հաշմանդամ չի ճանաչվում [2]: Դա նշանակում է, որ 

նրանց մեծ մասը զրկվում է համապատասխան վերականգնողական ծառայու-

թյուններ ստանալու հնարավորությունից: Այս հանգամանքն էլ իր հերթին 

նպաստում է երկրորդային հաշմանդամության աճին՝ խորացնելով հասարա-

կության սոցիալական բեռը: Քաղաքականություն մշակողները և սոցիալական 

ծառայություններ մատուցողները հանգել են այն համոզմունքին, որ անձի 

ֆունկցիոնալ կարողությունները հզորացնելով՝ սոցիալական և ֆիզիկական 

միջավայրի տարրերի հարմարեցման միջոցով կարելի է հասնել բնակչության 

մեջ հաշմանդամության մակարդակի և ծանրության նվազեցմանը: 

Հաշվի առնելով վերոնշյալ հանգամանքները՝ ՀՀ Աշխատանքի և սոցիա-

լական հարցերի նախարարությունը բժշկասոցիալական փորձաքննության 

ոլորտում բարեփոխումներ կատարելու նպատակով որոշել է որդեգրել ՖՄԴ 

մոտեցումը, որի նպատակն է.  

1. բարձրացնել հաշմանդամության սահմանման գործընթացի օբյեկտիվության 

մակարդակը.   

2. բարձրացնել հաշմանդամություն ունեցող անձանց մատուցվող ծառայու-

թյունների արդյունավետությունը և հասցեականությունը: 

ԱՀԿ կողմից մշակված ՖՄԴ-ը հիմք է հանդիսանում գնահատելու 

ինչպես անձի հաշմանդամությունը, այնպես էլ բնակչության հաշմանդամութ-

յան մակարդակը [5]: ՖՄԴ-ն տալիս է մարդու ֆունկցիաների և դրանց սահմա-

նափակումներին վերաբերող իրավիճակների նկարագրությունը և հանդիսա-

նում է այդ տեղեկատվության համակարգման հիմքը: ՖՄԴ-ն 

տեղեկությունները բաժանում է երկու մասի՝ 1) օրգանիզմի կառուցվածք և 

ֆունկցիոնալություն, գործունեություն ու մասնակցություն, 2) միջավայրային 

գործոններ։ 

Մասնակցություն հասկացությունը առանձնահատուկ կարևորություն 

ունի ՖՄԴ-ում, որը թույլ է տալիս խեղումների և ակտիվության սահմանափա-

կումների մասին տեղեկությունները ներառել միջավայրային պահանջների և 

պայմանների մասին տեղեկատվության մեջ: Այս իսկ պատճառով ՖՄԴ-ի 

ներդրումը հաշմանդամության սահմանման հիմքում կարևոր նշանակություն 

ունի անձի կարիքի գնահատման և հետագա ծառայությունների մշակման 

տեսանկյունից:  

Այսպիսով, ՖՄԴ-ն նախատեսում է մի շարք տեղեկությունների վերա-

բերյալ հայեցակարգային շրջանակ, որը կարելի է կիրառել անձին բժշկական և 

սոցիալական օգնություն ցուցաբերելու, այդ թվում՝ կանխարգելման, առողջու-

թյան ամրապնդման, մասնակցության մակարդակի բարձրացման նպատակնե-

րով՝ վերացնելով կամ նվազեցնելով հասարակական արգելքները, խրախուսե-

լով հասարակական աջակցությունը և օժանդակող գործոններով ապահովումը: 

Ընթացող բարեփոխումների արդյունքում որպես վերջնական նպատակ 

է դիտվում հիվանդության, վնասվածքի, խեղման պատճառով կենսագործու-

նեության սահմանափակում ունեցող անձանց իրական կարիքների 

գնահատման արդյունքում անհրաժեշտ ծառայությունների տրամադրումը՝ 

նպատակ ունենալով լրացնել այն բացը, որն առաջացել է տվյալ խնդրի 

պատճառով: Ծառայությունները պետք է լինեն հասցեական ու որակյալ, 

անհատապես պայմանավորված լինեն տվյալ անձի կարիքներով, նպաստեն 

նրա ներառմանը և առավել ակտիվ մասնակցությանը հասարակական 

կյանքում: 

 

Арутюнян М.Р. 

Международная классификация функции ВОЗ как модель интеграции 

лиц с инвалидностью 

 

Международная классификация функции ВОЗ фокусируется на сильные 

стороны личности, на его сохраненные навыки, способствуя его более активному 

участию в общественной жизни и в рабочей деятельности. Классификация дает 

возможность обеспечения скоординированного и комплексного подхода к оценке 

нужд личности, предоставления различных услуг для удовлетворения индиви-

дуальных потребностей в экономической политике.  

 

 

Harutyunyan M.R. 

The International Characteristics of the Function of the WHO as a Disabled 

People’s Integration Model 

 

The International Characteristics of the Function of the WHO is focused on 

the individuals’ strengths, their maintained abilities, thus helping them to take a 

maximum active part in the social life (including their employment). This makes it 

possible to display an integrated and coordinated multi-disciplinary attitude towards 

the assessment of their abilities and the services aimed to satisfy their demands. 

ՀԴՏ 373.1 

Глгатян М. К. 

СРЕДСТВА ВОЗДЕЙСТВИЯ МУЗЫКИ И МУЗЫКОТЕРАПИИ В 

ПРОЦЕССЕ ИНКЛЮЗИВНОГО ОБРАЗОВАНИЯ 

 

Ключевые слова: инклюзия, образование, воспитание, дети с ОВЗ, здо-

ровье, музыка, музыкотерапия. 

Key words: inclusion, education, upbringing, children with disabilities, health, 

music, music therapy. 

Հանգուցային բառեր. ներառում, կրթություն, դաստիարակություն, հա-

տուկ կարիք ունեցող երեխաներ, առողջություն, երաժշտություն, երաժշտական 

թերափիա։ 
 

Музыкальное искусство является одним из богатейших и действенных 

средств воспитания и образования: она обладает большой силой психологичес-

кого влияния, воспитывает чувства человека, формирует вкусы, является опти-

мальным средством воздействия на детей с ОВЗ в процессе инклюзивного 

образования. 

http://www.e-gov.am/
http://www.hhbsp.am/
http://www.hhbsp.am/
mailto:marianna.harutyunyan02@gmail.com


Հ Ա Ն Ր Ա Պ Ե Տ Ա Կ Ա Ն  Գ Ի Տ Ա Ժ Ո Ղ Ո Վ Ի   Ն Յ Ո Ւ Թ Ե Ր Ի    Ժ Ո Ղ Ո Վ Ա Ծ Ո Ւ  

Ն Ե Ր Ա Ռ Ա Կ Ա Ն  Կ Ր Թ Ո Ւ Թ Յ Ա Ն  Հ Ի Մ Ն Ա Խ Ն Դ Ի Ր Ն Ե Ր Ը   

Գ Պ Մ Ի ,  2 0 1 6 Թ . ,  Հ Ո Կ Տ Ե Մ Բ Ե Ր Ի  1 4  

 

96 
 

 

Исследование современных возможностей применения музыкотерапии в 

процессе инклюзивного образования в Армении относится к числу малоразра-

ботанных тем отечественной науки. Актуальность данного исследования опре-

деляется рядом факторов социально-экономического, культурологического и 

психолого-педагогического характера.  

Поскольку «инклюзивное образование – это признание ценности 

различий всех детей и в частности детей с ОВЗ и восприятие их способности к 

обучению, которое ведётся тем способом, который наиболее подходит этому 

ребёнку, то часто используются новые подходы к обучению, применяются 

вариативные образовательные формы, методы обучения, воспитания и средства 

воздействия» [1, с. 5]. Учитывая, что в последние годы заметно вырос интерес 

специалистов к механизму воздействия музыки на ребенка с ограниченными 

возможностями здоровья, в данной статье мы предлагаем рассмотреть музыку и 

музыкотерапию в качестве одного из видов арт-терапии, как совокупность 

методик, построенных на применении разных видов музыкальной деятельности, 

и один из способов удовлетворения образовательных процессов ребёнка с ОВЗ, 

вовлеченного в инклюзивное образование.  

Естественность и доступность, которая есть в музыке - одна из причин 

бурного развития музыкальной терапии в последние 2-3 десятилетия. 

Полезность музыкотерапии в работе с детьми с ограниченными возможностями в 

том, что: она помогает укрепить доверие, взаимопонимание между участниками 

процесса, помогает ускорить прогресс терапии, так как внутренние переживания 

легче выражаются с помощью музыки, чем при разговоре, музыка усиливает 

внимание к чувствам, служит материалом, усиливающим осознание, косвенно 

повышается музыкальная компетенция, возникает чувство внутреннего контроля 

и порядка. 

 «Музыкальное искусство, являясь одним из богатейших и действенных 

средств воспитания и обладая большой силой эмоционального проникновения, 

воспитывает чувства человека, формирует вкусы, является оптимальным сред-

ством влияния в процессе инклюзивного образования на детей с ОВЗ, так как 

музыкальное развитие оказывает ничем не заменимое воздействие на общее и 

психическое развитие личности ребенка» [2, с. 18].  

Музыка развивает ребенка и умственно, совершенствуя мышление. Поми-

мо различных сведений о музыке, имеющих познавательное значение, беседа 

о ней включает информацию эмоционально-образного содержания, следователь-

но, словарь детей обогащается терминами, образными словами и выражениями, 

характеризующими чувства и переживания, отображенные в музыке [3, с. 75-77].  

Научные данные о физиологических особенностях музыкального воспри-

ятия дают материалистическое обоснование роли музыки в процессе воспитания 

и развития личности ребенка в целом и в частности ребенка с ОВЗ. Согласно 

научной концепции музыкотерапевтических школ, при воздействии музыки 

происходит влияние акустических волн на психоэмоциональную, духовную 

сферу человека, на тело и внутренние органы. В качестве механизмов, обеспе-

чивающих психоэмоциональную коррекцию средствами музыки, могут 

выступать катарсис, эмоциональная разрядка, переключение внимания, 

регулирование эмоционального состояния.  

Следует отметить, что в конце ХIХ в. известный русский физио-

лог И. Р. Тарханов в процессе изучения внешних воздействий на человека 

обратил внимание на то, что музыка, доставлявшая человеку удовольствие, 

способствовала нормализации артериального давления, улучшала работу сердца 

и сосудов, раздражающая музыка действовала на эти функции организма 

отрицательноНемаловажным является также тот факт, что на подушечках 

пальцев располагаются активные биологические точки организма человека. При 

игре на музыкальных инструментах они регулярно массируются, подвергаются 

активизирующему воздействию, что способствует общему оздоровлению 

организма [3, с. 75-77].  

Исследования В. М. Бехтерева, И. М. Гриневой, И. М. Догеля, И. М. Сече-

нова и других ученых показывают, что ребенок с ОВЗ, действуя в мире музыки, 

качественно меняется в своем развитии. Это позволило сделать выводы о том, 

что положительные эмоции, получаемые от общения с музыкой, оказывают 

корректирующее воздействие на психосоматические процессы, содействуют 

регуляции психоэмоционального состояния, мобилизуют защитные силы 

ребёнка с ОВЗ, в результате чего их интегрирование в образовательный процесс 

происходит эффективней, минимализируя стрессовые и болезненные ситуации.  

П. Н. Анохин, изучивший вопросы влияния мажорного и минорного лада 

на состояние организма ребенка, делает вывод, что умелое использование мело-

дического, ритмического и других компонентов музыки помогает общему разви-

тию и формирует личность ребенка во время работы и отдыха.  

Пение развивает голосовой аппарат, укрепляет голосовые связки, улуч-

шает речь ребенка (педагоги-логопеды используют пение при лечении 

заикания), что способствует выработке вокально-слуховой координации. 

Занятия музыкально-ритмическими упражнениями основаны на взаимосвязи 

музыки и движения, такие упражнения улучшают осанку ребенка, координацию 

движений.  

Во время слушания музыки происходит развитие центральной нервной 

системы, мышечного аппарата, облегчается процесс социализации, развивается 

художественное мышление, чувство прекрасного. В плане прослушивания муз-

ыки заслуживает отдельного внимания  музыка Моцарта, обладающая универ-

сальным позитивным эффектом воздействия. Она удивительно точно находит 

различные "болевые" точки, органично встраивается в самые невидимые уголки 

души и тела каждого человека и оказывает положительное воздействие. Этот фе-

номен позволяет говорить о так называемом Моцарт-эффекте. Его объясняют 

тем, что вибрации его произведений  совпадают с вибрациями здоровых 

нейронов клеток. 

Следует отметить, что С. В. Шушарджаном разработаны специальные 

музыкальные программы музыкальной терапии серии «Музыка здоровья», наце-

ленные на применение в школах, детских садах, для лучшего развития детей, 

общего оздоровления и профилактики стрессов [4, с.19]. Педагогам и 

психологам, работающим с детьми с ОВЗ, было бы целесообразным 

ознакомление с этой литературой. Подобная направленность психолого-

педагогической коррекции с помощью музыкотерапии детей с ОВЗ дает 

следующие результаты: дети менее подвержены стрессу, повышается 

работоспособность, развивается речь, мышление и главная его составляющая – 

воображение, развивается координация, происходит развитие коммуникативных 

навыков, активизируются  воля и внимание, повышается уверенность в себе. 

Руководствуясь вышеуказанными доводами, мы предлагаем пересмотреть 

содержание действующих программ «Музыка» в общеобразовательных школах 

РА с целью обновления и расширения средств музыкотерапевтического влияния 

на младших школьников и школьников-подростков, разработать программы по 

музыкотерапии, рассчитанные на применение в классах коррекционно-разви-

вающего обучения, а также разработать и внедрить в практику программы музы-

кального воспитания по технологиям педагогической музыкотерапии, 

предназначенные для инклюзивного обучения детей с ОВЗ в 

общеобразовательных школах.  

Таким образом, принимая,  что музыкальная терапия - это 

контролируемое использование музыки в лечении, реабилитации, образовании и 

воспитании детей, страдающих от соматических и психических заболеваний, мы 

подчеркиваем огромную роль музыки и музыкотерапии, которые своим 

влиянием на чувствительные зоны организма создают все условия для 

психических изменений организма, необходимую внешнюю обстановку 

и внутреннее психологическое состояние у ребенка с ограниченными 

возможностями.  

Исходя из вышесказанного можно сделать вывод, что «гуманистический 

подход к современному инклюзивному образованию требует от психологов 

и педагогов пристального внимания к изучению природы ребенка с ОВЗ. Внут-

ренний мир такого ребенка сложен, поэтому необходимо помочь ему увидеть, 

услышать, почувствовать все многообразие окружающей среды, познать свое «Я», 

раскрыть его и войти в мир, полноценно существовать и взаимодействовать 

в нем, развивать себя» [3, с. 75-77]. А так как задачей инклюзивного образования 

является создание уютного, комфортного пространства для развития ребёнка с 

ОВЗ, создание среды, способствующей его гармоничному развитию, то мы 

вправе сделать вывод, что одним из важнейших средств, способным решить эти 

задачи, является искусство, а в частности музыка и музыкотерапия, как способ 

эмоционального воздействия на ребенка с ОВЗ, с целью коррекции имеющихся 

физических и умственных отклонений, как способ невербальной коммуникации, 

а также как один из возможных способов познания мира. 

 

 

Հլղաթյան Մ. Կ. 

Երաժշտության և երաժշտական թերափիայի ազդեցության միջոցները 

ներառական կրթության գործընթացում 

 

Երաժշտարվեստը դաստիարակության և կրթության ամենահարուստ և 

գործուն միջոցներից մեկն է: Այն օժտված է հոգեբանական ազդեցության մեծ 

հնարավորությամբ, ձևավորում է ճաշակ, ներառական կրթության գործընթա-

ցում օպտիմալ ներգործության միջոց է հատուկ կարիքներ ունեցող 

երեխաների համար։  

 

Hlghatyan M.K. 

The Influence of Music and Music Therapy during the Inclusive Education 

 

Musical art is one of the richest and most effective means of upbringing and 

education. It possesses a powerful impact; it helps to form artistic taste and is an 

optimum means of impact upon children with disabilities during the inclusive 

education. 

Ուսումնասիրելով Լոռու մարզի ներառական կրթական համակարգ 

իրականացնող դպրոցների և կենտրոնների գործունեությունը՝ առանձնացրել 

ենք մի շարք խնդիրներ՝ տալով դրանց հաղթահարման ուղիները:  

Մանկավարժական պրակտիկայի ընթացքում իրագործելով մեր մեթո-

դաբանությունը՝ հանգել ենք հետևյալ եզրակացությանը. առողջության սահմա-

նափակ կարողություններով այն երեխաները, ովքեր համարժեքորեն կիրառել 

են կյանքի նորմերն ու կանոնները, բացահայտել են իրենց սեփական ներուժը և 

ինքնահաստատվել են: 

 

21-րդ դարում տեղի ունեցող քաղաքական, տնտեսական փոփոխու-

թյուններն իրենց ազդեցությունն են թողել նաև կրթական համակարգի վրա, 

որտեղ յուրաքանչյուր երեխա ներկայացվում է որպես անկրկնելի անհատա-

կանություն: Ըստ ՅՈՒՆԵՍԿՕ-ի կատարած հարցումների՝ աշխարհի ¾ 

երկրներ ընդունում են սահմանափակ խնդիրներ ունեցող երեխաների 

ներառական կրթության անհրաժեշտությունը, որի հիմնախնդիրները դարձել 

են գիտական հետազոտությունների հիմնական նյութ [1]:  

Համաձայն Լոռու մարզպետարանի «Ընտանիքի, կանանց և երեխաների 

իրավունքների պաշտպանության բաժնի» 2016-2017թթ. տվյալների՝ մարզում 

հաշվառված են սահմանափակ կարողություններով 700 երեխաներ, որոնցից 

280-ը՝ Վանաձորում, ուստի, առաջնային համարելով նրանց սոցիալակա-

նացումը, արդի վիճակի փոխարեն՝ առաջարկում ենք ՆՈՒՀ համակարգերի 

բազմաճյուղ գործունեություն:  

Վանաձորում 2016-2017թթ. №5 ՆՈՒՀ են հաճախում ընդամենը 

տասներկու երեխա՝ ստանալու նախնական պատրաստվածություն դպրոցում 

ուսանելու համար: Հաշվի առնելով այն հանգամանքը, որ ներառական 

դաստիարակության և ուսուցման գործընթացի համար կարևոր է կենտրոնի՝ 

երեխայի բնակության վայրին մոտ լինելը, կարող ենք ասել, որ այս դրույթը 

Լոռու մարզում չի գործում: Ավելին՝ մինչև 2004թ. գործում էր համապատաս-

խան երթուղի` սահմանափակ կարողություններ ունեցող երեխաների համար, 

որն այսօր քաղաքապետարանի ֆինանսավորման բացակայության 

պատճառով չի գործում, ինչն էլ ավելի է դժվարեցնում երեխաների ներառման 

գործընթացը: Մյուս 688 երեխաները, ծնողների դիմումի համաձայն, Վանաձոր 

քաղաքում հաճախում են թիվ 6, 16, 17, 18, 27, 28, 30 դպրոցներ, թիվ 1 հատուկ 

դպրոց, Սպիտակ քաղաքում՝ թիվ 8, 3 դպրոցներ, թիվ 1 հատուկ դպրոց, 

Ստեփանավան քաղաքում՝ թիվ 1,2 դպրոցներ, թիվ 1 հատուկ դպրոց, 

Ալավերդի քաղաքում՝ թիվ 7, 8, 12, 25 դպրոցներ,  Ախթալա գյուղում՝ թիվ 1 

դպրոց, Կուրթան գյուղում՝ թիվ 1 դպրոց: Ըստ անհատական վերականգնո-

ղական պլանի՝ Լոռու մարզում կրթական և սոցիալական համակարգեր 

ներառող, երեխայի բազմակողմանի զարգացումը վերականգնող և 

ներառական կրթությունն իրակացնող այլ կազմակերպություններ են՝ Կարի-

տաս ՀԿ, Փոքրիկ իշխան ՀԿ, Խաչվող ուղիներ ՀԿ, Շող կենտրոն, Օրրան ԲՀԿ, 

Առավոտ ԲՀԿ: Հանձնաժողովի եզրակացության համաձայն՝ ծնողը մարզպետի 

անունով դիմում է ներկայացնում մարզպետարանի «Ընտանիքի, կանանց և 

երեխաների իրավունքների պաշտպանության բաժին»: Բաժնի մասնագետը 

համապատասխան տալիս է վկայական այն մասին, որ գնահատված երեխան 

իրավունք ունի սովորելու ցանկացած ներառական դպրոցում: Վկայագիրը 

տրվում է մեկ տարի ժամկետով և այնուհետև վերագնահատվում՝ ըստ 

կատարված ուսումնասիրության: 

ԿԱՊԿՈՒ (Կրթության առանձնահատուկ պայմանների կարիք ունեցող) 

երեխաների սոցիալականացումը հնարավոր է միայն բնականոն զարգացող 

տարեկիցների հետ իրականացվող ուսուցման և դաստիարակության գործըն-

թացում [2, 20], ուստի ժամանակակից հանրակրթական համակարգում 

կարևոր է ներառական ուսուցման գործընթացի՝ նախադպրոցական 

ուսումնական հաստատություններից սկսվող համակարգային բնույթը՝ որպես 

մանկավարժական-շտկողական և բժշկական-սոցիալական օգնություն: 

Վերջինս հնարավոր է իրականացնել ծնողների հետ խորհրդակցության և 

հասարակության հանդուրժողականության շնորհիվ:  

Մանկավարժահոգեբանական հետազոտությունների արդյունքները 

փաստում են, որ երեխայի կյանքի առաջին տարիները ուսուցման և 

զարգացման ամենակարևոր ժամանակահատվածն են, քանի որ սկզբից ևեթ 

պետք է առավել արդյունավետ կերպով ապահովվի երեխայի մտածական, 

սոցիալական և հուզական զարգացումը: Եթե վաղ մանկության տարիքում 

բացահայտվեն և բավարարվեն սահմանափակ կարողություններով 

երեխաների պահանջմունքները, նրանք ավելի շատ հնարավորություն կունե-

նան մեծանալու որպես անկախ, իրազեկված և իրավասու մարդ: ՆՈՒՀ-ում այլ 

երեխաների հետ շփումը հնարավորություն է տալիս շատ ավելի լավ 

ճանաչելու սեփական Ես-ը, սովորեցնում է հաղթահարել առօրյա կենցաղային 

խնդիրները: ՆՈՒՀ-ում սովորական պարապմունքների կազմակերպման 

ժամանակ հաշվառվում են երեխաների առանձնահատուկ կարիքները, 

որպեսզի դաստիարակները հարմարեցնեն մանկավարժական մեթոդները՝ 

օգնելով նրանց կատարելու իրենց սեփական ներուժով իրագործվող «առաջին 

քայլը»: Այս ամենը հնարավոր է հանրային կրթության մեջ ներառական 

կրթության պայմաններում [3, 40-64]:  

Ներառումը ենթադրում է առողջական սահմանափակ կարողություննե-

րով երեխաների մասնակցություն ուսուցման և կյանքի այն ոլորտներին, 

որտեղ նրանց իրական հնարավորություն է տրվում ձեռք բերել հնարավորինս 

շատ անկախություն: Մեր կողմից կատարած ուսումնասիրություններից եկել 

ենք այն եզրակացության, որ ներառական աշխատանքը լիարժեք չի հա-

մադրվում սոցիալական, հոգեբանական, մանկավարժական և բնագիտական  

միջառարկայական շրջանակներում, ուստի առաջարկում ենք ներառական 

կրթություն իրականացնող ուսուցիչների վերապատրաստումը կազմակերպել 

հետևյալ համալիր խնդիրների փոխկապակցման ճանապարհներով՝ 

 ՆՈՒՀ-ի և հանրակրթական դպրոցների ուսուցիչները պետք է ճանաչեն, 

հասկանան և ընդունեն իրենց բոլոր աշակերտներին՝ որպես անհատներ: Չի 

կարելի տարբերակել սահմանափակ կարողություններով երեխաներին 

հանրության առաջ՝ ասելով «Ներառակա'նի երեխաներ, գնացե՛ք ձեր 

կաբինետ կամ ճաշարան»: Այսպիսով հարվածը կարող է երկկողմանի լինել, 

և սոցիալապես վատ պայմաններում մեծացող առողջ երեխան նույնպես 

կհայտնվի խեղճ վիճակում՝ սոված լինելու պատճառով: 

 Սահմանափակ կարողություններ ունեցող երեխաների ուսուցումը պետք է 

կազմակերպել նյութատեխնիկական բազայով, քանի որ դրա բացակայու-

թյունը հնարավորություն չի տալիս լիարժեք կերպով ձեռք բերել այն գիտե-

լիքները, որոնք անհրաժեշտ են նրանց: Ներառական №6 դպրոցում հոգե-

բանության բաժնի ուսանողները 2016թ. ապրիլին պրակտիկայի ժամանակ 

պատրաստում էին դիդակտիկ պարագաներ՝ նպաստելով թույլ լսողություն, 

լեզվի արատ, կուրություն, հիպերակտիվություն ունեցող երեխաների՝ ինք-

նուրույն հմտությունների ձևավորմանը:  

 Սահմանափակ կարողություններ ունեցող երեխաների ծնողները հիմնակա-

նում չունեն ծնողավարման ունակություններ. չգիտեն երեխաների զարգաց-

ման տարիքային խանգարման մասին անհատական առանձնահատկու-

թյունները, սոցիալական աշխատողի կամ մանկավարժի գործառույթները, 



Հ Ա Ն Ր Ա Պ Ե Տ Ա Կ Ա Ն  Գ Ի Տ Ա Ժ Ո Ղ Ո Վ Ի   Ն Յ Ո Ւ Թ Ե Ր Ի    Ժ Ո Ղ Ո Վ Ա Ծ Ո Ւ  

Ն Ե Ր Ա Ռ Ա Կ Ա Ն  Կ Ր Թ Ո Ւ Թ Յ Ա Ն  Հ Ի Մ Ն Ա Խ Ն Դ Ի Ր Ն Ե Ր Ը   

Գ Պ Մ Ի ,  2 0 1 6 Թ . ,  Հ Ո Կ Տ Ե Մ Բ Ե Ր Ի  1 4  

 

104 
 

չունեն երեխայի զարգացմանն անհրաժեշտ ընտանեկան պայմաններ, ունեն 

ավանդական հայացքներ՝ կարծրատիպեր (ամաչում են հարևաններից, հա-

րազատներից), բացակայում է հաղորդակցման մշակույթը, չեն արժևորում 

ՀԿ-ում տրվող սոցիալական ծառայությունը (Անձրևի պատճառով կարող են 

չտանել հերթական հանդիպմանը), հետևաբար առաջարկում ենք ծնողների 

հետ անցկացվող դասերի ընթացքում բացահայտել սահմանափակ կարո-

ղություններ ունեցող երեխաների կրթության պոտենցիալ հնարավորու-

թյունները՝ կազմակերպված մասնագիտական աջակցության 

պայմաններում: 

 Մանկավարժը պետք է հստակ հասկանա ներառվող երեխայի հոգեկան 

զարգացման, ճանաչողական գործունեության առանձնահատկությունները, 

նրա ուժեղ և թույլ կողմերը, ուստի նա երեխայի լիարժեք 

սոցիալականացումը կազմակերպելու համար պետք է լրացուցիչ կրթություն 

ստանա՝ հաճախելով արվեստի դպրոց, սպորտային խմբակներ, որոնք 

նույնպես որոշում են երեխայի էության առանձնահատկությունները, քանի 

որ «այն երեխան, որն ունի հաջողություն և դրական հմտություն 

հաղորդակցման մեջ, ձևավորվում է ուժեղ և՛ հոգեպես, և՛ ֆիզիկապես» [4]: 

 Անհարժեշտ է մանկավարժներին ծանոթացնել նախադպրոցական և դպրո-

ցական ներառական կրթության համակարգում երեխայի շտկողական 

աջակցության կոնկրետ մեթոդների և հնարների հետ՝ պատկերացում 

տալով հատուկ կրթության գործող համակարգի մասին [2]:  

Այսպիսով, ներառական կրթության հիմնական մոտեցումների վերլու-

ծությունը հնարավորություն է տալիս տեսնել առողջական սահմանափակ 

հնարավորություններ ունեցող, բայց նորմալ երեխաների սոցիալական 

հարմարման խնդիրների ներառման կարևորությունը հանրակրթության մեջ, 

որի կենսագործումը հնարավորություն կտա նրան հասարակության մեջ 

բացահայտել ու բավարարել իր պահանջմունքները՝ որպես անկախ, 

իրազեկված և իրավասու քաղաքացի: Փորձը ցույց է տալիս, որ առողջության 

սահմանափակ կարողություններով այն երեխաները, ովքեր համարժեքորեն 

կիրառել են կյանքի նորմերն ու կանոնները, բացահայտել են իրենց սեփական 

ներուժը և ինքնահաստատվել են: 

Оганесян А. В. 

Проблемы инклюзивного образования детей с ограниченными 

возможностями в системе  общего образования 
 

Рассматривая инклюзивное образование в системе общего образования 

Лорийской области, осуществляющего деятельность в школах, общественных 

центрах,  мы определили ряд проблем, указали пути их преодоления. 

За время прохождения студентами ВГУ производственной 

педагогической практики, реализуя нашу методологию, мы пришли к 

следующему выводу:  дети с ограниченними возможностями, которые 

надлежащим образом соблюдали и применяли нормы и правила жизни, смогли 

раскрыть свой внутренний потенциал и самоутвердиться. 

 

 

Hovhannisyan A.V. 

The Problems of Inclusive Education of Children with Disabilities in the 

System of General Education 

 

Having analysed the activity of the schools and centers with inclusive 

education in Lori region we can point out some problems and try to find solutions to 

them.  

Applying our methodology to our pedagogical activity, we have arrived at the 

following conclusion: the children with disabilities which have adequately dealt with 

the standards and rules of life have discovered their personal potential and have self-

realized.  

 

Գ Ր Ա Կ Ա Ն Ո Ւ Թ Յ Ո Ւ Ն  
 

1. Малофеев Н. Н., Актуальные проблемы интегрированного обучения: Ма-

териалы Международной научно-практической конференции по проблемам 

интегрированного обучения лиц с ограниченными возможностями здоровья 

(с особыми образовательными потребностями), 29-31 январь, 2001, М, Права 

человека, 2001, 148 с. 

2. Ազարյան Ռ. Ն., Ավագյան Ա. Վ., Հատուկ մանկավարժություն, Ե., 

«ԶԱՆԳԱԿ» հրատարակչություն, 2016, 431 էջ: 



Հ Ա Ն Ր Ա Պ Ե Տ Ա Կ Ա Ն  Գ Ի Տ Ա Ժ Ո Ղ Ո Վ Ի   Ն Յ Ո Ւ Թ Ե Ր Ի    Ժ Ո Ղ Ո Վ Ա Ծ Ո Ւ  

Ն Ե Ր Ա Ռ Ա Կ Ա Ն  Կ Ր Թ Ո Ւ Թ Յ Ա Ն  Հ Ի Մ Ն Ա Խ Ն Դ Ի Ր Ն Ե Ր Ը   

Գ Պ Մ Ի ,  2 0 1 6 Թ . ,  Հ Ո Կ Տ Ե Մ Բ Ե Ր Ի  1 4  

 

106 
 

3. Հովհաննիսյան Ա. Վ., Դժվար դաստիարակվող երեխաների ինքնահաս-

տատման մանկավաժական ուղիներ. Մենագրություն, Վանաձոր, ՍԱՊԵՆՈ 

տպագրատուն, 2013, 205 էջ: 

4. Безруких М. М., Проблемные дети, Ун-т рос. акад. Образования. М., Изд-во 

УРАО, 2000, 308с.  

 

Տեղեկություններ հեղինակի մասին 

Հովհաննիսյան Անահիտ Վաչագանի- մ.գ.թ., դոցենտ, 

 Հ.Թումանյանի անվան Վանաձորի պետական համալսարան 

Էլ. հասցե՝  hovhannisyan_58@mail.ru      

 

 

 

ՀՏԴ 740 

Հովակիմյան Ք. Ս. 

ՀԵՔԻԱԹԱԹԵՐԱՊԻԱՆ ՈՐՊԵՍ ՍԱՀՄԱՆԱՓԱԿ 

ԿԱՐՈՂՈՒԹՅՈՒՆՆԵՐՈՎ ԵՐԵԽԱՆԵՐԻ  ԽՈՍՔԻ ԶԱՐԳԱՑՄԱՆ ԵՎ 

ՇՏԿՄԱՆ ՄԵԹՈԴ 

 

Հանգուցային բառեր. սահմանափակ կարողություններ, մանկական 

տարիք, խոսքի խանգարումներ, ինտելեկտուալ ունակություններ, մանր 

մոտորիկա, հաշմանդամ երեխաներ: 

Ключевые слова: ограниченные возможности, детство, расстройство речи, 

интеллектуальные способности, двигательные функции детей-инвалидов. 

Key words:  disabilities, childhood, speech disorders, intellectual abilities, 

motor function, disabled/ handicapped children. 

 

Ինչպես հայտնի է,  հեքիաթը հատուկ կարիք ունեցող երեխաների հետ 

աշխատանքում շտկող, զարգացնող և հոգեթերապևտիկ միջոց է: Հեքիաթաթե-

րապիան մեթոդ է, որի հիմքում ընկած է անձի ներգրավման, 

ստեղծագործական ունակությունների զարգացման, շրջապատող աշխարհի 

հետ մարդու փոխհարաբերությունների կատարելագործման համար հեքիաթի 

ձևի կիրառումը: Հեքիաթաթերպիան, հանդիսանալով հոգեթերապևտիկ 

մեթոդներից մեկը, երեխաների ուսուցման ընթացքում օգնում է լուծել մի շարք 

խնդիրներ. ձևավորում է լեզվամտածողություն, լուծում է դաստիարակչական, 

կրթական, զարգացնող և վերականգնող խնդիրներ: 

Հեքիաթաթերապիան լայնորեն կարելի է կիրառել  խոսքի 

հաղորդակցական գործառույթի  շտկման ու զարգացման, ինչպես նաև 

երեխաների խոսքային ակտիվությունը  բարձրացելու  համար:  

 

Հուզական, ֆիզիկական և վարքային դժվարություններ կրող սահմանա-

փակ կարողություններով երեխաների հետ աշխատանքի արդյունավետ մեթոդ-

ներից մեկը հեքիաթաթերապիան է: Այս եղանակը  մանկան ընկալման համար 

ամենամատչելիներից  մեկն է: 

Հեքիաթաթերապիան թույլ է տալիս լուծել  վարքի կառավարման հու-

զակամային խնդիրները: Այն երեխաներին ծանոթացնում է գրքերին, ինչպես 

նաև  դրդում է  երեխաներին ստեղծագործելու՝  միասին հեքիաթներ 

հորինելով:  

Հեքիաթերապիայի մեթոդով հատուկ երեխաների հետ պարապելը իր 

մեջ կրում է ոչ միայն ուսուցողական և շտկողական–զարգացնող բնույթ՝ ուղղ-

ված երեխայի անձնային  և ստեղծագործական աճին, այլև նրանում դաստիա-

րակում են  ապագա պոտենցիալ ընթերցողի, որին հետաքրքիր կլինի ոչ միայն 

լսել ու ընթերցել հեքիաթը մեծահասակների հետ, այլև ընթերցել այն ինքնու-

րույն,  խորհել կարդացածի վերաբերյալ: 

Ներկայումս  նկատվում  է տարբեր տարիքի երեխաների խոսքի խան-

գարման աճ: Խոսքային խանգարումները ավելի հաճախ սկսել են ձեռք բերել 

համակցված ձև: Խոսքի հետ երեխաների մոտ խանգարվում են բարձրագույն 

հոգեկան գործառույթները, ընդհանուր և  մանր մոտորիկան,  տարածության 

մեջ կողմնորոշումը, տուժում  է հուզակամային ոլորտը[1]: Եթե այս 

խանգարումները մանկական տարիքում չշտկվեն, ապա դրանք ունակ են 

բարդացնել երեխաների շփումը շրջապատի հետ[2]: Նախկինում հատուկ կա-

րիքներով երեխաներն ամբողջությամբ մեկուսացված էին հասարակությունից: 

Երեխաները հիմնականում պահվում էին համապատասխան 

հաստատություններում: Այնինչ, երեխաների մեկուսացումը դանդաղեցնում է 

նրանց ֆիզիկական, հուզական, իմացական զարգացումն ու հասունացումը: 

Իսկ փորձը հաստատում է, որ հատուկ կարիքներով երեխաները միջավայրում 

ավելի արագ են ինտեգրվում, քան մեկուսացած ապրելով, կամ էլ՝ իրենց 

նմանների հետ:   

Նման երեխաներին օգնելու առավել արդյունավետ եղանակների, մե-

թոդների որոնումը, երեխաների մոտ խոսքի խանգարումների շտկման ավան-

դական մեթոդների կատարելագործումը և ոչ ավանդական մեթոդների կիրա-

ռումը լոգոպեդ-ուսուցչի նպատակն է: Հեքիաթը հատուկ կարիք ունեցող երե-

խաների հետ աշխատանքում զարգացնող, շտկող և հոգեթերապևտիկ միջոց է 

[3]: 

Հեքիաթաթերապիան գործնական հոգեբանության ուղղություններից է, 

որն օգտագործում է հեքիաթի ռեսուրսները մի շարք խնդիրների լուծման 

նպատակով` դաստիարակություն, կրթություն, անձի զարգացում, վարքի 

շտկում և այլն: 

Հեքիաթաթերապիան ազդում է  երեխայի անձնային ու ստեղծագործա-

կան ներուժի վրա: Հեքիաթաթերապիայի մեթոդը երեխաների մոտ 

արթնացնում է սեր դեպի կարդալը. երեխաներին հետաքրքիր է ոչ միայն 

հոգեբանի հետ հեքիաթի ընթերցումը, այլև  ինքնուրույն այլ հեքիաթներ 

ընթերցելը: 

Հատուկ կարիքներ ունեցող երեխաներին ավելի դժվար է բացահայտել 

իրենց ինտելեկտուալ ունակությունները և հնարավորությունները, ինչը և 

նրանց մոտ հանգեցնում է «երեխա-դեռահաս-մեծահասակ» շղթայում 

անձնային փոփոխության: 

Հեքիաթաթերապիան մեթոդ է, որի հիմքում ընկած է անձի 

ներգրավման, ստեղծագործական ունակությունների զարգացման, շրջա-

պատող աշխարհի հետ մարդու փոխհարաբերությունների կա-

տարելագործման համար հեքիաթի ձևի կիրառումը [4]: Ուսումնասիրելով 

հատուկ կարիք ունեցող երեխաների առանձնահատկությունները` կարելի է 

սահմանել հեքիաթաթերապիայի հնարքների կիրառման հիմնական 

նպատակը` երեխաների խոսքի և դրանց հետ կապված հոգեկան 

գործընթացների բազմակողմանի, հետևողական զարգացումը:  

Հեքիաթի միջոցով նպատակաուղղված աշխատանքը նպաստում է 

շտկողական-դաստիարակչական խնդիրների իրականացմանը` հոգևոր, 

հայրենասիրության զգացման, բնության նկատմամբ սիրո, մարդասիրության, 

համեստության, բարության, զսպվածության և պատասխանատվության դաս-

տիարակմանը:  

 Երեխաների խոսքի զարգացման  պարապմունքների համար հեքիաթ 

ընտրելիս մշտապես պետք է առաջնորդվել   որոշակի կանոններով. 

 հեքիաթը պետք է լավ ծանոթ լինի երեխաներին. օրինակ` «Ոսկե ձվիկը», 

«Մատնաչափիկը»,  «Մաշան և արջը», «Տերեմոկ» և այլն. 

 հեքիաթի սցենարը պետք է հասանելի լինի. 

 հեքիաթը պետք է մոտ լինի երեխաներին հուզականորեն, իրադարձություն-

ների և կերպարների նկատմամբ առաջացնի հետաքրքրություն: 

 Կարևոր է նշել, որ հեքիաթաթերապիայի օրինակներ բերելով՝ երեխա-

նեը պարապմունքների ընթացքում իրենց ավելի ազատ ու անկաշկանդ են 

պահում, մեծ հետաքրքրությամբ  ձեռնամուխ են լինում աշխատանքին, 

առավել արդյունավետությամբ են կատարում մեծահասակների 

առաջադրանքները, քիչ են հոգնում և շեղվում:  

 Պարապմունքներին օգտագործելով հեքիաթաթերապիայի տարրեր` 

ուսուցիչ-լոգոպեդը ոչ միայն կարող է դաստիարակել, ձևավորել վարքի բարո-

յական-գեղագիտական նորմեր, այլև երեխաների խոսքի բոլոր բաղադրիչների 

վրա նպատակուղղված շտկողական-զարգացման աշխատանքի շնորհիվ հաս-

նել խնդիրների լուծմանը: Հեքիաթների սցենարների կիրառումը թույլ է տալիս 

ընդլայնել բառապաշարը և ձևավորել խոսքի քերականական կառուցվածքը: 

Հեքիաթաթերապիայի կիրառման դեպքում խոսքի զարգացման կարևոր 

միջոցներից  են լոգոհեքիաթները՝ 

1. Դիդակտիկ պլանի լոգոհեքիաթներ` տարբեր վարժությունների, 

փորձությունների, փորձերի և այլնի կատարման ներառմամբ  [5]. 

 արտասանական հեքիաթները կիրառվում են շնչառության արտասանական 

մոտորիկայի զարգացման համար. 

 հնչյունական հեքիաթներ՝ ձայնի արտասանության հստակեցման և այն 

խոսքի մեջ ներառելու համար. 

 «հնչյունատառային» հեքիաթներ`  գրագիտության ուսուցման համար: 

 բառագիտական-քերականական հեքիաթները ծառայում են երեխաների ակ-

տիվ  ու պասիվ բառապաշարի  հարստացման,  տարբեր քերականական 

կատեգորիաներ ճիշտ օգտագործելու կարողության ամրապնդման համար:  

2. Մոդելավորված բովանդակությամբ լոգոհեքիաթները  նպաստում 

են կապակցված խոսքի ձևավորմանը:  

Վերոնշյալը ուսուցիչ-լոգոպեդներին թույլ է տալիս հեքիաթա-

թերապիան լայնորեն  կիրառել  խոսքի՝ հաղորդակցական գործառույթի 

շտկման ու զարգացման, ինչպես նաև երեխաների խոսքային ակտիվության 

բարձրացման  համար: 

Այսպիսով, հեքիաթը հատուկ կարիք ունեցող երեխաների հետ աշխա-

տանքում հանդիսանում է զարգացնող, շտկող և հոգեթերապևտիկ միջոց: Հե-

քիաթաթերապիան մեթոդ է, որի հիմքում ընկած է անձի ներգրավման, ստեղ-

ծագործական ունակությունների զարգացման, շրջապատող աշխարհի հետ 

մարդու փոխհարաբերությունների կատարելագործման նպատակով հեքիաթի 

ձևի կիրառումը: Հեքիաթաթերպիան, հանդիսանալով հոգեթերապևտիկ մե-

թոդներից մեկը, երեխաների ուսուցման ընթացքում օգնում է լուծել մի շարք 

խնդիրներ. ձևավորում է լեզվամտածողություն, լուծում է դաստիարակչական, 

կրթական, զարգացնող և վերականգնող խնդիրներ: 

Հեքիաթաթերապիան լայնորեն կարելի է կիրառել  խոսքի հաղորդակ-

ցական գործառույթի  շտկման ու զարգացման, ինչպես նաև երեխաների 

խոսքային ակտիվությունը  բարձրացելու  համար:  

 

Овакимян К. С. 

Сказкотерария как эффективный  метод коррекции и развития речи детей  

с ограниченными  возможностями  
                                                                                                                  

Как известно, сказка является развивающим, коррекционным и психотера-

певтическим средством в работе с детьми с ОВЗ. Сказкотерапия – метод, в основе 

которого лежит использование сказочной формы для интеграции личности, 

развития творческих способностей, совершенствования взаимодействия человека с 

окружающим миром. Сказкотерапия, являясь одним из психотерапевтических 

методов  в процессе обучения детей, помогает решить ряд проблем: формировать 

языковое мышление, решить образовательные, обучающие, развивающие и восста-

навливающие задачи. 

Сказкотерапию  можно широко использовать  в развитии  и  коррекции 

коммуникативной функции речи, а также для  повышения  активности речи. 

 

Hovakimyan K. S. 

Tale – Therapy as a Method of Speech Correction and Development for 

Children with Disabilities 
 

As it is known, the tale is a perfect correcting, developing and psycho-

therapeutic means for working with children with disabilities. Tale-therapy is a 

method which is based upon the choice of the type of the tale for the person’s 

involvement, the improvement of the creative abilities, the development of inter-

relations between the person and the surrounding world. Tale-therapy, as one of the 

methods of psycho-therapy, helps solve a series of problems arising during the 

children’s studying. It forms linguistic thinking, solves problems with upbringing, 

education, development and rehabilitation. 

Tale-therapy can be widely used for speech-correction and development, as 

well as for the increase of the children’s speech activity. 

Հանգուցային բառեր. մանկավարժական անտորպոլոգիա, մարդաբա-

նություն, ներառական ուսուցում, կրթություն, սոցիալականացում, միջավայրի 

դաստիարակություն: 

Ключевые слова: педагогическая антропология, антропология, инклю-

зивное образование, образование, социализация, среда воспитание. 

Key words: pedagogical anthropology, anthropology, inclusive education, 

education, socialization, environmental education.  

 

Հոդվածում դիտարկված է մանկավարժական մարդաբանական մոտե-

ցումները ներառական ուսուցմամբ կրթության համատեքստում: Առաջադրված 

են ներառական ուսուցման ընթացքում մանկավարժական մարդաբանության 

տեսանկյունից մի շարք հիմնահարցեր՝ նշելով դրանց լուծման մանկավար-

ժական ուղիները: 

 

«Մարդ» ֆենոմենին վերաբերող տարբեր հիմնախնդիրներ կան, որոնք 

գիտությունների զարգացմանը զուգընթաց ենթադրում են տարբեր մոտեցում-

ներ: Այսպիսի հիմնախնդիրներից մեկն էլ ներառական ուսուցմամբ կրթության 

հիմնախնդիրներն են՝ մանկավարժական մարդաբանության տեսանկյունից: 

Ինչու՞ է շեշտադրվում ներառական ուսուցմամբ կրթություն, քանի որ բաեփո-

խումների արդյունքում ներառական կրթությունից անցել ենք ներառական 

ուսուցմամբ կրթության: Հետևաբար, նորմատիվ-իրավական փաստաթղթերում 

նշվում է ոչ թե ներառական ուսուցում, այլ ներառական կրթություն, որն էլ 

հաճախ ստեղծում է մասնագիտական եզրույթների խառնաշփոթ: Վերոթվարկ-

յալ երկու հասկացությունների միջև կան որակական, էական տարբերութ-

յուններ:  

Առաջին դեպքում թե՛ «դպրոց» սոցիալական ինստիուտը, թե՛ համապա-

տասխան հատուկ մասնագիտացում ունեցող մասնագետները, թե՛ հատուկ մե-

թոդական զինանոցը համապատասխանում են սահմանափակ կարիքներ ունե-

ցող սովորողների կրթական պահանջներին և պահանջմունքներին, ստեղծված 

է համապատասխան կրթական միջավայր: Իսկ ներառական ուսուցման 

պայմաններում անհարժեշտ է ապահովել՝ 

 Կրթական միջավայրում նորմայի սահմաններում զարգացող և սահմանա-

փակ կարիքներ ունեցող սովորողների, նրանց ծնողների երկուստեք հոգե-

բանական հարմարում: 

 Ներառական ուսուցում իրականացնելու համար անհրաժեշտ են համապա-

տասխան պայմաններ՝ կախված սահմանափակ կարիքների առաձնահատ-

կություններից: 

 Բազմամասնագիտական թիմ, դասարանում աշխատող ուսուցիչ, դասղեկ, 

ովքեր տեղյակ են, տիրապետում են ներառական ուսուցման հիմնախնդիր-

ներին և կարող են դրանք լուծել, կառավարել իրավիճակային բազմաթիվ 

տարաբնույթ խնդիրները: 

 Անհրաժեշտ է բազմամասնագիտական թիմը ձևավորել ուսանողների 

ուսումնառության ընթացքում, որի ժամանակ ուսանողները կունենան հա-

մագործակցային գործնական կարողություններ և հմտություններ բազմա-

մասնագիտական թիմում աշխատելու: 

 Արտալսարանային, արտադպրոցական բազմաբնույթ աշխատանքի իրա-

կանացում: 

Այժմ աշակերտակենտրոն ուսուցման գործընթացին զուգահեռ, երբ հա-

մագործակցությունը սուբյեկտ-սուբյեկտային է, ներառական ուսուցման իրա-

կանացումը ենթադրում է նորովի մոտեցում՝ մանկավարժական մարդաբա-

նության տեսակետից: Ներառական ուսուցման հիմնահարցերն անհրաժեշտ է 

դիտարկել մանկավարժական մարդաբանության երկու՝ բիոգենետիկական և 

պատմամշակութային, նշանային ծրագրերի շրջանակներում  [1, 36]:  

Բիոգենետիկական ծրագրավորման ընթացքում մարդը որպես հասա-

րակական էակ՝ ձևավորվում է հասարակական հարաբերությունների  

որոշակի  համակարգում: Նա մասնակիցն է պատմաէվոլյուցիոն գործընթացի, 

հանդես է գալիս որպես սոցիալական դերերի կրող, որն ունի կյանքի 

ճանապարհի ընտրության հնարավորություն, և այդ ընթացքում կարող է 

վերափոխել բնությունը, հասարակությանը  և  ինքն իրեն: 

Բիոգենետիկական ծրագիրը ենթադրում է կենսաբանական կոդով պայ-

մանավորված, ժառանգաբար փոխանցվող այն հատկանիշների նախադրյալ-

ների  ուսումնասիրություւնը, որոնք կարող են ժառանգաբար փոխանցվել ուղ-

ղակի կամ թռիչքաձև ժառանգման մեխանիզմներով:  

Բազմամասնագիտական թիմի գործունեության ընթացքում անհրա-

ժեշտ է տարբերակել մանկավարժական մարդաբանության հիմնական 

օրինաչափություններից հատուկը, բացառիկը, տեսակայինը և 

համամարդկայինը: Եթե  ախտորոշվել է բացառիկ կամ հատուկ 

օրինաչափությունը [1,124], ապա մարդու զարգացման կենսաբանական 

մակարդակում պետք է տարբերակվեն բոլոր այն առանձնահատկություններն 

ու վարքագծային դրսևորումները, որոնց տիրապետելով՝ համապատասխան 

մասնագետը /բազմամասնագիտական թիմից/ կարող է ապահովել 

սահմանափակ կարիք ունեցող սովորողի սոցիալական, մտավոր և հոգևոր 

զարգացման մակարդակները: Հատկապես կարևորվում են մտավոր և հոգևոր 

[4,76] զարգացածություն հակադարձելի փոխառնչությունները, որոնց հիմքում 

մարդու զարգացման կենսաբանական մակարդակն է: Կենսաբանական 

զարգացածության հիմնական ցուցանիշներից մեկն էլ գլխուղեղի զար-

գացածության մակարդակն է՝ ըստ կիսագնդերի, որոնք համապատասխանա-

բար կանխորոշում են սոցիալական հարմարվածությունը կրթական միջավայ-

րում: Կենսաբանական մակարդակում բազմամասնագիտական թիմի աշխա-

տակիցը որևէ փոփոխություն անել չի կարող, քանի որ դա ամրագրված է գե-

նետիկական կոդում, սակայն, հիմք ընդունելով եղածը, կարող է զարգացման 

մտավոր, սոցիալական մակարդակներում թեկուզ աննշան փոփոխություններ 

կատարել՝ կախված սահմանափակ կարողության 

առանձնահատություններից: Բ. Մաքսակովայի կարծիքով՝ մանկավարժական 

մարդաբանության տեսանկյունից մարդը կենսաէներգետիկական, 

տիեզարական, հոգեբանական, սոցիալական էակ է՝ իրեն բնորոշ բազմաբնույթ 

առանձնահատկություններով, սահմանափակումներով [3,21]: Եթե սահմանա-

փակ կարիքներ ունեցող սովորողի կենսաբանական ծրագիրն 

ուսումնասիրելիս ի հայտ են գալիս հատկանիշներ, որոնք առկա են եղել 

ընտանիքում և բնույթը ժառանգական է, ապա սովորաբար ընտանիքն առավել 

տեղյակ և պատրաստ է դժվարություններին: Երբեմն այդ 

տեղեկացվածությունը կարծես թե մեղմում և նպաստում է կրթական միջավայ-

րում փոխհասկացվածությանը, օգնում՝ բազմամասնագիտական թիմում 

համագործակցելուն: Մանկավարժական մարդաբանության տեսանկյունից 

մարդ-մարդ հաղորդակցման մոդելում էական և առավել կարևոր 

դաստիարակչական ներգործությունը պետք է ընտանիքից հետո իրականացնի 

սոցիումը [2]: Հետևաբար, եթե սոցիումում առկա են համակարգային, բարդ, 

արժեքային  վերաիմաստավորումներ, ապա դրանք ուղղակիորեն 

արտացոլվում են ընտանիքներում և հակառակը՝ ընտանիքից բարձրանում է 

համակարգի նոր անընդհատ փոփոխվող ենթակառուցվածք, որը բևեռացված 

հասարակությունն է: Այս փոխառնչությունների բարդ շղթայում 

առանձնահատուկ մոտեցման կարևորություն ունեն սահմանափակ 

կարողություններով մարդիկ: Առավել խնդրահարույց է տնային 

պայմաններում՝ տնայցերի ընթացքում, անհատական զարգացման ծրագրերի 

կազմումը, որոնք պետք է պլանավորել՝ հիմք ընդունելով մանկավարժական 

մարդաբանության ամբիվալենտականությունը: Կրթական միջավայրից մե-

կուսացված, հասակակիցների հետ սերտ շփումից զրկված՝ ստեղծվում են լրա-

ցուցիչ դժվարություններ սոցիալական մոդելներում, որոնք մասնագետը պար-

տավոր է հաղթահարել: Անհրաժեշտության դեպքում մասնագետն անուղղակի 

աշխատում է նաև սոցիալական դեր կատարող այն  անձանց հետ, ովքեր շրջա-

պատում են սահմանափակ կարիքներ ունեցող սովորողին: Պատմամշակու-

թային-նշանային ծրագրի առանձնահատկությունները նպատակային կլինեն 

կիրառել մշակութային համապատասխան միջավայրում. նախընտրելի են  

արտադպրոցական և արտալսարանային աշխատանքները: 

 Պատմամշակութային-նշանային ծրագրում կարևորվում է ազգայինը՝ 

սովորույթները, ավանդույթները, խաղերը, երգը, պարը, ազգային  

ուտեստները, սոցիալական հաղորդակցման մոդելները: Մանկավարժական 

մարդաբանության տեսակետից խնդրահարույց են սոցիալական 

հաղորդակցման այն մոդելները, որոնցում պարբերաբար փոփոխվում են 

իրավիճակները՝ կախված սահմանափակ կարիքներ ունեցող սովորողի 

առողջական, հոգեբանական և սոցիալական հարմարվածության վիճակի 

փոփոխությունից: Ներառական ուսուցման արդյունավետությունը կախված է 

մասնագետի անձնային, մասնագիտական և կազմակերպչական որակների 

ներդաշնակությունից: Ներառական ուսուցման ընթացքում մշակութանշա-

նային ծրագրի շրջանակներում մանկավարժական մարդաբանության 

տեսանկունից կարող են ծագել երեք խումբ խնդիրներ. 

1. Բնական-մշակութային խնդիրները ծագում են սահմանափակ կարո-

ղությանը համապատասխան՝ անհատական, հոգեբանական, տարիքային, սե-

ռային առանձնահատկությունների ձևավորման ընթացքում: Կարևորվում են 

մանկավարժական վալեոլոգիայի սկզբունքներն ու կանոնները, որոնք էապես 

տարբերվում են՝ ելնելով սահմանափակ կարողություններով սովորողների 

հատուկ կարիքներից: Տարիքային շրջանաբաժանմանը համապատասխան՝ 

սոցիալականացման տարբեր էտապներում անհրաժեշտ է ունենալ   

գիտելիքների որոշակի մակարդակ այն մշակույթի մասին, որտեղ նա ապրում 

է, խոսքային և ոչ խոսքային հաղորդակցման ընթացքում սովորել էթիկայի 

տարրերը, ժեստերի նշանները /կեցվածք, դիմախաղ, ժեստեր/՝ կապված վարքի 

ու մարմնի հետ, ձևավորել և զարգացնել հակումները, հատուկ կարիքներին 

համապատասխան առողջ ապրելակերպի պահպանում /հիգիենա, 

սննդակարգ, առողջության պահպանում, դիմացի մարդկանց առողջության 

գնահատում և վնասակար սովորույթների կանխարգելում/:  

2. Սոցիալ- մշակութային խնդիրները սոցիալական դաստիարա-

կության ներգործությամբ սոցիումում համապատասխան տարիքային փուլում 

իմացական, բարոյագեղագիտական, արժեքա-իմաստային, իրավական 

խնդիրների լուծումն է: Սահմանափակ կարողություններով սովորողն 

ակտիվորեն ներգործում է սոցիալական երեք գործոններով՝ միկրո, մակրո և 

մեզո գործոններ: Սոցիալ-մշակութային խնդրները լուծելիս հասարակությունը 

ներկայացնում է որոշակի պահանջային համակարգ, որը միշտ չէ, որ 

հաղթահարելի է սահմանափակ կարիքներ ունեցող սովերողների, նրանց 

ընտանիքների համար: Սոցիալականացման ընթացքում սահմանափակ 

կարիքներ ունեցող սովորողը սոցիալական միջավայրի օգնությամբ կարող է 

վերաձևակերպել ծագող խնդիրները՝ փորձելով դրանք լուծել փուլային 

եղանակով:  

3. Սոցիալ-հոգեբանական խնդիրները կապված են սահմանափակ կա-

րողություններ ունեցող սովորողների անձի ինքնագիտակցման, ինքնաճանաչ-

ման, ինքնաիրացման, ինքնահաստատման ընթացքում ծագող դժվարություն-

ների, հակասությունների և դրանց հաղթահարման, վերկանգման մեխանիզմ-

ների հետ: Կախված սոցիալականացման էտապներից, տարիքային շրջաբա-

ժանման փուլերից՝ դրանց բովանդակությունը և լուծման մեխանիզմներն էա-

պես տարբեր են: Անձն անցնում է ինքնաճանաչման երեք ուղով՝ 

1. Սոցիալական միջավայրի, մարդկանց կողմից տրվող գնահատականներ,  

2. Սոցիալական համեմատություն,  

3. Ինքնագնահատում: 

Մշակութանշանային ծրագրի շրջանակներում ծագող վերոնշյալ խնդիր-

ների լուծման առանցքային հիմքը կենսաբանական ծրագիրն է, որը, իր մեջ 

ներառելով համամարդկային ու տեսակային հատկանիշների ընդհանրությու-

նը, ունի առանձնահատկություններ, որոնք պայմանավորված են գենետիկա-

Հանգուցային բառեր. կրթություն, ներառական կրթություն, 

սոցիալական ինստիտուտ, անձի զարգացում, սոցիալական աշխատանք:  

Ключевые слова: образование, инклюзивное образование, социальный 

институт, развитие личности, социальная работа. 

Key words: education, inclusive education, social institute, person’s 

development, social work. 

 

Հոդվածում քննարկվում են ներառական կրթության կազմակերպման 

գործընթացում սոցիալական աշխատողի գործունեության մակարդակները, 

աշխատանքի ձևերը: Արվում են առաջարկություններ ներառական կրթության 

զարգացման գործընթացում սոցիալական աշխատանքի ինստիտուտի աջակ-

ցության արդյունավետ կազմակերպման նպատակով:  

 

Ցանկացած հասարակության զարգացում պայմանավորված է անդամ-

ների նորմալ կենսագործունեության համար անհրաժեշտ ռեսուրսների առկա-

յությամբ և օգտագործմամբ,  բարեկեցության և զարգացման մակարդակի 

ապահովմամբ, կախված է հասարակական կյանքում հասարակության 

անդամների ներառման ընկալունակությունից,  հնարավորություններից և այլ 

գործոններից:  Այս համատեքստում անձի և հասարակության զարգացմանն 

ուղղված սոցիալական ինստիտուտների ներսում տեղի ունեցող համակարգա-

յին, կառուցվածքային, գործառնական փոփոխությունները հակված են 

ծառայելու մարդկանց, հարմարեցնելով նրանց կարիքներին ու պահանջմունք-

ներին՝ նպաստելու դրանց բավարարմանը: Կրթությունը բացառիկ 

նշանակություն ունի սահմանափակ կարողություններով մարդկանց, 

երեխաների համար: Սրա  իրականացումը հնարավոր է դարձնում բոլոր 

երեխաներին ներառվել կրթական գործընթացներում, հասարակական 

հարաբերություններում և իրացնել իրենց իրավունքներն ու պարտականութ-

յունները, հնարավորություններին համապատասխան  օգտագործել սեփական 

ներուժը:             

Կրթության զարգացման 2016-2025թթ. պետական ծրագրի նախագծում 

hամընդհանուր ներառական հանրակրթության անցման պայմաններում կար-

ևորվում են այն բոլոր գործընթացները, որոնք ապահովում են սովորողի անձ-

նային զարգացումը, որտեղ իրականացվում են արդյունավետ համագործակ-

ցություններ այն համակարգերի հետ, որոնք ապահովում են նրանց 

ռեսուրսներով, ծառայություններով և հնարավորություններով ևնուղղված են 

սովորողների կարիքների բացահայտմանն ու գնահատմանը, դրանց մե-

խանիզմների կատարելագործմանը: Այստեղ նկատում ենք, որ առնչվում ենք 

սոցիալական աշխատանքի հիմնական նպատակներին, որոնք են՝ 

 «Համագործակցություն արդյունավետ և մարդասիրական այն համակար-

գերի հետ, որոնք մարդկանց ապահովում են ռեսուրսներով, ծառայություն-

ներով և հնարավորություններով: 

 Մարդկանց համախմբումը այն համակարգերում, որոնք ապահովում են 

նրանց ռեսուրսներով, ծառայություններով և հնարավորություններով:  

 Մարդկանց այն ունակությունների խթանումը, որոնք ապահովում են անձ-

նային զարգացումը, պրոբլեմների կարգավորումն ու լուծումը»[1, 19]:  

Ակներև է, որ շեշտադրված են սոցիալական աշխատանքի  «անձնային, 

սոցիալական և փոխգործողությունների /ինտերակցիաների/ մակարդակներ» 

[1,20], որոնք բնութագրական են սոցիալական աշխատանքի մեթոդներին և 

մոդելներին: Ներառական կրթության իրականացման ընթացքում սահմանա-

փակ կարողություններով երեխաների հետ սոցիալական աշխատանքի 

տեսանկյունից իրականացվող անհատական աշխատանքները հիմնականում 

նպատակ ունեն ստեղծված իրավիճակի վերլուծության, ախտորոշման: Այս 

մակարդակում /անհատի/ իրականացվող աշխատանքները հատկապես 

դժվարանում են ոչ լիարժեք ընտանիքների առկայության, ընտանեկան 

հարաբերություններում անբարենպաստ զարգացումների, մանկավարժական 

գործընթացի բացթողումների դեպքում: Այնուհետ առաջարկում ենք շրջակա 

միջավայրի փոփոխություններին նպատակաուղղված այնպիսի գործողութ-

յունների իրականացում, որոնք նախազգուշական՝ կանխարգելող, աջակցող, 

օգնող, կրթող, վերահսկող նշանակություն ունեն: Այսպես՝ ստեղծել 

պայմաններ երեխաների մեկուսացումը կանխարգելելու համար, աջակցել 

ընտանիքներին՝  լուծելու սոցիալ-տնտեսական, սոցիալ-հոգեբանական 

խնդիրներ, բարելավել  երեխաների սոցիալականացման համակարգը, ապա-

հովել մասնագետների արդյունավետ գործունեության անհրաժեշտ պայման-

ները, մշակել սոցիալ-մանկավարժական ծառայությունների նոր մոդելներ, 

ծրագրեր և այլն:  

Սոցիալական աշխատանքի հաջորդ մակարդակում դրվում է անհատի 

և շրջապատող միջավայրի միջև գոյություն ունեցող փոխգործողություններին 

վերաբերող գործընթացների իրականացումը, որը ենթադրում է անձի և հարա-

բերությունների զարգացման  նպատակային ուղղորդում: Հարկավոր է ստեղծել  

երեխաների զարգացումն ապահովող  կենտրոններ, աջակցության ցերեկային 

կենտրոններ, որտեղ սոցիալական աշխատանքի ներգրավվածության պարա-

գայում կարելի է ապահովել նաև նման երեխաների հարցերով զբաղվող բոլոր 

շահագրգիռ կողմերի համագործակցությունը:   

Համայնքային սոցիալական աշխատանքը  միտված է տարբեր համա-

գործակցությունների զարգացմանը, համայնքում երեխայի զարգացման հնա-

րավորությունների բացահայտմանը, հետևում է համայնքում նման երեխաներ 

ունեցող ընտանիքներրի   պահանջների ներկայացմանը, նրանց կյանքի բարե-

լավմանը, իրականացնում՝ միջնորդություններ, ծրագրեր, հաստատում՝ կա-

պեր, որոնք առնչվում են ներառական կրթության արդյունավետ իրականաց-

մանը, զարգացմանը: Ըստ Հիլերի՝ «համայնքը հաճախ ավելի լավ է ճանաչում 

հիմնախնդիրը և ավելի հարմար ու հաջող ուղիներ կարող է գտնել դրանք հաղ-

թահարելու համար»[3, 33]: 

Սոցիալական աշխատանքում հիմնականում օգտագործվող բոլոր մե-

թոդներն ու մոդելները վերը նշված մակարդակներում ունեն իրենց կիրառու-

թյունները, ուստի սոցիալական աշխատանքի ինստիտուտի ողջ 

գործիքակազմը կարելի է կիրառել ներառական կրթության իրականացման 

աշխատանքներում:  

Այս առումով մենք առաջարկում ենք.  

 «Սոցիալական աշխատանք» կրթական ծրագրի շրջանակում ուսումնասիրել 

«Ներառական կրթություն» դասընթացը  կամ այն՝ որպես առանձին մոդուլ, 

ընդգրկել «Սոցիալական աշխատանքի ուղղություններ» դասընթացի մեջ: 

 Կազմակերպել արտագնա գիտատեսական սեմինարներ, համաժողովներ՝ 

տեղերում /դպրոցներում/ ներառական կրթության իրականացման գործըն-

թացում առկա խնդիրների վերհանման, քննարկման, լուծումների առա-

ջադրման նպատակով: Այդ աշխատանքներն իրականացնել նաև գյուղական 

համայնքներում: 

  Ներառական կրթության իրականացմանն աջակցելու նպատակով դպրոց-

ներում ստեղծել ռեսուրս-սենյակներ, որտեղ սոցիալական աշխատանքի 

մասնագետներն ընդգրկված կլինեն տարբեր ուղղություններով 

աշխատանքներում՝ շահագրգիռ բոլոր կողմերի ներգրավմամբ: Մի կողմից 

նրանք կարող են համարվել լրացուցիչ ռեսուրսներ տարբեր ծառայութ-

յունների, արտակարգ իրավիճակներում գործելու նպատակով, մյուս 

կողմից՝ իրականացնել երեխաների անձնային ռեսուրսների 

բացահայտմանն ու ակտիվացմանն ուղղված գործունեություն:   

 Սոցիալական աշխատանքի ինստիտուտը, մասնակցելով մշակութային 

տարրերի ստեղծմանը, պահպանմանը և զարգացմանը, կարող է ընդգրկվել 

ներառական կրթության ազգային մոդելի ստեղծման աշխատանքներում:  

«Մեր հասարակությունը պետք է հասկանա, որ ներառական կրթական 

համակարգը օգուտ է բերում հասարակության բոլոր խմբերի երեխաներին, այլ 

ոչ միայն հատուկ կարիքներով երեխաներին» [4, 51]: 

 

 

Гукасян Л. Г. 

Социальная работа как содействующий  институт  

для инклюзивного образования 

 

В статье обсуждаются уровни и формы работы социального работника в 

процессе организации инклюзивного образования. Даются предложения с целью 

поддержки эффективной организации институтом социальной  работы в 

процессе развития инклюзивного образования. 

In the article the author analyses the levels and types of activity of the social 

worker in the inclusive education. Suggestions are made to organize an effective 

support to the social work institute for the development of the inclusive education.  

ՍՏԵՂԾԱԳՈՐԾԱԿԱՆ  ԽՄԲԱԿՆԵՐԻ ԴԵՐԸ ՆԵՐԱՌԱԿԱՆ 

ԿՐԹՈՒԹՅԱՆ ԿԱԶՄԱԿԵՐՊՄԱՆ ԳՈՐԾՈՒՄ 

 

Հանգուցային բառեր. ներառական կրթություն, ստեղծագործական 

կարողություններ, ստեղծագործական խմբակներ, ստեղծագործական ներուժ, 

արվեստ, զարգացում:  

Ключевые слова: инклюзивное образование, творческие способности, 

творческие кружки, творческий потенциал, искусство, развитие. 

Key words: inclusive education, creativity, creative groups, creative potential, 

art, development. 

 

  Հոդվածում  քննարկվում է ստեղծագործական խմբակների գործունեու-

թյան նշանակությունը ներառական կրթության համակարգում, ինչը կարող է 

օգնել կրթության առանձնահատուկ պայմանների կարիք ունեցող երեխաների 

կարողությունների բացահայտման, զարգացման, սոցիալական միջավարում 

հարմարման, դրական փոխհարաբերությունների ձևավորման և այլ 

հարցերում: 

 

Ներառական կրթության հիմքում ընկած է այն հիմնարար գաղափարը, 

որ կրթությունը պետք է դիտվի որպես յուրաքանչյուր մարդու իրավունքը: Սա 

ենթադրում է, որ կրթության յուրաքանչյուր մակարդակ, ձև պետք է դարձնել 

մատչելի  երեխաների համար, աջակցել  երեխաներին և ընդունել այն հիմնա-

դրույթը, որ բոլոր երեխաները կարող են սովորել, նաև՝  ստեղծագործել:  

Պարզ է, որ դպրոցում, դասարանում պետք է ստեղծել այնպիսի պայ-

մաններ, որ բոլոր երեխաներն ընդգրկվեն ուսումնադաստիարակչական 

աշխատանքներում՝ հնարավորինս մեծացնելով նրանց ակտիվության և 

մասնակցության մակարդակը դասարանում, դպրոցում և նրանից դուրս:  

Ներառական կրթության իրականացման գործում կարևոր է կրթության 

առանձնահատուկ պայմանների կարիք ունեցող երեխաների հետ 

արտադասարանական, արտադպրոցական աշխատանքների 

կազմակերպումը, որի հիմնական նպատակն է սովորողների մեջ տարբեր 

գիտությունների բնագավառներում, ինչպես  նաև   արվեստի բնագավառում 

գործունեության տարբեր տեսակների նկատմամբ հետաքրքրությունների 

առաջացումը, ընդունակությունների, ստեղծագործական ներուժի 

բացահայտումն ու կարողությունների զարգացումը՝ համապատասխան նրանց 

ունեցած հնարավորությունների: Մեր անցկացրած հետազոտությունները 

փաստում են այն մասին, որ ներառական դպրոցներում շատ քիչ ար-

տադասարանական խմբակներ են գործում, կամ դրանք չեն գործում: Ներառա-

կան երեք դպրոցների /№7; №11; №23/ տարրական դասարաններում սովորող-

ների ծնողների հետ անցկացված հարցման /56 հարցվող/ արդյունքները վկա-

յում են այն մասին, որ ծնողների մեծամասնությունը /76%/ ցանկանում է, որ  իր 

երեխան հաճախի խմբակային պարապմունքների: Նույն հարցադրմանը 

ԿԱՊԿՈՒ երեխաների ծնողները /28 հարցվող/  նույնպես դրական են 

արձագանքել /81%/: Հետազոտությունների արդյունքում պարզվել է, որ 

տարրական դասարաններում սովորող շատ երեխաներ իրենց  ծնողների   

նախաձեռնությամբ հաճախում են  սպորտային, արվեստի, շախմատի, պարի 

դպրոցներ,  որն, իհարկե, ապահովում է նրանց՝  որոշակի ուղղվածությամբ 

զարգացումը:  Այդ խմբի ծնողների հետ բանավոր հարցումներից պարզվեց, որ  

այդ խմբակների  պարապմունքներին չեն մասնակցում ԿԱՊԿՈՒ երեխաները, 

ավելին՝ նրանց ընդգրկվածության անհրաժեշտության մասին մեր 

հարցադրմանը, ծնողները նույնպես դրական արձագանքեցին: Այստեղ  

նկատում ենք, որ մեր հասարակության մեջ համատեղ ուսուցման գաղափարն 

արդեն ընդունված է,  որը  կարևոր ձեռքբերում է ներառական կրթության զար-

գացման տեսանկյունից: Այս  առումով առաջնահերթ է համարվում  ԿԱՊԿՈՒ  

երեխաների առանձնահատուկ ընդունակությունների  բացահայտման և 

զարգացման խնդիրը, որի լուծման գործում մեծ դեր ունեն ծնողները և նման 

երեխաների զարգացման հարցերով զբաղվող բոլոր մասնագետները:    

Եթե այս ընթացքում երեխաներն իրենց ընդունակությունների և հնա-

րավորությունների նկատմամբ լինեն անվստահ, չկարողանան զբաղվել իրենց 

համար նախընտրելի գործունեությամբ, ապա վտանգվում է նրանց  

զարգացման /մտավոր, հոգեկան/ գործընթացը: Տվյալ հանգամանքով 

պայմանավորված՝ առաջադրվում է ներառական կրթության պայմաններում 

առանձնահատուկ կարողությունների, առանձնահատուկ 

ընդունակությունների բացահայտման խնդիրը ստեղծագործական խմբակների 

միջոցով: Յուրաքանչյուր երեխայի ստեղծագործական ներուժը բնութագրվում է 

ստեղծագործական կարողությունների միջոցով, որոնք անհրաժեշտ, 

առանձնահատուկ   ընդունակություններ են՝ կապված երեխայի մտավոր 

գործունեության և հուզակամային ոլորտի հետ: «Եթե երեխան սիրում է նկարել, 

շփումը և հաղորդակցումը իրականանում է նկարելու միջոցով, որի շնորհիվ էլ 

զարգանում են այլ կարողություններ»[1, 39]: Ստեղծագործական խմբակները 

կարող են տարբեր ուղղվածություններ ունենալ,  սակայն մեր  դիտարկումները 

վերաբերում են արվեստի բնագավառին, որի ազդեցության ուժը մեծ է մարդու 

կյանքում: Այն ներշնչում է «մարդկային տիպին պատկանելու ամենավեհ 

զգացումը՝ ծնելով նրա մեջ բարձրագույն մարդկային վերելքի, մարդ լինելու 

երջանկության զգացողություն» [3, 222]: 

Ստեղծագործական խմբակների, մասնավորապես՝ գոբելենի, նկարչու-

թյան, պարի, գորգագործության խմբակների  աշխատանքների 

կազմակերպման ընթացքում նկատում ենք, որ պարապմունքի մասնակիցների 

ներգրավումը գործընթացի մեջ ստացվում է գրեթե առանց ջանք թափելու. 

երեխաները շփվում են ավելի ազատ, սկսում են ցուցաբերել ակտիվություն, 

օգնում են իրար և հարգալից են միմյանց նկատմամբ, համեմատում են իրենց 

աշխատանքները, անում են գնահատումներ՝ նույն ակնկալելով նաև 

մասնագետներից և ծնողներից: Այդ աշխատանքների ընթացքում երեխաների 

մոտ զարգանում են հետաքրքրություններ արվեստի ստեղծագործությունների, 

շրջապատի նկատմամբ, նրանք դառնում են առավել ընդունակ նկատելու, 

զգալու և գնահատելու  իրական կյանքում և արվեստում գոյություն ունեցող 

գեղեցիկը, բարին, ազգայինը և այլն:  Պարզ է, որ «երեխան ու մանկավարժը 

պետք է միշտ հանդես գան որպես համագործակցողներ» [3, 40], և 

«յուրաքանչյուր պարապմունքի ավարտ պետք է խթան հանդիսանա նոր 

պարապմունքի սկսմանը՝ հետաքրքիր ակնկալիքով» [3, 41]: Իհարկե, անհրա-

ժեշտ է հարգել երեխայի ցանկությունը, նրա կարողությունները և ստեղծել այն 

միջավայրը, որում դրսևորվում են երեխաների մտածողությունն ու 

ընդունակությունները, ձևավորվում են հոգևոր–բարոյական արժեքներ, 

ստեղծագործական այլ կարողություններ, որոնք, անկասկած, օգնում են նրանց 

դպրոցում, դասարանում, ուսումնական գործունեության ընթացքում, ինչպես 

նաև նպաստում են դաստիարակչական գործընթացներում երեխաների 

ներգրավմանը:   

 Կարծում ենք՝ ԿԱՊԿՈՒ երեխաների լիակատար ներառման համար 

կարևորվում է արվեստի տարբեր ոլորտներում նման երեխաների ներգրավ-

վածության ապահովումը, նրանց զարգացմանն  ուղղված ծրագրերի, առանձին 

գործընթացների իրականացումը, որն օգնում է.   

 ԿԱՊԿՈՒ երեխաների սոցիալական միջավայրի ընդլայնմանը, շփումների 

ակտիվացմանը. 

 տարբեր միջավայրերում  դրական փոխհարաբերությունների ձևավորման, 

կայացմանն ու հարմարմանը.  

 ստեղծագործական, հաղորդակցական կարողությունների, որակների 

բացահայտմանը, ձևավորմանն ու զարգացմանը. 

 երեխաների մասնագիտական կողմնորոշմանը, հասարակության մեջ 

նրանց ներառմանը  և այլ հարցերում: 

Ստեղծագործական աշխատանքներն ունեն նաև թերապևտիկ նշանա-

կություն, ուստի հրատապ նշանակություն է ստանում  դպրոցներում ստեղծա-

գործական խմբակների հիմնումը /եթե դրանք չկան/, առկայության պարագա-

յում՝ բոլոր անհրաժեշտ պայմանների ստեղծումը ներառական կրթության հա-

մակարգը զարգացնելու նպատակով: «Հատուկ կարիքներով երեխաները և 

նրանց ընտանիքները կարող են տարբեր աղբյուրներից անհրաժեշտ ծառայու-

թյուններ ստանալ» [2, 53]: Խնդիրը կարելի է դիտարկել անգամ հանրակրթու-

թյան սահմաններից դուրս՝ արվեստի դպրոցների, արվեստի բնագավառի մաս-

նագետների պատրաստման գործընթացներում:   

 

 

Манвелян А. Р. 

Роль кружков изобразительного  искусства в организации  

инклюзивного образования 

 

В статье рассматривается значение деятельности кружков изобразитель-

ного искусства, затронуты вопросы инклюзивного образования и вопрос о том, 

как творчество может способствовать  выявлению способностей, развитию, 

адаптации в социальной среде, формированию позитивных взаимодействий у 

детей, нуждающихся в особых условиях образования. 

 

 

Manvelyan A.R. 

The Role of the Creative Groups in the Organization of the  

Inclusive Education 
 

In the article the author observes the importance of the activity of the creative 

groups in the system of inclusive education which can be a great aid in the revelation 

of the children with special educational needs and can help in developing and 

educating them as well as make them feel at ease in the community and create 

favorable relationship, etc. 

Տեղեկություններ հեղինակի մասին 

Մանվելյան Անժելիկ Ռուբենի- դասախոս 

Շիրակի Մ. Նալբանդյանի անվան պետական համալսարան 

Էլ. հասցե՝  Manvelyan_Anjela@mail.ru  

 

 

 

Միսակյան Ս. Զ. 

ՇԱԽՄԱՏԻ ԱՅԲՈՒԲԵՆԻ ՈՒՍՈՒՑՄԱՆ 

ԱՌԱՆՁՆԱՀԱՏԿՈՒԹՅՈՒՆՆԵՐԸ ԿԱՊԿՈՒ ԵՐԵԽԱՆԵՐԻ ՀԱՄԱՐ 

 

Հանգուցային բառեր. շախմատ, խաղատախտակ, հորիզոնական, 

ուղղաձիգ, անկյունագիծ, եզրային գիծ, կենտրոն, արքա, թագուհի, նավակ, 

փիղ, ձի, զինվոր: 

Ключевые слова: шахматы, доска, горизонталь, вертикаль, диагональ, 

граничная линия, центр, король, ферзь, ладья, слон, конь, пешка.  

Key words: chess, chessboard, horizontal, vertical, diagonal, boundary-line, 

centre, king, queen, rook, bishop, knight, pawn. 

Հոդվածում ներկայացվում են կրթության առանձնահատուկ պայման-

ների կարիք ունեցող երեխաներին շախմատի այբուբենի ուսուցման հոգեբա-

նական և մեթոդական առանձնահատկությունները:  
 

2011 թվականից Հայաստանի Շախմատի Ակադեմիայում գործող շախ-

մատի ուսուցման գործընթացում ներառվել է նաև կրթության 

առանձնահատուկ պայմանների կարիք ունեցող յոթ տարեկան երեխաները՝ 

բացառությամբ թույլ տեսողություն ունեցող երեխաների: Ուսուցման 

mailto:Manvelyan_Anjela@mail.ru

գործընթացի կազմակերպումը ցույց է տալիս, որ ներառական կրթության 

երեխաների համար նպատակահարմար է շախմատի խաղատախտակի 

ուսուցումը սկսել առանձնահատուկ մոտեցմամբ, որոշակի 

տրամաբանությամբ, որը միայն մեթոդական առանձնահատկությունների 

տեսանկյունից է տարբերվում նորմալ զարգացում ունեցող երեխաներին 

շախմատի այբուբենի ուսուցումից: Սույն հոդվածի շրջանակում շախմատի 

ուսուցիչների ուշադրությունը հրավիրում ենք շախմատի խաղատախտակի 

ուսուցման գործընթացի կազմակերպման տրամաբանության վրա: 

Ներառական կրթության երեխաների համար շախմատի խաղատախ-

տակի ուսուցումը կարելի է սկսել քառակուսի երկրաչափական պատկերի հետ 

ծանոթացումով, այնուհետև  անցնել շախմատի խաղատախտակի ուսուցմանը: 

Սկզբում տողերի միջոցով ցուցադրել հորիզոնական գծերը( տե'ս տր-

ամագիր 1): 

 
Տրամագիր  1 

Ընդ որում՝ յուրաքանչյուր հորիզոնական անհրաժեշտ է ցուցադրել 

առանձին-առանձին՝ նշելով հորիզոնական գծերի անվանումները (1-ին հորի-

զոնական, 2-րդ հորիզոնական, …, 8-րդ  հորիզոնական)[1]: 

 Հետո ուղղահայաց գծերի միջոցով ցուցադրել սյուները՝  ուղղաձիգները 

(տե'ս տրամագիր 2)[1]: 

 
Տրամագիր 2 

Երրորդ տեսակի գիծը շախմատի խաղատախտակի վրա անկյունագիծն 

է, որը կարելի է ցուցադրել որպես միագույն թեք գիծ ( տե'ս տրամագիր 3, 4)[1]: 

Տրամագիր  3                                           Տրամագիր 4 

  

Ընդ որում՝ գծերի ուսուցման արդյունավետությունը բարձրացնելու 

համար կարելի է յուրաքանչյուր գծի վրա շարել նույն գույնի խաղաքարեր, օրի-

նակ` զինվորներ: 

 Անկյունագիծը ներկայացնելիս օգտակար է ցուցադրել ինչպես ամենա-

փոքր, այնպես էլ ամենամեծ անկյունագիծը: Խաղատախտակի ուսուցման հա-

ջորդ փուլը եզրային գծերի ( a  և  h  ուղղաձիգներ,  1-ին  և  8-րդ  

հորզոնականներ) հետ ծանոթացումն է ( տե'ս տրամագիր 5)[1]: 

 
Տրամագիր  5 

 

Եզրային  գծերի  ուսուցումից  հետո  կարելի է անցնել  շախմատի խա-

ղատախտակի անկյունային  դաշտերին ( a1, a8, h8 և  h1,  տե'ս տրամագիր 6 

)[1]: 

 

 
Տրամագիր  6 

ԿԱՊԿՈՒ երեխաներին շախմատի խաղատախտակի գծերին ծանոթաց-

նելու համար կարելի է կիրառել հետևյալ հնարքը. լույսի ճառագայթը ուղղելով 

կոնկրետ գծի ուղղությամբ՝ ցույց տալ այն: Օրինակ՝ հորիզոնական գծերի ցու-

ցադրումը կարելի է սկսել առաջին հորիզոնականից մինչև ութերորդ հորիզո-

նական, ընդ որում՝ ցուցադրումը օգտակար է ինչպես աջ, այնպես էլ ձախ 

կողմից: Նույն կերպ կարելի է վարվել ուղղաձիգների ներկայացման ժամանակ. 

լույսի ճառագայթը ուղղել ուղղաձիգի ուղղությամբ ինչպես վերևից, այնպես էլ 

ներքևից: Անկյունագծերը ներկայացնելուց կրկին լույսի ճառագայթը կարելի է 

ուղղել անկյունագծի երկու կողմերից: 

Շախմատի խաղատախտակի ուսուցումից հետո կարելի է անցնել ֆի-

գուրների քայլերի ուսուցմանը` կիրառելով  լուսային ճառագայթի հնարքը: Ֆի-

գուրների քայլերի ուսուցումը ցանկալի է սկսել «արքա» խաղաքարից: Արքան 

քայլում է բոլոր ուղղություններով, միայն մեկ դաշտ( տե'ս տրամագիր 7 և 8 ), 

ընդ որում՝ արքան մրցակցի խաղաքարը վերցնում է այնպես, ինչպես քայլում է:  

Անհրաժեշտ է ուշադրություն դարձնել այն կանոնին, որ արքաները հարևան 

դաշտերում գտնվելու իրավունք չունեն, նրանք միմյանցից առնվազն մեկ դաշտ 

հեռավորության վրա պետք է գտնվեն ( տե'ս տրամագիր 8 )[1]: 
 

                                   
Տրամագիր 7                                        Տրամագիր 8 

 

Որպես հաջորդ  խաղաքար՝ կարելի է ցուցադրել «թագուհին», քանի որ 

«թագուհուն» ծանոթանալուց հետո հնարավոր է անցնել «շախ» և «մատ» հաս-

կացությունների ուսուցմանը: Թագուհին քայլում է բոլոր ուղղություններով, 

առանց սահմանափակման, եթե նրա ճանապարհը փակված չէ այլ 

խաղաքարով (տե'ս տրամագիր 9): Թագուհին մրցակցի խաղաքար վերցնում է 

այնպես, ինչպես քայլում է: 

 
Տրամագիր  9 

«Թագուհուց» հետո կարելի է անցնել «նավակին». վերջինս քայլում է հո-

րիզոնական և ուղղաձիգ ուղղություններով (տե'ս տրամագիր 10): «Նավակը» 

մրցակցի խաղաքարը վերցնում է այնպես, ինչպես քայլում է: 

 

 
Տրամագիր  10 

«Նավակ» խաղաքարից հետո կարելի է ծանոթացնել «փիղ» խաղաքա-

րին. փիղը քայլում է անկյունագծերով, իսկ մրցակցի խաղաքարը վերցնում է 

այնպես, ինչպես քայլում է (տե'ս տրամագիր 11)[1]: 

 

 
Տրամագիր  11 

Իհարկե, խաղաքարերին, նրանց քայլերին ծանոթացնելուց հետո 

կարելի է ուսուցանել նաև մրցակցի խաղաքար վերցնելուն: Կարևոր է նաև 

հարցադրումներով պարզել, թե յուրաքանչյուր խաղաքար դատարկ 

խաղատախտակի վրա քանի դաշտ է հսկում՝ չհաշված իր գրաված դաշտը: 

«Փիղ»  խաղաքարից հետո կարելի է անցնել «ձիուն» (տե'ս տրամագիր 12): 
 

                                     
Տրամագիր 12                                             Տրամագիր 13 

Ընդ որում՝ « ձի» քայլի  ուսուցումը  ցանկալի է երկու ձևով կիրառել, ինչ-

պես ցուցադրված է տրամագրերում: Սակայն անհրաժեշտ է նշել,  որ  «ձին»  իր  

քայլի  հետագծի  դաշտերի  վրա  ազդեցություն չունի, նա հսկում է միայն այն 

դաշտը որտեղ կարող է քայլել: «Ձին» մրցակցի խաղաքարը վերցնում է այնպես, 

ինչպես քայլում է: Ամենավերջում կարելի է անցնել «զինվոր» խաղաքարին, 

քանի որ այն ամենաբարդ խաղաքարն է: «Զինվորը»  քայլում է մի  ձևով,  սա-

կայն  մրցակցի խաղաքարը վերցնում է մեկ այլ ձևով: Երբ «զինվորը» հասնում է 

վերջին հորիզոնական, այն փոխակվում է որևէ ֆիգուրով: Վերջապես 

«զինվորն» ունի կողանցիկ վերցնելու իրավունք ( տե'ս  14, 15, 16  և  17 տրամա-

գրերը)[1]: 
 

             
Տրամագիր 14                 Տրամագիր 15            Տրամագիր 16 

 

 
Տրամագիր 17 

Տրամագիր 14-ում ցուցադրված է «զինվորի»  քայլերը: Տրամագիր 15-ում 

պատկերված է զինվորով վերցնելը: 16-րդ տրամագրում զինվորի՝ կողանցիկ 

վերցնելու կանոնն է, իսկ 17-րդ տրամագրում` զինվորի  փոխարկումն  է [1]: 

Փոխատեղում քայլի ուսուցումը կարող ենք կատարել այն  ժամանակ, 

երբ աշակերտները որոշ չափով  յուրացրած կլինեն բոլոր  խաղաքարերի 

քայլերը, մրցակցի խաղաքար վերցնելու  կանոնները (տե'ս  տրամագիր 18): 

Տրամագիր  18 

Դիտարկված մեթոդի կիրառությունը  հնարավորություն կտա ԿԱՊԿՈՒ 

երեխաներին ավելի հեշտ ճանաչել շախմատի խաղատախտակը, լավ պատկե-

րացնել նրա յուրաքանչյուր գիծ, առանց դժվարությունների զանազանել եզրա-

յին գծերը, շախմատի խաղատախտակի անկյունային դաշտերը: Կարծում ենք, 

որ առաջարկված մեթոդի միջոցով աշակերտնեը, հատկապես կրթության 

առանձնահատուկ պահանջներ ունեցող երեխաները, կկարողանան յուրացնել 

շախմատի խաղատախտակը, ինչպես նաև՝ խաղաքարերի քայլերն ու նրան-

ցովցխաղաքարցվերցնելը: Հետևաբար եզրակացնում ենք, որ կարելիցէ խոր-

հուրդ տալ  ուսուցիչներին, որ պետք է օգնել ԿԱՊԿՈւ երեխաներին, որպեսզի  

նրանք պատկերացնեն շախմատի խաղատախտակի բոլոր դաշտերն ու գծերը, 

ինչպես  նաև խաղաքարերի քայլերն ու  նրանցով մրցակցի խաղաքար 

վերցնելը: Խաղատախտակի լավ իմացությունը կնպաստի, որպեսզի 

հետագայում աշակերտները կարողանան մտովի պատկերացնել 

առաջադրված դիրքերը: Իսկ մտքում դիրքերը պատկերացնելը, գծերի 

հատումները տեսնելը կնպաստեն, որպեսզի աշակերտների մոտ 

վերջնարդյունքում ձևավորվեն երևակայական և տրամաբանական  

մտածողության հիմքեր[2]:  

 

Мисакян С.З. 

Шахматы алфавита обучения особенностям КПК для детей 
 

В статье представлены психологические и методические  особенности 

обучения шахматному алфавиту детей с особыми образовательными 

потребностями.  

Misakyan S.Z. 

The Peculiarities of Presentation of the Chess Alphabet to the Children with Special 

Educational Needs 
 

The article points out the psychological and methodological peculiarities of 

presentation of the chess alphabet to the children needing special conditions for 

education.  

Հոդվածում ներկայացվում են հաղորդակցական և կազմակերպչական 

ունակությունների բնորոշումները, բաղկացուցիչ տարրերը։ Հետազոտության 

միջոցով բացահայտվել է, որ ԿԱՊԿՈՒ երեխաները, ի տարբերություն բնա-

կանոն զարգացումով երեխաների, հաղորդակցական և կազմակերպչական 

ավելի թույլ ունակություններ ունեն, սակայն աչքի են ընկնում էմպատիայով, 

ընկերասեր են, օգնության պատրաստակամ։ 

 

Ժամանակակից հոգեբանության մեջ հաղորդակցական և կազմակերպ-

չական ունակությունների ուսումնասիրումն առավել արդիական թեմաներից է: 

Դպրոցահասակ երեխաների, մասնավորապես՝ կրթության առանձնահատուկ 

պայմանների կարիք ունեցող (ԿԱՊԿՈՒ) երեխաների հաղորդակցման արդյու-

նավետության բարձրացումը մեծապես նպաստում է նրանց և բնականոն զար-

գացումով երեխաների միջանձնային փոխհարաբերությունների բարե-

լավմանը, և, ընդհանուր առմամբ, դպրոցական հարմարմանը: 

Միաժամանակ ԿԱՊԿՈՒ երեխայի դպրոցական հարմարման աստի-

ճանը շատ բան կարող է ասել նրա սոցիալական հարմարման մասին, քանի որ 

դպրոցական հարմարումը միայն ուսուցմանը չի վերաբերում, կարևոր են նաև 

հասակակիցների, ուսուցիչների հետ փոխհարաբերությունները [1]։ 

Հետևաբար, հաղորդակցման համապատասխան ունակությունների առ-

կայությունն աշակերտ-աշակերտ, ուսուցիչ-աշակերտ կառուցողական փոխ-

հարաբերությունների առանցքային բաղկացուցիչներից է։ 

Հետազոտության նպատակն է ուսումնասիրել ներառական դպրոցում 

սովորող կրթության առանձնահատուկ պայմանների կարիք ունեցող երե-

խաների հաղորդակցական և կազմակերպչական ունակությունները: 

Հաղորդակցման ունակությունների հիմնախնդիրը հետաքրքրել է մի 

շարք հոգեբանների` Ս. Լ. Ռուբինշտեյն, Ա. Գ. Կովալյով, Կ. Կ. Պլատոնով, Ն. Վ. 

Կուզմինա, Լ. Մ. Միտինա, Ն. Ա. Վորոբյովա և այլն: 

Անձնային-գործունեական մոտեցման շրջանակներում տվյալ հիմնա-

խնդրի նկատմամբ գերիշխում են հետևյալ մեկնաբանությունները. 

 հաղորդակցական ունակություններն ունեն հասարակական-պատմական 

ծագում. 

 դրանք ձևավորվում և կատարելագործվում են գործնական  հաղորդակցման 

մեջ. 

 հաղորդակցական ընդունակությունները անհատական-հոգեբանական ա-

ռանձնահատկություններ են. մարդիկ միմյանցից տարբերվում են հաղոր-

դակցական գործունեության իրականացման կամ յուրացման հաջողության 

աստիճանով. 

 հաղորդակցական գործունեության կառուցվածքը և առարկայական բովան-

դակությունը միջնորդավորված կերպով արտացոլում են հաղորդակցման 

ունակությունների կառուցվածքը և բովանդակությունը. 

 հաղորդակցական ընդունակությունները դրսևորվում են հաղորդակցական 

հմտությունների և կարողությունների արագ և բարեհաջող ձեռքբերման 

տեսքով [2]: 

Գ. Ս. Վասիլևը մատնանշում է, որ հաղորդակցական ընդունա-

կությունները գործունեության կառուցվածքի յուրահատուկ արտացոլումն են և 

ունեն երեք ենթակառուցվածք. 

1. գնոստիկական` ուրիշներին հասկանալու ընդունակություններ, 

2. էքսպրեսիվ` ուրիշների կողմից հասկացված լինելու և ինքնարտահայտման 

ընդունակություններ, 

3. ինտերակցիոն` ուրիշների վրա ադեկվատ ներգործելու ընդունակություն-

ներ [3]: 

Հաղորդակցական ընդունակությունները ներքին ռեսուրսների համա-

կարգ են, որոնք անհրաժեշտ են միջանձնային փոխազդեցության իրա-

վիճակում արդյունավետ հաղորդակցության իրականացման համար: Նրանց 

կազմի մեջ մտնում են սոցիալական իրավիճակներում կողմնորոշվելու 

ունակությունը, հաղորդակցման ադեկվատ միջոցներ ընտրելու և իրացնելու 

ունակությունը: 

Ն. Ի. Կարասևայի կարծիքով, հաղորդակցման ընդունակությունների 

ձեռքբերման հիմնական աղբյուրը կենսական փորձն է [4]: 

«Հոգեբանի աշխատանքը սկզբնական դպրոցում» աշխատության մեջ 

ընդգծվում է, որ սոցիալ-հոգեբանական առումով դպրոցին պատրաստ լինելու 

կարևորագույն չափանիշներից մեկը հաղորդակցական հմտությունների 

առկայությունն է։ Յուրաքանչյուր երեխա պետք է կարողանա ընդգրկվել 

կոլեկտիվում, հաղորդակցվել այլ մարդկանց հետ, զիջել կամ չզիջել 

համապատասխան իրավիճակներում [5]։ 

Կազմակերպչական ընդունակությունների հիմնահարցն արտացոլվել է 

մի շարք հոգեբանների աշխատություններում` Բ. Գ. Անանև, Ա. Գ. Կովալյով, Լ. 

Ի. Բոժովիչ, Վ. Ա. Կրուտեցկի և այլք: 

Համաձայն Լ. Ի. Ումանսկու` կազմակերպչական ընդունակությունների 

մեջ առանցքային են հոգեբանական ընտրողականությունը, պրակտիկ խելքը, 

տակտը, հասարակական ակտիվությունը, պահանջկոտությունը, քննադատա-

կանությունը, կազմակերպչական գործունեության նկատմամբ հակումը [6]: 

Ներառական դպրոցում սովորող ԿԱՊԿՈՒ երեխաների հաղորդակ-

ցական և կազմակերպչական ունակություններն ու հմտություններն ուսումնա-

սիրելու նպատակով իրականացվել է հետազոտություն։ Հետազոտությանը 

մասնակցել են ներառական կրթության համակարգում սովորող կրտսեր դպրո-

ցական տարիքի (8-10 տարեկան) 40 երեխա՝ 20 տղա և 20 աղջիկ հարաբերակ-

ցությամբ: Երեխաներից քսանը բնականոն զարգացումով էին, քսանը՝ կրթու-

թյան առանձնահատուկ պայմանների կարիքներով: Ընտրված հատուկ կարիք-

ներով երեխաներն ունեին հենաշարժողական համակարգի և լսողության հետ 

կապված տարբեր աստիճանի խնդիրներ: Հետազոտությունն անց է կացվել Մ. 

Իշխանի անվան թիվ 5 հիմնական դպրոցում և «Մխիթար Սեբաստացի» կրթա-

համալիրում: 

Հետազոտության ընթացքում կիրառվել են հետևյալ մեթոդները՝ հաղոր-

դակցական և կազմակերպչական հակումների բացահայտում, միջանձնային 

փոխհարաբերությունների ախտորոշման Լիրիի մեթոդիկա [7], ԿԱՊԿՈՒ երե-

խաների հաղորդակցական ընդունակությունների բացահայտմանն ուղղված 

հարցարան: 

Ուսումնասիրության արդյունքները վկայում են, որ հաղորդակցական և 

կազմակերպչական հակումների միջին և բարձր մակարդակ դրսևորվում է  

ԿԱՊԿՈՒ երեխաների 23%-ի  մոտ, ցածր և միջինից ցածր մակարդակ՝ 77%-ի 

մոտ: Ընդհանուր առմամբ, ԿԱՊԿՈՒ երեխաները հաղորդակցական և կազ-

մակերպչական ավելի թույլ ունակություններ ունեն, քան բնականոն զարգա-

ցումով երեխաները: 

Համաձայն Լիրիի մեթոդիկայի արդյունքների՝ միջանձնային փոխհա-

րաբերություններում ենթակայական վարքային ոճ հանդիպում է ԿԱՊԿՈՒ 

երեխաների 75%-ի և բնականոն զարգացումով երեխաների՝ 45%-ի մոտ: 

Հատկանշական է, որ իրենց հարաբերություններում ԿԱՊԿՈՒ երե-

խաներն աչքի են ընկնում էմպատիայով և ցանկացած պահի ընկերոջն օգնելու 

պատրաստակամությամբ։ Նրանք ընկերասեր են, բայց, միևնույն ժամանակ, 

փոքր-ինչ մեկուսի վարք են դրսևորում: 

Տվյալների որակական վերլուծությունը ցույց է տալիս, որ ԿԱՊԿՈՒ երե-

խաների մեջ կան կազմակերպչական ընդգծված ունակություններով 

աշակերտներ, որոնք իրենց դասարաններում առաջնորդի (լիդերի) կամ 

նախընտրելի ընկերոջ կարգավիճակում են գտնվում։ 

Հետևաբար կարող ենք պնդել, որ, ունենալով համապատասխան անձ-

նային առանձնահատկություններ, ԿԱՊԿՈՒ երեխան կարող է դասարանում 

բարձր սոցիալական դիրքի արժանանալ: 

Ներառական դպրոցում աշխատող բազմամասնագիտական թիմի, մաս-

նավորապես՝ հոգեբանի աշխատանքի առաջնահերթությունները պետք է լինեն 

ԿԱՊԿՈՒ երեխայի մոտ հաղորդակցական, ինչպես նաև կազմակերպչական 

ունակությունների ձևավորումն ու զարգացումը: Այդ նպատակով նախընտրելի 

է իրականացնել խմբային աշխատանքներ՝ կիրառելով, օրինակ, կանոններով 

խաղեր, զարգացման վարժություններ, որոնք կնպաստեն ԿԱՊԿՈՒ երեխա-

ների սոցիալ-հոգեբանական հարմարմանը դպրոցին։ 

Коммуникативные и организаторские способности детей с особенными 

образовательными потребностями 
 

Статья посвящена исследованию коммуникативных и организаторских 

способностей детей с особенными образовательными потребностями. Выявлено, 

что, несмотря  на более низкие коммуникативные и организаторские 

способности по сравнению с типично развивающимися детьми, дети с 

особенными потребностями отличаются эмпатией, дружелюбием, готовностью 

помочь в любое время. 

The Communication and Organisational Skills of Children with Special 

Educational Needs 
 

The article presents the characteristics of the communication and 

organizational skills and their components. The survey proved that although children 

with special educational needs have got poorer communication and organizational 

skills than those with normal development, they differ with their empathy, 

friendliness and helpfulness.  

Հոդվածում ցույց է տրվել քանդակաթերապիայի կարևորությունը և 

առանձնահատկությունը հատուկ կարիք ունեցող երեխաների հետ աշխատան-

քում, որի գլխավոր նպատակը հոգեկան և հուզական վիճակի ներդաշնա-

կեցումն է՝ ինքնաարտահայտման և ինքնաճանաչման ունակության զար-

գացման միջոցով: Քանդակաթերապիան հնարավորություն է տալիս արտա-

հայտել ամենատարբեր զգացմունքներ և հույզեր, զարգացնում է  այնպիսի 

հոգեկան ու մտավոր  գործառույթներ, ինչպիսիք են հիշողությունը, մտածո-

ղությունը, ընկալումը, ուշադրությունը: Ստեղծելով ստեղծագործություն` 

երեխան դրանցում արտացոլում է կյանքի արժեքների, անձնական 

ապրումների սեփական ըմբռնումը: 

 

Հատուկ կարիք ունեցող երեխաների ներաշխարհը բարդ է ու բազմաձև:  

Յուրաքանչյուր երեխայի անհրաժեշտ է ցուցաբերել անհատական մոտեցում՝ 

նման երեխաներին հնարավորություն տալով տեսնել, լսել, զգալ շրջապատող 

աշխարհի ողջ բազմազանությունը, ճանաչել  սեփական «Ես»-ը, բացահայտել 

այն ու մտնել մեծահասակների աշխարհ, լիարժեք գոյություն ունենալ և փոխ-

գործակցել այնտեղ, զարգանալ և միևնույն ժամանակ հոգ տանել սեփական 

առողջության մասին: Հաճախ հատուկ կարիք ունեցող երեխաները դժվարա-

նում են խոսքերով արտահայտել իրենց մտքերն ու զգացմունքները, 

անհրաժեշտ բառեր չեն գտնում, ի վիճակի չեն լինում ձևակերպել իրենց 

ապրումները, բացատտրել, թե ինչ են զգում: Այս խնդիրները լուծելու  ունակ 

միջոց է արվեստը, իսկ հոգեշտկման համակարգում  կարևոր դեր են խաղում  

արտթերապևտիկ  մեթոդները:  

Արվեստը ձևավորում է մարդու անձը, զարգացնում է նրա ինտե-

լեկտուալ ներուժը և զգայական ընկալումը, տալիս է բարոյական ճիշտ 

ուղղորդումներ և նրան մոտեցնում է իր մշակութային միջավայրին: Արվեստը 

ունակ է ապաքինել, ինչպես նաև շտկել նույնիսկ ամենածանր բնածին 

հիվանդությունների հետևանքները: Պատահական չէ, որ հաշմանդամ երեխա-

ների համար բոլոր  վերականգնողական ծրագրերը չեն անցնում առանց 

արվեստի հետ փոքրիկների շփման: Արվեստի ցանկացած տեսակ, որ կարող է 

ունենալ բուժական հիմք, կարող է լինել կամուրջ անհատի ներքին ու արտա-

քին աշխարհների միջև: Արվեստը՝ որպես խոսուն  հաղորդամիջոց, կարող է 

հատուկ կարիք ունեցող երեխաներին օգնել կապ հաստատել միմյանց հետ, 

հաղթահարել սթրեսները և հայտնաբերել իրենց անհատականության տարբեր 

կողմերը [4, 10]: 

Արտթերապիա ասելով՝ հասկանում ենք արվեստի միջոցով հոգեբա-

նական խանգարումների բուժումը: Արտթերապիայի մեթոդը կարելի է վերա-

գրել հուզական վիճակների շտկման ամենահին և բնական մեթոդների շարքին, 

որից մարդիկ օգտվում են կուտակված հոգեկան լարվածությունից ազատվելու, 

հանգստանալու նպատակով: Այն մի կողմից հոգեբանության, իսկ մյուս կողմից 

արվեստի հիմքի վրա ձևավորված զարգացող ուղղություն է, որն իր լայն կի-

րառությունն է գտել հատուկ կարիք ունեցող երեխաների հոգեթերապևտիկ, 

հոգեշտկող և ինքնաճանաչմանն ուղղված աշխատանքներում [2, 46]։ Արտթե-

րապիայի մեթոդաբանությունը հիմնվում է այն համոզմունքի վրա, որ մարդու 

ներքին «Ես»-ի բովանդակությունը արտացոլվում է տեսողական  կերպարնե-

րում ամեն անգամ, երբ նա նկար է նկարում կամ արձան է ծեփում, որի ըն-

թացքում տեղի է ունենում հոգեկան և հուզական վիճակների ներդաշնակեցում: 

Արտթերապիայի ընթացքում շեշտը դրվում է հատուկ կարիք ունեցող երե-

խաների ներքին զգացմունքների, նրանց խանգարող մտքերի վրա, այլ ոչ թե՝ 

արվեստի ստեղծագործության:  

Երեխային պետք է սովորեցնել տեսնել հիասքանչը իր շուրջը` բնության 

մեջ, կյանքում և մարդու գործունեության մեջ, մարդկանց միջև հարաբերու-

թյուններում: Հատուկ կարիք ունեցող երեխաների հետ աշխատանքում չա-

փազանց կարևոր դեր է խաղում  կերպարվեստի այնպիսի ուղղություն, ինչպի-

սին է քանդակագործությունը: Քանդակագործական արտթերապիան գեղար-

վեստի միջոցով ուժերի վերականգնման մեթոդ է: Այն արտթերապիայի ամե-

նափափուկ և միևնույն ժամանակ ամենախոր մեթոդներից մեկն է: Արտթերա-

պիայի այս մեթոդը կարելի է դասել  հուզական վիճակների շտկման, կու-

տակված լարվածությունը հանելու, հանգստանալու և սեփական ստեղծագոր-

ծական ներուժը բացահայտելու բնական ձևերին [1, 87]: Քանդակագործությամբ 

զբաղվելը զարգացնում է ձեռքերի մատների մոտորիկան այնպիսի հոգեկան ու 

մտավոր  գործառույթների զարգացման հետ կոորդինացիայում, ինչպիսիք են 

հիշողությունը, մտածողությունը, ընկալումը, ուշադրությունը, աշխարհը  

իմաստավորելու միջոցով ճանաչելը: Ստեղծելով ստեղծագործություն` 

երեխան դրանում արտացոլում է կյանքի արժեքների, անձնական ապրումների 

սեփական ըմբռնումը: Ձեռքի մատների ու դաստակի նուրբ մոտորիկայի 

ձևավորումն ու զարգացումը հսկայական դեր են խաղում երեխայի 

մտածողական գործընթացում: Ձեռքերի զարգացման, երեխաների ուղեղի 

զարգացման վրա մատների շարժման ազդեցության վերաբերյալ հայրենական 

մամուլում խոսել են դեռ 90-ական թվականներից,  քանի որ  ձեռքերի միջով 

անցնում է հսկայական տեղեկատվական հոսք: Իզուր չէ գերմանացի 

փիլիսոփա Ի. Կանտը ձեռքերն անվանել «դուրս բերված գլխուղեղ»: 

Նշանակում է, որպեսզի երեխան և նրա ուղեղը զարգանան, անհրաժեշտ է 

մարզել ձեռքերը: Ինտելեկտի զարգացումը ձեռքերի զարգացման և մատների 

առավել նուրբ շարժումների  հետ զուգահեռ է ընթանում: Մատների ծայրերին 

գտնվում են նյարդային վերջույթներ, որոնք կապված են գլխուղեղի այն կենտ-

րոնների հետ, որոնք ազդում են խոսքի վրա: Քանդակաթերապիայի ժամանակ  

կարևոր է կատարել՝ 

 ձեռքերով ու մատներով կավի, ծեփամածիկի կամ խմորի սեղմում, 

 կավի, ծեփամածիկի կամ խմորի մեծ կտորից փոքրիկ կտորների առանձնա-

ցում ձեռքերի բութ մատի և ցուցամատի օգնությամբ, ինչի համար սկզբում  

մեծ կտորի ծայրից կտրում  են ծեփամածիկի կամ խմորի ոչ մեծ կտոր, իսկ 

հետո բաժանում են այն և մասնատում, 

 ձգված մատներով բացված ափով կավին աշխույժ հարվածում (ձեռքերի  

շարժման բացվածքը կարելի է տատանել), 

 կավի, խմորի, ծեփամածիկի սեղմում հարթ ձև տալու նպատակով: Ծեփա-

նյութի ոչ մեծ կտոր կարելի է հարթեցնել մատների օգնությամբ [3, 34]: 

Հատուկ կարիք ունեցող երեխաների համար արտթերապիայի յուրա-

քանչյուր տեսակ ունի իր առանձնահատկությունը: Շատ դեպքերում այն երե-

խաները, ովքեր չեն կարողանում բառերով արտահայտել իրնեց խնդիրները, 

ովքեր զուրկ են վերբալ հաղորդակցման հնարավորությունից, ստեղծագործա-

կան ճանապարհով կարողանում են ինքնադրսևորվել, ինքնաբացահայտվել, 

հայտնել իրենց խնդիրների մասին, արտահայտել ամենատարբեր զգացմունք-

ներ և հույզեր` սեր, ատելություն, վիրավորանք, զայրույթ, վախ, չարություն, 

ուրախություն և այլն: Քանդակաթերապիայի  գլխավոր նպատակը հոգեկան և 

հուզական վիճակների ներդաշնակեցումն է՝ ինքնարտահայտման և ինքնաճա-

նաչման  ունակության զարգացման միջոցով:  

 

 

Папоян А. К. 

Арт-терапия - средство для расширения эмоционального мира детей с 

ограниченными возможностями 

 

В статье показана важность и специфика скульптурной арт-терапии в  

работе с детьми с особыми потребностями, главной целью которой является 

гармонизация психического и эмоционального состояния посредством 

самопознания и самовыражения. Занятия скульптурой развивают моторику пальцев 

рук в координации с умственным и психическим развитием таких функций, как 

память, мышление, восприятие, внимание, познавание окружающего мира через 

осязание. Создавая произведения творчества, ребенок с особыми потребностями 

отражает в них собственное понимание жизненных ценностей, свои личностные 

свойства. 

 

 

Papoyan A.K. 

Art Therapy as a Means for Broadening the Emotional  

World of Children with Special Needs 

 

The article reproduces the author’s efforts to outline the peculiarities and 

significance of sculpture-therapy when dealing with children with special needs, 

aiming to harmonize their spiritual and emotional states via developing their abilities 

of self-expression and self-estimation. The sculpture-therapy allows to express various 

feelings and emotions, improves such spiritual and mental functions as memory, 

thinking, perception, attention. While creating a piece of art, the child reproduces 

values of life as well as the personal perception of human experiences. 

 

Գ Ր Ա Կ Ա Ն Ո Ւ Թ Յ Ո Ւ Ն  

 

1. Киселева М. В., Арт-терапия в работе с детьми, СПб.: Речь, М., 2008, 377. 

2. Лебедева Л.Д., Практика арт-терапии: подходы, диагностика, система занятий, 

СПб., ˝Речь″, М., 2003, с. 267. 

3. Рыбакова С.Г., Арт-терапия для детей с задержкой психического развития: 

Учебное пособие, СПб., ˝Речь″, М.,  2007, 104. 

4. Тарасова Е. Г., Целительные силы искусства. Арт-педагогические техники и 

приемы. Метод. Пособие, Тамбов, ТОИПКРО, 2006, М.,  234. 

 

Տեղեկություններ հեղինակի մասին 

Պապոյան Աննա Կարլենի- դասախոս 

Շիրակի Մ. Նալբանդյանի անվան պետական համալսարան 

Էլ. հասցե՝  yayloyan.a@mail.ru 

 

 

 

 

  

mailto:yayloyan.a@mail.ru


Հ Ա Ն Ր Ա Պ Ե Տ Ա Կ Ա Ն  Գ Ի Տ Ա Ժ Ո Ղ Ո Վ Ի   Ն Յ Ո Ւ Թ Ե Ր Ի    Ժ Ո Ղ Ո Վ Ա Ծ Ո Ւ  

Ն Ե Ր Ա Ռ Ա Կ Ա Ն  Կ Ր Թ Ո Ւ Թ Յ Ա Ն  Հ Ի Մ Ն Ա Խ Ն Դ Ի Ր Ն Ե Ր Ը   

Գ Պ Մ Ի ,  2 0 1 6 Թ . ,  Հ Ո Կ Տ Ե Մ Բ Ե Ր Ի  1 4  

 

143 
 

ՀՏԴ 378:372.8 

Պետրոսյան  Հ. Հ. 

ՀԱՍԱՐԱԿՈՒԹՅԱՆ ՎԵՐԱՓՈԽՄԱՆ ՀԻՄՆԱԽՆԴԻՐՆԵՐԸ 

ՆԵՐԱՌԱԿԱՆ ԿՐԹՈՒԹՅԱՆ ՀԱՄԱԿԱՐԳԻ ՆԵՐԴՐՄԱՆ 

ՀԱՄԱՏԵՔՍՏՈՒՄ 

 

Հանգուցային բառեր. հասարակության վերափոխում, կրթության 

համակարգ, ներառական կրթություն, ներառման սկզբունք, կրթության 

հատուկ պահանջմունք ունեցող երեխա, սոցիալական փորձ, 

մարդասիրություն, հանդուրժողականություն: 

Ключевые слова: преобразование общества; система образования; инклю-

зивное образование; принцип инклюзивности; ребенок, имеющий особые потреб-

ности в области образования; социальный опыт; гуманность; терпимость. 

Key words: social transformation, education system, inclusive education, prin-

ciple of inclusion, children with special educational needs, social experience, humanity, 

tolerance. 

Հոդվածում ներկայացվում է հասարակության վերափոխման հիմնա-

խնդիրների նկատմամբ մեր մոտեցումները ներառական կրթության համա-

կարգի ներդրման համատեքստում: Գտնում ենք, որ հիմնախնդիրների լուծման 

ճանապարհին առաջին պլան է մղվում ներառման սկզբունքի՝ որպես ելակե-

տային հիմնադրույթի պետական քաղաքականության և կրթության համա-

կարգի կառուցման սկզբունքներում ամրագրելը: Հիմնախնդիրների լուծումը 

տեսնում ենք հանրապետության գիտական ներուժի մոբիլիզացման և 

գիտական լուրջ հետազոտությունների արդյունքներով կրթության համա-

կարգի, ըստ էության, բարեփոխման մեջ:  

 

Վերջին տասնամյակներում ժողովրդավարական գաղափարների հաղ-

թարշավի համատեքստում լուրջ փոփոխությունների են ենթարկվում 

հասարակության և առանձին անհատների դիրքորոշումները հասարակական 

կյանքի տարբեր ոլորտներում: Հասարակության կերպափոխմամբ 

պայմանավորված՝ ժողովրդավարական գաղափարները 

վերաիմաստավորվում են, և հասարակության վերափոխման միտումները 

դառնում են էական շարժիչ ուժ հենց հասարակության զարգացման համար, 

որը այսպես թե այնպես տեղափոխվում է կրթության ոլորտ՝ կազմելով արդի 

կրթության հարացույցի բազիս: Այդ ենթատեքստում էլ փոխվում են կրթության 

կազմակերպման, կրթության սուբյեկտի նկատմամբ վերաբերմունքը, անձի 

ձևավորման գործընթացում նրա կրթական պահանջմունքների անվերապահ 

հաշվառման մոտեցումները՝ նկատի ունենալով նաև, որ հասարակության 

ամբողջական վերափոխման հարցի հիմքում անձի վերափոխման գործընթացն 

է, նրա պահանջմունքների ուղղորդումը՝ հասարակության և, ընդհանրապես, 

մարդկության շահերին:  

Անշուշտ, ժամանակին հատուկ կրթության համարգի ստեղծման հիմ-

քում մարդասիրական գաղափարներն ու մոտեցումներն էին [1]: Բայց փոխվել 

է աշխարհը, փոխվել է ինքը` մարդը, փոխվել են արժեքները, փոխվում է հասա-

րակությունը, փոխվում են մարդասիրական գաղափարների շրջանակներն ու 

ծավալները: Այս փոփոխությունների դինամիկան մի կողմից վերաիմաստավո-

րում և վերարժևորում է մարդասիրական գաղափարները, մյուս կողմից խթան 

է հանդիսանում դրանց վերաձևավորման,իրականացման համակարգերի 

ստեղծման ու բարեփոխումների համար:  

Ամենևին էլ հատուկ կրթության համակարգի «անկատարությամբ» պայ-

մանավորված չէ կրթության տարբեր պահանջմունքներ ունեցող երեխաների 

կրթության ու դաստիարակության նկատմամբ մոտեցումների վերանայումը: 

Այն ավելի շատ պայմանավորված է հասարակության յուրաքանչյուր անդամի 

նկատմամբ ամբողջ հասարակության վերաբերմունքի փոփոխությամբ և մար-

դասիրական մոտեցմամբ: Բնական է, որ վաղ թե ուշ հասարակությունից որո-

շակիորեն «մեկուսացված» անձանց հանրայնացման խնդիրը մի օր կարթնա-

նար: Եվ միջազգային հանրությունը համարձակորեն գնաց դեպի հարցի բա-

ցեիբաց քննարկման: Արդյունքում` ներառական կրթության համակարգը` իր 

նոր, բազմակողմ, բազմաբնույթ, բազմապլան հիմնախնդիրներով, և այդ ան-

ձինք՝ առանց բարդույթների հասարակության մեջ ինտեգրված զարգանալու 

հեռանկարներով:  

Արդյո՞ք հասարակությունը պատրաստ է իրականացնելու ներառման 

գաղափարախոսությունը հասարակական կյանքի բոլոր, և հատկապես՝ կրթու-

թյան ոլորտում: Արդյո՞ք հանդուրժողականության վեհ մոտեցումը մի օր բուն 

կդնի մարդկային յուրաքանչյուր հոգում: Եվ այս հարցերն ու կարծրատիպերի 

հաղթահարման անհրաժեշտությունն ենք մենք տեսնում հասարակության վե-

րափոխման հիմքում՝ վերոնշյալ հիմնախնդիրների համատեքստում:  

Ներառական կրթության համակարգի կայացման հիմնախնդիրների 

լուծման ճանապարհին, կարծում ենք, առաջին պլան է մղվում ներառման 

սկզբունքի՝ որպես ելակետային հիմնադրույթի ամրագրումը պետական 

քաղաքականության և կրթության համակարգի կառուցման սկզբունքներում: 

Սա է այն բազիսը, որի վրա կառուցելով կրթության համակարգը՝ կարող ենք 

ապահովել հասարակության աստիճանական վերափոխման ներդաշնակ գոր-

ծընթացը: Հասարկության վերափոխման հիմնաքարը, ըստ էության, կրթութ-

յան համակարգի վերափոխումն է, հիմնական գործիքը` նոր դպրոցը [3]: Այն, 

ինչը հնարավոր չէ հասարակության մեջ լուծել անգամ ամենահզոր 

միջոցներով ու մեթոդներով, աստիճանաբար կարելի է լուծել 

դաստիարակության խաղաղ ռազմավարությամբ և մարտահրավերներով: 

Ներառական կրթության համակարգի ներդրումը միանգամայն պայմա-

նավորված է նաև հասարակության շահերով ընդհարապես: Այսօր, իսկապես, 

բոլորովին էլ պարտադիր չէ կրթության հատուկ պահանջմունք ունեցող երե-

խաների կրթությունը կազմակերպել հատուկ ուսումնական հաստատություն-

ներում: Կրթության հատուկ պահանջմունք ունեցող երեխաների համար 

առավել որակյալ կրթության և կյանքի հմտությունների զարգացման ու կյանքի 

պայմաններին դյուրին հարմարվողականություն կարելի է ձևավորել հենց 

հասարակությանը լիարժեք ներառված լինելու պայմաններում, այդ թվում` 

սովորական հանրակրթական դպրոցում: Միաժամանակ, շրջապատում 

հասարակության յուրաքանչյուր անդամի համար զգացվում է 

հանդուրժողականության և պատասխանատվության մթնոլորտի լուրջ 

անհրաժեշտություն:  

Գրականության մեջ բերված տվյալները փաստում են, որ կրթության 

հատուկ պահանջմունք ունեցող երեխաներին հասարակական կյանքի տարբեր 

որորտներ ներգրավելու արդյունավետությունն ապացուցված է մանկավար-

ժական գիտափորձի միջոցով, և գիտափորձի արդյունքներով առաջարկվում է 

նորարարական մոտեցում կրթության հատուկ կարիք ունեցող երեխաների 

կրթական պահանջմունքների բավարարման ու դաստիարակության գործըն-

թացների կազմակերպման և իրականացման հարցերին [2]: Անկախ սոցիալա-

կան դրությունից, ռասսայական, ազգային, կամ կրոնական պատկանելությու-

նից, սեռից, ֆիզիկական և մտավոր կարողություններից՝ ներառական կրթութ-

յունը յուրաքանչյուր երեխայի հնարավորություն է տալիս բավարարել իր 

կրթական պահանջմունքներն ու ապահովել զարգացման պայմանները: Ներա-

ռական կրթության սկզբունքի էությունը հանրակրթական դպրոցների ղեկա-

վարության և մանկավարժական կազմի կողմից երեխաներին ընդունելն է` 

իրենց կրթական, մտավոր զարգացմամբ ու պահանջմունքներով, և 

մանկավարժական-հոգեբանական հիմքի վրա նրանց զարգացման ու կրթական 

պահանջմունքների բավարարման համար նպաստավոր պայմանների 

ստեղծումը: Այսինքն՝ հստակ կողմնորոշվել այդ երեխաների 

պահանջմունքների ու դրանց բավարարման հարցում: 

Անշուշտ, առաջնորդվելով այս սկզբունքով, ներառական կրթության 

համակարգի ներդրման գործընթացում դեռ կարող ենք բախվել բազմաթիվ 

հիմնախնդիրների, այդ թվում նաև՝ գործունեության պայմանների 

ապահովումը: 

 Արդյո՞ք պետությունը իր հռչակած քաղաքանության իրականացման 

համար ունի բավարար նյութական և ֆինանսական հնարավորություններ:  

Սա դեռևս հիմնախնդիրներից առավել դյուրին հաղթահարվող մասն է, 

որի լուծումը կապված է լոկ ժամանակային գործոնի հետ: Իսկ առավել լուրջ 

հիմնախնդիրները կապված են մանկավարժների պատրաստման, վերապատ-

րաստման, հոգեբանական անջրպետի հաղթահարման, գործընթացի ուսում-

նամեթոդական ապահովման, դասավանդման բուն գործընթացի կազմակերպ-

ման ու իրականացման, մանկավարժական և մեթոդական գործիքակազմի կա-

տարելագործման, նոր տեխնոլոգիաների մշակման, ուսուցման նորագույն 

տեխնիկական միջոցների ստեղծման ու ներդրման և այլնի հետ: Այս հիմնա-

խնդիրների լուծումը, կարծում ենք, կապված է ոչ միայն ժամանակային ու 

ֆինանսական գործոնների, այլև հանրապետության գիտական ներուժի 

մոբիլիզացման և գիտական լուրջ հետազոտությունների իրականացման հետ: 

Իհարկե, հիմնախնդրի լուծման ճանապարհը, այս մասով, գիտական 

հիմնարկի ստեղծումն է, որի գոյությունը պայմանավորված է բազմաթիվ 

գործոններով: Նախ՝ որևէ երկրի փորձի մեխանիկական ներդրումը անթույ-

լատրելի է առաջավոր փորձ ունեցող երկրներից` մեր հասարակության 

դիրքորոշումների, ազգային առանձնահատկությունների, ֆինանսական, 

նյութական, կրթական գործունեության պայմանների, հանրապետության տա-

րածքում բնակչության բաշխվածության և ազգային միատարրության բարձր 

ցուցանիշի, անգամ՝ բնակլիմայական պայմանների ու, դրանցով 

պայմանավորված, մարդու ֆիզիկական ու ֆիզիոլոգիական զարգացման 

մակարդակների և այլ բազմաթիվ տարբերությունների պատճառով: Անգամ 

շատ տասնամյակներ նույն, միասնական կրթության համակարգում գոր-

ծունեությունից հետո, այսօր գրեթե ոչ մի ընդհանություն չի մնացել ռու-

սաստանյան կրթական համակարգի հետ: Մեր կարծիքով, դա տարբեր հասա-

րակություններում գաղափարների գոյատևման և կրթության համակարգի էա-

կան առանձնահատկությունն է. ավելի հեշտ հեռանում են գաղափարներից ու 

տարանջատվում ընդհանրությունից, քան մերձենում գաղափարների շուրջ և 

համաձուլվում:  

Ներկայումս, ներառական կրթության զարգացման հարցը Հայաստանի 

Հանրապետությունում գտնվում է ոչ միայն ծնողների ու մանկավարժների, այլև 

ամբողջ հասարակության և դրանով հետաքրքրված գիտնականների ուշադ-

րության կենտրոնում:  

Կրթության հատուկ պահանջմունք ունեցող երեխաների ծնողները ևս 

նախընտրում են նրանց միացումը մանկական հասարակությանը: Նրանք 

գտնում են, որ հատուկ դպրոցներում երեխաները գտնվում են հասարակու-

թյունից մեկուսացած, իսկ կյանքին ավելի լավ են հարմարվում 

հանրակրթական դպրոցներում, որտեղ նկատելի է սոցիալական փորձի 

ձեռքբերումը:  

Հետազոտությունը միաժամանակ ցույց է տալիս, որ առողջ երեխաների 

մեջ, աճում են հետաքրքրություններն ու ակտիվությունը մտավոր կարողու-

թյունների և գործնական հմտությունների ձեռքբերման նկատմամբ, զարգանում 

է հանդուրժողականությունը, ինքնավստահությունը՝ նպաստելով ինքնուրույ-

նությանը: Բայց դեռևս բաց է մնում հանրակրթական դպրոցներում բոլոր երե-

խաների համատեղ ուսուցման, զարգացման գործընթացի կազմակերպման 

հարցը՝ կապված դասավանդման և դաստիարակության մեթոդիկայի մշակված 

չլինելու, մանկավարժական կադրերի նախապատրաստված չլինելու, հոգեբա-

նական մթնոլորտ ապահովված չլինելու, առողջ երեխաների ծնողների՝ հոգե-

բանորեն նախապատրաստված չլինելու, դպրոցական շենքերի վերակառուց-

ված չլինելու և այլնի հետ: Իսկ ներառական կրթության համակարգի 

արդյունավետ գործունեության երաշխիքը բարձրացված հարցերի և հիմնա-

խնդիրների անհապաղ, աստիճանական, մտածված լուծումն է:  

Ներառական կրթության համակարգի ներդրումը և համակարգի 

գործունեության հաջողությունը, իհարկե, հասարակության վերափոխման 

էական կողմերից մեկն է ու, թերևս, կարևոր կողմերից մեկը, իսկ հանդուր-

ժողականության դաստիարակումը հասարակության լայն մասսաների մեջ 

ամենահուսալի և ռեալ ճանապարհն է դեպի գլոբալ հասարակություն. 

հասարակություն, որին վստահված է Երկիր մոլորակի ճակատագիրը:  

Այսպիսով՝ 

- հասարակության վերափոխման միտումները դառնում են էական շարժիչ ուժ 

հենց հասարակության զարգացման համար.  

- հասարակության ամբողջական վերափոխման հարցի հիմքում անձի վերա-

փոխման գործընթացն է և դրա ուղղորդումը հանուն հասարակության և 

մարդկության շահերի. 

- հասարկության վերափոխման հիմնաքարը կրթության համակարգի վերա-

փոխումն է, գործիքը` նոր դպրոցն ու կրթական նոր գործընթացները և 

տեխնոլոգիաները. 

-  ներառական կրթության համակարգի կայացումը պայմանավորված է հասա-

րակության յուրաքանչյուր անդամի նկատմամբ ամբողջ հասարակության 

վերաբերմունքի փոփոխությամբ և մարդասիրական մոտեցմամբ. 

- ներառական կրթության համակարգի կայացման հիմնախնդիրների լուծման 

ճանապարհը ներառման սկզբունքի ամրագրումն է կրթական քաղաքակա-

նության և համակարգի կառուցման դրույթներում, իսկ ներառական գաղա-

փարախոսությունը առավելագույնս պայմանավորված է հասարակական 

շահերով.  

- ներառական կրթության սկզբունքի էությունը երեխաներին իրենց կրթական, 

մտավոր զարգացման առկա մակարդակով ու պահանջմունքներով ընդունելն 

ու մանկավարժական-հոգեբանական հիմքի վրա նրանց զարգացման և կրթա-

կան պահանջմունքների բավարարման նպաստավոր պայմաններ ստեղծելն 

է. 

- ներառական կրթության համակարգը և դրա գործունեության հաջողությունը 

հասարակության վերափոխման էական կողմն է, իսկ հանդուրժողականու-

թյան դաստիարակումը հասարկության լայն մասսաների մեջ ամենահուսալի 

և ռեալ ճանապարհն է դեպի գլոբալ հասարակություն: 

 

 

Петросян A.A. 

Вопросы преобразования общества в контексте внедрения  

системы инклюзивного образования 

 

В данной статье автор представляет свое видение и подходы по преобра-

зованию общества в контексте внедрения системы инклюзивного образования. 

Автор полагает, что на пути к решению данной проблемы необходимо в качестве 

основного постулата закрепить и официально включить понятие инклюзивности в 

принципы построения государственной политики и системы образования. Решение 

данной проблемы автор видит в реформах системы образования по результатам 

мобилизации научного потенциала республики и серьезных научных исследований. 

 

 

Petrosyan H.H. 

The Social Transformation Issues in the Context of the Inclusive Education 

 

In the article we present our approaches to the social transformation issues in the 

context of the implementation of the inclusive education. We think that on the ways to the 

solution of the given problem the principle of inclusion becomes forefront as a starting 

point for the issue, for getting involved in the system constructing principles of the 

national policy and education system. We see the solution to the problem in the 

mobilization of the scientific potential of our country and in the reconstruction of the 

education system, basing upon the results of serious scientific researches. 

ՆԱԽԱԴՊՐՈՑԱԿԱՆՆԵՐԻ  ՀՈՒԶԱԿԱՆ ԻՆՏԵԼԵԿՏԸ ՈՐՊԵՍ   

ԱՌԱՆՁՆԱՀԱՏՈՒԿ ՊԱՅՄԱՆՆԵՐԻ ԿԱՐԻՔ ՈՒՆԵՑՈՂ ԵՐԵԽԱՆԵՐԻ 

ՆԵՐԱՌՄԱՆ ՆԱԽԱՊԱՅՄԱՆ 

 

Հանգույցային բառեր. հուզական ինտելեկտ, ներառում, սոցիալական 

զգացմունքներ: 

Ключевые слова: эмоциальный интеллект, интеграция, социальные 

чувства. 

Key words: emotional intelligence, inclusion, social emotions. 

 

Սույն հոդվածում փորձել ենք ներկայացնել, թե նախադպրոցական տա-

րիքում հուզական ինտելեկտի զարգացածությունը, որքանով կարող է 

նպաստել բնականոն զարգացում ունեցող նախադպրոցականների կողմից 

կրթության առանձնահատուկ պայմանների կարիք ունեցող երեխաների հետ 

արդյունավետ շփմանն ու նախադպրոցական հաստատություններում  

ներառմանը:  

mailto:hahapet@rambler.ru

Հուզական ինտելեկտը մարդկային զգացմունքները ճանաչելու կարո-

ղությունն է, որը նպաստում է ինչպես սեփական անձի, այնպես էլ դիմացինի 

հույզերը, մտադրությունները, վարքի դրդապատճառները,  ցանկությունները 

ճանաչելուն ու զգացմունքները  հասկանալուն: [2] 

1996 թվականին Կանադայի հոգեբանների ասոցիացիայում Ռուվեն 

Բար-Oն ներկայացնում է հուզական ինտելեկտի տասնհինգ բաղադրիչներից 

կազմված մոդել, որը ներառում է հույզերի գիտակցված դրսևորում. Ինքնա-

վստահություն, ապրումակցում, սոցիալական պատասխանատվություն, միջ-

անձնային հարաբերություններ, լավատեսություն, հուզական ազդակների կա-

ռավարում, գործողությունների գնահատում, դժվարությունների հաղթահա-

րում, երջանկության զգացում և այլն: [4] 

Սույն աշխատանքում, խոսելով հուզական ինտելեկտի մասին, փորձել 

ենք անդրադառնալ այն հարցին, թե նախադպրոցական տարիքում դրա զար-

գացածությունը, որքանով կարող է նպաստել բնականոն զարգացում ունեցող 

նախադպրոցականների կողմից կրթության առանձնահատուկ պայմանների 

կարիք ունեցող երեխաների հետ շփման, հաղորդակցական կարողությունների 

ձևավորմանը,  նրանց սոցիալականացմանը և նախադպրոցական հաստա-

տություններում ներառմանը:  

Քանի որ յուրաքանչյուր երեխա եզակի է իր առանձնահատկություն-

ներով /հետաքրքրություններով, կարողություններով, ընդունակություններով և 

այլ/, ուստի անհրաժեշտ է նրանց հետ տարվող աշխատանքում ընտրել 

այնպիսի մեթոդներ, որոնք կնպաստեն ավելի մեծ թվով երեխաների 

ներառմանը: Այդ իսկ պատճառով  փորձել ենք ընտրել և մշակել 

համապատասխան պարապմունքների և խաղերի այնպիսի համակարգ, որի 

միջոցով կկարողանանք նպաստել  նախադպրոցակաների հուզական 

ինտելեկտի զարգացմանը, ինչը ենթադրում է նաև սոցիալական 

զգացմունքների ձևավորում, քանզի վերջինների առկայությունն էլ կարող է 

նպաստել երեխաների արդյունավետ ներառմանը, հաղորդակցական կարո-

ղությունների ձևավորմանը և սոցիալականացմանը: [3] 

Մարդը սոցիալական էակ է, հետևաբար հաղորդակցումը նրա հիմնա-

կան պահանջմունքներից մեկն է, ուստի շատ կարևոր է երեխային սովորեցնել, 

զարգացնել հաղորդակցման որոշ հմտություններ: Շփումը կոնկրետ անձանց 

փոխհարաբերությունների գործընթաց է, որն արտահայտվում է միմյանց վրա 

որոշակի ազդեցությամբ: Երեխան, որն ունի զարգացման դժվարություններ, 

եթե կարողանա հայտնել իր ցանկությունների, կարիքների մասին, կարողանա 

օգնություն խնդրել և ընդհանրապես կարողանա շփվել, ապա ավելի հեշտ կնե-

րառվի իրեն շրջապատող աշխարհ: Նախադպրոցական տարիքում վերը նշված 

խնդիրների իրականացումը հնարավոր է իրականացնել  հատուկ մշակված և 

ընտրված խաղերի, հեքիաթների և թեմատիկ զրույցների միջոցով: Ստորև  

ներկայացնենք մի քանի օրինակներ: 

 Խաղ-առաջադրանք՝   «Թող միշտ լինի» 

        Նպատակը՝ երեխաների մեջ առաջացնել համատեղ հուզական 

ապրումներ: 

Խաղի ընթացքը. վարողը երեխաներին պատմում է այն մասին, որ մի 

փոքրիկ տղա հորինել է հետևյալ խոսքերը. «Թող միշտ լինի արևը, թող միշտ 

լինի երկինքը, թող լինի միշտ մայրիկը և թող միշտ լինեմ ես»: Այնուհետև 

վարողը երեխաներից յուրաքանչյուրին առաջարկում է հորինել 

ամենացանկալիի մասին՝ կիրառելով «թող լինի միշտ…» բառերը: Բոլոր 

երեխաները միասնական կանչում են այդ արտահայտությունը, իսկ 

երեխաներից մեկը ավելացնում է իր ցանկությունը: Այդպես յուրաքանչյուր 

երեխայի համար: Խաղի ավարտին վարողն ինքն է իր բարի մաղթանքն ասում 

երեխաներին ու ամփոփում այն: 

Այսպիսով, խաղը նպաստում է երեխաների հույզերի դրսևորմանը, 

ստեղծում է դրական և ջերմ մթնոլորտ, որն էլ ինքնին նպաստում է երեխաների 

սոցիալական զգացմունքների զարգացմանը: 

Ներկայացնենք հեքիաթի ևս մի նմուշ. 

«ՀԵՔԻԱԹ ՈԶՆԻ ՎԻՏՅԱՅԻ ՄԱՍԻՆ » 

Տարիք՝ 4-9 տարեկան. 

Ուղղվածություն՝ դժվարություններ հասակակիցների հետ փոխհարա-

բերություններում, թերարժեքության զգացում: 

Անտառում՝ հին սոճու տակ, իր փոքրիկ բնում ապրում էր Վիտյա ոզնին: 

Նա գորշ  էր, ծուռ թաթերով և մեջքի վրա բազմաթիվ փշերով: Վիտյան իրեն 

շատ վատ էր զգում անտառում: Կենդանիներից ոչ ոք չէր ուզում նրա հետ ընկե-

րություն անել: 

- Նայի՛ր՝ ինչպի՜սի գեղեցիկ և փափկամազ պոչ ունեմ: Մի՞թե կարող եմ 

ընկերություն անել այնպիսի փշոտի հետ, ինչպիսին դու ես,- ասում էր 

աղվեսը ոզնուն: 

-  Դու չափազանց փոքրիկ ես, ես պատահաբար կարող եմ քեզ ճզմել,- 

մռթմռթում էր արջը: 

 - Դու այնքան անշնորհք ես, չես կարող թռչկոտել ինձ հետ, վազվզել ինձ նման, 

- ասում էր նապաստակը: 

 - Դու ո՛չ ձայն ունես, ո՛չ լսողություն. ճահճի գորտերը քեզանից լավ են երգում,- 

նրա ականջին փսփսում էր սոխակը: 

Խեղճ ոզնին իրեն վիրավորված էր զգում, երբ լսում էր նման խոսքեր: 

Նա երկար նստում էր հին անտառի լճակի ափին և նայում ջրի մեջ իր 

արտացոլմանը: «Դե, ինչո՞ւ եմ ես այսքան փշոտ և անշնորհք, ինչո՞ւ ես չունեմ 

երաժշտական լսողություն»,- լաց էր լինում ոզնին: Նրա փոքրիկ արցունքները 

հեղեղի նման լցվում էին լճակի մեջ. ոչ ոք չկար, որ նույնիսկ խղճար նրան: 

Վիտյան այնքան շատ էր վշտանում, որ ոչ ոք նրա հետ ընկերություն չէր անում, 

որ քիչ մնաց հիվանդանար: 

Մի անգամ Վիտյան սովորականի պես գնաց մարգագետին՝ նախաճաշի 

համար հատապտուղ և սունկ փնտրելու: Ոզնին դանդաղ թափառում էր արա-

հետով՝ խորասուզված իր մտքերի մեջ: Հանկարծ նրա կողքից սլացավ աղվեսը 

և քիչ էր մնում վայր գցեր նրան: Վիտյան նայեց շուրջբոլորը և տեսավ, թե 

ինչպես մի որսորդ իր հրացանով հետապնդում է աղվեսին: 

Ոզնին շատ վախեցավ. «Որսորդը շատ մեծ է, իսկ ես այնքան փոքրիկ 

եմ»,- մտածեց նա: 

Չնայած իր վախին՝ Վիտյան, ոչ մի րոպե չմտածելով, կծկվեց, փշոտ մի 

գունդ դարձավ ու նետվեց որսորդի ոտքերի տակ: 

 Որսորդը, ոզնու սուր փշերին հանդիպելով, սայթաքեց և ընկավ: Մինչ 

որսորդը ոտքի էր կանգնում, աղվեսը հասցրեց թաքնվել թփերի մեջ: Վիտյան 

թփերի տակ վախից դողալով այնքան սպասեց, մինչև որսորդը հեռացավ: 

Միայն երեկոյան, սաստիկ կաղալով, նա հասավ իր բույնը: Փրկելով աղվեսին՝ 

նա վնասել էր իր թաթը. այժմ նրան շատ դժվար էր քայլել, որովհետև ոտքն 

ուժեղ ցավում էր: Երբ ոզնին վերջապես հասավ իր սոճուն, այնտեղ նրան 

սպասում էր աղվեսը: 

- Շնորհակալ եմ քեզանից, ոզնի՛, դու շատ համարձակ ես: Բոլորն 

անտառում վախեցել էին որսորդից և թաքնվել իրենց բներում: Ոչ ոք չհամար-

ձակվեց ինձ օգնել, իսկ դու չվախեցար և փրկեցիր ինձ: Դու իսկական ընկեր ես: 

Այդ օրվանից ոզնին ու աղվեսը դարձան լավագույն ընկերներ: Աղվեսը 

խնամում էր ոզնուն, նրան բուժիչ խոտաբույսեր, սունկ և հատապտուղ բերում, 

քանի դեռ ոզնին դժվարանում էր քայլել: Շնորհիվ աղվեսի հոգատարության՝ 

ոզնին արագ ապաքինվեց. չէ՞ որ նա հիմա մենակ չէր և ուներ իսկական 

ընկեր:[1] 

Վերջում հարցերի միջոցով հարկավոր է ամփոփել հեքիաթը: 

Սույն հեքիաթի միջոցով փորձում ենք երեխաներին բացատրել, որ 

իսկական ընկերը ոչ թե նա է, ով ունի հրաշալի ձայն կամ էլ արագավազ է, այլ 

նա, ով դժբախտության մեջ չի թողնում ընկերոջը և օգնում է, եթե նա օգնության 

կարիք ունի՝ միաժամանակ նպաստելով երեխաների թերարժեքության բար-

դույթի հաղթահարմանը, հասակակիցների միջև շփման հմտությունների և բո-

լոր երեխաների հավասար լինելու գիտակցության ձևավորմանը: 

Այսպիսով, կարելի ասել, որ ճիշտ ընտրված խաղերի, պարապմունքերի 

և հեքիաթների միջոցով կարող ենք նպաստել նախադպրոցականների հաղոր-

դակցական կարողությունների, սոցիալական զգացմունքների, հուզական ին-

տելեկտի զարգացմանը, ինչն էլ իր հերթին կնպաստի նախադպրոցական հաս-

տատություններում կրթության առանձնահատուկ կարիք ունեցող երեխաների 

լիարժեք ներառմանն ու հարմարմանը: 

Սույն ուսումնաքննությունն արծարծում է հաշմանդամություն ունեցող 

երեխաների ներառման հիմնախնդիրները Գյումրու «Էմիլի Արեգակ» խնամքի 

կենտրոնում, որտեղ հատուկ մասնագետների և ԳՊՄԻ ուսանող-

կամավորների համատեղ ջանքերով կազմակերպվում և իրականացվում է 

ներառական ուսուցում՝ զարգացնելով հաշմանդամություն ունեցող 

երեխաների ֆիզիկական և մտավոր կարողությունները, բարելավելով նրանց 

շփման և ինքնասպասարկման հմտությունները:  
 

Ժամանակակից սոցիալական, հոգեբանամանկավարժական հետազո-

տությունները հաստատում են այն փաստը, որ ներկա ժամանակներում բազ-

մաթիվ կենսագենետիկ, սոցիոգենետիկ և հոգեգենետիկ գործոնների 

ազդեցության հետևանքով ավելի են շատացել զարգացման և վարքի 

շեղումներով երեխաները: 

Հասունացել է ժամանակը՝ հասկանալու, որ յուրաքանչյուր երեխայի 

զարգացման համար անհրաժեշտ է ստեղծել բարենպաստ պայմաններ՝ հաշվի 

առնելով  նրա անհատական ընդունակությունները, կարողությունները և 

կրթական պահանջները: 

Ներառական կրթությունը դիտարկվում է որպես ուղի և հնարավոր մի-

ջոց՝ սահմանափակ հնարավորություններով անձանց հասարակության մեջ 

ներառելու և նրանց հարմարումը ապահովելու համար [1]: 

Գյումրու Մ. Նալբանդյանի անվան պետական մանկավարժական ինս-

տիտուտի «Ներառական կրթության արդյունքները, փորձը և հեռանկարները» 

խորագիրը կրող գիտագործնական կոնֆերանսի շրջանակում նույն ինստի-

տուտի «Հոգեբանության» ամբիոնի ուսանողները մասնագիտական 

պրակտիկա են անցկացրել Գյումրու «Էմիլի Արեգակ» բազմակի հաշմանդամ-

ություն ունեցող երեխաների և երիտասարդների համար ցերեկային խնամքի 

կենտրոնում: 

Կենտրոնի գործունեության առաքելություններից մեկն է զարգացնել 

հաշմանդամություն ունեցող երեխաների ֆիզիկական և մտավոր կարողու-

թյունները, բարելավել նրանց շփման և ինքնասպասարկման հմտությունները: 

Հատուկ մասնագետների և կամավորների համատեղ ջանքերով կենտրոնի 

շահառուների համար կազմակերպվում և իրականացվում է ներառական 

ուսուցում: 

«Էմիլի Արեգակ»-ը այնպիսի կրթօջախ չէ, ինչպիսին դպրոցն է: Այստեղ 

շեշտը դրվում է սոցիալ-հոգեբանական աջակցության վրա. աշխատակիցների 

գործունեությունը ուղղված է նրան, որ շահառուների ինքնասպասարկումը 

դարձնեն հնարավորինս անկախ, առօրյա գործողությունները` ուսուցողական 

գործընթաց՝ զարգացնելով մտավոր և ֆիզիկական հմտությունները: 

Փորձելով ապահովել հավելյալ շփում և հաղորդակցում «Էմիլի Արե-

գակի» երեխաների հետ` ինֆորմացիայի փոխանակումը տեղափոխեցինք մեկ 

այլ համակարգ` բուհ: Մեր բարձրագույն նպատակը երեխաների սոցիալա-

կանացումն է, ներառված հասարակություն ունենալը [2]:  

Կենտրոնի հոգեբանական և սոցիալական աջակցության աշխատա-

կիցները և ԳՊՄԻ ուսանողները ապահովեցին ներառական պրակտիկայի գի-

տագործնական փորձի յուրացում, «Էմիլի Արեգակ» կենտրոնի աշխատակից-

ների մասնագիտական հմտությունների ծանոթացում, իրազեկում, կիրարկում: 

Այս համատեղ ուսումնասիրությունը, անշուշտ, կնպաստի նաև արդի փուլում 

ներառական կրթության ոլորտում հրամայական դարձած մարտահրավերնե-

րին ուղղված համապատասխան պրակտիկ ռազմավարության մշակմանը: Հա-

մատեղ ուսումնաքննությունը շահեկան կդարձնի և կխթանի նաև կառույցների 

միջև համագործակցության զարգացումը` ԳՊՄԻ-«Էմիլի Արեգակ» կենտրոն և 

կամավորներ: Երկուստեք առաջարկվեց տարածքային պրակտիկայի փորձի 

ներկայացում, ներառական կրթության նոր  մեխանիզմների, նաև կրթության 

ոլորտում ներառական պրակտիկայի տեխնոլոգիայի փորձի ներդրում, ան-

խոչընդոտ միջավայրի ստեղծում, կրթության ներառական միջավայրի ապա-

հովում: Այն թյուր կարծիքը, որ հաշմանդամությունը վանող է, միանգամից 

փշրվեց, երբ կամավորները ոտք դրեցին կենտրոն: Ինչպես կենտրոնի շենքն է 

լուսավոր ու թափանցիկ, այնպես էլ կենտրոնի գործունեությունն է բաց բոլորի 

համար: Սովորաբար վանում է այն, ինչը մեզ անծանոթ է ու անճանաչելի: 

«Արեգակ»-ի ստեղծման նպատակը ոչ թե հաշմանդամություն ունեցող 

անձանց կենտրոնացնելն է մեկ տեղում, այլ կենտրոնը օրվա խնամքի և ուսուց-

ման վայրի վերածելը: 

Չպետք է տարանջատել հաշմանդամ մարդուն մյուսներից, չպետք է թի-

րախավորել անձին ամբողջությամբ, այլ՝ նրա խնդիրը: Եթե ճանաչենք անձ-

նավորությանը որպես անհատականություն, խնդիր գրեթե չի նկատվի: 

Երեխաների սոցիալականացումը և ինտեգրումը հասարակություն են-

թադրում է ինտեգրացիա և ներառում [3]: Բայց կուզենայինք շեշտադրել 

երկուսի տարբերությունը. ինտեգրացնել նշանակում է աշխատանք տանել 

թիրախավորված խմբի հետ, որ նա գնա դեպի հասարակություն, իսկ 

ներառումը վերաբերվում է հասարակությանը, վերջինս պետք է պատրաստ 

լինի ներառման: Երեխան հոժար է գնալու դեպի հասարակություն, սակայն 



Հ Ա Ն Ր Ա Պ Ե Տ Ա Կ Ա Ն  Գ Ի Տ Ա Ժ Ո Ղ Ո Վ Ի   Ն Յ Ո Ւ Թ Ե Ր Ի    Ժ Ո Ղ Ո Վ Ա Ծ Ո Ւ  

Ն Ե Ր Ա Ռ Ա Կ Ա Ն  Կ Ր Թ Ո Ւ Թ Յ Ա Ն  Հ Ի Մ Ն Ա Խ Ն Դ Ի Ր Ն Ե Ր Ը   

Գ Պ Մ Ի ,  2 0 1 6 Թ . ,  Հ Ո Կ Տ Ե Մ Բ Ե Ր Ի  1 4  

 

157 
 

հասարակությունը չի ուզում քայլ կատարել: Արեգակը դարձավ հենարան, որ 

խոցելի մարդիկ ոտքի կանգնեն: 

«Էմիլի Արեգակ» կենտրոնի գործունեության գեղեցիկ և աչքի ընկնող 

կողմերից մեկը կամավորական գործունեությունն է: Անհնար է չնկատել կա-

մավորների նվիրումն ու սերը երեխաների հանդեպ, նրանց օգնելու պատրաս-

տակամությունը, ապրումակցումը: Տարբեր են կամավորների կենտրոն հա ճա-

խելու մոտիվացիաները. ոմանք գալիս են մասնագիտական հմտությունները 

բարելավելու, մյուսները՝ ազատ ժամանակը լցնելու կամ անձնային սթրեսներն 

ինտեգրացնելու: 

Կամավորները, որպես հետևանք, խոստովանում են, որ ամեն դեպքում 

իրենք ավելի շատ վերցնում են, քան տալիս: Այդ երեխաների սերն ու ջերմու-

թյունն ավելի պարտավորեցնող են, քան իրենց տրամադրվածությունը և պատ-

րաստակամությունը: «Եթե ուզում ես երջանկանալ, երջանկացրու ուրիշին»: Եվ 

այս համատեքստում կա փոխադարձ սեր, սպասում, կապվածություն: 

Միջազգային չափանիշներով ցերեկային խնամքի կենտրոններում մաս-

նահատուկ դերակատարում ունեն երաժշտաթերապիան և արտթերապիան, 

քանի որ այս կերպ վերականգնումը շատ ավելի բովանդակալից ու սահուն է 

լինում: Արվեստը և ստեղծագործական մոտեցումը ուղղակիորեն կապված են 

սոցիումի հետ: Փաստորեն, հաշմանդամ երեխաներից ես սովորում, թե իրենց 

ինչպես վերաբերվել: Խղճալ պետք չէ, այլապես հաշմանդամ երեխաները 

զարգացում չեն ունենա [4]:  

Մենք պարզում ենք նաև երեխաների երազանքները, իհարկե, ծնողների 

հետ խորհրդակցելուց հետո, թե արդյոք բարդույթավորված չեն երեխայի երա-

զանքները, երազանքն արդյոք կապ չունի իր կյանքի բովանդակության հետ: 

Իլյուզիան սկսում է խանգարել մարդկանց ապրել. այդ նույն երեխան իլյուզիա 

ունի, որ պետք է քայլի, դա ֆիզիոլոգիա է. մենք գիտենք, որ նա երբևէ չի 

քայլելու: Նույն իլյուզիան ունի նաև ծնողը: Իրականության հետ հաշվի չեն 

նստում և իրենց թվում է, եթե քայլի, իր բոլոր խնդիրները կլուծվեն. իրականում 

դա պատրանք է: Ժամանակի ընթացքում երեխան պարզում է, որ ինքը բոլորի 

նման չէ, և լուրջ խնդիրը սկսվում է այս դեպքում: Ծնողներն անընդհատ 

թաքցնում են երեխայի խնդիրը, բայց երեխան իր փորձով հասկանում է, որ 

աշխարհը քանդվում է իր առաջ: Ամենամեծ խնդիրը հասարակության և ծնողի 

միջև է: Նրանք շարունակական մեղքի զգացում ունեն. այս երեխաների ըն-

տանիքները հիմնականում փլուզված են [5]: 

Հողը մեր հիմքն է, հայերը պաշտել են հողը: Հողը նաև արքետիպ է, 

անսպառ ռեսուրս: Արտթերապիայի ընթացքում մենք օգտագործում ենք հողը 

(կավը), ջուրը: Հները պաշտել են ջուրը, այն կատարսիս է, մաքրող, 

սրբագործող հատկություն ունի: 

Եթե երեխան սիրում է ջուրը, ապա նա իր հուզականությունը լրացնում 

է ջրով: Հողի արքետիպը հաստատունության երաշխիք է. երեխաներ կան, որ 

երբեմն ուտում են հողը, նրանք աշխարհաճանաչման պահանջ ունեն: Լեզուն 

աշխարհի համը զգալու նշան է [6]:  

Հին հայերը հողը համբուրել են, հողով երդվել, զորեղացել, և այս ամենը 

նրանց ապահովել է զարգացում, ինքնագնահատականի բարձրացում: Եթե 

երեխան կարողանում է կավով ինչ-որ բան պատրաստել, նա հասկանում է, որ 

առաջ չէր կարող, հիմա կարող է: Այժմ նա ավելի ինֆորմացված է և ուժեղ: 

Բոլոր դեպքերում աշխատակիցները ձգտում են, որ կենտրոնը չդառնա 

ընտանիք, չկրկնեն տվյալ երեխայի ընտանեկան մոդելը, որպեսզի ապահովեն 

սոցիալիզացիա երեխայի համար:  

Հայ հասարակության մեջ շատ հաճախ հաշմանդամ երեխա լույս աշ-

խարհ բերելը դիտվում է իբրև անեծք, պատիժ գործած մեղքերի համար: Նրանք 

իրենց դատապարտված են համարում՝ ասելով՝ «Ինչու՞ հենց ես, իմ երեխան, 

ո՞ւմ էի ինչ արել»: Նրանք ենթագիտակցորեն դիմում են ժողովրդական ինքնա-

պաշտպանական մեխանիզմների` կծելով օձիքը կամ խաչակնքվելով:  

Ինչո՞ւ հատկապես որոշեցինք, որ «Էմիլի Արեգակ» կենտրոնի երեխա-

ները գան Գյումրու մանկավարժական ինստիտուտ: Ըստ էության, ամենօրյա 

միջավայրից դուրս գալու և ավելի ընդգրկուն միջավայրում հայտնվելու 

համար, վերջապես՝ տեսնելու այն բուհը` բուհական միջավայրը, որտեղ 

սովորում են նրանց քույրերը կամ եղբայրները: 

Ներառական մոտեցումը կրթական նոր մշակույթ է ձևավորում, ներա-

ռական կրթությունը նպաստում է ավելի լայն ներառմանը [7]: 

Այս համատեքստում նրանցից յուրաքանչյուրը կարող է խորհել. «Մենք 

կատարյալ ենք, երբ մեզ ընկալում են այդպիսին: Մենք ներդաշնակ ենք բոլոր 

նրանց համար, ովքեր մեզ այդպիսին են տեսնում: Մենք մերժելի, գեղապակաս 

էակներ չենք: Մենք ձեր կատարյալ սիրո դժվարին որոնումների ճանապարհին 

բարձրացողներն ենք: 

Այլևս մի՛ ասեք հաշմված մարդ, չկայացած ճակատագիր, վթարված 

հոգի: Մի՛ ասեք, որ կույրը չի տեսնելու, խուլը չի լսելու, կաղը թռիչք չի 

ունենալու: 

Զգայությունների մի այլ դաշտում այդ ամենը նրանց տրվում է հավե-

լաբար:  

Դուք գեղեցիկ եք, երբ մենք ձեզ հետ ենք` մեր հիացմունքներով և հիաս-

թափությամբ, և ձեր սերը թող չտրվի մեզ որպես քրիստոնեական կարեկցանքի 

կամ խղճմտանքի պես մի բան: 

Այդ դո'ւք մեր կարիքն ունեք` ինքնազննման, ինքնաճանաչման և 

Աստծո հետ ամենօրյա շփման ճանապարհին: Մեր ձևափոխված առա-

վելություններն են, որ երբեմն շատերին հաշմանդամություն են թվում, բայց այդ 

շատերից դուք ուրիշ եք. մարմնի տկարությունը չէ, որ թագադրում եք, այլ 

հոգու անկարողությունը, որ մերն է: Պարզապես հիշե'ք, որ հատուկ կարիքով 

անձինք սովորական մարդիկ են՝ իրենց լավ ու վատ օրերով, լավ ու վատ 

հիշողություններով, նախասիրություններով, որ նրանք էլ կարող են սիրել և 

կարիք ունեն սիրվելու, ինչպես ամեն ոք: Մենք ձեր արտասովոր սիրելին ենք. 

կյանքում ուղեկցող սովորականի գորշությունը երբեմն ծածկում եք աննման 

մեզնով, և անսովորը դառնում է տոն մեր և ձեր միջև, և տոնը, որ ջնջում է մեր և 

ձեր միջև եղած սիրտընկեց տարածությունը, տեղափոխվում է մեր ներսը, 

լվանում մեզ բոլոր դժվարություններց ու անհնարիններիից և մեզ դարձնում է 

ներքին հնարավորություններով օժտված անվերջանալի սկիզբ, մեզ դարձնում է 

երգեհոնիկ սկիզբ, որտեղ կատարյալի թագավորությունը իմաստ չունի 

պատկերացնել առանց մեզ`մեր վաղվա թռիչքի ոգեղենությամբ»: 

 

 

 

 

Саакян К.А.  

Психологическое содействие и сопровождение инклюзивных детей в 

этнокультурных аспектах на примере центра ‘’Эмили Арегак’’  

‘’Армянского Каритаса’’ 

 

Исследование относится к проблемам инклюзии детей-инвалидов, в 

центре ухода “Эмили Арегак” города Гюмри, где совместными усилиями спе-

циальных профессионалов и студентов-волонтеров организуется и реализуется 

инклюзивное обучение, способствующее развитию физических и умственных 

способностей детей-инвалидов и усовершенствованию навыков общения и 

самообслуживания. 

Sahakyan K.A. 

The Psychological Support And Guidance to the Included Children via Ethno-

Cultural Aspects on the Exmple of the Benevolent NGO “Armenian Caritas” and Care 

Centre “Emily Aregak” 

 

The given survey deals with the problems of inclusion of children with 

disabilities at the care center “Emily Aregak” where inclusive teaching is organized 

and realized through the coordinated activity of the corresponding specialists and the 

volunteer-students of Gyumri State Pedagogical Institute. The aim is to develop the 

physical abilities of the disabled children focusing on the improvement of their 

communicative and self-service skills. 

ՀՏԴ 364  

Տոնոյան Ա. Վ. 

ՆԵՐԱՌԱԿԱՆ ԿՐԹՈՒԹՅԱՆ ԿԱԶՄԱԿԵՐՊՈՒՄԸ 

ԲԱՐՁՐԱԳՈՒՅՆ ԿՐԹՈՒԹՅԱՆ ՈԼՈՐՏՈՒՄ 

 

Հանգուցային բառեր. կրթական իրավունքի իրացման սահմանափա-

կումներ, համահավասար պայմաններ, սոցիալական փոփոխություններ, հան-

դուրժող միջավայր: 

Ключевые слова: ограничение освоение права на образование, равные 

условия, социальные перемены, толерантная среда. 

Key words: restrictions for the right to education, equal conditions, social 

reforms, tolerant environment. 
 

Վիճակագրական տվյալների համեմատական վերլուծությունը ցույց է 

տալիս, որ տարեցտարի ավելանում է հաշմանդամություն ունեցող անձանց 

թվաքանակը հայ հասարակության մեջ: /3/: Հետագայում նրանք կրում են սահ-

մանափակումներ իրենց կրթության իրավունքի իրացման հարցում, ինչը հնա-

րավորություն կտա հետագայում գտնել աշխատանք, մասնակցել հասարա-

կական  կյանքին: Մենք պարտավոր ենք փոխել իրավիճակը և աստիճանաբար 

ապահովել հաշմանդամություն ունեցող երիտասարդների համար պատշաճ 

կրթություն ստանալու բոլոր պայմանները: Հարկավոր է այն իրագործել 

սոցիալական փոփոխությունների միջոցով, կրթական բոլոր մակարդակներում 

հասնել լիարժեք ու հանդուրժող, բարենպաստ կրթական միջավայրի 

ապահովմանը՝ այդ գործընթացում օգտագործելով սոցիալական աշխատանքի 

հնարավորությունները:  
 

2005թ. սեպտեմբերի 1-ին ուժի մեջ մտավ «Կրթության առանձնա-

հատուկ պայմանների կարիք ունեցող անձանց կրթության մասին» ՀՀ օրենքը, 

որով պետականորեն ճանաչվեց և ամրագրվեց նաև ներառական կրթությունը 

Հայաստանում: Մինչև 2025թ. Հայաստանում բոլոր հանրակրթական 

դպրոցների կրթության կազմակերպումը կլինի ներառական: Օրենքի նոր 

փոփոխությունը ենթադրում է ներառական կրթությանն աջակցող եռաստի-

ճան` մանկավարժահոգեբանական աջակցության ծառայությունների ներդրում 

դպրոցի, մարզի և հանրապետության մակարդակներում՝ հիմնված հանրա-

կրթության պետական չափորոշիչների, ծրագրերի և երեխայի կրթության 

առանձնահատուկ պայմանների կարիքի արդյունքների վրա: Այսպիսով, 

ներառական կրթությունը կրթական այնպիսի ծրագիր է, որը բացառում է ամեն 

տեսակ խտրականություն, ապահովում է հավասար վերաբերմունք բոլոր 

մարդկանց նկատմամբ, կրթական համակարգում ստեղծում է մատչելի և հա-

սանելի պայմաններ կրթության առանձնահատուկ պայմանների կարիքներ 

ունեցող անձանց համար [3]: Ներառական կրթությունը ձգտում է հասնել 

ուսուցման նկատմամբ առավել ճկուն մոտեցման` բավարարելով մարդկանց 

զանազան կրթական պահանջները: Եթե ներառական կրթության մտցրած 

փոփոխությունները ուսուցումն ավելի արդյունավետ դարձնեն, ապա կշահեն 

բոլորը: 

2016 թվականը ՀՀ Աշխատանքի և սոցիալական հարցերի նախարա-

րության կողմից հռչակվել է «հավասար հնարավորությունների տարի»: Այսօր  

մշակում ենք երեխայակենտրոն հանրակրթություն,ուսանողակենտրոն միջնա-

կարգ մասնագիտական և բարձրագույն կրթություն` միջազգային բոլոր չափա-

նիշներին համահունչ: Չի կարելի ասել, որ Հայաստանում բարձրագույն 

կրթության լիիրավության բարձրացման ուղղությամբ քայլեր չեն ձեռնարկվել, 

սակայն չկան հստակ սահմանված մեխանիզմներ դրանցում կրթական գործ-

ընթացը հաշմանդամություն ունեցող մարդկանց կարիքներին ադապտացնելու 

համար: Դա միայն արտահայտվում է դասախոսական կազմի և համակուր-

սեցիների բարի կամքի դրսևորմամբ. ուսումնական գործընթացն առավել  հար-

մարավետ դարձնելու նպատակով օգնել նման  ուսանողներին: ԵԱՀԿ 

երևանյան գրասենյակի ժողովրդավարացման ծրագրի ղեկավար Օլիվեր 

Մակքոյի զեկույցում նշվում է, որ Հայաստանում ուսումնասիրված քսանինը 

բարձրագույն ուսումնական հաստատություններից միայն մեկն է ֆիզիկապես 

հասանելի հենաշարժողական խնդիրներ ունեցող անձանց համար (2015թ., 

փետրվար): Ուսումնասիրության արդյունքները ցույց են տալիս, որ բուհերի 

քաղաքականությունը, շենքային պայմանները և ուսումնական ծրագրերը չեն 

համապատասխանում ներառականության արդի պահանջներին: Մենք 

պարտավոր ենք փոխել իրավիճակը և հաշմանդամություն ունեցող 

երիտասարդների համար աստիճանաբար ապահովել պատշաճ կրթություն 

ստանալու անհրաժեշտ պայմաններ: Այդ առումով կարևորում ենք 

սոցիալական աջակցության ծառայությունների ներդրումն ու մատուցումը 

բարձրագույն կրթական համակարգում՝ առաջարկելով սոցիալական աշխա-

տանքի կազմակերպման և իրականացման  այսպիսի մոդել. 

 ստեղծել խնդիրներին առնչվող բազմամասնագիտական աշխատանքային 

թիմ. 

 գնահատել և հայտնաբերել բուհական կրթություն ստանալու ցանկություն 

ունեցող  կրթական յուրահատկություններով անձանց.  

 ծավալել նախապատրաստական աշխատանքներ՝ հասնելով «հանրակրթա-

կան ծրագրի բավարար մակարդակի» յուրացմանը, և դիմորդին ներկայաց-

վող նվազագույն պահանջները հաղթահարած անձանց ներգրավել 

կրթական գործընթացների մեջ.  

 ուսանողների հետ տանել խորհրդատվական, գնահատողական աշխա-

տանքներ, հստակեցնել կարիքները, ստեղծել տվյալների շտեմարան.  

 անդրադառնալ ՊԴ կազմի ապահովվածությանը` թվակազմով և 

անհրաժեշտ որակավորումով (ըստ կրթական յուրահատկություններ 

ունեցող ուսանողների քանակի և նրանց առանձնահատուկ կարիքների). 

 գնահատել և ապահովել մատչելի շենքային պայմաններ, կրթական միջա-

վայր, ենթակառուցվածքներ. 

 գնահատման արդյունքում բազմամասնագիտական թիմի, դասավանդող ՊԴ 

կազմի և ուսումնական խորհրդատու-մեթոդիստի հետ միասին կազմել ԿԾ 

հիմնական նպատակներից և առանձին ուսանողի կրթական կարիքներից 

բխող կոմպետենցիաների ձևավորման և զարգացման մեթոդական ուղե-

ցույցներ՝ նշելով տեղեկություններ դասավանդման, ուսումնառության և 

գնահատման տարբերակված նոր մոտեցում մշակելու և դրանք կիրարկելու 

վերաբերյալ. 

 պարբերաբար անդրադառնալ և մասնագիտական ամբիոններում քննարկ-

ման միջոցով վերագնահատել մեթոդաբանությունը, տարածել լավագույն 

փորձը. 

 վերանայել ուսումնական գործընթացի բովանդակությունը և կազմակեր-

պումը կարգավորող փաստաթղթեր՝ վերջիններս համապատասխա-

նեցնելով կրթական յուրաhատկություններ ունեցող ուսանողների կարիքնե-

րին:  

Այսպիսով, ելնելով վերոնշյալից, կարող ենք փաստել որ. 

 առանձնացված ուսուցումը սահմանափակում է ինքնաարտահայտման 

իրավունքն ու հնարավորությունները, զրկում՝ ինքնուրույնությունից, 

անկախ կյանքի իրավունքից, օտարում է անձին հասարակությունից. 

 ներառական կրթության իրագործմանն ուղղված բոլոր ջանքերը հենվում են 

իրավահավասարության գաղափարի վրա. եթե մենք դա անում ենք՝ ելնելով 

խղճահարությունից կամ բարեգործական մղումներից, երբեք չենք կարող 

հասնել անհրաժեշտ արդյունքի. 

 մարդու մեջ պետք է տեսնել առավելությունները, այլ ոչ թե՝ խնդիրը. 

 բոլորն էլ կարող են սովորել. պետք է ապահովել համապատասխան 

պայմաններ նրանց կրթության համար. 

 ներառական կրթության մեթոդաբանությունը գրագետ, մասնագիտորեն ու 

համալիր մոտեցմամբ մշակված լինելու պարագայում յուրաքանչյուրը դրա-

նում կգտնի իր տեղը. 

 հարկավոր է միայն կոտրել նախապաշարմունքներն ու հաշվի առնել մշա-

կութային, սեռատարիքային  առանձնահատկությունները, գնահատել ու 

բացահայտել անձի պոտենցիալ կարողությունները, կորցրած ու 

պահպանված հմտությունները, հետաքրքրությունների շրջանակն ու 

աշխատաշուկայի պահանջները, փորձել փոխլրացնել կորցրածը` պահ-

պանված և նոր հմտություններով ու կարողություններով, ամրապնդել ու 

զարգացնել դրանք՝ օգտագործելով նոր միջոցներ ու այլընտրանքներ, հաս-

նել առավելագույն արդյունքների: 

Այստեղ տեղին է նշել տարբեր աշխատություններում բերված  համոզիչ 

փաստերը ինտեգրված ուսուցմանը մասնակից անձանց բարձր առաջադիմու-

թյան մասին: Ի տարբերություն մյուսների, ովքեր ներառված չեն այս և նմանա-

տիպ գործընթացներում, նրանց զարգացման գնահատում անցկացնելիս արձա-

նագրում ենք բարձր արդյունքներ ճանաչողական, շարժողական, խոսքի և 

կյանքի սոցիալական հմտությունների ոլորտներում: Այստեղ մեկ անգամ ևս 

ապացուցվում է այն մոտեցումը, որ ներառականությունն «անհրաժեշտ և 

օգտակար» է բոլորիս, նաև հիմնավորված է սոցիալական առումով, քանզի 

դառնում ենք փոխօգնող, ավելի զգայուն, հանդուրժող, գթասիրտ, իսկ 

միջանձնային հարաբերություններում՝ առավել ճկուն: 

 

 

Тоноян А. В. 
Организация инклюзивного образования 

в сфере высшего образования 
 

В армянском обществе постепенно увеличивается количество молодых 

людей с ограниченными возможностями, и большинство из них имеет ограничения 

в вопросе освоения своего права на образование, которое дало бы возможность в 

дальнейшем найти работу, участвовать в общественной жизни ./3/. Мы должны 

изменить ситуацию и постепенно обеспечить все условия для получения 

надлежащего образования для молодых людей с ограниченными возможностями. 

Это нужно реализовать с помощью социальных изменений, достичь полной и 

толерантной образовательной среды на всех уровнях образования, используя в этом 

процессе возможности социальной работы. 

 

 



Հ Ա Ն Ր Ա Պ Ե Տ Ա Կ Ա Ն  Գ Ի Տ Ա Ժ Ո Ղ Ո Վ Ի   Ն Յ Ո Ւ Թ Ե Ր Ի    Ժ Ո Ղ Ո Վ Ա Ծ Ո Ւ  

Ն Ե Ր Ա Ռ Ա Կ Ա Ն  Կ Ր Թ Ո Ւ Թ Յ Ա Ն  Հ Ի Մ Ն Ա Խ Ն Դ Ի Ր Ն Ե Ր Ը   

Գ Պ Մ Ի ,  2 0 1 6 Թ . ,  Հ Ո Կ Տ Ե Մ Բ Ե Ր Ի  1 4  

 

165 
 

 Tonoyan A.V. 
The Organization of the Inclusive Education within the  

System of Higher Education 

 

The analysis of the statistic data shows the increase in the number of the 

disabled people in our society. These people face restrictions in their right to 

education which deprives them of the possibility to get employed and take part in the 

social life of the country. We have to change the situation and provide the disabled 

young people with all possible conditions for getting proper education. It is 

maintainable under social reforms via providing a perfect, tolerant and sufficient 

environment for education, using all means of social work. 

Ֆարզադյան Հ. Բ. 

ՆԵՐԱՌԱԿԱՆ ԿՐԹՈՒԹՅԱՆ ՀՈԳԵԲԱՆԱՄԱՆԿԱՎԱՐԺԱԿԱՆ 

ՀԻՄՆԱԽՆԴԻՐՆԵՐԸ ՆԵՐԴՊՐՈՑԱԿԱՆ ՀԱՄԱԿԱՐԳՈՒՄ 

 

 Հանգուցային բառեր. ներառական մոտեցում, սոցիալականացվել, մաս-

նագիտական կոմպետենտություն, ժամանակակից հասարակություն, արժեհա-

մակարգ, մանկավարժական տեխնոլոգիա, ներդպրոցական  համակարգ: 

Ключевые слова:  интегрированный подход, социализировать, подготов-

ленность, профессиональная компетентность, современное общество, ценности, 

образовательные технологии, внутришкольная система. 

Key words: inclusive approach, socialize, professional competence, modern 

society, values, educational technology, inschool system. 

 

Ներառական կրթությունը մատչելի է դարձնում կրթությունը բոլորի հա-

մար: Այն ձգտում է հասնել ուսուցման նկատմամբ առավել ճկուն մոտեցման, 

որպեսզի բավարարի մարդկանց զանազան կրթական պահանջները: Ներառա-

կան կրթությունը ձգտում է մշակել մեթոդաբանություն, որը 

նպատակաուղղված է ընդունելու այն, որ բոլոր երեխաները անհատներ են` 

ուսուցման տարբեր պահանջմունքներով: 

 

Ներառական կրթությունը ուսուցման առաջատար ձև է, ժամանակակից 

հասարակության մեջ ունի մեծ նախադրյալներ և ապացուցում է, որ կրթության 

առանձնահատուկ պայմանների կարիք ունեցող յուրաքանչյուր երեխա կարող 

է բավարարել իր որակյալ կրթություն ստանալու իրավունքը՝ 

կարողություններին և պահանջմունքներին համապատասխան, գտնել իր տեղը 

կյանքում և դրսևորել իր կենսափորձն ու հնարավորությունները: 

Ներառական կրթության կազմակերպման գործընթացը բարդ, բազմա-

կողմանի գործընթաց է, որը սերտորեն կապված է ժամանակակից կրթության 

համակարգում իրականացվող գիտական, մեթոդական, սոցիալական և 

կազմակերպչական վերակառուցումների հետ: Ներառական կրթությունը 

կապված է բարոյական արժեքների մակարդակի փոփոխության հետ: 

Ժամանակակից դպրոցում այն կազմակերպելու խնդիրը առաջին հերթին 

նրանում է, որ դպրոցը՝ որպես սոցիալական ինստիտուտ, համապատաս-

խանում է այն երեխաներին, որոնք ունակ են ընկալելու նախատեսված ստան-

դարտ ծրագրերը և որոնց համար բավարար են մանակավարժական 

աշխատանքի տիպական մեթոդները: Օրեցօր փոփոխվող կրթական ծրագիրը, 

ինչպես նաև տարբեր կրթական տեխնոլոգիաների և մոդելների կատարելա-

գործման անհրաժեշտությունը էականորեն փոխակերպում է պատկերացումն 

այն մասին, թե ժամանակակից մանկավարժի ինչպիսի անձնային և մասնա-

գիտական որակներ (իրականում արժեքավոր) պետք է գնահատել  հատկա-

պես ներառական կրթության իրականաց ման պայմաններում: 

Ներառական կրթությունը արդյունավետ դարձնելու նպատակով ան-

հրաժեշտ է ուսուցման գործընթացում կիրառել մանկավարժական մի շարք 

տեխնոլոգիաներ և մեթոդներ, որոնք դասընթացը կդարձնեն առավել հետա-

քրքիր, նպատակային ու դասապրոցեսին մասնակից կդարձնեն դասարանի 

բոլոր սովորողներին` առանց որևէ խտրականության: Ներառական դպրոց-

ներում հատկապես շատ է կարևորվում ուսուցչի՝ անհատական մոտեցման 

սկզբունքը: Ուսուցիչը մանկավարժական որևէ տեխնոլոգիա կամ մեթոդ ընտ-

րելիս նախ և առաջ պետք է հաշվի առնի իր աշակերտների առանձնահատկու-

թյունները, հետաքրքրությունների շրջանակը, ունակությունների մակարդակը: 

Մանկավարժական տեխնոլոգիաները միտված են ոչ թե բարդացնել ուսուցման 

գործընթացը, այլ առավել դյուրին դարձնելու այն: Ինչպես նաև ուսուցիչը այդ 

մեթոդներն ու տեխնոլոգիաները կիրառելիս պետք է հաշվի առնի, որ իր աշա-

կերտների թվում կան այնպիսինները, որոնք ունեն այս կամ այն խնդիրները, և 

պետք է այնպես հարմարեցնի այդ ամենը, որ արդյունքում բոլոր 

աշակերտների համար օգտակար լինի իր կողմից կիրառված մեթոդը կամ 

տեխնոլոգիան:  

Ներառական կրթությունը ձգտում է մշակել մեթոդաբանություն, որը 

նպատակաուղղված է ընդունելու այն իրողությունը, որ բոլոր երեխաները ան-

հատներ են` ուսուցման տարբեր պահանջմունքներով: Կան բազմաթիվ կրթօ-

ջախներ, որոնք աշխատում են ի շահ հատուկ կարիքներ ունեցող երեխաների և 

լավ են կատարում իրենց աշխատանքը: Եթե ներառական կրթության մեթոդա-

բանությունը մշակված է ողջ կրթական համակարգի համար, ապա ամեն մի 

երեխա կգտնի իր տեղն այդ համակարգում, և հնարավոր կլինի դպրոցում 

սովորելը համատեղել ընտանիքի գրկում ապրելու հետ: Դպրոցում 

երեխաներին միմյանցից առանձնացնելու օրինական հիմքեր չկան: 

Երեխաները պետք է սովորեն միասին, դա օգտակար կլինի բոլորի համար: 

Պետք չէ նրանց պաշտպանել միմյանցից: Բոլոր երեխաները պետք է 

կրթություն ստանան, որը կօգնի նրանց հարաբերություններ հաստատել և 

պատրաստվել կյանքին հասարակության մեջ: Միայն ներառական մոտեցումը 

կարող է նվազեցնել վախը և նպաստել բարեկամության, հարգանքի ու փոխ-

ըմբռման հաստատմանը [1, 86-92]: 

Աճող սերնդի կրթվածության և արժեհամակարգի ձևավորվածության 

ցուցանիշը պայմանավորված է մանկավարժների մեթոդական-մասնագիտա-

կան պատրաստվածության, դասավանդման կարողությունների և հմտություն-

ների որակով: Ուսուցման և ուսումնառության արդյունավետության ապահով-

ման երաշխիք է ուսուցչի խորագիտակցության և ձեռնհասության (կոմպետեն-

տության) աստիճանը. գործընթացի ճշգրիտ պլանավորումը, կազմակերպումը, 

գիտելիքի փոխանցման, դրա ինքնուրույն ձեռքբերման ուղիների 

մատնանշումը, սովորողներին կենսականորեն անհրաժեշտ կարողությունների 

ու հմտությունների ձևավորվածությունը փաստում են մանկավարժական 

համակարգված գործունեության մասին: Հետևաբար այսօր դասավանդողից 

պահանջվում է շարունակական ինքնակրթություն, գիտելիքների, 

մասնագիտական կարողությունների վերանայում և վերամշակում` արդի 

պահանջներին համապատասխան: 

Ներառական կրթությունը մատչելի է դարձնում կրթությունը բոլորի 

համար, այն ձգտում է հասնել ուսուցման նկատմամբ առավել ճկուն 

մոտեցման` բավարարելով մարդկանց զանազան կրթական պահանջները: Եթե 

ներառական կրթության մտցրած փոփոխություններն ուսուցումն ավելի 

արդյունավետ դարձնեն, ապա կշահեն բոլոր երեխաները, այլ ոչ միայն 

կրթության առանձնահատուկ կարիքներ ունեցողները: 

Ներառական կրթության գլխավոր գաղափարախոսությունն այն է, որ 

բոլոր երեխաները, անկախ ֆիզիկական, հոգեկան, մտավոր և զարգացման այլ 

առանձնահատկություններից, անպայման պետք է իրենց հասակակիցների 

հետ ներառվեն կրթության և դաստիարակության համակարգ: Սակայն, ինչպես 

ցույց է տալիս արտասահմանյան երկրների և մեր երկրի փորձը, մեր առջև 

դրված նպատակներն իրականացնելու համար պահանջվում են գրագետ 

փոխհարաբերություններ, երկար ժամանակ և բոլոր օղակների ակտիվ 

մասնակցություն: 

Ներառական կրթության զարգացմանն օժանդակում են ուսուցիչները, 

ծնողները, առհասարակ, բոլոր նրանք, ում միջամտությունը կարող է այս կամ 

այն կերպ օգտակար լինել: Ներառական կրթությունն օգնում է կանխել 

խտրականությունը երեխաների նկատմամբ` սատարելով նրանց բոլորին` 

ինչպես հատուկ կարիքներ ունեցողներին, այնպես էլ չունեցողներին՝ իրենց 

հասարակության լիիրավ անդամ զգալու գործում: 

Ներառումը բազմակողմանի գործընթաց է: Այն արտացոլում է սոցիա-

լական, իրավական, տնտեսական, հոգեբանական և մանկավարժական հիմնա-

խնդիրների համադրություն: Ներառումը ենթադրում է որպես մեկը մյուսի 

հանդեպ ավելի հասկացող, հանդուրժող և դրականորեն տրամադրված 

մարդկանց հասարակության ձևավորման միջոցների ձևավորում [4]: 

Կրթության առանձնահատուկ պայմանների կարիք ունեցող երեխա-

ների ներառման գործընթացում առաջանում են մի շարք հոգեբանամանկա-

վարժական խնդիրներ`  

1. Երեխայի մտավոր զարգացման մակարդակի և կրթական ծրագրերի 

աանհամապատասխանություն: 

Մանկավարժական տեսանկյունից պետք է այնպես կազմակերպել 

ուսուցումը, կառուցել դասը, որ սովորողը կարողանա ընդգրկվել այդ 

գործընթացի մեջ` որպես սեփական գործունեության սուբյեկտ, բացի դրանից` 

անհրաժեշտություն է առաջանում զուգակցել երկու կրթական 

մակարդակները, տարբեր ծրագրերը և ուսումնական ձեռնարկները: 

2. Կրթության առանձնահատուկ պայմանների կարիք ունեցող /ԿԱՊԿՈՒ/ 

երեխայի հարաբերությունները այլ երեխաների հետ: 

Նրանք դասարան մտնելու սկզբնական ժամանակահատվածում ներ-

քուստ լարված են: Այդ լարվածությունը կարող է աստիճանաբար թուլանալ, 

երբ դասարանում՝ ուսուցչի միջամտությամբ, տիրի հարգանքի և 

փոխվստահության մթնոլորտ, լինեն դրական հարաբերություններ, սովորողն 

աստիճանաբար կընդգրկվի դասարանական կոլեկտիվ: 

3. Կրթության առանձնահատուկ պայմանների կարիք ունեցող երեխայի 

ծնողի հարաբերությունները մանկավարժների հետ: Ուսուցիչը պետք է վստա-

հություն ներշնչի ծնողին, նրան դիտարկի որպես գործընկեր և աջակից: Ծնողի 

համար շատ կարևոր է պարբերաբար տեղեկություն ստանալ իր երեխայի ու-

սումնառության վերաբերյալ, ինչպես նաև խորհրդատվություն` նրա կրթական 

կարիքների առնչությամբ: 

Առանց հատուկ հոգեբանամանկավարժական աջակցության՝  

վերոնշյալ խնդիրներները հաղթահարելն անհնարին կլիներ: Հոգե-

բանամանկավարժական միջամտության ամենակարևոր սկզբունքներից մեկը 

համակարգվածությունն ու միասնականությունն է: Այն ձևավորվում է 

ամբողջական մանկավարժական թիմի կողմից, որոնք ունեն միևնույն 

դիրքորոշումը, կիրառում են աշխատանքային միևնույն մեթոդը և ցուցաբերում 

են միևնույն մոտեցումը խնդրահարույց իրավիճակներում [2]: 

Այդ ամենը հաշվի առնելով` ներառման գործընթացում կարևոր է ընդ-

գծել դասավանդող ուսուցչի դերը: Ներառական կրթությունը շատ հարցերում 

փոխում է նաև ուսուցչին: Շփման ընթացքում նրանք կարողանում են բացա-

հայտել սովորողի անհատական առանձնահատկությունները, ինչպես նաև 

կապ հաստատելով ծնողների հետ՝ նրանց ևս մասնակից են դարձնում դասա-

րանական աշխատանքներին: Այդպիսի մասնագիտական դիրքորոշումը օգ-

նում է ուսուցչին հաղթահարել իր անհանգստություններն ու տագնապը, դուրս 

գալ մասնագիտական հմտության նոր մակարդակ: 

Ներառումն առավել արդյունավետ կազմակերպելու համար մասնա-

գետները պետք է կրթության առանձնահատուկ պայմանների կարիք ունեցող 

երեխային դիտարկեն ոչ այն տեսանկյունից, թե նա ինչ չի կարող անել իր 

կարիքների պատճառով, այլ այն տեսանկյունից, թե նա ինչ կանի՝ անկախ իր 

կարիքներից [3,87]:  

Այսպիսով, առանձնապես կարևոր է դառնում մանկավարժների մաս-

նագիտական պատրաստվածության ձևավորումը ներառական կրթության գոր-

ծում: Ներառական կրթության իրականացման առաջնային և կարևորագույն 

խնդիրներից է կրթական համակարգի մասնագետների հոգեբանական և արժե-

քային համակարգի փոփոխությունը և մասնագիտական ձեռնհասությունը 

(կոմպետենտությունը): 

 

Фарзадяан Г.Б. 

  Психолого-педагогические проблемы интегрированного  

Интегрированное обучение делает обучение более доступным для всех, 

стремится делать обучение более гибким, удовлетворяя разные потребности 

людей к обучению. Интегрированное обучение стремится использовать такие 

методические подходы, которые направлены на то, чтобы все индивиды  имели 

разные требования к обучению. 

  

Farzadyan H.B. 

The Psychological - Pedagogical  Problems of Inclusive Education  

the School System 
 

The inclusive education makes education available for everybody. It seeks to 

get most flexible approach to the education to satisfy people’s various demands for it. 

The inclusive education is trying to work out such methodology which is aimed at 

admitting the fact that all children are individuals with different demand needs for 

education. 

